
AG  ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ
CAO  ᐊᓪᓚᕕᖕᒥ ᐊᖓᔪᖅᑳᖅ
CAHSP  ᑲᓇᑕᒥ ᓴᓇᓐᖑᐊᕐᓂᕐᒧᑦ ᐱᖅᑯᓯᑐᖃᕐᓂᕐᓗ ᒪᑭᒪᐃᓂᕐᒧᑦ ᑐᕌᖓᔪᑦ
CGS  ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᐱᓕᕆᕕᖓᑦ (ᓄᓇᕗᑦ)
CLEY  ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᑦ (ᓄᓇᕗᑦ)
CLSR  ᑲᓇᑕᒥ ᓄᓇᓂᒃ ᕿᒥᕐᕈᔨᑦ ᑎᑎᖅᑲᖁᑎᖏᑦ
CGS  ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᐱᓕᕆᕕᖓᑦ (ᓄᓇᕗᑦ)
CWS  ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᖅᑏᑦ
DEIA  ᓯᕗᓕᖅᑎᑦ ᒐᕙᒪᐅᖃᑎᒌᓄᓪᓗ ᐱᓕᕆᕝᕕᒃ (ᓄᓇᕗᑦ)
DFO  ᐃᒪᕐᒥᐅᑕᓕᕆᔨᑦ (ᑲᓇᑕ)
DHR  ᐃᖅᑲᓇᐃᔭᖅᑐᓕᕆᔨᑦ (ᓄᓇᕗᑦ)
DIO  ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᓐᖑᖅᑎᑕᐅᓯᒪᔪᑦ
DND  ᐅᓇᑕᖅᑐᒃᓴᓕᕆᔨᑦ (ᑲᓇᑕ)
DOE  ᐊᕙᓗᓕᕆᔨᑦ (ᑲᓇᑕ)
DOJ  ᒪᓕᒐᓕᕆᔨᑦ (ᑲᓇᑕ)
EC  ᐊᕙᓗᓕᕆᔨᒃᑯᑦ ᑲᓇᑕᒥ
EPB  ᐊᕙᓗᒥ ᓴᐳᒻᒥᐅᑦᓯᔩᑦ (ᑲᓇᑕ)
GIS  ᓄᓇᓐᖑᐊᓕᕆᓂᕐᒧᑦ ᑐᓴᐅᒪᔾᔪᑎᓕᕆᕕᒃ
GC  ᑲᓇᑕᐅᑉ ᒐᕙᒪᒃᑯᖏᑦ
GN  ᓄᓇᕗᑦ ᒐᕙᒪᒃᑯᖏᑦ
GNWT  ᓄᓇᑦᓯᐊᑉ ᒐᕙᒪᒃᑯᖏᑦ
HRSDC  ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ ᐱᓕᕆᕝᕕᒃ ᑲᓇᑕᒥ
HTO  ᐊᖑᓇᓱᒃᑐᓕᕆᔨᒃᑯᑦ
IEP  ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑦ
IHT  ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᐸᐸᑦᑎᔨᑦ
IIBA  ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑦ
INAC  ᒐᕙᒪᑐᖃᒃᑯᑦ ᑲᓇᑕᒥ
IPG  ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ
ITK  ᐃᓄᐃᑦ ᑕᐱᕇᑦ ᑲᓇᑕᒥ
JPMC  ᑲᑐᔾᔨᓂᒃᑯᑦ ᒥᕐᖑᐃᖅᓯᕕᖕᓂ ᐊᐅᓚᑦᓯᔩᑦ ᑲᑎᒪᔨᕋᓛᖏᑦ
KIA  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᑎᑎᖅᑲᑦ ᓇᐃᒡᓕᒋᐊᖅᑕᐅᓯᒪᓂᖏᓐᓄᑦ 
ᐱᔭᕆᐊᒃᖠᑎᓯᒪᓂᖏᓐᓄᓪᓗ ᓇᓗᓇᐃᒃᑯᑕᑦ

LTO  ᓄᓇᓕᕆᓂᕐᒧᑦ ᑎᑎᕋᕐᕕᒃ
MACA  ᓄᓇᓕᓕᕆᔨᒃᑯᑦ ᐱᓕᕆᕝᕕᖓᑦ
MLO  ᓄᓇᓕᕆᔨ
MOU  ᑐᑭᓯᐊᒪᖃᑎᒌᖕᓂᕐᒧᑦ ᐊᖏᕈᑦ
MTO  ᓄᓇᓕᓕᕆᓂᕐᒥᒃ ᐃᓕᓐᓂᐊᖅᑎᑦᑎᔨᑦ
NAB  ᓄᓇᕘᒥ ᐋᔩᖃᑎᒌᖕᓂᒃᑰᕈᓐᓇᐃᓪᓕᓂᕐᒧᑦ ᑲᑎᒪᔨᑦ
NIP  ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᑦ
NIRB  ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ
NITC  ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᓛᑦ
NJPMC   ᓄᓇᕗᒻᒥᑲᑐᔾᔨᓂᒃᑯᑦ ᒥᕐᖑᐃᖅᓯᕕᖕᓂ ᐊᐅᓚᑦᓯᔩᑦ ᑲᑎᒪᔨᕋᓛᖏᑦ
NLWG  ᓄᓇᕗᒻᒥ ᐱᖁᔭᕐᔪᐊᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ
NNI  ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ ᐊᑐᐊᒐᖓᑦ 
NPC  ᓄᓇᕗᒻᒥ ᐸᕐᓇᐃᓂᕐᒧᑦ ᑲᒥᓴᐃᑦ
NRCan  ᓄᓇᒥᓐᖔᖅᑐᓕᕆᔨᒃᑯᑦ ᑲᓇᑕᒥ
NSA  ᓄᓇᕗᒻᒥ ᓄᓇᑖᕆᔭᐅᔪᑦ
NSDC  ᓄᓇᕗᒻᒥ ᐃᓅᓯᓕᕆᓂᕐᒧᑦ ᑲᑎᒪᔨᑦ
NSOWG  ᓄᓇᕗᒻᒥ ᐊᖓᔪᖅᑲᐅᑏᑦ ᐱᔭᕆᐊᑭᒡᓕᑎᑦᑎᔨᖏᑦ
NSRT  ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ
NTI  ᓄᓇᕗᑦ ᑐᓐᖓᕕᒃᑯᑦ
NWB  ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ
NWMB  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ
NWT  ᓄᓇᑦᓯᐊᖅ
PCH  ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᑦ (ᑲᓇᑕ)
PWGSC   ᓴᓇᔪᓕᕆᔨᒃᑯᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᑲᓇᑕᒥ
QIA  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
RIA  ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ
RWO  ᐊᕕᒃᑐᖅᓯᒪᔪᑦ ᐆᒪᔪᓕᕆᔨᑦ  
RWED  ᓄᓇᒥᐅᑕᓕᕆᓂᕐᒧᑦ, ᐆᒪᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᕝᕕᒃ
TBS  ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᕐᕕᖓᑦ
TFN  ᑐᓐᖓᕕᒃᑯᑦ ᓄᓇᕗᒻᒥ

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑕᐃᔭᐅᖃᑦᑕᕐᒥᔪᑦ ᓄᓇᕗᒻᒥ 
ᑭᖑᓪᓕᖅᐹᖅᓯᐅᑏᑦ ᐊᖏᕈᑎᖏᓐᓂᒃ:

- ᐊᑎᓕᐅᖅᑕᐅᓚᐅᖅᓯᒪᔪᑦ ᒪᐃ 25, 1993-ᖑᑎᓪᓗᒍ ᐃᖃᓗᖕᓂ, 
ᑐᓐᖓᕕᒃᑯᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᑦᓯᐊᑉ 
ᒐᕙᒪᒃᑯᖏᑦᑕ ᑭᒡᒐᖅᑐᐃᔨᖏᓐᓄᑦ;

- ᐱᓐᖑᖅᑎᑕᐅᓚᐅᖅᓯᒪᔪᑦ ᐃᓄᖕᓄᑦ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒃᑕᐅᓪᓗᑎᒃ ᐊᖏᕈᑏᑦ 
ᐱᓐᖑᖅᑎᑕᐅᓂᐊᕐᓂᖏᑦᑕ ᒪᓕᔨᒐᖏᓐᓂᒃ ᐊᒻᒪᓗ 
ᐊᑐᓕᖅᑎᑕᐅᓯᒋᐊᓚᐅᖅᓯᒪᓪᓗᑎᒃ ᔪᓚᐃ 9, 1993-ᒥ;  ᐊᒻᒪᓗ

- ᐅᓄᓛᓂᒃ ᓄᓇᑖᖃᑕᐅᓯᒪᔪᖅᑕᖃᖅᑐᖅ ᐊᒻᒪᓗ ᐊᖏᓛᖑᓪᓗᓂ 
ᓄᓇᑖᕐᓂᕐᒧᑦ ᐊᖏᕈᓯᐊᕆᔭᐅᓯᒪᔪᓕᒫᓂᑦ ᑲᓇᑕ 
ᐱᓐᖑᖅᑎᑕᐅᓚᐅᖅᓯᒪᖕᒪᑦ.

1.  ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᓐᓃᖃᑕᐅᔪᑦ

ᐅᓪᓗᒥ, ᒫᓂ 23,000-ᖏᓐᓃᑦᑐᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐃᓄᐃᑦ 
ᓄᓇᑖᖃᑕᐅᓯᒪᔪᑦ, ᕿᑎᕐᒥᐅᑕᐅᓂᕋᖅᑕᐅᓚᐅᖅᓯᒪᔪᑦ ᐊᒻᒪᓗ 
ᐅᖅᑯᕐᒥᐅᑕᐅᓂᕋᖅᑕᐅᓚᐅᖅᓯᒪᔪᑦ ᓄᓇᑦᓯᐊᖑᓱᖓᖅᑎᓪᓗᒍ.  ᓄᓇᑖᕐᕕᐅᔪᖅ 
ᐱᓐᖑᖅᑎᑕᐅᓚᐅᖅᓯᒪᔪᖅ ᐊᐃᕐᕆᓕ 1, 1999-ᖑᑎᓪᓗᒍ, ᐊᒻᒪᓗ ᒫᓂ 1.9 
ᒥᓕᐊᓐᖑᓪᓗᑎᒃ ᓯᒃᑭᑦᑕᐃᑦ ᑭᓚᒦᑕᐃᑦ (1/5-ᒥᒃ ᐊᖏᓂᓕᒃ ᑕᑯᓐᓂᕈᑦᑎᒍᑦ 
ᑲᓇᑕᓕᒫᑉ ᓄᓇᖓ), ᐊᒻᒪᓗ ᓯᒡᔭᒦᑦᑐᐃᓐᓇᐅᓪᓗᓂ.  ᐃᓄᐃᑦ ᒫᓂ 85 
ᐳᓴᓐᑎᐅᔪᑦ ᓄᓇᕗᒻᒥ ᓄᓇᑖᕆᔭᐅᓯᒪᔪᓂ ᓄᓇᖃᖅᑐᑦ.

ᑭᒡᒐᖅᑐᖅᖢᒋᑦ ᐅᑯᐊ:
ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᑦ
ᓄᓇᕗᑦ ᒐᕙᒪᒃᑯᖏᑦᑕ ᓯᕗᓕᖅᑎᖓᑦ
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ

ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᔨᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓐᓂᒃ 
ᓴᖅᑭᑦᑎᕗᑦ ᐱᔾᔪᑎᖃᖅᑐᓂᒃ ᓄᓇᕗᒻᒥ ᐊᖏᕈᑏᑦ ᐃᓗᓕᖏᓐᓃᑦᑐᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ, ᒪᓕᒃᖢᒍ ᓈᓴᐅᑎᓕᒃ 37.3.3 (h).  ᐅᑯᐊ 
ᐅᓂᒃᑲᐅᓯᖃᖅᑐᑦ ᐊᐃᕐᕆᓕ 1, 2001-ᒥᑦ ᒫᔾᔨ 31, 2004-ᒧᑦ ᑎᑭᖢᒍ.

ᑕᐃᒪᓐᖓᓂᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᐅᓚᐅᖅᓯᒪᒐᑦᑕ 
ᑎᓴᒪᑦ ᐊᕐᕌᒎᓕᖅᑐᑦ, ᐊᖏᖃᑎᒌᒃᓯᒪᔪᑦ ᑭᒡᒐᖅᑐᖅᑕᐅᔪᑦ ᓄᓇᕗᒻᒥ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᖏᓐᓂᑦ ᕿᒥᕐᕈᓇᑦᑎᐊᖅᓯᒪᔪᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓂᒃ ᐊᑐᓕᖅᑎᑦᑎᕙᓪᓕᐊᓂᐅᓯᒪᔪᓂᒃ.  
ᑕᒪᓐᓇ ᐱᕙᓪᓕᐊᓂᕆᓚᐅᖅᓯᒪᔭᕗᑦ ᓴᖅᑭᑉᐸᓪᓕᐊᓯᒪᔪᖅ ᐋᔩᖃᑎᒌᖕᓂᒃᑯᑦ 
ᐅᓪᓗᒥᒧᑦ ᑎᑭᖢᒍ, ᐊᒻᒪᓗ ᐋᖅᑭᒋᐊᖅᑕᐅᓪᓗᑎᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑳᓐᑐᕌᑦ.

2.  ᐱᒋᐊᕐᓂᖓ

 ᑕᒪᒃᑯᐊ ᐊᒃᓱᕈᓐᓇᕈᓘᔭᖃᑦᑕᓚᐅᖅᑐᑦ ᐊᒻᒪᓗ ᐅᓪᓗᒥᒧᑦ ᓱᓕ ᑎᑭᖢᒍ 
ᐱᔭᕇᖅᑕᐅᓯᒪᓐᖏᑦᑐᑦ.

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓄᑦ ᐃᒃᓯᕚᖅᑎᖃᐅᖅᑐᑦ 
ᑎᒥᓐᖑᖅᑎᑕᐅᓯᒪᔪᑦ ᐅᑯᓄᖓ ᐅᓂᒃᑳᓄᑦ ᐃᓚᓕᐅᑦᑐᒃᓴᓂᒃ 
ᑐᓐᓂᖅᑯᑎᖃᓚᐅᖅᑐᑦ.  ᐊᓯᖏᓐᓂᓐᖔᖅᑐᑦ ᑎᒥᕐᔪᐊᖑᓃᑦ 
ᐃᑲᔪᖅᓱᐃᔪᑦ ᐊᑐᓕᖅᑎᑦᑎᓂᕐᒥᒃ- ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐱᓕᒻᒪᒃᓴᐃᔨᑦ ᑲᑎᒪᔨᕋᓛᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, 
ᐊᖏᖃᑎᒌᒍᓐᓇᐃᓪᓕᔪᓄᑦ ᐋᔩᖃᑎᒌᒃᑎᑦ ᑲᑎᒪᔨᖏᑦ, ᓄᓇᐃᑦ ᖄᖓᓄᑦ 
ᐱᔪᓐᓇᐅᑎᓕᕆᔨᑦ, ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔩᑦ, ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ - 
ᑖᒃᑯᓄᓐᖓᖅᓯᖃᑕᐅᓚᐅᖅᑐᑦ ᑎᑎᖅᑲᓕᐊᕆᔭᐅᓯᒪᔪᓄᑦ.

ᐅᓄᖅᑐᓂᒃ ᓱᓕ ᐱᔭᒃᓴᖃᕋᓗᐊᖅᑎᓪᓗᑕ, ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᑦ ᓂᕆᐅᒃᑐᑦ ᐅᑯᐊ ᐅᓂᒃᑳᑦ ᓇᓗᓇᐃᔭᐃᓂᐊᕐᓂᖏᓐᓂᒃ ᑭᓱᑦ 
ᑲᔪᓯᑦᑎᐊᕐᒪᖔᖏᓐᓂᒃ ᑭᓱᓪᓗ ᑲᔪᓯᑦᑎᐊᓐᖏᒻᒪᖔᖏᓐᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᑦ. 

3.1. ᑭᓱᑐᐃᓐᓇᕐᓄᑦ ᑐᕌᖓᔪᑦ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐱᔾᔪᑎᓖᑦ

3.1.1. ᓯᕗᓪᓕᑦ ᑕᓪᓕᒪᑦ ᐊᕐᕌᒍᑦ ᕿᒥᕐᕈᓇᒃᑕᐅᓂᖏᑦ
ᒫᔾᔨ 2000-ᐅᑎᓪᓗᒍ, ᓯᕗᓪᓕᑦ ᑕᓪᓕᒪᑦ ᐊᕐᕌᒍᑦ ᕿᒥᕐᕈᓇᒃᑕᐅᓚᐅᖅᑐᑦ 
ᐊᑐᓕᖅᑎᑦᑎᕙᓪᓕᐊᓃᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᓴᖅᑭᑕᐅᓚᐅᖅᓯᒪᓪᓕᑎᒡᓗ.  ᓇᓗᓇᐃᖅᓯᓚᐅᖅᑐᑦ ᐱᕕᑭᑦᑑᓂᕐᒧᑦ ᐊᒻᒪᓗ 
ᓴᓇᕐᕈᑎᖃᑦᑎᐊᓐᖏᓐᓂᕐᒧᑦ, "ᑲᔪᓯᑦᑎᐊᕐᓂᖅᓴᐅᔪᓐᓇᓚᐅᖅᑑᒐᓗᐊᑦ."  
ᕿᒥᕐᕈᓇᖕᓂᕐᒥᒍᑦ ᐊᑐᓕᖁᔭᖏᓐᓂ, ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᑦ ᓴᖅᑭᑦᑎᔪᒪᓕᓚᐅᖅᓯᒪᔪᑦ ᑲᑐᔾᔭᐅᔪᓂᒃ ᐊᐅᓚᔾᔭᐃᒋᐊᕐᓂᐊᕐᓂᕐᒧᑦ 
ᐸᕐᓇᐅᑎᓂᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᐅᑉ ᐱᕙᓪᓕᐊᓂᖓᓂᒃ 
ᓇᐅᑦᑎᖅᓲᑎᓂᒃ.  ᐅᓪᓗᒥᒧᑦ ᑎᑭᖢᒍ ᓱᓕ ᐊᐅᓚᔾᔭᐃᒋᐊᕐᓂᐊᕐᓂᕐᒧᑦ 
ᐸᕐᓇᐅᑎᑕᖃᓐᖏᑦᑐᖅ.  ᓄᓇᕗᑦ ᑐᓐᖓᕕᒃᑯᑦ ᐊᑭᓕᖅᓱᖅᑕᐅᓐᖏᓪᓗᑎᒃ 
ᐋᖅᑭᒃᓱᐃᔪᒪᓚᐅᖅᓯᒪᔪᑦ ᓇᐅᑦᑎᖅᓲᑎᓂᒃ, ᑕᒪᓐᓇᓗ 
ᐱᔭᕇᖅᑕᐅᓕᒑᑦᑎᐊᓕᖅᖢᓂ ᒫᓐᓇᐅᔪᖅ.

ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᑦ ᓴᖅᑭᑦᑎᓚᐅᖅᓯᒪᔪᑦ 
ᐃᑲᔪᖅᓱᐃᔨᑦ ᑎᒥᖁᑎᖏᓐᓂᒃ, ᑖᒃᑯᐊᓗ ᐱᖓᓱᓄᑦ ᐊᕐᕌᒍᓄᑦ 
ᖃᐅᔨᓵᖑᓯᓐᓈᕐᓗᓂ ᐱᓕᕆᐊᕆᔭᐅᓂᐊᓚᐅᖅᖢᓂ, ᐃᑲᔪᖅᑎᖃᕈᓐᓇᕐᓂᐊᕐᒪᑕ 
ᐊᓪᓚᕕᓕᕆᓂᒃᑯᑦ ᑖᒃᑯᐊ ᑲᑎᒪᔨᑦ.  ᐱᖓᓱᑦ ᐊᕐᕌᒍᑦ ᐃᓱᓕᑦᑐᑦ, ᐊᒻᒪᓗ ᑖᓐᓇ 
ᐱᓕᕆᐊᕆᔭᐅᔪᖅ ᑲᑎᒪᔨᐅᔪᓄᑦ ᖃᐅᔨᓴᖅᑕᐅᔅᓰᓕᖅᖢᓂ.

3.2. ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᕌᖓᔪᑦ 
ᐱᓪᓗᐊᑕᑦ

3.2.1. ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᑦ 
ᐋᔩᖃᑎᒌᖕᓂᒃᑯᑦ ᐊᑲᐅᓐᖏᓕᐅᕈᑎᖃᕐᓂᖓᑦ ᐱᔾᔪᑎᓕᖕᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒃ ᓄᑖᓐᖑᕆᐊᖅᑎᑕᐅᓂᖓ 
ᓄᖅᑲᑲᐃᓐᓇᕈᑕᐅᓚᐅᖅᓯᒪᔪᖅ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᑦ ᑲᑎᒪᓂᕆᖃᑦᑕᖅᑕᖏᓐᓂᒃ.  ᑭᖑᓪᓕᖅᐹᖅ ᑲᑎᒪᔨᓄᑦ 

3.  ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ
ᑲᑎᒪᓂᕆᔭᐅᓚᐅᖅᓯᒪᔪᖅ ᒫᔾᔨ 2003-ᒥᐅᓚᐅᖅᓯᒪᔪᖅ.  ᐊᑕᐅᓯᖅ 
ᐊᑲᐅᒋᔭᐅᓐᖏᓗᐊᓐᖑᐊᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᖅ 
ᑲᑎᒪᔨᐅᖃᑕᐅᔪᖅ ᖃᓄᑎᒋ ᖁᕝᕙᓯᖕᓂᖃᖅᑎᒋᔭᕆᐊᖃᕐᒪᖔᖓᓂ. 
ᑲᓇᑕᐅᑉ ᒐᕙᒪᒃᑯᖏᑦ ᓯᑎᐱᕆ 2003-ᖑᑎᓪᓗᒍ ᐊᖏᓚᐅᖅᓯᒪᔪᖅ ᑲᓇᑕᐅᑉ 
ᒐᕙᒪᒃᑯᖏᓐᓂᓐᖔᖅᑐᖅ ᐊᐅᓚᑦᓯᔨᒋᔭᐅᓂᐊᕐᓂᕋᖅᑕᐅᓪᓗᓂ ᓄᓇᑖᕐᓂᕐᒧᑦ 
ᑐᕌᖓᔪᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ ᓱᓕ ᑖᓐᓇ 
ᐃᓐᓄᒃᑕᐅᓚᐅᖅᓯᒪᓐᖏᑦᑐᖅ.

3.2.2. ᐱᔭᕆᐊᑭᒡᓕᑎᑦᑎᔨᑦ 
ᓄᑖᓐᖑᕆᐊᖅᑎᑦᑎᓂᐊᕐᓂᖏᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᓂᒃ
ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᑦ ᐊᖏᓚᐅᖅᑐᑦ 
ᐱᔭᕆᐊᑭᒡᓕᑎᑦᑎᔨᑦ ᒪᓕᒐᒃᓴᖏᓐᓂᒃ, ᑖᒃᑯᐊᓗ ᐱᔭᒃᓴᖅᑖᓚᐅᖅᖢᑎᒃ 
ᓄᑖᓐᖑᕆᐊᖅᑎᑦᑎᓂᐊᕐᓂᕐᒥᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒥᒃ 2001-ᒥ.  
ᐋᔩᖃᑎᒌᖕᓂᖅ ᐱᒋᐊᓚᐅᖅᑐᖅ ᒪᐃ 31, 2001-ᖑᑎᓪᓗᒍ, ᐊᒻᒪᓗ ᑕᖅᑭᓂ 
ᑭᖑᓂᑦᑎᐊᖓᓂ ᐱᔭᕆᐊᑭᒡᓕᑎᑦᑎᔨᑦ ᑮᓇᐅᔭᓂᒃ ᑐᒃᓯᕋᕐᕕᐅᓚᐅᖅᓯᒪᔪᑦ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᑦ, ᓄᓇᕗᒻᒥ ᐊᖏᖃᑎᒌᒍᓐᓇᐃᓪᓕᔪᑦ 
ᑲᑎᒪᔨᖏᓐᓂᑦ, ᐊᕕᒃᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓂᑦ, ᐊᒻᒪᓗ 
ᓄᓇᕗᑦ ᓯᕗᓂᒃᓴᕗᒃᑯᓐᓂᑦ.  ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᑐᒃᓯᕋᐅᑎᖏᑦ 
ᓴᖅᑭᑕᐅᓚᐅᖅᓯᒪᔪᑦ ᕕᕗᐊᕆ 2002-ᖑᑎᓪᓗᒍ>  ᑖᓐᓇ ᑭᖑᓪᓕᐅᓪᓗᓂ 
ᑐᓐᓂᖅᑯᑕᐅᓚᐅᖅᓯᒪᔪᖅ.

ᐋᔩᖃᑎᒌᖕᓂᖓᑦ ᐊᔭᖅᑭᓚᐅᖅᓯᒪᔪᖅ ᔭᓄᐊᕆ 30, 2003-ᖑᑎᓪᓗᒍ, 
ᐱᔾᔪᑎᖃᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᔭᕆᐊᖃᕐᓂᖏᓐᓂᒃ 
ᐊᑐᓕᖅᑎᑦᑎᓂᐊᖅᑎᓪᓗᒋᑦ ᓈᓴᐅᑎᓕᖕᒥᒃ 23.  ᓇᓗᓇᐃᖅᓯᓇᓱᒃᖢᑎᒃ 
ᑲᓇᑕᐅᑉ ᒐᕙᒪᒃᑯᖏᑦᑕ ᐱᔭᒃᓴᖅᑖᕆᓯᒪᓂᖓᓂᒃ ᓈᓴᐅᑎᓕᒃ 23, 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑲᑎᖃᑎᖃᓚᐅᖅᓯᒪᔪᑦ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ ᕕᕗᐊᕆ 21, 2003-ᖑᑎᓪᓗᒍ, 
ᓴᖅᑭᑦᑎᓚᐅᖅᖢᑎᒡᓗ ᐊᓐᓇᐅᒪᓂᕐᒥᒃ ᐊᑎᓕᖕᒥᒃ ᐅᖃᓕᒫᓂᒃ 
ᐱᖓᓱᐃᓕᖓᔪᓂᒃ ᖃᐅᔨᓴᐃᓂᕐᓂᒃ ᐱᔾᔪᑎᓕᖕᓂᒃ ᐊᒻᒪᓗ ᑎᑎᖅᑲᖁᑎᓂᒃ 

ᓄᑖᓂᒃ ᐱᒋᐊᕈᑎᓂᒃ ᓴᖅᑭᑦᑎᔭᕆᐊᖃᕐᓂᕋᐃᓯᒪᔪᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᐊᕐᓂᖏᑦᑕ ᐸᕐᓇᐅᑎᖏᑦ ᐱᔾᔪᑎᒋᓪᓗᒋᑦ. 

ᓄᑖᒥᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐋᔩᖅᑎᒥᒃ ᑎᒃᑯᐊᖅᓯᓚᐅᖅᓯᒪᔪᑦ 
ᓯᑎᐱᕆ 2003-ᒥ.  ᐋᔩᖃᑎᒌᖕᓂᖅ ᑖᒃᑯᓄᖓ ᐊᖏᖃᑎᒌᒃᓯᒪᔪᓄᑦ 
ᐱᒋᐊᒃᑲᓐᓂᓕᓚᐅᖅᓯᒪᔪᖅ ᔭᓄᐊᕆ 30, 2004-ᓐᖑᕋᓱᖕᓂᖓᓄᑦ.

ᑎᓯᐱᕆ 2003-ᖑᑎᓪᓗᒍ ᐊᒻᒪᓗ ᕕᕗᐊᕆ 2004-ᒥ, ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑎᑎᕋᖅᓯᒪᔪᓂᒃ ᑐᒃᓯᕋᐅᑎᓂᒃ ᑐᓂᓯᓚᐅᖅᓯᒪᔪᑦ, 
ᑕᒪᒃᑯᐊ ᐋᔩᖃᑎᒌᒍᑕᐅᓇᓱᒃᑐᑦ ᐃᓱᓕᑦᑐᓐᓇᕐᓂᐊᕐᒪᑕ.  ᐃᓄᓕᕆᔨᑐᖃᒃᑯᑦ 
ᓱᓕ ᑭᐅᓚᐅᓐᖏᑦᑐᑦ ᑕᕝᕗᖓ ᐅᓂᒃᑳᕐᓇᑦᑎᓐᓄᑦ ᑎᑭᖢᒍ.

a. ᑭᓱᑐᐃᓐᓇᕐᓄᑦ ᑐᕌᖓᔪᑦ ᒪᓕᒐᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓯᒪᓕᖅᑐᑦ 
ᓄᑖᓂᒃ ᓄᓇᑖᕐᓂᕐᒧᑦ ᐊᖏᕈᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᒪᓕᒐᓂᒃ, 
ᐋᔩᖃᑎᒌᖕᓂᒃᑯᑦ ᐊᑲᐅᓐᖏᓕᐅᕈᑕᐅᓯᒪᔪᑦ ᐅᓪᓗᒥᒧᑦ ᑎᑭᖢᒍ 
ᐋᖅᑭᒃᑕᐅᔪᓐᓇᕐᓂᐊᕐᒪᑕ;  ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ 
ᒫᓐᓇ ᒪᓕᒐᕆᔭᐅᔪᑦ ᐊᔾᔨᒋᓐᖏᐊᕐᔪᒃᑕᖏᓐᓂᒃ.  ᐱᖓᓱᑦ ᐊᔾᔨᒌᓐᖏᑦᑐᑦ 
ᑎᑎᕋᖅᑕᐅᓯᒪᔪᑦ ᓴᖅᑭᑕᐅᓚᐅᖅᓯᒪᔪᑦ ᑎᓯᐱᕆ 2002-ᒥ;  ᑕᐃᒪᓐᖓᓂᑦ 
ᑖᒃᑯᐊ ᐱᖓᓱᑦ ᐱᔾᔪᑎᒃᓴᑦᑎᐊᖃᖅᑎᑕᐅᓗᑎᒃ ᓱᓕ ᐅᖃᐅᓯᕆᔭᐅᓚᐅᓐᖏᑦᑐᑦ.

b. ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ
ᐊᖏᖃᑎᒌᒃᓯᒪᔪᑦ ᐃᓱᒪᖃᑎᒌᓐᖏᑦᑐᕐᔪᐊᒻᒪᕆᐊᓗᐃᑦ ᐊᑕᐅᓯᐅᓐᖏᑦᑐᓂᒃ 
ᐱᕐᔪᐊᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ ᐱᔾᔪᑎᓕᖕᓂᒃ.  ᐅᑯᐊ ᐃᓚᖏᑦ:

– ᑮᓇᐅᔭᖃᖅᑎᑕᐅᓂᖏᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒻᒪᓗ 
ᓄᓇᕘᒥ ᐋᔩᖃᑎᒌᖕᓂᒃᑰᕈᓐᓇᐃᓪᓕᓂᕐᒧᑦ ᑲᑎᒪᔨᖏᑦ, ᐊᒻᒪᓗ 
ᖃᓄᖅ ᑮᓇᐅᔭᖅᑐᕈᑎᖏᑦᑕ ᐋᖅᑭᒃᓯᒪᖃᑦᑕᕐᓂᐊᕐᓂᖏᑦᑕ 
ᐋᖅᑭᐅᒪᔾᔪᑎᖏᑦ;

– ᑮᓇᐅᔭᖃᖅᑎᑕᐅᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ 
ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ/ᐊᖑᓇᓱᒃᑐᓕᕆᔨᒃᑯᓪᓗ;

– ᓄᓇᕗᒻᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᖃᓄᐃᑦᑐᓂᒃ 
ᐱᓕᕆᐊᖃᖃᑦᑕᕐᓂᐊᕐᒪᖔᖏᑦ.

ᐊᖏᖃᑎᒌᖕᓂᕐᒧᑦ ᑎᑭᑕᐅᓚᐅᓐᖏᑦᑐᑦ ᖃᓄᖅ ᓯᕗᓂᒃᓴᖃᕐᓂᐊᕐᒪᖔᖏᑦ 
ᓄᓇᕗᒻᒥ ᐊᖑᔭᐅᕙᒃᑐᑦ ᖃᐅᔨᓴᖅᑕᐅᓂᖏᑦ, ᐃᑲᔪᖅᓱᖅᑕᐅᒐᓗᐊᖅᑎᓪᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᐆᒪᔪᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᓄᑦ.

c. ᐊᑭᑦᑐᖅᐸᓪᓕᐊᔪᓄᑦ ᐊᓐᖑᑎᒋᐊᕈᑏᑦ
ᐅᖃᐅᓯᕆᔭᐅᓗᐊᕌᓗᓚᐅᓐᖏᑦᑐᑦ ᖃᓄᖅ ᓈᒻᒪᒃᑎᒋᖕᒪᖔᖏᑦ 
ᑭᖑᓪᓕᖅᐹᖅᓯᐅᑏᑦ ᑐᒃᓯᕌᕆᔭᐅᕙᒃᑐᑦ ᐊᑭᖏᑦᑕ ᐋᖅᑭᒃᓯᒪᐅᑎᖏᑦ 
ᐅᕝᕙᓘᓐᓃᑦ ᐊᓯᐊᒎᖔᕈᑏᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓂᒃ 
ᐋᖅᑭᒃᓯᒋᐊᕈᑎᖏᑦ ᓴᖅᑭᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ.

d. ᐊᖏᕈᑎᓃᑦᑐᖅ ᓈᓴᐅᑎᓕᒃ 23
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 23 
ᐊᖏᖅᑎᑦᑎᓯᒪᕗᖅ ᒐᕙᒪᒃᑯᓐᓂᒃ (ᑲᓇᑕᐅᑉ ᐊᒻᒪᓗ ᐅᑭᐅᖅᑕᖅᑐᒥᐅᑦ 
ᒐᕙᒪᖏᓐᓂᒃ) ᑐᕌᒐᖃᕆᐊᖃᖅᑎᑕᐅᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᐃᓄᖁᑎᖏᓐᓂᒃ ᑭᒡᒐᖅᑐᐃᑦᑎᐊᕐᓂᐊᖅᑐᓂᒃ, ᓇᒥᑐᐃᓐᓇᖅ, 
ᓄᓇᕗᒻᒥᐅᑕᐅᔪᓂᒃ (ᒫᓂ 85 ᐳᓴᓐᑎᖏᓐᓃᑦᑐᑦ ᐃᓄᐃᑦ).  ᐅᓪᓗᒥ, ᐃᓄᐃᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 42 ᐳᓴᓐᑎᖏᓐᓃᑐᐃᓐᓇᖅᑐᑦ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐊᒻᒪᓗ 33 ᐳᓴᓐᑎᐅᓪᓗᑎᒃ ᓄᓇᕗᒻᒥ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ.  ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐊᑦᑎᖕᓂᖅᓴᓃᑦᑐᑦ;  ᐃᓅᑉ ᑮᓇᐅᔾᔭᒃᓵᖏᑦ 78 ᐳᓴᓐᑎᖏᓐᓃᑦᑐᑦ ᖃᓪᓗᓈᑉ 
ᑮᓇᐅᔾᔭᒃᓵᖏᑦ ᑕᑯᓐᓇᕈᑦᑎᒍᑦ.  ᓄᓇᕗᑦ ᑐᓐᖓᕕᒃᑯᑦ ᑕᑯᓐᓇᖔᕈᑦᑎᒍᑦ, 
ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 76 ᐳᓴᓐᑎᖏᓐᓃᑦᑐᑦ 87 ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᔪᓂ, ᐃᓚᓕᐅᖢᒋᓪᓗ ᖁᕝᕙᓯᖕᓂᖅᓴᓂ ᐃᖅᑲᓇᐃᔭᖅᑎᓃᑦᑐᑦ 

ᐅᓄᕐᓂᖅᓴᐅᓪᓗᑎᒃ.
ᖃᐅᔨᓴᐃᓃᑦ ᐱᒋᐊᖅᑕᐅᓚᐅᖅᓯᒪᔪᑦ 2002-ᒥ ᐃᓐᕗᒪᑐᕆᐊᒃᑲᓐᓄᑦ ᐊᒻᒪᓗ 
ᐳᕋᐃᔅᕚᑐᕼᐊᐅᔅᑯᓐᓄᑦ ᓇᓗᓇᐃᖅᓯᓯᒪᕗᑦ ᑕᒪᑐᒧᖓ ᑮᓇᐅᔭᖅᑐᕈᑏᑦ, 
ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᔭᑐᐊᕆᓪᓗᒍ, ᐊᒃᓱᐊᓗᒃ ᐊᑭᑐᔫᓂᖓᓂᒃ.  
ᐅᖓᑕᐅᑎᓗᐊᖅᑕᐃᓕᒪᓗᒍ ᓇᓕᖅᑯᑕᖅᑕᐅᒃᐸᑦ, ᓄᓇᕗᒻᒥᐅᑦ ᐃᓄᖏᑦ $123 
ᒥᓕᐊᓐᓂᒃ ᐱᖃᑦᑕᓐᖏᑦᑐᑦ ᑮᓇᐅᔾᔭᒃᓵᕆᓇᔭᕋᓗᐊᖅᑕᒥᖕᓂᒃ, ᑕᐃᒪᓐᓇᑎᒋ 
ᐅᓄᖅᑎᒋᓇᔭᕐᒪᑕ 85 ᐳᓴᓐᑎᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᐸᑕ ᒐᕙᒪᒃᑯᓐᓂᑦ.  

ᐃᓄᐃᑦ ᐃᖅᑲᓇᐃᔮᖃᓐᖐᓐᓇᖅᑎᓪᓗᒋᑦ ᐅᓄᓐᖏᓗᐊᖅᑐᓪᓗ 
ᐃᖅᑲᓇᐃᔮᖃᖅᑎᓪᓗᒋᑦ, ᐅᓄᖅᑐᕐᔪᐊᒻᒪᕆᐊᓗᐃᑦ ᖃᓪᓗᓈᑦ 
ᓄᓇᖓᓐᓂᓐᖔᖅᑐᑦ ᓄᓇᕗᒻᒧᑦ ᑎᑭᑎᑕᐅᖃᑦᑕᖅᑐᑦ.  ᐃᓄᐃᑦ 
ᐱᕕᖃᓐᖏᑎᑕᐅᓂᖏᑦᑕ ᐊᓯᐊᒍᑦ, ᑲᓇᑕᐅᑉ ᐊᒻᒪᓗ ᐅᑭᐅᖅᑕᖅᑑᑉ ᒐᕙᒪᖏᑦ 
ᑲᑎᓐᖓᓪᓗᑎᒃ ᒫᓂ $65 ᒥᓕᐊᓐᓂᒃ ᐊᕐᕌᒍᑕᒫᖅ ᑮᓇᐅᔭᐃᖃᑦᑕᖅᑐᑦ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓄᒃᑎᖅᑎᑦᑎᓂᕐᒧᓪᓗ ᑮᓇᐅᔭᖅᑐᕈᑎᖏᓐᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᐊᖅᑐᓂᒃ ᐊᒻᒪᓗ ᐃᓄᓕᕆᔨᓯᐅᑎᓄᑦ 
ᑮᓇᐅᔭᖅᑐᕈᑎᓂᒃ ᐃᖅᑲᓇᐃᔭᓐᖏᑦᑐᓄᑦ ᐃᓄᖕᓄᑦ ᐊᑐᖅᑕᐅᓂᐊᖅᑐᓂᒃ.  
ᑕᒪᒃᑯᐊ ᑮᓇᐅᔭᖅᑐᕈᑏᑦ ᓴᖅᑭᔮᖅᑐᑦ ᒥᒃᖠᕚᓪᓕᖅᑐᓪᓚᕆᐅᔪᓐᓇᖅᑐᑦ ᐃᓄᐃᑦ 
ᐃᓕᓐᓂᐊᖅᑎᑕᐅᓂᖏᑦ ᐱᓕᒻᒪᒃᓴᖅᑎᑕᐅᓂᖏᓪᓗ ᖁᕝᕙᕆᐊᖅᑕᐅᓐᓂᖅᐸᑕ 
ᑲᓇᑕᒥᐅᑦ ᐊᑐᖅᐸᒃᑕᖏᓐᓄᑦ ᓇᓕᒧᒍᓕᖅᑎᑕᐅᓗᑎᒃ.

ᐊᑐᓕᖅᑎᑦᑎᓐᖏᓐᓂᖅ ᓈᓴᐅᑎᓕᒃ 23-ᒥᒃ ᑮᓇᐅᔭᐃᕈᑕᐅᖃᑦᑕᖅᑐᑦ 
ᑐᒡᓕᐊᒍᑦ ᐱᖓᔪᐊᒍᓪᓗ, ᐆᒃᑑᑎᒋᓗᒋᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓂᖏᑦ 
ᒐᕙᒪᐅᓐᖏᑦᑐᓄᑦ ᖃᓄᖅ ᐊᒃᑐᖅᑕᐅᓂᖃᖃᑦᑕᕐᒪᖔᖏᑦ, ᐃᒻᒥᒧᑦ ᑐᕌᖓᔪᑦ 
ᐃᓐᑲᒻᑖᒃᓯᒃᑯᑦ ᑮᓇᐅᔭᓕᐅᕈᑏᑦ ᐅᓄᖅᓯᒋᐊᖅᑕᐅᖃᑦᑕᕐᒪᑕ ᒐᕙᒪᐅᓐᖏᑦᑐᓂ 
ᐃᖅᑲᓇᐃᔭᕐᕕᖕᓂ, ᐊᒃᑐᐃᓂᖃᖅᖢᑎᒡᓗ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ, 
ᐱᕋᔭᖕᓂᒃᑯᑦ, ᐃᓅᓯᖃᑦᑎᐊᕈᓐᓇᕐᓂᒃᑯᑦ, ᐊᒻᒪᓗ ᑭᓱᑐᐃᓐᓇᕐᓄᑦ 
ᑐᕌᖓᔪᑦ ᐋᓐᓂᐊᖃᕐᓇᓐᖏᓐᓂᕐᒧᑦ ᒪᑭᒪᑦᑎᔪᓐᓇᕐᓂᕐᒧᓪᓗ ᓄᓇᕗᑦ 
ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓂᒃ.

ᖁᓛᓂ ᐅᖃᖅᑲᐅᒐᑦᑕ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᓴᖅᑭᑦᑎᓚᐅᖅᑐᑦ ᐊᓐᓇᐅᒪᓂᕐᒥᒃ ᑕᐃᔭᐅᔪᓂᒃ ᐅᓂᒃᑳᓂᒃ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓄᑦ ᕕᕗᐊᕆ 2003-ᖑᑎᓪᓗᒍ. 

ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦᑕ ᑐᖏᓂᖓ ᑭᐅᓚᐅᖅᑐᖅ ᒪᐃ 28, 
2003-ᖑᑎᓪᓗᒍ, ᐱᓕᕆᕝᕕᖕᒥᓂᒃ ᐊᖏᖅᑎᑦᑎᓪᓗᓂ ᒪᕐᕈᐃᓕᖓᔪᓂᒃ 
ᐱᕙᓪᓕᐊᔾᔪᓯᐅᓂᐊᖅᑐᓂᒃ ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ ᓈᓴᐅᑎᓕᖕᒥᒃ 
23-ᒥᒃ.  ᓯᕗᓪᓕᖅ ᐊᖏᕐᓗᑎᒃ "...ᐊᖏᕈᑎᖏᑦ ᓇᓗᓇᐃᖅᓯᒪᑦᑎᐊᕐᓗᑎᒃ 
(ᐃᓚᓕᐅᓪᓗᒋᑦ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ ᐊᖏᕈᑏᑦ) ᑲᓇᑕᒥᐅᑦ, 
ᐱᔾᔪᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᒋᔭᐅᔪᑦ ᐅᓄᕐᓂᖏᑦ ᖃᐅᔨᓴᖅᑕᐅᓗᑎᒃ, 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ, ᐃᖅᑲᓇᐃᔭᓚᐅᓐᖏᓐᓂᖏᓐᓂᒃ 
ᐃᓕᓐᓂᐊᖅᑎᑕᐅᓗᑎᒃ ᐃᑲᔪᖅᓲᑎᖃᐅᖅᑎᑕᐅᓗᑎᒡᓗ."  ᐊᐃᑉᐸᖓ 
ᐋᖅᑭᒃᓯᔾᔪᑕᐅᓂᐊᖅᑐᖅ "...ᐱᕙᓪᓕᐊᔾᔪᓯᕐᓂᒃ ᐸᕐᓇᐅᑎᓂᒡᓗ 
ᐊᑐᖅᑕᐅᓂᐊᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᐊᖃᕐᓂᐊᕐᓗᑎᒃ 
ᐃᓕᓐᓂᐊᕐᓃᑦ ᖁᕝᕙᓯᖕᓂᖏᑦ ᐊᓐᖑᑎᒋᐊᕈᑎᒃᓴᓂᒃ, ᐃᖅᑲᓇᐃᔭᕐᕕᖕᓂ 
ᓇᓕᐊᒃ ᐅᖃᐅᓯᖅ ᐊᑐᖅᑕᐅᖃᑦᑕᕐᓂᐊᕐᒪᖔᖏᑦ ᐊᒻᒪᓗ ᐃᓅᓯᓕᕆᖤᕐᒧᑦ 
ᑐᕌᖓᔪᑦ ᐊᒃᑐᐃᓂᓖᑦ ᐃᓄᐃᑦ ᐊᑐᐃᓐᓇᐅᓂᖏᓐᓄᑦ ᐱᔪᓐᓇᕐᓂᖏᓐᓄᓪᓗ 
ᐃᖅᑲᓇᐃᔮᖅᑖᖅᐸᓪᓕᐊᓕᕈᓐᓇᕐᓂᐊᕐᒪᑕ ᒐᕙᒪᒃᑯᓐᓂ."

ᐃᓄᓕᕆᔨᑐᖃᒃᑯᑦ ᑭᖑᕐᖓᒍᑦ ᐲᖅᓯᓕᓚᐅᖅᑐᑦ ᐋᔩᖃᑎᒌᒃᑏᑦ 
ᐊᖓᔪᖅᑳᖓᓐᓂᒃ ᐊᒻᒪᓗ ᑭᖑᕝᕕᖅᑕᐅᓕᓚᐅᖅᓯᒪᓪᓗᓂ ᑕᖅᑭᑦ ᐱᖓᓲᔪᖅᑐᑦ 
ᓈᑎᓪᓗᒋᑦ ᐊᖓᔪᖅᑲᐅᑕᐅᓂᖅᓴᐅᔪᒥᒃ ᐃᓕᓯᖔᖅᖢᑎᒃ.  ᐋᔩᖃᑎᒌᖕᓂᖅ 
ᐱᒋᐊᒃᑲᓐᓂᓕᓚᐅᖅᓯᒪᔪᖅ ᓄᕕᐱᕆ 2003-ᖑᑎᓪᓗᒍ.

e. ᓄᓇᕗᒻᒥ ᑭᓱᑐᐃᓐᓇᕐᓄᑦ ᑐᕌᖓᔪᑦ ᓇᐅᑦᑎᖅᓲᑏᑦ
ᐊᖏᕈᑎᓃᑦᑐᖅ ᓈᓴᐅᑎᓕᒃ 12.7.6 ᒐᕙᒪᒃᑯᓐᓂᒃ ᐊᒻᒪᓗ ᓄᓇᕗᒻᒥ 
ᐸᕐᓇᐃᔩᑦ ᑲᒥᓴᖏᓐᓂᒃ ᑲᑐᔾᔨᓗᑎᒃ ᐃᒪᐃᓕᐅᕆᐊᖃᖅᑎᑕᐅᔪᑦ "...
ᐊᑐᐃᓐᓇᕈᐃᖃᑦᑕᕐᓗᑎᒃ ᑭᖑᕙᖅᓯᒪᓐᖏᑦᑐᓂᒃ, ᑕᒻᒪᖅᓯᒪᓐᖏᑦᑐᓂᒃ 
ᐊᒻᒪᓗ ᐊᑐᐃᓐᓇᕈᐃᓯᒪᓗᑎᒃ ᐊᕙᓗᓕᕆᓂᕐᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ, 
ᐃᓚᖃᐅᕐᓗᑎᒃ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑐᕌᖓᔪᓂᒃ, 
ᒪᑭᒪᑦᑎᐊᕈᓐᓇᕐᓂᕐᒨᖓᔪᓂᒃ ᐃᓱᒪᓕᐅᕈᑎᖃᑦᑎᐊᕈᑕᐅᔪᓐᓇᕐᓂᐊᕐᒪᑕ ᐊᒻᒪᓗ 
ᓯᕗᒧᐊᒃᐸᓪᓕᐊᑎᑕᐅᑦᑎᐊᕐᓂᐊᕐᒪᑦ."

ᑕᒪᓐᓇ ᐊᖏᕈᑕᐅᓯᒪᔪᖅ ᐅᖃᐅᓯᕆᔭᐅᑦᑎᐊᓪᓚᕆᓚᐅᓐᖏᑦᑐᖅ ᑕᖏᖃᖅᑐᓂᒃ 
ᐱᔭᕆᐊᑭᓪᓕᑎᑦᑎᔨᓄᑦ.  ᑲᓇᑕᐅᑉ ᒐᕙᒪᒃᑯᖏᑦ 80 ᐳᓴᓐᑎᑦ ᐅᖓᑖᓃᑦᑐᓂᒃ 

ᓇᖕᒥᓂᖃᖅᑐᑦ ᓄᓇᐅᑉ ᖄᖓᓃᑦᑐᓂᒃ, ᐊᒻᒪᓗ ᐅᓄᕐᓂᖅᓴᐅᒃᑲᓐᓂᒻᒪᕆᒃᖢᑎᒃ 
ᓄᓇᐅᑉ ᐃᑭᐊᖓᓃᑦᑐᑦ ᓄᓇᕗᑦ ᐃᓗᐊᓂ; ᑲᓇᑕᐅᑉ ᒐᕙᒪᒃᑯᖏᑦ 
ᓯᕗᒡᒍᑕᖅᑎᒋᔭᐅᓪᓚᕆᒋᐊᖃᖅᑐᑦ ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ ᑕᒪᓐᓇ 
ᐱᕐᔪᐊᒻᒪᕆᐊᓗᒃ ᐊᖏᕈᑕᐅᔪᓃᑦᑐᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᐅᓪᓗᒥᒧᑦ 
ᑎᑭᖢᒍ, ᐃᓄᓕᕆᔨᑐᖃᒃᑯᑦ ᓴᖅᑭᑦᑎᓯᒪᓐᖏᑦᑐᑦ ᓱᓕ ᓇᐅᑦᑎᖅᓲᑎᒃᓴᓄᑦ 
ᐸᕐᓇᐅᑎᓂᒃ ᐊᑐᖅᑕᐅᓇᔭᖅᑐᓂᒃ ᓄᓇᕗᑦ ᐃᓗᐊᓃᑦᑐᓄᑦ 
ᐊᑐᓕᖅᑎᑦᑎᓇᔭᖅᑐᓂᒃ ᓈᓴᐅᑎᓕᖕᒥᒃ 12.7.6 ᐃᓗᓕᖏᓐᓂᒃ.

ᓄᓇᕗᑦ ᑐᓐᖓᕕᒃᑯᑦ ᐃᓱᒪᖃᖅᑐᑦ ᑕᐃᒪᐃᑦᑐᑦ ᐸᕐᓇᐅᑏᑦ 
ᐃᓗᓕᖃᕆᐊᖃᕋᓱᒋᓪᓗᓂᒋᑦ, ᐊᓯᖏᑦ ᑕᒪᔾᔭᐅᒐᓗᐊᕐᒥᑎᓪᓗᒋᑦ, ᐅᑯᓂᖓ;

a) ᑎᑎᕋᕐᕕᖕᒥᒃ ᓴᖅᑭᑦᑎᓗᑎᒃ ᐊᕙᓗᓕᕆᓂᕐᒧᑦ ᑐᕌᖓᔪᓂᒃ 
ᑐᓴᐅᒪᔾᔪᑎᓂᒡᓗ ᐸᐸᑦᑎᔨᐅᓂᐊᖅᑐᓂᒃ ᓄᓇᕗᒻᒥ 
ᐸᕐᓇᐃᔨᒃᑯᓐᓃᑦᑐᒃᓴᓂᒃ ᐊᐅᓚᑕᐅᓂᐊᖅᑐᓂᒡᓗ ᑖᒃᑯᓄᖓ.  
ᑕᒪᒃᑯᐊ ᑐᓴᐅᒪᔾᔪᑏᑦ ᐸᐃᑉᐹᓪᓗ ᐊᑐᐃᓐᓇᐅᑎᑕᐅᑦᑎᐊᕋᔭᖅᑐᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦᑕ ᓄᓇᓕᕆᔨᖏᓐᓄᑦ, ᓄᓇᕗᑦ ᑐᓐᖓᕕᒃᑯᑦ 
ᐃᓅᓯᓕᕆᔨᒃᑯᖏᓐᓄᑦ ᐱᖅᑯᓯᓕᕆᔨᖏᓐᓄᓪᓗ, ᐊᒻᒪᓗ ᐊᓯᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᓐᓄᑦ ᑕᒪᒃᑯᓂᖓ 
ᑐᓴᐅᒪᔾᔪᑎᓂᒃ ᐊᑐᕆᐊᖃᖅᑐᓄᑦ;

b) ᐃᒻᒥᒃᑰᖅᑐᓄᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᓂᐊᖅᑐᑦ ᐊᕙᓗᓕᕆᓂᖅ 
ᖃᓄᐃᓕᕋᓗᐊᕐᒪᖔᑦ ᑐᑭᓯᒋᐊᖅᑎᓂᒃ ᑕᓪᓕᒪᑦ ᐊᕐᕌᒍᑦ 
ᐊᓂᒍᑐᐊᕌᖓᑕ. 

f. ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖏᑦ
ᐊᔾᔨᒌᓐᖏᑦᑐᕐᔪᐊᒻᒪᕆᐊᓗᖕᓂᒃ ᐃᓱᒪᖃᐅᖅᑐᑦ ᖃᔅᓯᓂᒃ 
ᑮᓇᐅᔭᐃᔭᖃᑦᑕᕐᒪᖔᖏᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ ᐊᖏᖅᓯᒪᔭᒥᓄᑦ, ᐊᒻᒪᓗ ᑲᓇᑕᐅᑉ 
ᒐᕙᒪᒃᖏᑦᑕ ᐊᖏᖅᓯᒪᓂᖏᑦ ᐃᑲᔪᖅᓱᐃᓂᐊᕐᓂᕐᒥᒃ ᓄᓇᕗᑦ ᒐᕙᒪᒃᑯᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐱᓕᕆᐊᖃᖅᐸᓪᓕᐊᑎᓪᓗᒋᑦ.
   

ᐃᓄᓕᕆᔨᑐᖃᒃᑯᑦ ᓇᓗᓇᐃᖅᓯᓯᒪᓐᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᓕᕆᐊᕆᔭᕆᐊᖃᖅᑕᖓᓐᓂᒃ, ᑐᓐᖓᕕᖃᖅᖢᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ, ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᖅᑐᕈᑏᑦ ᐊᖏᖅᑕᐅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᑦᑕ ᐱᔭᒃᓴᖏᓐᓃᖃᑕᐅᓂᖏᑦ.  ᐃᓄᓕᕆᔨᑐᖃᒃᑯᑦ 
ᐅᖃᖅᓯᒪᔪᑦ ᐱᔭᒃᓴᖅᑖᕆᓯᒪᔭᖏᑦ ᓇᓗᓇᐃᖅᑕᐅᓯᒪᓂᕋᖅᖢᓂᒋᑦ 
1992-ᒥ ᑐᑭᓯᐅᒪᓂᕐᒧᑦ ᐊᖏᕈᑎᑎᒍᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 
ᐊᑎᓕᐅᖅᑕᐅᓚᐅᖅᓯᒪᔪᓂ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᐃᓄᐃᑦ 
ᐊᑎᓕᐅᖅᑕᐅᖃᑕᐅᓚᐅᖅᓯᒪᓐᖏᑦᑐᑦ ᑕᒪᑐᒥᖓ ᑐᑭᓯᐅᒪᓂᕐᒧᑦ ᐊᖏᕈᑎᓂᒃ;  
ᓄᓇᕗᑦ ᒐᕙᒪᒃᑯᑦ ᐊᑎᓕᐅᖃᑕᐅᓚᐅᖅᓯᒪᓐᖏᒻᒥᔪᑦ, ᐱᑕᖃᓚᐅᖅᓯᒪᓐᖏᓐᓇᒥᒃ 
ᑕᒪᓐᓇᐅᑎᓪᓗᒍ.

g. ᐊᖏᕈᑎᓃᑦᑐᖅ ᓈᓴᐅᑎᓕᒃ 32 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑦ ᐅᖃᖅᓯᒪᖕᒥᔪᖅ ᒐᕙᒪᒃᑯᑦ ᐃᓄᖕᓂᑦ 
ᑐᑭᓯᓇᓱᖅᑳᖃᑦᑕᕆᐊᖃᕐᓂᖏᓐᓂᒃ ᐱᕙᓪᓕᐊᑎᑦᑎᓂᐊᖅᑎᓪᓗᒋᑦ 
ᐋᖅᑭᒃᓱᐃᓂᐊᖅᑎᓪᓗᒋᓪᓗ ᐃᓘᓐᓇᖏᓐᓂᒃ ᐱᓕᕆᐊᖑᓂᐊᖅᑐᓂᒃ, 
ᐊᑐᐊᒐᐅᓂᐊᖅᑐᓂᒃ ᐱᔨᑦᑎᕈᑕᐅᓂᐊᖅᑐᓂᒡᓗ ᐊᒃᑐᐃᓂᖃᕐᓂᐊᖅᑐᓂᒃ 
ᓄᓇᕗᒻᒥᐅᑦ ᐃᓄᖏᑦᑕ ᐃᓅᓯᖏᓐᓂᒃ ᐱᖅᑯᓯᑐᖃᖏᑦᑎᒍᓪᓘᓐᓃᑦ 
ᐃᓅᓯᖏᓐᓂᒃ.  

ᑕᒪᒃᑯᓄᖓ ᐊᑐᖅᑐᑦ ᑮᓇᐅᔭᖅᑐᕈᑏᑦ ᐅᓄᖅᑐᕐᔪᐊᒻᒪᕆᐊᓘᓂᖏᓐᓂᒃ 
ᖃᐅᔨᒪᓇᕋᓗᐊᖅᑎᓪᓗᒋᑦ, ᑮᓇᐅᔭᖅᑐᖅᑎᓪᓗᒋᑦ ᐊᒻᒪᓗ 
ᐊᒃᑐᐃᓂᖃᕐᓂᐊᖅᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ, 
ᐃᓄᓕᕆᔨᑐᖃᒃᑯᑦ ᐋᒃᑳᖅᓯᒪᔪᑦ ᓇᓗᓇᐃᖅᓯᔪᒪᓐᖏᑦᑐᓪᓗ ᑕᒪᑐᒥᖓ 
ᑮᓇᐅᔭᐃᔭᕐᓂᖅᑎᒍᑦ ᐅᖁᒪᐃᑦᑑᓂᖏᓐᓂᒃ.

h. ᐊᖏᕈᑎᓃᑦᑐᖅ ᓈᓴᐅᑎᓕᒃ 37.2.2(d)
ᐋᔩᖃᑎᒌᖕᓂᖅ ᑲᑦᑑᒥᑎᑕᐅᓯᒪᒃᑲᓐᓂᓚᐅᖅᑐᖅ ᐃᓄᓕᕆᔨᑐᖃᒃᑯᑦ 
ᐊᖏᕈᓐᓇᓚᐅᓐᖏᒻᒪᑕ ᓴᖅᑭᑦᑎᖁᔭᐅᒐᓗᐊᖅᖢᑎᒃ ᖃᔅᓯᓂᒃ 
ᑮᓇᐅᔭᖃᖅᑎᑕᐅᖃᑦᑕᕐᒪᖔᖏᑦ ᐊᑐᓕᖅᑎᑦᑎᖃᑦᑕᕐᓂᕐᒧᓪᓗ ᑐᕌᖓᔪᑦ 
ᖃᓄᐃᑦᑑᓚᐅᕐᒪᖔᖏᑦ, ᑕᐃᒪᐃᑦᑕᕆᐊᖃᖅᑎᑕᐅᒐᓗᐊᖅᖢᑎᒃ ᐊᖏᕈᑎᓃᑦᑐᖅ 
ᓈᓴᐅᑦ 37.2.2(d)-ᑯᑦ.  ᐊᓯᓕᒫᖏᑦ ᐊᖏᖃᑕᐅᓯᒪᔪᑦ ᑕᒪᑐᒥᖓ 
ᒪᓕᒋᐊᖃᖅᑕᒥᖕᓂᒃ ᒪᓕᒃᓯᒪᔪᑦ.  ᐃᓄᓕᕆᔨᑐᖃᒃᑯᑦ ᐊᖏᕈᓐᓇᓐᖏᓐᓂᖏᑦ 

ᐱᔭᕆᐊᑭᒡᓕᑎᑦᑎᔨᒃᑯᓐᓄᑦ ᖃᐅᔨᓴᐃᕌᓂᒍᓐᓇᐃᓪᓕᔾᔪᑕᐅᔪᖅ 
ᖃᓄᖅ ᐊᑑᑎᖃᑦᑎᐊᕋᓗᐊᕐᒪᖔᖓ ᖃᔅᓯᕌᓪᓚᕆᒃᑲᓗᐊᕐᒪᖔᖓᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᐃᔭᕈᑕᐅᔪᑦ.  ᓄᓇᕗᑦ 
ᑐᓐᖓᕕᒃᑯᑦ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᐱᓇᓱᒃᑐᑦ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓯᒪᔭᕆᐊᖃᕐᓂᖏᑦ ᐱᖁᔭᕐᔪᐊᖅᑎᒍᑦ ᐊᑐᖅᖢᓂᔾᔪᒃ.
 
i. ᐱᖅᑯᓯᑐᖃᓕᕆᕝᕕᒃ
ᐊᖏᖃᑎᒌᖃᑕᐅᓯᒪᔪᓕᒫᑦ ᐊᖏᖃᑎᒌᓚᐅᖅᑐᑦ ᐊᕗᖓᐅᔨᔪᓂᒃ 
ᑐᕌᒐᒃᓴᓕᐅᕈᒻᒪᓪᓗᑎᒃ ᓴᖅᑭᑦᑎᓂᐊᕐᓂᕐᒥᒃ ᐃᓄᐃᑦ ᐱᖅᑯᓯᑐᖃᓕᕆᕝᕕᖕᒥᒃ 
ᓄᓇᕗᒻᒦᓐᓂᐊᖅᑐᒥᒃ, ᐊᒻᒪᓗ ᐊᖏᖃᑎᒌᓚᐅᖅᖢᑎᒃ ᑐᓐᖓᕕᖃᕐᓂᐊᕐᓂᕐᒥᒃ 
ᓇᖕᒥᓂᖃᖅᑐᑦ ᒐᕙᒪᒃᑯᓪᓗ ᑮᓇᐅᔭᖁᑎᖏᓐᓂᒃ ᐱᓇᓱᖕᓂᐊᕐᓂᕐᒥᒃ 
ᓴᓇᔾᔪᑕᐅᓂᐊᖅᑐᓂᒃ ᐊᐅᓚᑦᑎᔾᔪᑕᐅᓂᐊᖅᑐᒥᒡᓗ ᐱᖅᑯᓯᑐᖃᓕᕆᕝᕕᖕᒧᑦ.

j. ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑏᑦ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᑦ ᓈᓴᐅᑎᓕᒃ 
8.4.4 ᐊᒻᒪᓗ ᐊᑐᓕᖅᑎᑦᑎᓂᐊᕐᓂᕐᒧᑦ ᑳᓐᑐᕌᑦ ᐃᓗᐊᓃᑦᑐᑦ 
ᐅᖃᖅᓯᒪᔪᑦ ᐊᖏᖃᑎᒌᖃᑕᐅᔪᓕᒫᑦ ᐊᖏᕈᑎᖃᕐᓂᐊᕐᓗᑎᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓂ.  ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐋᔩᖃᑎᒌᖕᓂᒃᑰᖅᓯᒪᓕᖅᑐᖅ ᐊᖏᕈᒻᒧᓪᓗ ᑎᑭᐅᑎᔪᓐᓇᓚᐅᖅᖢᑎᒃ;  
ᑕᐃᒪᐃᑦᑑᒐᓗᐊᖅᑎᓪᓗᒍ, ᐅᓪᓗᒥᒧᑦ ᑎᑭᖢᒍ, ᑲᓇᑕᐅᑉ ᒐᕙᒪᒃᑯᖏᑦ 
ᑕᖏᖃᓪᓚᕆᒃᑐᓂᒃ ᓱᓕ ᐅᖃᐅᓯᖃᕈᓐᓇᖅᓯᓚᐅᓐᖏᑦᑐᑦ ᖃᓄᖅ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᖅᑎᑕᐅᓂᐊᕐᓂᖏᓐᓄᓪᓗ ᐊᖏᕈᑏᑦ 
ᑮᓇᐅᔭᖃᖅᑎᑕᐅᓂᐊᕐᒪᖔᖏᓐᓂᒃ.

3.2.3. ᐊᖏᕈᑎᓃᑦᑐᖅ ᓈᓴᐅᑎᓕᒃ 24
ᐊᖏᕈᑎᓃᑦᑐᖅ ᓈᓴᐅᑎᓕᒃ 24.3.1 ᐅᖃᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑦ 
ᐋᖅᑭᒃᓯᓂᐊᕐᓗᑎᒃ ᓂᐅᕕᖃᑦᑕᕐᓂᕐᒧᑦ ᑐᕌᖓᔪᓂᒃ ᐊᑐᐊᒐᓂᒃ ᐱᔾᔪᑎᓕᖕᓂᒃ 
ᐃᓄᐃᑦ ᓇᖕᒥᓂᕆᔭᖏᑦ ᐱᓯᓂᓯᓕᒫᑦ ᐆᒃᑐᖃᑦᑕᕐᓂᐊᖅᑎᑕᐅᓗᑎᒃ 
ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᓂᒃ ᑳᓐᑐᕌᓂᒃ ᐃᑲᔪᖅᓱᐃᓂᕐᒥᒍᑦ ᓄᓇᕗᒻᒥ.  
ᓈᓴᐅᑎᓕᒃ 24.3.2 ᐅᖃᖅᓯᒪᖕᒥᔪᖅ ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓯᓗᑎᒃ 

ᒪᑭᒪᐃᓗᑎᒡᓘᓐᓃᑦ ᑖᒃᑯᓂᖓ ᐊᑐᐊᒐᓂᒃ ᐅᖃᖃᑎᒋᖅᑳᕐᓗᓂᒋᑦ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ (ᓄᓇᕗᑦ ᑐᓐᖓᕕᒃᑯᑦ);  24.3.3 
ᓇᓗᓇᐃᖅᓯᓯᒪᔪᖅ 24.3.2 ᐊᑐᖅᑕᐅᔭᕆᐊᓕᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ, 
ᐊᒻᒪᓗ ᐊᑐᓯᒋᐊᕐᓂᐊᕐᓗᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᐊᑐᓕᖅᑎᑕᐅᓚᐅᖅᑎᓪᓗᒋᑦ ᐊᕐᕌᒍ ᐊᑕᐅᓯᐅᑉ ᑐᖔᓂ.

ᓄᓇᕗᑦ ᑐᓐᖓᕕᒃᑯᑦ ᑕᑯᓐᓇᖅᑕᖓᒍᑦ, ᓈᓴᐅᑎᓕᒃ 24.3.1 ᐊᒻᒪᓗ 24.3.2 
ᓱᓕ ᑲᒪᒋᔭᐅᓪᓗᐊᕌᓗᒃᓯᒪᓇᓱᒋᔭᐅᓐᖏᖢᓂ.  ᓯᑎᐱᕆ 17, 2001-
ᒥ ᑎᑎᕋᖅᑕᐅᓚᐅᖅᑐᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦᑕ ᑐᖏᓕᐊᓄᑦ 
ᑐᓴᖅᑎᑦᑎᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᒃ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐊᑐᓕᖅᑎᑦᑎᓂᕋᐃᓪᓗᑎᒃ ᓈᓴᐅᑎᓕᒃ 24-ᒥᒃ ᑐᓂᓯᓂᕐᒥᒍᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ "ᑳᓐᑐᕌᕗᑦ ᐊᑐᐊᒐᓂᒃ ᖃᐅᔨᒃᑲᐃᔾᔪᑎᓂᒃ" 1995-ᒥ ᐊᒻᒪᓗ 
1997-ᒥ.  ᑖᒃᑯᐊ "ᖃᐅᔨᒃᑲᐃᔾᔪᑏᑦ" ᒐᕙᒪᒃᑯᑦ ᐱᓕᕆᕝᕕᖏᓐᓄᓕᒫᖅ 
ᑐᓂᐅᖅᑲᖅᑕᐅᓚᐅᖅᑐᑦ, ᓇᓗᓇᐃᖅᓯᓯᒪᓪᓗᑎᒡᓗ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑏᑦ ᐃᓗᓕᖏᓐᓃᑦᑐᓂᒃ, ᒐᕙᒪᒃᑯᓪᓗ ᐱᓕᕆᕝᕕᖏᑦ ᐊᑐᓂ 
ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ ᑕᒪᑐᒥᖓ ᐊᑐᓕᖅᑎᑦᑎᓂᐊᕐᓂᕐᒥᒃ.  ᑖᒃᑯᐊ 
ᖃᐅᔨᒃᑲᐃᔾᔪᑏᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᓄᐃᑦ ᑎᒥᖁᑎᖏᓐᓂᒃ 
ᐅᖃᖃᑎᖃᖅᑳᓐᖏᖢᑎᒃ, ᑕᐃᒪᐃᑦᑕᕆᐊᖃᕋᓗᐊᖅᑎᓪᓗᒋᑦ ᓈᓴᐅᑎᓕᒃ 24.3.2 
ᐊᑐᕐᓗᒍ.

ᓄᓇᕗᑦ ᑐᓐᖓᕕᒃᑯᑦ ᖃᓄᐃᓕᒋᐊᒃᑲᓐᓂᐅᑎᓂᒃ 
ᓴᖅᑭᑦᑎᓚᐅᕐᒪᖔᖏᑦ ᐊᑐᓕᖅᑎᑕᐅᓂᐊᕈᑎᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᑐᕐᓗᒍ 24 ᑕᑯᒃᑲᓐᓂᓚᐅᓐᖏᑦᑐᑦ, ᐅᕝᕙᓘᓐᓃᑦ 
ᑭᓱᓂᒃ ᖃᓄᐃᓕᒋᐊᖅᑎᑦᑎᒃᑲᓐᓂᓚᐅᕐᒪᖔᖏᑦ ᐊᑐᕐᓗᒍ 24.8.1 
ᓇᐅᑦᑎᖅᓲᑕᐅᓇᔭᖅᑐᓂᒃ ᐊᒻᒪᓗ ᖃᐅᔨᓴᐃᖃᑦᑕᐅᑕᐅᓂᐊᖅᑐᓂᒃ ᐊᖏᕈᑏᑦ 
ᐃᓗᓕᖏᑦᑕ ᐊᒡᒍᖅᑐᖅᓯᒪᓂᖏᑦᑕ ᐊᑐᓕᕆᐊᕈᑎᒋᓂᐊᖅᑕᖏᓐᓂᒃ.

3.2.4. ᑲᑎᒪᔨᓂᒃ ᐃᑲᔪᖅᓱᐃᔩᑦ ᑎᒥᖁᑎᖏᑦ
ᑲᑎᒪᔨᓂᒃ ᐃᑲᔪᖅᓱᐃᔩᑦ ᑎᒥᖁᑎᖏᑦ ᓴᖅᑭᑕᐅᕐᖓᓚᐅᖅᓯᒪᔪᑦ 2000-
ᐅᑎᓪᓗᒍ, ᐱᖓᓱᓄᓪᓗ ᐊᕐᕌᒍᓄᑦ ᐆᒃᑑᑕᐅᓯᓐᓈᖅ ᓴᖅᑭᔮᕐᓂᐊᓚᐅᖅᓯᒪᓪᓗᑎᒃ 
ᑲᒪᒋᔭᖃᕐᓂᐊᕐᓗᑎᒡᓗ ᐋᕗᕆ ᑰᐸᒃᑯᑦ ᐃᒻᒥᒃᑰᖅᑐᑦ 
ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ ᐅᓂᒃᑳᓕᐅᕋᒥᒃ ᓯᕗᓪᓕᕐᓄᑦ ᑕᓪᓕᒪᓄᑦ 

ᐊᕐᕌᒍᓄᑦ ᐊᖏᕈᑦ ᐊᑐᓕᖅᑎᑕᐅᓚᐅᖅᑎᓪᓗᒍ.  ᐋᕗᕆ ᑰᐸᒃᑯᑦ ᐅᓂᒃᑳᖏᑦ 
ᐊᑐᓕᖁᔭᓕᐅᓚᐅᖅᓯᒪᔪᑦ ᐱᖓᓱᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᑦ 
ᐃᑲᔪᖅᑎᖃᖁᔨᓪᓗᑎᒃ ᐃᒻᒥᒃᑰᖅᑐᒧᑦ ᐃᒃᓯᕙᐅᑕᕐᒧᑦ ᐃᖅᑲᓇᐃᔭᖅᑎᓄᓪᓗ;  
ᒐᕙᒪᒃᑯᑦ ᐊᖏᕈᑎᖃᓚᐅᖅᑐᑦ ᐋᖅᑭᒋᐊᖅᑕᐅᓯᒪᔪᓂᒃ ᐊᖏᖅᑕᐅᓯᒪᔪᓂᒃ 
ᓄᓇᕗ7ᒥ ᐊᖓᔪᖅᑲᐅᑏᑦ ᐱᔭᕆᐊᑭᓪᓕᑎᑦᑎᔨᖏᑦᑕ ᑲᑎᒪᔨᕋᓛᖏᓐᓄᑦ.

ᒐᕙᒪᒃᑯᑦ ᓂᕆᐅᓚᐅᖅᑐᑦ ᑖᒃᑯᐊ ᒪᓕᒐᖏᑦ, ᐃᓱᓕᓚᐅᓐᖏᓐᓂᖏᓐᓂ 
ᐱᖓᓱᓄᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᔪᑦ, ᕿᒥᕐᕈᓇᒃᑕᐅᓂᐊᕐᓂᖏᓐᓂᒃ 
ᐱᕙᓪᓕᐊᓂᖏᑦ ᐊᐅᓚᑕᐅᓗᑎᒃ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᓄᑦ, ᐊᒻᒪᓗ ᑕᒪᒃᑯᐊ ᐊᑐᐃᓐᓇᕈᖅᑕᐅᓗᑎᒃ ᐱᖓᓱᓄᑦ 
ᐊᖏᖃᑕᐅᓯᒪᔪᓄᑦ.  ᑕᒪᓐᓇ ᕿᒥᕐᕈᓇᖕᓂᖅ ᑲᔪᓯᑎᑕᐅᓂᐊᕋᓱᒋᔭᐅᓚᐅᖅᑐᖅ 
"ᑐᕌᒐᖃᕐᓗᑎᒃ ᐊᖏᖃᑎᒌᖕᓂᐊᕐᓂᕐᒧᑦ ᓄᑖᓐᖑᕆᐊᖅᑎᑕᐅᓗᑎᒡᓗ 
ᐱᔭᒃᓴᖅᑖᕆᓯᒪᔭᖏᑦ ᐊᒻᒪᓗ ᒪᓕᒐᖏᑦ, ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᒪᓕᒐᖏᑦ 
ᑕᐃᒪᐃᑦᑕᕆᐊᖃᕈᑎᒃ."

ᑖᒃᑯᐊ ᕿᒥᕐᕈᓇᒃᑕᐅᓂᐊᕐᓂᖏᑦ ᑲᔪᓯᑎᑕᐅᓚᐅᖅᓯᒪᓐᖏᑦᑐᑦ 
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓄᑦ ᐱᖓᓱᑦ ᐊᕐᕌᒍᑦ ᐃᓗᐊᓂ, 
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᑦ ᓄᖅᑲᖓᓕᓚᐅᖅᓯᒪᖕᒪᑲ 
ᐊᑐᓕᖅᑎᑦᑎᓂᐊᕐᓂᕐᒧᑦ ᑳᓐᑐᕌᑦ ᐋᔩᖃᑎᒌᒍᑕᐅᓂᖏᑦ 
ᖃᓄᐃᓕᔭᐅᓂᐊᕐᒪᖔᖏᓐᓂᒃ ᓇᓗᓇᓗᐊᕐᓂᖓ ᐱᔾᔪᑎᒋᓪᓗᒍ.  
ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᐅᓯᐅᓚᐅᖅᓯᒪᔪᑦ 
ᐱᔾᔪᑎᓕᖕᓂᒃ ᒐᕙᒪᒃᑯᑦ ᐊᑐᓕᖅᑎᑦᑎᓂᐊᕐᓂᕐᒧᑦ ᑳᓐᑐᕌᑦ 
ᓄᑖᕈᕆᐊᖅᑎᑕᐅᓯᒪᔪᑦ ᐃᓗᓕᖏᓐᓃᑦᑐᓂᒃ. 

ᓄᑖᒥᒃ ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓂᐊᕐᓂᕐᒧᑦ ᑳᓐᑐᕌᓂᒃ 
ᐋᔩᖅᑎᒃᓴᒥᖕᓂᒃ ᑎᒃᑯᐊᖅᓯᖕᒪᑕ, ᐊᒻᒪᓗ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦᑕ 
ᑐᖏᓕᐊ ᐊᖏᖅᓯᒪᓪᓗᓂ ᑳᓐᑐᕌᒃᑖᕋᓱᐊᕐᓂᕐᒧᑦ ᐋᔩᕈᑏᑦ ᐃᓗᓕᖏᑦ 
ᐅᓄᖅᓯᒋᐊᖅᑕᐅᓂᐊᖅᑎᑕᐅᓯᒪᓪᓗᑎᒃ ᑎᑎᕋᓚᐅᖅᑕᒥᒍᑦ ᐅᐱᕐᖔᒃᑯᑦ, 
ᒪᑭᑎᑕᐅᒃᑲᓐᓂᕐᓂᐊᕈᒥᓇᖅᑐᑦ ᑕᒪᒃᑮᒃ ᑳᓐᑐᕌᓕᕆᓂᕐᒧᑦ ᐋᔩᕈᑕᐅᔪᑦ ᐊᒻᒪᓗ 
ᑲᑎᒪᔨᖏᑦ ᐱᓕᕆᓂᖏᑦ, ᐊᖏᖃᑎᒌᒃᓯᒪᔪᑦ ᑲᒪᒋᔭᖃᕈᓐᓇᕐᓂᐊᕐᒪᑕ ᖃᓄᖅ 
ᒐᕙᒪᒃᑯᑦ ᓯᕗᓂᒃᓴᖃᕐᓂᐊᕐᒪᖔᖏᑦ.

3.3. ᐊᓯᖏᑦ ᐊᑐᓕᖅᑎᑦᑎᓂᕐᒧᑦ ᑐᕌᖓᔪᑦ

ᓄᓇᕗᒻᒥ ᐊᖓᔪᖅᑲᐅᑏᑦ ᐱᔭᕆᐊᑭᒡᓕᑎᑦᑎᔨᖏᑦ ᐱᕐᔪᐊᕌᓗᖕᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓂᒃ.  ᑖᒃᑯᐊ ᐃᓗᓕᖃᖃᓯᐅᔾᔨᓯᒪᔪᑦ 
ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᓄᑦ ᑐᓐᓂᖅᑯᑕᐅᓯᒪᓐᖏᑦᑐᓂᒃ 
ᐱᔭᒃᓴᓂᒃ, ᑕᐃᒪᐃᓐᓂᖓᓄᓪᓗ ᑕᒪᓐᓇ ᐱᓕᕆᐊᖑᒋᐊᕈᓐᓇᖅᓯᓯᒪᓐᖏᑦᑐᖅ.  
ᐅᑯᐊ ᐃᓚᒋᕙᖏᑦ ᐱᒋᐊᖅᑎᑕᐅᖃᑕᐅᓯᒪᓕᖅᑐᑦ.

3.3.1 ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ
ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ ᒐᕙᒪᐅᖃᑎᒌᓄᑦ 
ᐱᔭᒃᓴᖅᑖᖅᑎᑕᐅᓯᒪᒐᓗᐊᖅᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ, 
ᐱᔭᒃᓴᕐᒥᑕ ᐃᓗᐊᒎᖓᓂᖓ ᒪᓕᒃᖢᒍ, ᓇᓗᓇᐃᖅᑕᐅᓯᒪᔪᒪᔪᑦ 
ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ ᐃᓄᐃᑦ ᐱᔪᒪᔭᖏᓐᓄᑦ 
ᒪᓕᒃᓯᒪᒐᓗᐊᕐᒪᖔᖏᓐᓂᒃ.  ᑖᒃᑯᓄᖓ ᐃᓚᒋᔭᐅᖃᑕᐅᔪᑦ 
ᓇᓗᓇᐃᖅᓯᕕᐅᓂᐊᕐᓗᓂ ᓴᓐᖏᓂᖅᑖᖅᑎᑦᑎᕙᓪᓕᐊᓂᕐᒧᑦ ᐱᒋᐊᖅᑎᑕᐅᔪᑦ 
ᐅᑯᓂᖓ ᐃᓗᓕᖃᕐᓗᑎᒃ;

 - ᐋᖅᑭᒃᓱᖅᑕᐅᓗᑎᒃ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᕈᑏᑦ   
 ᒪᑭᒪᐅᑎᖏᑦ ᐊᑐᖅᑕᐅᓗᑎᒃ;

 - ᑐᓐᖓᕕᖃᕐᓗᑎᒃ, ᐊᒻᒪᓗ ᐊᒡᕕᐊᕈᑕᐅᓐᖏᓪᓗᑎᒃ   
 ᓄᑖᓄᑦ ᑭᒃᑯᑐᐃᓐᓇᐃᑦ ᒐᕙᒪᒃᑯᓐᓄᑦ    
 ᑎᒥᓐᖑᖅᑎᓯᒪᔭᖏᑦᑕ ᐱᖁᔭᕐᔪᐊᖏᓐᓂᒃ;

 - ᓯᕗᕐᖓᒍᑦ ᐃᓕᓐᓂᐊᖅᑎᑕᐅᖅᑳᖃᑦᑕᕐᓗᑎᒃ ᐃᓄᐃᑦ 
ᐅᐸᓗᖓᐃᖅᓯᒪᓂᐊᕐᒪᑕ ᒐᕙᒪᒃᑯᓐᓂ    
ᐃᖅᑲᓇᐃᔮᓐᖑᖅᑎᑕᐅᓂᐊᖅᑐᓄᑦ;  ᐊᒻᒪᓗ

 - ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᑦ ᑐᑭᒧᐊᕈᑎᖏᓐᓄᑦ 
ᐃᓕᖅᑭᒃᓯᒪᓗᑎᒃ.

ᐊᖏᓂᖅᐹᓂᒃ ᓄᓇᓂᒃ ᓇᖕᒥᓂᖃᖅᑎᐅᓪᓗᑎᒃ ᐊᒻᒪᓗ ᓄᓇᐅᑉ 
ᐃᑭᐊᖓᓃᑦᑐᓂᒃ ᓇᖕᒥᓂᖃᖅᑎᐅᓪᓗᑎᒃ ᐊᖏᓂᖅᐹᓂᒃ, ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᓐᖏᑦᑎᐊᖅᑐᒃᑯᑦ 
ᐱᕙᓪᓕᐊᓂᖅᑕᖃᕐᓂᐊᖅᑎᓪᓗᒍ ᐊᒃᑐᖅᑕᐅᓂᐊᖅᐹᖑᓂᐊᖅᑐᑦ, ᓄᓇᒥᒃ 
ᐊᒻᒪᓗ ᓄᓇᒥᐅᑕᓂᒃ ᐊᐅᓚᑦᓯᓂᕐᒥᒃ ᐱᔾᔪᑎᖃᖅᑎᓪᓗᒍ.

ᑲᓇᑕᐅᑉ ᒐᕙᒪᒃᑯᖏᑦ ᓱᒃᑲᐃᑦᑐᒃᑰᕋᓱᒃᑐᑦ ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ 
ᐋᔩᕈᑕᐅᑎᓪᓗᒍ;  ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ ᓄᓇᕗᒻᒥᐅᓂᒃ 
ᑭᖑᓪᓕᐅᑎᑕᐅᔫᔮᖅᑐᖅ ᓄᓇᑦᓯᐊᕐᒥᐅᑕᓂᐅᓐᖓᓂᑦ. 

3.3.2. ᓂᐅᕐᕈᑎᒃᓴᓂᒃ ᐃᖃᓗᒐᓱᖕᓂᖅ ᓄᓇᕗᑦ 
ᖃᓂᒋᔮᓃᑦᑐᓂ ᐃᒪᕐᓂ
ᐃᓄᖏᑦ ᐅᓄᓐᖏᓐᓂᖏᑦ ᐊᒻᒪᓗ ᐊᐅᓚᑦᓯᓪᓗᓂ ᑮᓇᐅᔭᖅᑐᕐᓂᖅ ᐊᒃᓱᐊᓗᒃ 
ᐊᑭᑐᓂᖓ, ᓄᓇᕗᑦ ᑮᓇᐅᔭᓕᐅᕈᑎᒃᓴᖃᐅᓐᖏᓐᓂᖅᐹᖑᖃᑕᐅᔪᖅ ᐊᓯᖏᑦ 
ᑲᓇᑕᒥᐅᑕᐅᖃᑎᕗᑦ ᑕᑯᓐᓇᕈᑦᑎᒍᑦ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᓄᓇᕗᑦ 
ᑮᓇᐅᔭᓕᐅᕋᓱᐊᕈᑕᐅᓂᐊᖅᑐᓂᒃ ᐃᖃᓗᒐᓱᖕᓂᒃᑯᑦ ᑮᓇᐅᔭᓕᐅᑦᑎᐊᕈᓐ
ᓇᖅᑐᕐᔪᐊᒻᒪᕆᐊᓗᐃᑦ.  ᒫᓐᓇᕈᓘᓚᐅᖅᑐᖅ ᐊᖏᖅᑕᐅᓚᐅᖅᑐᖅ ᓄᓇᕗᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᑏᑦ ᐅᖃᖅᓯᒪᔪᑦ ᓄᓇᕗᒻᒥ ᐃᖃᓗᒐᓱᖕᓂᒃᑯᑦ 
ᑮᓇᐅᔭᓕᐅᕈᓐᓇᕐᓂᖓ ᖁᕝᕙᖅᐹᓪᓕᖅᑐᓪᓚᕆᐊᓘᓂᐊᕐᓂᕋᖅᑕᐅᓪᓗ
ᓂ $10 ᒥᓕᐊᓐᒥᑦ ᐊᕐᕌᒍᑕᒫᖅ $100 ᒥᓕᐊᓐᒐᓚᖕᓄᑦ ᐊᕐᕌᒍᑕᒫᖅ 
ᓄᓇᕗᒻᒥᐅᑦ ᐱᔪᓐᓇᖅᑕᖏᑦ ᐅᓄᖅᓯᒋᐊᖅᑕᐅᒃᐸᑕ ᓇᓕᒧᒋᓕᖅᑕᐅᓗᑎᒡᓗ 
ᑐᓂᔭᐅᖃᑦᑕᖅᑐᓄᑦ ᑲᓇᑕᒥᐅᓄᑦ ᓯᒡᔭᒥᐅᖃᑎᖏᑦᑎᑐᑦ.

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 15.3.7 
ᐅᖃᖅᓯᒪᔪᖅ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᖓᓂᒃ ᓄᓇᓕᖕᓂ 
ᓄᓇᕗᒻᒦᑦᑐᑦ ᑮᓇᐅᔭᓕᐅᕋᓱᐊᕈᑎᖃᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 
ᐃᒪᖓ ᖃᓂᒋᔮᓃᓐᓂᖏᑦ ᐃᓱᒪᒃᓴᖅᓯᐅᕈᑕᐅᓕᖅᐸᑕ ᓂᐅᕐᕈᑕᐅᔪᒃᓴᑦ 
ᐃᖃᓗᒐᓱᒍᓐᓇᐅᑏᑦ ᓴᓐᓂᕈᑎᐅᑉ ᐃᒪᖓ ᐊᒻᒪᓗ ᕿᑭᖅᑖᓘᑉ ᐃᑭᖓᑕ 
ᐃᓗᐊᓂ.  ᑐᓐᖓᕕᖏᑦ ᐊᑐᖅᑕᐅᔭᕆᐊᓖᑦ ᐃᓚᐃᓐᓈᕆᓂᐊᓐᖏᒻᒪᑕ 
ᓚᐃᓴᑖᖅᑎᑦᑎᓕᕈᑎᒃ ᓄᓇᕗᒻᒥᐅᓂᒃ ᐊᒻᒪᓗ ᐊᓯᖏᓐᓂᒃ 
ᑲᓇᑕᒥᐅᑕᐅᖃᑎᑦᑎᓐᓂᒃ.

ᐊᓯᓕᒫᕗᑦ ᑲᓇᑕᒥᐅᑕᐃᑦ ᓯᒡᔭᒥᐅᑕᑦ ᓚᐃᓴᑖᖅᑎᑕᐅᖃᑦᑕᖅᑐᑦ ᒫᓂ 85 
ᐳᓴᓐᑎᑦ ᐊᒻᒪᓗ 100 ᐳᓴᓐᑎᑦ ᐃᖃᓗᒐᓱᒍᓐᓇᖅᑕᖏᓐᓂᒃ ᐃᒪᕐᒥ ᓄᓇᖓᑕ 
ᖃᓂᒋᔮᓃᑦᑐᓂᑦ.  ᓄᓇᕗᒻᒥ, ᓯᒡᔭᒥᐅᑕᐅᒐᓗᐊᖅᑎᓪᓗᒋᑦ, ᐊᒻᒪᓗ ᑕᒪᓐᓇ 
ᓇᓗᓇᐃᖅᑕᐅᖃᓯᐅᔾᔭᐅᓯᒪᒐᓗᐊᖅᖢᓂ ᓄᓇᑖᕈᑎᓂ, ᐊᑐᖅᑕᐅᖃᑦᑕᓐᖏᑦᑐᖅ.  
1997-ᒥ ᐃᒪᕐᒥᐅᑕᓕᕆᓂᕐᒧᑦ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᓄᓇᕗᒻᒥᐅᑦ 
ᐃᓄᖏᑦ 24 ᐳᓴᓐᑎᑐᐃᓐᓇᕐᓂᒃ ᖃᓕᕋᓕᖕᓂᐊᕈᓐᓇᖅᑎᓐᓂᐊᕐᓂᕋᖅᖢᓂᒋᑦ.  
ᐊᒻᒪᓗ, 2003-ᒥ ᒥᓂᔅᑕᕆᔭᐅᔪᖅ ᖃᓕᕋᓕᖕᓂᐊᕈᓐᓇᖅᑎᑦᑎᓚᐅᖅᑐᖅ 
ᓄᓇᕗᒻᒥᐅᓂᒃ 19 ᐳᓴᓐᑎᑐᐃᓐᓇᖏᓐᓂᒃ.

3.3.3. ᒫᓂᑑᐸᒥᐅᑦ ᐃᖅᑭᓕᖏᑦ ᓄᓇᑖᕋᓱᖕᓂᖏᑦ 
ᓄᓇᕗᑦ ᓄᓇᖁᑎᖏᓐᓂᒃ ᑭᕙᓪᓕᕐᒦᑦᑐᓂᒃ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓕᓴᖅᓯᓯᒪᕗᑦ 
ᓄᓇᖃᖅᑳᖅᓯᒪᔪᖃᑎᒥᖕᓂᒃ ᖃᓂᒋᔭᖃᕈᑎᒃ ᐊᑐᖃᑦᑕᖅᓯᒪᒍᑎᒡᓗ ᓄᓇᕗᑦ 
ᓄᓇᖏᓐᓂᒃ ᐊᖑᓇᓱᖕᓂᕐᒧᑦ ᐊᓯᖏᓐᓄᓪᓗ, ᑕᐃᒪᐃᖏᓐᓇᖃᑦᑕᖅᐸᑕᓗ 
ᑲᔪᓰᓐᓇᕈᓐᓇᖅᑎᑕᐅᓪᓗᑎᒃ, ᓄᓇᕗᒻᒧᐊᕈᓐᓇᕐᓂᖏᓪᓗ ᑲᑦᑑᒥᑎᑕᐅᔾᔮᓐᖏᖢᓂ.  
ᐋᑐᕚᒥ ᑲᑎᒪᑎᓪᓗᒋᑦ ᕕᕗᐊᕆ 2004-ᒥ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᖅᑎᑕᐅᓕᑕᐃᓐᓇᓚᐅᖅᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᒫᓂᑑᐸᒥᐅᑦ ᐃᖅᑯᓕᖏᑦ ᐋᔩᖃᑎᒌᖕᓂᖏᓐᓂᒃ 
ᑭᒡᓕᓕᐅᖅᓯᓂᐊᕐᓂᕐᒥᒃ ᐃᖅᑭᓖᑦ ᐊᖏᕈᑎᑖᕈᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓂ 
ᐊᑐᕋᔭᖅᑐᓂᒃ.

ᓄᓇᕗᑦ ᑐᓐᖓᕕᒃᑯᑦ ᑕᑯᓐᓇᖅᑕᖓᒍᑦ, ᐃᓄᓕᕆᔨᑐᖃᒃᑯᑦ ᐋᔩᖃᑎᒌᒃᑎᖏᑦ 
ᒫᓂᑑᐸᐅᑉ ᐃᖅᑭᓕᖏᓐᓂᒃ ᐃᖅᑭᓕᖕᓄᑦ ᐊᖏᕈᑎᓕᐅᕋᓱᒃᑐᑦ 
ᓄᓇᕗᑦ ᐃᓗᐊᓃᑦᑐᓂᒃ ᐊᒻᒪᓗ ᐃᖅᑭᓖᑦ ᑭᒡᓕᓕᐊᕆᖁᓚᐅᖅᑕᖓᑕ 
ᐅᖓᑕᐅᑎᓯᒪᓗᐊᖅᑐᓂᒃ ᐊᑐᖃᑦᑕᖅᑕᖏᓐᓂᑦ.  ᐋᖅᑭᒃᑕᐅᓇᓱᒃᑐᖅ, 
ᑐᓐᖓᕕᖃᕋᑎᒃ ᓇᓗᓇᐃᖅᓯᓯᒪᑦᑎᐊᖅᑐᓂᒃ ᓄᓇᐃᑦ ᐊᑐᖅᑕᐅᖃᑦᑕᕐᓂᖏᓐᓄᑦ 
ᐊᑐᖅᑐᓂᒃ, ᓯᖁᒥᑦᑎᓇᔭᖅᑐᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᓐᓃᑦᑐᓂᒃ ᓈᓴᐅᑎᓕᖕᒥᒃ 40, ᐊᖏᕈᑏᑦ ᐃᓕᓴᖅᓯᓯᒪᖕᒪᑕ 
ᐃᖅᑭᓖᑦ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᖏᓐᓂᒃ.  ᐊᒻᒪᓗᒃᑲᓐᓂᖅ, 
ᑭᒡᓕᓕᐊᕆᔭᐅᔪᒪᔪᖅ ᓴᖅᑭᓚᐅᖅᓯᒪᓐᖏᑦᑐᖅ ᐅᖃᖃᑎᒌᖕᓂᖏᑦᑎᒍᑦ 
ᓄᓇᕗᑦ ᑐᓐᖓᕕᒃᑯᑦ/ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᓯᖁᑎᑦᑎᓇᔭᖅᖢᓂ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᑖᕋᓱᖕᓂᕐᒧᑦ ᐊᑐᐊᒐᖏᓐᓂᒃ.

ᐃᓄᓕᕆᔨᑐᖃᒃᑯᑦ ᖃᓄᐃᓕᒋᐊᕐᓂᖏᑦ, ᐋᖅᑭᒋᐊᖅᓯᓇᓲᑕᐅᕗᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᖏᓐᓂᒃ, ᓯᕗᕐᖓᒍᑦ ᐅᖃᖃᑎᒋᓚᐅᖅᑳᓐᖏᖢᓂᔾᔪᒃ 
ᐃᓄᐃᑦ.

3.3.4. ᐃᓛᒃᑯᑦ 2 – ᐃᒡᓗᓕᕆᓂᖅ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᓈᓴᐅᑎᓕᒃ 2 ᓇᓗᓇᐃᖅᓯᓇᓱᒃᐳᖅ 
ᐃᓄᐃᑦ ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᓐᓂᒃ ᔭᒐᐃᔾᔮᓐᖏᓐᓂᖏᓐᓂᒃ 
ᐊᑎᓕᐅᕆᓚᐅᕐᓂᖏᑦ ᐊᖏᕈᑎᓂᒃ ᐱᔾᔪᑎᒋᓪᓗᒍ.  ᑕᐃᒪᓐᖓᓂᑦ 1993-
ᒥᑦ, ᑲᓇᑕᐅᑉ ᒐᕙᒪᒃᑯᖏᑦ, ᐱᔭᒃᓴᖅᑖᖅᑎᑕᐅᓯᒪᐃᓐᓇᕐᒪᑕ ᐊᑭᑭᑦᑐᓂᒃ 
ᐃᒡᓗᓕᕆᓂᕐᒥᒃ "60 ᓈᓴᐅᑎᑦ ᐅᐊᖕᓇᖓᓃᑦᑐᓂᒃ", ᓄᓇᕗᒻᒥ ᓄᑖᓂᒃ 

ᐃᒡᓗᓂᒃ ᓴᓇᓚᐅᓐᖏᑦᑐᑦ ᓄᑖᕈᕆᐊᖅᑎᑦᑎᓚᐅᕐᓇᑎᒡᓗ.  ᑖᒃᑯᐊ ᐊᕐᕌᒍᑦ 
ᐊᑐᖅᑎᓪᓗᒋᑦ, ᐃᓄᓕᕆᔨᑐᖃᒃᑯᑦ ᐃᖅᑭᓖᑦ ᓄᓇᖁᑎᖏᓐᓂ ᓴᓇᓯᒪᓕᖅᑐᑦ 
9,100-ᓂᒃ ᐃᒡᓗᓂᒃ;  ᐊᒻᒪᓗ, ᑲᑎᓕᒫᕐᓗᒋᑦ 85,000 ᐃᒡᓗᓕᐊᕆᔭᐅᓯᒪᓕᖅᑐᑦ 
ᐃᖅᑭᓖᑦ ᑯᐊᐳᕇᓴᖁᑎᖏᓐᓄᑦ (ᑮᓇᐅᔭᖃᖅᑎᑕᐅᓪᓗᑎᒃ 
ᐃᓄᓕᕆᔨᑐᖃᒃᑯᓐᓄᑦ) ᐃᖅᑭᓖᑦ ᓄᓇᖏᓐᓂ ᑲᓇᑕᓕᒫᒥ.  ᑖᒃᑯᓇᓐᖔᖅᑐᑦ 
ᑮᓇᐅᔭᑦ ᓄᓇᖃᖅᑳᖅᓯᒪᔪᑦ ᐃᒡᓗᖏᓐᓄᑦ ᐊᑐᖅᑕᐅᔪᖅᑕᖃᓚᐅᓐᖏᑦᑐᑦ 
ᐃᓄᖕᓄᑦ.

ᐃᒡᓗᖃᑦᑎᐊᕐᓂᖅ ᐋᓐᓂᐊᖃᕐᓇᓐᖏᑦᑑᔾᔪᑎᒋᔭᐅᓯᒪᔪᖅ ᓇᒥᑐᐃᓐᓇᖅ.  
ᓄᓇᕗᒻᒥ ᐅᓪᓗᒥᐅᓕᖅᑐᖅ, ᐃᓄᐃᑦ ᐸᖕᒥᐅᕐᓂᖅᐹᖑᔪᑦ ᑲᓇᑕᓕᒫᖅ 
ᑕᑯᓐᓇᕈᑦᑎᒍᑦ.  ᓄᓇᕗᑦ ᒐᕙᒪᒃᑯᖏᑦ ᓇᓕᖅᑯᑕᐃᓯᒪᔪᑦ 3,500-ᓂᒃ 
ᐃᒡᓗᓕᐅᕆᐊᖃᕐᓂᐊᕐᓂᕐᒥᖕᓂᒃ ᑕᓪᓕᒪᑦ ᐊᕐᕌᒍᑦ ᐊᒡᒋᖅᑐᑦ ᐃᓗᓕᖏᓐᓂ 
ᐊᓐᖑᑎᓂᐊᕈᑎᒃ, ᐊᑭᑐᔪᖅᑐᕈᑎᓪᓗ $640 ᒥᓕᐊᓐᖑᓇᔭᖅᖢᑎᒃ.  ᐃᓄᐃᑦ 
ᐅᓄᖅᓯᕙᓪᓕᐊᑎᓪᓗᒋᑦ 50 ᐳᓴᓐᑎᑦ ᐊᒻᒪᓗ 70 ᐳᓴᓐᑎᑦ ᐊᑯᓐᓂᖏᓐᓂ 
ᓄᓇᕗᒻᒥ (ᐃᓅᕙᓪᓕᐊᔪᑦ ᓈᓴᖅᑕᐅᑐᐃᓐᓇᖅᑎᓪᓗᒋᑦ), ᐃᒡᓗᑭᒃᓴᕐᓂᖅ ᐊᒻᒪᓗ 
ᐃᓅᓯᖃᑦᑎᐊᕐᓂᖅ ᐊᒃᓱᐊᓗᒃ ᐱᐅᔪᓐᓃᖅᐸᓪᓕᐊᑐᐃᓐᓇᕐᓂᐊᖅᑐᖅ.

3.4. ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑎᑎᕋᕐᕕᖓᑦᑕ 
ᐅᓂᒃᑳᓕᐊᖏᑦ

ᕕᕗᐊᕆ 10, 2003-ᖑᑎᓪᓗᒍ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑦ 
ᐅᓂᒃᑳᓕᐊᒥᓂᒃ ᓴᖅᑭᑦᑎᓚᐅᖅᓯᒪᔪᖅ.  ᐅᓂᒃᑳᑦ ᐃᓗᓕᖏᓐᓃᑦᑐᖅ 8 
ᑕᒻᒪᖅᓯᒪᔪᖅᓯᐅᕐᓂᖃᓚᐅᖅᓯᒪᔪᖅ ᐃᓄᓕᕆᔨᑐᖃᒃᑯᑦ ᐊᐅᓚᑕᖏᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᖅ ᓄᓇᕗᒻᒥ ᐊᒻᒪᓗ ᒍᕆᑦᓯᓐ ᐃᖅᑭᓖᑦ ᓄᓇᑖᕐᓂᕐᒧᑦ 
ᐊᖏᕈᑎᖏᓐᓂᒃ. 

ᐅᓂᒃᑳᓕᐊᖓᑦᑕ ᑐᕌᒐᕆᓚᐅᖅᑕᖓᑦ "ᖃᐅᔨᓴᐃᓂᐊᕐᓗᑎᒃ 
ᖃᓄᐃᓕᖓᓕᕐᒪᖔᑦ ᐅᑯᐊ:  ᐃᓄᓕᕆᔨᑐᖃᒃᑯᑦ ᐱᕙᓪᓕᐊᔾᔪᓯᕐᓂᒃ 
ᐋᖅᑭᒃᓱᐃᓯᒪᓂᖏᑦ ᐊᑐᓕᖅᑎᑦᑎᓂᐊᖅᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ ᐊᒻᒪᓗ ᒍᕆᑦᓯᓐ ᐃᖅᑭᓖᑦ ᓄᓇᑖᕐᓂᕐᒧᑦ ᐊᖏᕈᑎᖏᑦ, ᐊᒻᒪᓗ 
ᖃᓄᑎᒋ ᐃᓄᓕᕆᔨᑐᖃᒃᑯᑦ ᒪᓕᒐᓕᐅᕐᕕᖕᒥᖕᓄᑦ ᐅᓂᒃᑲᐅᓯᖃᖃᑦᑕᕐᓂᖏᑦ."
ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐱᖓᓱᐃᓕᖓᓪᓗᐊᑕᖅᑐᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᐅᓚᑦᓯᓂᕐᒧᐊᖓᔪᓂᒃ ᕿᒥᕐᓇᕈᓚᐅᖅᑐᖅ, ᐊᒻᒪᓗ 
ᑕᒪᕐᒥᒃ ᐱᖓᓱᑦ ᐊᑲᐅᓐᖏᓕᐅᕈᑎᖃᖅᑐᐃᓐᓇᐅᓚᐅᖅᖢᑎᒃ.

i. ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᑦ
 ᐊᖏᖃᑎᒌᖕᓂᖅᑕᖃᕐᓂᐊᖅᑎᑦᑎᓂᖅ ᐊᑑᑎᖃᕈᓐᓃᖅᑎᑦᑎᔪᖅ 

ᑲᑎᒪᔨᑦ ᐃᓱᒪᓕᐅᕈᑎᖃᕆᐊᖃᓕᕌᖓᑕ.
ii. ᐊᖏᖃᑎᒌᒍᓐᓇᐃᓪᓕᔪᑦ ᑲᒪᒋᔭᐅᔾᔪᓯᖏᑦ 

(ᐊᖏᖃᑎᒌᒍᓐᓇᐃᓪᓕᓂᕐᒧᑦ ᑲᑎᒪᔨᑦ)
 ᑕᒪᒃᑮᒃ ᐊᖏᖃᑎᒌᖕᓂᒃᑰᖃᑎᒌᒃ ᐊᖏᖅᑐᐃᓐᓇᐅᔭᕆᐊᓖᒃ 

ᐊᖏᖃᑎᒌᒍᓐᓇᐃᓪᓕᓂᕐᒧᑦ ᑲᑎᒪᔨᑎᒎᕆᐊᖃᕐᓂᐊᕈᑎᒃ, 
ᐊᒻᒪᓗ ᐃᓄᓕᕆᖦᑐᖃᒃᑯᑦ ᐊᖏᓚᐅᖅᓯᒪᔾᔮᓐᖏᓐᓂᕋᖅᖢᑎᒃ 
ᐊᖏᖃᑎᒌᒍᓐᓇᐃᓪᓕᔪᓕᕆᔨᒃᑰᕐᓂᐊᕈᑎᒃ 
ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ, ᐊᒻᒪᓗ 
ᑕᐃᒪᐃᓕᖓᓂᖏᑦᑎᒍᑦ ᑲᑎᒪᔨᑦ ᐊᑑᑎᖃᕈᓐᓃᖅᑎᑕᐅᓯᒪᔪᑦ 
ᐋᖅᑭᒃᓱᐃᓇᓱᖕᓂᐊᕋᓗᐊᖅᑎᓪᓗᒋᑦ 
ᐊᖏᖃᑎᒌᒍᓐᓇᐃᓪᓕᐅᑕᐅᔪᓂᒃ.

 iii. ᐅᓂᒃᑳᖅᑕᕐᓂᖅ (ᑲᑎᒪᔨᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ)
 ᐃᓄᓕᕆᔨᑐᖃᒃᑯᑦ ᐊᖏᖃᑎᒌᖕᓂᖅᑕᖃᕆᐊᖃᖅᑎᑦᑎᓪᓚᕆᖕᓂᖓ 

ᐅᓂᒃᑳᓕᐊᕆᔭᐅᖃᑦᑕᖅᑐᓕᒫᑦ ᐊᑑᑎᖃᕈᓐᓃᖅᑎᑕᐅᓯᒪᔪᑦ, ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᖅ ᓲᕐᓗ ᐊᖏᖃᑎᒌᒍᑕᐅᓪᓗᓂ ᐋᖅᑭᒃᓱ
ᖅᑕᐅᓯᒪᖅᑰᔨᓕᖅᑎᑦᑎᓯᒪᓪᓗᓂ.  ᑕᒪᓐᓇ ᓇᓗᓇᐃᖅᑕᐅᓯᒪᔪᖅ 
ᐃᓄᓕᕆᔨᑐᖃᒃᑯᓐᓄᑦ.

ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓚᐅᖅᑐᖅ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ "ᐃᑲᔫᑎᖃᓐᖏᓐᓂᕋᖅᖢᒋᑦ ᑲᓇᑕᐅᑉ ᒐᕙᒪᒃᑯᑦ 
ᓵᑕᐅᔪᓐᓇᕐᓂᖃᕆᐊᖃᕐᓂᖏᓐᓂᒃ."  ᑕᒻᒪᖅᓯᒪᔪᖅᓯᐅᖅᑎ ᖃᐅᔨᓚᐅᖅᑐᖅ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ ᐊᖏᖃᑕᐅᓯᒪᔪᑦ ᐊᑐᓐᖏᒻᒪᑕ 
ᑐᓐᖓᕕᖕᓂᒃ ᐅᓂᒃᑳᖅᑕᐅᑎᑦᑎᐊᕙᐅᓂᐊᖅᑐᓂᒃ ᐊᕐᕋᒍᑕ…ᒫᖅ, 
ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᐅᑉ ᐱᕙᓪᓕᐊᔾᔪᓯᖓᑕ ᓴᓐᖐᓗᐊᕐᓂᖓ 
ᐅᓂᒃᑳᖅᑕᐅᑕᐅᓂᕐᒧᑦ ᓴᓐᖐᒡᓕᔾᔪᑕᐅᓯᒪᓪᓗᓂ.  ᑕᒻᒪᖅᓯᒪᔪᖅᓯᐅᖅᑎ 
ᐊᑐᓕᖁᔭᓕᐅᓚᐅᖅᑐᖅ ᑲᑐᔾᔨᓗᑎᒃ "ᐊᕐᕋᒍᑕᒫᖅᓯᐅᑏᑦ 
ᐅᓂᒃᑳᓕᐊᕆᔭᐅᔾᔪᓯᖓ ᐊᓯᔾᔨᖅᑕᐅᑦᑎᐊᒻᒪᕆᖁᓪᓗᒍ... ᐊᒻᒪᓗ 
ᓴᖅᑭᑦᑎᕙᓪᓕᐊᔾᔪᓯᐅᒃᑲᓐᓂᕐᓂᐊᖅᑐᒥᒃ ᑐᓐᖓᕕᑖᖅᑎᑕᐅᖁᓪᓗᓂᒋᑦ."

ᐃᓄᓕᕆᔨᑐᖃᒃᑯᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᔭᕇᖅᑕᐅᕙᓪᓕᐊᓂᖏᓐᓂᒃ 
ᐱᕙᓪᓕᐊᓂᕋᐃᔾᔪᑎᖃᖃᑦᑕᖅᑐᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ, 
ᐊᑐᓐᖏᖔᖅᖢᑎᒃ ᐆᒃᑐᕋᐅᑎᓂᒃ ᐱᕙᓪᓕᐊᓂᖃᓪᓚᕆᖕᓂᐊᕐᒪᑕ ᐊᖏᕈᑎᑎᒍᑦ 
ᑐᕌᒐᒃᓴᓕᐊᕆᔭᐅᓯᒪᔪᑦ.  ᑕᒻᒪᖅᓯᒪᔪᖅᓯᐅᖅᑎ ᓇᓗᓇᐃᖅᓯᓚᐅᖅᑐᖅ 

ᑕᒪᓐᓇ ᐊᑑᑎᖃᓐᖏᓐᓂᖓᓂᒃ, ᑕᐃᒪᐃᓐᓂᖓᓄᓪᓗ ᓇᓗᓇᐃᖅᓯᓚᐅᖅᖢᓂ 
"ᐊᐅᓚᑕᑦ" ᐊᑐᖅᑕᐅᖔᕐᓂᖓᓂᒃ "ᑕᖏᖃᖅᑐᓂᒃ ᓴᖅᑭᑦᑎᕙᓪᓕᐊᓂᖅ" 
ᐊᑐᖅᑕᐅᓐᖏᖔᖅᖢᓂ.  ᐊᒻᒪᓗᒃᑲᓐᓂᖅ, ᐃᓄᓕᕆᔨᑐᖃᒃᑯᑦ ᑕᒪᒃᑯᓂᖓ 
ᐊᐅᓚᑕᒥᑦᑕ ᑐᑭᓯᐊᒃᑎᑦᑎᓯᒪᔾᔪᑎᖏᑦ ᐊᑑᑎᖃᓐᖏᒻᒥᔪᑦ.
ᒫᔾᔨ 2004-ᖑᑎᓪᓗᒍ, ᒍᕆᑦᓯᓐᑯᑦ ᐃᖅᑭᓖᑦ ᑲᑎᒪᔨᖏᑦ, 
ᖃᐃᖁᔭᐅᒐᒥᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᑦᑕ ᑲᑎᒪᔨᕋᓛᖏᓐᓄᑦ, 
ᐅᓂᒃᑳᕆᐊᖅᑐᓚᐅᖅᓯᒪᔪᑦ ᐃᑲᔪᖅᓱᐃᓪᓚᕆᖕᓂᕋᖅᖢᑎᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦᑎᒍᑦ ᓴᖅᑭᑕᐅᓯᒪᔪᓂᒃ ᐊᒻᒪᓗ 
ᐊᑐᓕᖁᔭᓕᐊᕆᓯᒪᔭᖏᓐᓂᒃ.

3.5. ᓄᓇᕗᑦ ᑐᓐᖓᕕᒃᑯᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᒋᐊᖅᑎᓯᒪᔭᖏᑦ 
ᓇᓗᓇᐃᔭᖅᓯᒪᓪᓗᑎᒃ

3.5.1. ᓈᓴᐅᑎᓕᒃ 32
ᒐᕙᒪᒃᑯᑦ ᐃᓄᖕᓂᒃ ᐃᓚᐅᑎᑦᑎᔭᕆᐊᖃᖅᓯᒪᔪᑦ ᐋᖅᑭᒃᓱᐃᓂᐊᕈᑎᒃ, 
ᖃᓄᐃᓕᖓᓂᖏᓐᓂᒃ ᐋᖅᑭᒃᓱᐃᓂᐊᕈᑎᒃ, ᓴᖅᑭᑦᑎᓂᐊᕈᑎᒡᓗ 
ᐃᓘᓐᓇᖏᓐᓂᒃ ᐊᑐᐊᒐᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᐃᓄᐃᑦ ᐃᓅᓯᖏᓐᓂᒃ 
ᐱᖅᑯᓯᑐᖃᖅᑎᒍᓪᓗ ᐃᓅᓯᖏᓐᓂᒃ.  ᓄᓇᕗᑦ ᒐᕙᒪᒃᑯᑦ ᐊᒃᓱᕉᑎᖃᖅᓯᒪᓪᓗᑎᒃ 
ᒐᕙᒪᒃᑯᓐᓂᒃ ᐊᔭᐅᕆᓯᒪᔪᑦ ᐃᓄᐃᑦ ᐃᓚᐅᔪᓐᓇᕐᓂᐊᕐᒪᑕ, ᐊᒻᒪᓗ 
ᓴᓇᕐᕈᑎᖃᐅᖅᑎᑦᑎᓪᓗᑎᒃ ᐃᓚᐅᓂᖏᑦ ᐊᑑᑎᖃᑦᑎᐊᖅᑐᒧᑦ 
ᐱᕙᓪᓕᐊᓂᖃᕐᓂᐊᕐᒪᑦ.  ᐱᓗᐊᓐᖑᐊᕐᓗᒋᑦ ᐅᑯᐊ ᐅᔾᔨᕐᓇᓗᐊᓐᖑᐊᖅᑐᑦ 
ᐱᒋᐊᖅᑎᓯᒪᔭᖏᑦ:

3.5.2.  ᐅᖃᐅᓯᓕᕆᓂᖅ ᐃᓕᓐᓂᐊᕐᓂᓕᕆᓂᕐᓗ 
ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓱᐃᕙᓪᓕᐊᔪᑦ ᑐᑭᒧᐊᕈᑎᒃᓴᓂᒃ 
ᑮᓇᐅᔭᖅᑖᒃᑲᓐᓂᐅᑕᐅᓂᐊᖅᑐᓂᒃ ᐃᓄᒃᑎᑑᖓᔪᓂᒃ 
ᐃᓕᓐᓂᐊᕈᑎᓂᒃ ᐱᑕᖃᓕᕐᓂᐊᕐᒪᑦ ᐃᓕᓐᓂᐊᕐᕕᖕᓂ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ.  ᐸᕐᓇᐅᓯᐅᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᓐᖑᑎᔪᒪᔭᖏᓐᓂᒃ ᓴᖅᑭᑦᑎᔪᒪᓪᓗᑎᒃ ᑐᑭᒧᐊᕈᑎᒃᓴᓂᒃ ᐊᒻᒪᓗ 
ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᓐᓂᒃ.

ᓄᓇᕗᑦ ᑐᓐᖓᕕᒃᑯᑦ ᐊᔭᐅᕆᔪᓐᓇᖅᓯᓯᒪᔪᑦ 
ᐊᒃᓱᕈᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᐃᓄᐃᑦ ᐃᓕᓴᖅᑐᑦ ᐊᓯᔾᔨᖅᑕᐅᓗᑎᒃ 

ᐊᑐᐊᒐᑦ ᐃᓕᓴᖅᑐᑦ ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ ᐱᔾᔪᑎᓕᖕᓂᒃ, ᐃᓕᓴᖅᑐᑦ 
ᐃᑲᔪᖅᑕᐅᑦᑎᐊᖃᑦᑕᕈᓐᓇᕐᓂᐊᕐᒪᑕ ᓄᓇᒥᓂᑦ ᐊᐅᓪᓚᖅᓯᒪᓂᓕᒫᖏᓐᓂ, 
ᐃᓚᓕᐅᔾᔭᐅᓯᒪᓪᓗᓂ ᐃᓕᓐᓂᐊᓐᖏᑲᐃᓐᓇᖅᑎᓪᓗᒋᑦ ᐊᐅᔭᒃᑯᑦ.

ᓄᓇᕗᑦ ᑐᓐᖓᕕᒃᑯᑦ ᑲᑎᖃᑎᖃᓚᐅᕐᒥᔪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᑲᒥᓴᓇᒥᒃ ᐅᖃᐅᓯᖃᖅᖢᑎᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᑉ 
ᐊᓯᔾᔨᖅᑕᐅᔪᒪᓂᖏᑦᑕ ᐊᑐᓕᖁᔭᖏᓐᓂᒃ.

ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᖃᕐᒥᔪᑦ ᓄᓇᕗᑦ ᒐᕙᒪᒃᑯᖏᑦᑕ 
ᐃᓕᓐᓂᐊᖅᑐᓕᕆᔨᖏᓐᓂᒃ ᐋᖅᑭᒃᓯᓇᓱᖕᓂᐊᕐᒪᑕ ᑲᑐᔾᔨᓗᑎᒃ ᐃᓐᓇᐃᑦ 
ᐃᓕᓐᓂᐊᕈᑎᒃᓴᖏᓐᓂᒃ ᓄᓇᕗᒻᒥ ᐊᑐᖅᑕᐅᖃᑦᑕᕐᓂᐊᖅᑐᓂᒃ.

3.5.3.  ᐋᓐᓂᐊᖃᕐᓇᓐᖏᑦᑐᓕᕆᓂᖅ
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᖏᓂᖅᐹᖑᕗᖅ ᓄᓇᕗᑦ ᑐᓐᖓᕕᒃᑯᑦ 
ᐸᐃᑉᐹᖁᑎᓕᒫᖏᓐᓂ, ᐊᔾᔨᒌᓐᖏᕈᓘᔭᖅᑐᓂᒡᓗ ᐃᓗᓕᖃᐅᖅᖢᑎᒃ 
ᐃᓱᒫᓘᑎᒋᔭᐅᔪᓂᒃ ᐃᓄᖕᓄᑦ.

ᐃᒻᒥᓃᖅᑕᐃᓕᒪᑎᑦᑎᓂᖅ
ᒪᐃ 2003-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᑮᓇᐅᔭᖃᖅᑎᑦᑎᖃᑕᐅᓚᐅᖅᓯᒪᔪᑦ 
ᑲᓇᑕᓕᒫᒥ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᑲᓇᑕᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ.  ᑕᐃᒪᓐᖓᓂᑦ, ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᖃᖅᓯᒪᔪᑦ 
ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᐸᓖᓯᒃᑯᓐᓂᒃ, ᐋᖅᑭᒃᓱᐃᓪᓗᑎᒃ ᓄᓇᕗᒻᒥ 
ᑎᒥᓐᖑᖅᑎᑕᐅᓯᒪᔪᑦ ᐃᑲᔪᖅᑎᖃᕐᓂᐊᕐᒪᑕ ᐃᒻᒥᓃᖅᑕᐃᓕᒪᓂᖅ ᑐᑭᒧᐊᒃᑎᑕ
ᐅᑦᑎᐊᖅᓯᒪᓂᖅᓴᐅᓕᕐᓂᐊᕐᒪᑦ ᐊᒻᒪᓗ ᑐᑭᖃᑦᑎᐊᕐᓗᓂ ᑲᒪᒋᔭᐅᔪᓐᓇᕐᓂᐊᕐᒪᑦ 
ᓄᓇᓕᖕᓂ.  ᑐᒃᓯᕋᐅᑦ ᐊᖏᒡᓕᒋᐊᖅᑎᑕᐅᒃᑲᓐᓂᓚᐅᖅᓯᒪᔪᖅ ᓄᓇᕗᑦ 
ᒐᕙᒪᒃᑯᓐᓂ ᐋᖅᑭᒃᓯᓂᕐᒥᒍᑦ "ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᑎᒪᔨᓂᒃ".  
ᓄᓇᕗᑦ ᑐᓐᖓᕕᒃᑯᑦ ᐃᓚᐅᔪᑦ ᑲᑎᒪᔨᕋᓛᖏᓐᓂ ᓯᕗᓕᖅᑎᒋᔭᐅᔪᓂ.

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᑏᑦ
ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑑᑎᒋᔭᐅᔭᕆᐊᖃᕐᓂᖏᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕᓗ ᐃᓄᖕᓄᑦ ᐃᖅᑭᓕᖕᓄᓪᓗ ᑐᕌᖓᔪᑦ, 
ᓄᓇᕗᑦ ᑐᓐᖓᕕᒃᑯᑦ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᑦ ᑎᒥᓐᖑᖅᑎᓯᒪᔭᖏᓐᓂᒃ 
ᐱᖃᑎᖃᖅᖢᑎᒃ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᓄᖅᑲᖅᑎᑦᑎᔪᓐᓇᖅᓯᓚᐅᖅᓯᒪᔪᑦ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᑏᑦ ᐊᑐᖅᑕᐅᓂᐊᖅᐸᑕ ᐊᑎᓕᐅᕐᓗᑎᒃ 
ᐱᔭᕆᐊᖃᖅᑎᑦᑎᓇᓱᖕᓂᖏᑦ.

ᐋᖓᔮᕐᓇᖅᑐᓄᑦ ᐃᒥᐊᓗᖕᓄᓪᓗ ᐅᐃᕆᓯᒪᔪᑦ ᐸᓂᖅᓰᕕᖓᑦ
2003-ᖑᑎᓪᓗᒍ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᑎᓕᓯᓚᐅᖅᓯᒪᔪᑦ 
ᑐᒃᓯᕋᐅᑎᓂᒃ ᓴᓇᖁᔨᓪᓗᑎᒃ ᐋᖅᑭᒃᓯᔪᓐᓇᕐᓂᐊᕐᒪᑕ ᓄᓇᕗᒻᒦᑦᑐᒥᒃ, 
ᐃᓄᖕᓄᑦ ᓇᖕᒥᓂᕆᔭᐅᔪᓂᒃ ᐋᖓᔮᕐᓇᖅᑐᓄᑦ ᐃᒥᐊᓗᖕᓄᓪᓗ ᐅᐃᕆᓯᒪᔪᑦ 
ᐸᓂᖅᓰᕕᒃᓴᒥᒃ ᓴᓇᔪᓐᓇᕐᓂᐊᕐᒪᑕ.  ᓄᓇᕗᑦ ᑐᓐᖓᕕᒃᑯᑦ ᐃᓅᓯᓕᕆᓂᕐᒧᑦ/
ᐱᖅᑯᓯᓕᕆᓂᕐᒧᓪᓗ ᐱᓕᕆᕝᕕᖓᑦ ᖃᐅᔨᓴᐃᓯᒋᐊᓚᐅᖅᓯᒪᔪᑦ ᑕᒪᑐᒥᖓ, 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ ᐱᖃᑎᖃᕐᓗᑎᒃ ᓴᓇᔪᓐᓇᕐᓂᐊᕐᒪᖔᕐᒥ 
ᖃᐅᔨᓴᐃᓕᖅᖢᑎᒃ.

ᓇᔾᔨᐊᕆᔭᐅᓗᓂ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ
ᓄᓇᕗᑦ ᑐᓐᖓᕕᒃᑯᑦ, ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐋᖅᑭᒃᓯᖁᓪᓗᒋᑦ ᑲᑎᒪᔨᕋᓛᓂᒃ ᑕᒪᓐᓇ ᑲᒪᒋᔭᐅᔪᓐᓇᕐᓂᐊᕐᒪᑦ.

ᑎᒥᒥᒍᑦ ᐃᓱᒪᒥᒍᓪᓗ ᐊᔪᕈᑎᓖᑦ
ᓄᓇᕗᑦ ᑐᓐᖓᕕᒃᑯᑦ ᐊᒃᓱᕉᑎᖃᕐᓂᖅᓴᐅᒃᑲᓐᓂᓕᖅᑐᑦ ᑎᒥᒥᒍᑦ ᐃᓱᒪᒥᒍᓪᓗ 
ᐊᔪᕈᑎᓕᖕᓄᑦ ᐱᔾᔪᑎᓕᖕᓂᒃ, ᐊᒻᒪᓗ ᑲᑎᒪᔨᑦ ᓇᓗᓇᐃᖅᓯᓯᒪᓕᖅᖢᑎᒃ 
ᑕᒪᓐᓇ ᓯᕗᓪᓕᐅᔾᔭᐅᓯᒪᔭᕆᐊᖃᕐᓂᖓᓂᒃ.  ᓄᓇᕗᑦ ᑐᓐᖓᕕᒃᑯᑦ 
ᓯᕗᓕᖅᑎᖏᑦ ᓇᓗᓇᐃᖅᓯᓚᐅᖅᑐᑦ $2,000-ᓂᒃ ᓄᓇᓕᖕᓄᑦ 
ᐊᑐᓂ ᐊᑐᖅᑐᒃᓴᓂᒃ ᓄᓇᓕᖕᓂ ᑎᒥᒥᒍᑦ ᐃᓱᒪᒥᒍᓪᓗ ᐊᔪᕈᑎᓖᑦ 
ᖃᓄᐃᓕᐅᕈᑎᒃᓴᖏᓐᓂᒃ ᐋᖅᑭᒃᓱᐃᔪᓐᓇᕐᓂᐊᕐᒪᑕ.

 (IQ). ᓄᓇᕗᑦ ᑐᓐᖓᕕᒃᑯᑦ ᑲᑎᒪᔾᔪᑎᖃᖃᑦᑕᖅᓯᒪᓕᖅᑐᑦ ᐋᖅᑭᒃᓯᔪᒪᓪᓗᑎᒃ 
ᑎᒥᒥᒍᑦ ᐃᓱᒪᒥᒍᓪᓗ ᐊᔪᕈᑎᓕᖕᓂᒃ ᑲᒪᔨᐅᓂᐊᖅᑐᓂᒃ ᑎᒥᓂᒃ 
ᖃᐅᔨᓴᐃᔪᓐᓇᕐᓂᐊᕐᒪᑕ ᑕᒪᑐᒧᖓ ᑐᕌᖓᔪᓂᒃ.

ᓄᓇᕗᑦ ᑐᓐᖓᕕᒃᑯᑦ ᒪᕐᕉᖕᓂᒃ ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑑᖕᓂᒃ 
ᐃᖅᑲᓇᐃᔭᖅᑎᑖᓚᐅᕐᒥᔪᑦ ᐃᓄᐃᑦ ᑐᓴᐅᒪᑦᑎᐊᕈᓐᓇᕐᓂᐊᕐᒪᑕ ᐊᔪᕈᑎᓕᑦ 
ᒥᒃᓵᓄᑦ ᑐᓴᐅᒪᔾᔪᑎᓂᒃ, ᐊᒻᒪᓗ ᐃᓄᐃᑦ ᐊᑐᖃᑦᑕᕈᓐᓇᕐᓂᐊᕐᒪᑕ 
ᐱᓕᕆᐊᓐᖑᖅᑎᑕᐅᓯᒪᔪᓄᑦ ᐱᔨᑦᑎᕈᑎᓄᓪᓗ ᐊᔪᕈᑎᓕᖕᓄᑦ 
ᐊᑐᖅᑕᐅᔭᕆᐊᓕᖕᓂᒃ.

ᓄᓇᕗᑦ ᑐᓐᖓᕕᒃᑯᑦ ᑲᑎᓐᖓᖃᑎᖃᓚᐅᕐᒥᔪᑦ ᓄᓇᕗᑦ ᒐᕙᓚᒃᑯᓐᓂᒃ, 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᓯᖏᓐᓂᒃ 
ᑎᒥᓐᖑᖅᑎᑕᐅᓯᒪᔪᓂᒃ ᑕᒪᒃᑯᓂᖓᓕᕆᔪᓂᒃ, ᐃᓚᓕᐅᖢᒋᑦ ᓄᓇᓕᖕᓂ 
ᐃᓅᓯᖃᑦᑎᐊᕐᓂᖅ, ᒪᓕᒐᓕᕆᓂᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

3.5.4. ᑐᓴᐅᒪᔾᔪᑎᓕᕆᓂᖅ
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ ᐃᓗᐊᓃᑦᑐᖅ ᐊᒡᒍᖅ 6 
ᑎᓕᓯᓯᒪᕗᖅ ᓄᓇᕗᑦ ᑐᓐᖓᕕᒃᑯᑦ ᐃᒪᐃᓕᐅᖁᓪᓗᒋᑦ "...
ᓯᕗᒡᒍᑕᖅᑎᒋᔭᐅᓗᑎᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᓐᖑᖅᑎᓯᒪᔭᖏᑦ 
ᐊᒻᒪᓗ ᐃᓄᐃᑦ ᖃᐅᔨᓂᐊᕐᒪᑕ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᒪᖔᖏᑦ 
ᐊᖏᕈᑕᐅᓯᒪᖕᒪᖔᖏᓪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᓯᐊᕆᔭᐅᓯᒪᔪᑎᒍᑦ."  ᓄᓇᕗᑦ ᑐᓐᖓᕕᒃᑯᑦ 
ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑦᑎᓯᒪᓕᖅᑐᑦ ᐱᔭᒃᓴᖅᑖᖓ ᑲᔪᓯᔪᓐᓇᕐᓂᐊᕐᒪᑦ, 
ᐃᓚᓕᐅᖢᒋᑦ:

– ᐋᖅᑭᒃᓱᐃᓗᑎᒃ ᓴᖅᑭᑦᑎᓗᑎᒡᓗ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᑦ ᐊᔾᔨᖏᓐᓂᒃ ᐅᖃᒻᒥᑕᖅᓯᒪᓐᖏᑦᑐᓂᒃ;

– ᓴᖅᑮᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᑎᒪᔨᕋᓛᓂᒃ ᐱᖃᑎᒋᓗᒋᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᑖᖃᑕᐅᓯᒪᔪᑦ 
ᑐᓴᐅᒪᑎᑕᐅᓂᖏᑦ ᑐᑭᒧᐊᑦᑎᐊᖅᓯᒪᓂᖅᓴᐅᓕᕈᓐᓇᕐᓂᐊᕐᒪᑦ 
ᓴᓐᖏᒃᑎᒃᑲᓐᓂᕈᓐᓇᕐᓂᐊᕐᒪᓪᓗ;

– ᖃᕆᓴᐅᔭᒃᑯᑦ ᑕᑯᒋᐊᖅᑕᐅᔪᓐᓇᖅᑐᓂᒃ ᐃᓄᒃᑎᑑᖅᑐᓂᒃ, 
ᐃᓄᐃᓐᓇᖅᑑᖅᑐᓂᒃ ᖃᓪᓗᓇᐅᔭᖅᑐᓂᒡᓗ ᓴᖅᑭᑦᑎᓗᑎᒃ;

– $50,000-ᓂᒃ ᓴᓂᕐᕙᐃᓚᐅᖅᑐᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᖃᓄᖅ ᐱᒋᐊᓚᐅᕐᒪᖔᖏᓐᓂᒃ 
ᐅᓂᒃᑲᐅᓯᖃᕈᓐᓇᕐᓂᐊᕐᒪᑕ, ᑖᒃᑯᐊᓗ ᐱᔭᕇᖅᑕᐅᒍᑎᒃ 
ᖃᕆᓴᐅᔭᒃᑰᖅᑎᓯᒪᔭᖓᓐᓄᑦ ᐃᓕᔭᐅᓂᐊᖅᖢᑎᒃ.

3.5.5. ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᔾᔪᑎᓕᑦ 
ᐃᓄᐃᑦ ᐱᖅᑯᓯᑐᖃᕐᒥᑎᒍᑦ ᐃᓅᓯᕐᒥᒍᓪᓗ 
ᖃᓄᐃᓕᖓᓕᕐᒪᖔᖏᑦ
ᓄᓇᕗᑦ ᑐᓐᖓᕕᒃᑯᑦ 2003-2004-ᓯᐅᑎᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 
ᓴᖅᑭᑦᑎᓚᐅᖅᑐᑦ ᐱᔾᔪᑎᓕᖕᓂᒃ ᐃᓄᐃᑦ ᐱᖅᑯᓯᑐᖃᕐᒥᑎᒍᑦ ᐃᓅᓯᕐᒥᒍᓪᓗ 
ᖃᓄᐃᓕᖓᓕᕐᒪᖔᖏᑦ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᓕᐅᕐᕕᐊᓄᑦ ᒪᐃ 
2004-ᖑᑎᓪᓗᒍ.

3.5.6. ᐃᓛᒃᑯᑦ 20 - ᓇᓗᓇᐃᖅᑕᐅᓯᒪᔪᑦ 
ᐃᓄᐃᑦ ᑎᒥᓐᖑᖅᑎᓯᒪᔭᖏᑦᑕ ᐊᖏᖅᓯᒪᓂᕐᒥᒍᑦ 
ᐱᔭᒃᓴᖅᑖᕆᓯᒪᔭᖏᑦ
ᒪᐃ 2000-ᐅᑎᓪᓗᒍ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᐱᖁᔨᕗᖔᕐᒥᒃ 
ᑲᔪᓯᑎᑦᑎᓚᐅᖅᓯᒪᔪᑦ ᑎᓕᓯᔾᔪᑕᐅᓂᐊᖅᑐᓂᒃ ᐋᖅᑭᒃᓯᓂᐊᕐᓂᕐᒥᒃ ᐃᓛᒃᑯᑦ 20 
ᐊᖏᕈᑎᓃᑦᑐᑦ ᐊᖏᖅᓯᒪᓂᕐᒥᒍᑦ ᐱᔭᒃᓴᖅᑖᕆᓯᒪᔭᖏᑦ ᐱᔾᔪᑎᓕᑦ ᐃᓄᐃᑦ 
ᐃᒪᕐᒧᑦ ᐱᔪᓐᓇᐅᑎᖏᑦ ᑲᒪᒋᔭᐅᒋᐊᕈᓐᓇᖅᓯᓂᐊᕐᒪᑕ.

ᑕᒪᑐᒪ ᐱᕙᓪᓕᐊᔾᔪᓯᕆᓂᐊᖅᑕᖏᑦ ᓯᕗᓪᓕᖅᐹᑦ ᐱᔭᕇᖅᑕᐅᓚᐅᖅᓯᒪᔪᑦ ᒪᐃ 
2003-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᖃᖏᕐᒪᑕ ᐃᒪᓕᕆᓂᕐᒧᑦ ᐊᑐᐊᒐᓂᒃ.  
ᑭᖑᕐᖓᒍᑦ ᐋᖅᑭᒃᓯᓕᓚᐅᖅᓯᒪᔪᑦ ᐃᒪᓕᕆᓂᕐᒧᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ, 
ᐊᒻᒪᓗ ᑎᒃᐊᖅᓯᕙᓪᓕᐊᓂᕐᒧᑦ ᐱᕙᓪᓕᐊᔾᔪᓰᑦ ᐱᔭᕇᖅᑕᐅᓯᒪᓕᖅᖢᑎᒃ.

3.5.7. ᐃᓛᒃᑯᑦ 24 - ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑏ
ᐃᓛᒃᑯᑦ ᓈᓴᐅᑎᓕᒃ 24 ᐊᑐᖅᑐᖅ ᑕᒪᒃᑮᖕᓄᑦ ᓄᓇᕗᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᖕᓄᑦ.  ᓄᓇᑦᓯᐊᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓚᐅᖅᓯᒪᔪᑦ ᓄᓇᕗᒻᒥ 
ᑳᓐᑐᕌᒃᑖᕈᑎᑦ ᒪᓕᒐᖏᓐᓂᒃ 1997-ᐅᑎᓪᓗᒍ, ᐊᒻᒪᓗ, ᓄᓇᕗᑕᖃᓕᕐᒪᑦ, 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑎᓂᒃ ᐊᑐᐊᒐᓂᒃ ᐊᖏᕈᑎᖃᓚᐅᖅᓯᒪᓪᓗᑎᒃ 
ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ (2000).  ᐊᓯᖏᑦ 
ᑕᒪᔾᔭᐅᒐᓗᐊᖅᑎᓪᓗᒋᑦ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐊᑐᐊᒐᖓᑦ ᐋᖅᑭᒃᑕᐅᓯᒪᕗᖅ ᐃᓚᐃᓐᓈᓐᖏᓪᓗᑎᒃ ᐊᑐᐃᓐᓇᖃᕐᓂᐊᕐᒪᑕ 
ᓄᓇᓕᖕᓂ, ᐊᕕᒃᑐᖅᓯᒪᔪᓂ ᐊᒻᒪᓗ ᐃᓄᐃᑦ ᐱᓯᓂᓯᖏᑦ, ᑳᓐᑐᕋᓂᒃ 
ᐆᒃᑐᕐᓗᑎᒃ ᐊᔪᐃᓐᓈᖃᐅᓯᕆᓂᐊᖅᑕᖏᓐᓂᒃ, ᐊᒻᒪᓗ ᐊᕐᕌᒍᑕᒫᖅ ᑕᒪᓐᓇ 
ᕿᒥᕐᕈᓇᒃᑕᐅᖃᑦᑕᕐᓂᐊᖅᖢᓂ.

ᐊᕐᕌᒍᑕᒫᖅ ᑳᓐᑐᕌᒃᑖᖑᓚᐅᖅᑐᑦ ᐅᓂᒃᑳᖏᓐᓂᒃ ᓴᖅᑭᑦᑎᖃᑦᑕᖅᑐᑦ, 
ᐋᖅᑭᒃᓱᖅᑕᐅᖃᑦᑕᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᑐᓴᐅᒪᔾᔪᑕᐅᓪᓗᑎᒃ 
ᖃᓄᐃᑦᑐᑦ ᑳᓐᑐᕌᑦ ᐱᔭᐅᓚᐅᕐᒪᖔᖏᑦ ᖃᓄᐃᑉᐸᓪᓕᐊᓕᕐᒪᖔᓪᓗ 
ᑕᒪᑐᒪ ᐃᖏᕐᕋᓂᕆᔭᖓ, ᐊᒻᒪᓗ ᑕᒪᓐᓇ ᐊᒃᓱᐊᓗᒃ ᐃᓚᒋᔭᐅᖃᑦᑕᖅᖢᓂ 
ᕿᒥᕐᕈᓇᖕᓂᐅᑉ ᐱᕙᓪᓕᐊᔾᔪᓯᖏᓐᓄᑦ.

ᓯᕗᓪᓕᖅᐹᖅ ᐊᕐᕋᒍᑕᒫᖅ ᕿᒥᕐᕈᓇᖕᓂᖅ ᐊᒻᒪᓗ ᐊᕐᕌᒍᑕᒫᑦ 
ᑳᓐᑐᕌᒃᑖᕆᔭᐅᖃᑦᑕᖅᑐᑦ ᐅᓂᒃᑳᖏᑦ ᐱᔭᕇᖅᑕᐅᓚᐅᖅᓯᒪᔪᑦ 2001-ᒥ.  
2002-ᒥ ᐊᖏᖃᑎᒌᒍᓐᓃᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ:

(1) ᐊᑕᐅᓯᕐᒧᑦ ᐊᕐᕌᒍᒧᑦ ᓄᓇᕗᒥᐅᑕᐅᓐᖏᑦᑐᑦ ᐊᒻᒪᓗ ᐃᓅᓐᖏᑦᑐᑦ 
ᐱᓯᓂᓯᖏᑦ ᐃᓕᓴᕆᔭᐅᓯᒪᑲᐃᓐᓇᓚᐅᖅᓯᒪᔪᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᑎᒍᑦ (ᓄᓇᕗᑦ ᐊᕗᑎᓚᐅᖅᑎᓐᓇᒍ 
ᐊᑐᖅᑕᐅᖃᑦᑕᖅᑐᕕᓃᑦ) ᑕᒪᓐᓇᓗ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᕐᕌᒍᒧᑦ ᐊᑕᐅᓯᕐᒧᑦ ᐅᖓᕙᕆᐊᖅᑕᐅᓚᐅᖅᓯᒪᓪᓗᓂ, ᓄᓇᕗᑦ 
ᑐᓐᖓᕕᒃᑯᑦ ᐅᖃᖃᑎᒋᔭᐅᓚᐅᓐᖏᖢᑎᒃ;

(2) ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᐊᖏᖃᑎᒌᒍᓐᓇᓚᐅᓐᖏᑦᑐᑦ ᖃᓄᖅ ᑳᓐᑐᕌᒃᑖᕋᓱᖕᓂᕐᒧᑦ 
ᐊᔪᐃᓐᓈᕆᔾᔪᓰᑦ ᐊᑐᖅᑕᐅᓂᐊᕐᒪᖔᖏᑦ ᓄᓇᕗᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐱᔾᔪᑎᒋᓪᓗᒋᑦ; ᐊᒻᒪᓗ

(3) ᑐᒡᓕᖏᑦ ᐊᕐᕌᒍᑕᒫᖅᓯᐅᑏᑦ ᑳᓐᑐᕌᒃᑖᖅᑐᕕᓂᑦ 
ᐅᓂᒃᑳᖏᑦ ᐱᔭᕇᖅᑕᐅᓚᐅᖅᓯᒪᓐᖏᑦᑐᑦ ᐊᕐᕌᒎ ᐃᓗᐊᓂ 
ᐊᒻᒪᓗ ᑐᒡᓕᐊᓂ ᐊᕐᕌᒍᑕᒫᖅᓯᐅᑎᓂᒃ ᕿᒥᕐᕈᓇᖕᓂᖅ 
ᓴᖅᑭᓐᖏᑦᑎᐊᒻᒪᕆᓚᐅᖅᓯᒪᓪᓗᓂ.

ᓄᓇᕗᑦ ᑐᓐᖓᕕᒃᑯᑦ ᐃᖅᑲᖅᑐᐃᕕᒃᑎᒎᕈᑎᖃᓚᐅᖅᑐᑦ 
ᐊᑕᐅᓯᕐᒥᒃ.  ᐃᖅᑲᖅᑐᐃᕕᒃᑎᒍᑦ ᑎᑎᕋᖅᑕᐅᖃᓯᐅᔾᔭᐅᓯᒪᔪᓂ 
ᐃᖅᑲᖅᑐᖅᑕᐅᔾᔪᑎᒋᔭᐅᔪᕕᓂᑦ ᑎᑎᖅᑲᖏᑦ:  (1) "ᓄᓇᕗᑦ 
ᐊᕗᑎᓚᐅᖅᑎᓐᓇᒍ ᐊᑐᖅᑕᐅᖃᑦᑕᖅᑐᕕᓃᑦ ᐱᓯᓂᓯᑦ" ᐱᕕᖃᖅᑎᑕᐅᓂᖏᑦ 
ᐅᖓᕙᕆᐊᖅᑕᐅᒃᑲᓐᓂᔾᔮᓐᖏᓪᓗᓂ; (2) ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᖃᓄᖅ 
ᑐᑭᖃᓪᓚᕆᖕᒪᖔᖓ "ᐅᖃᖃᑎᖃᕐᓂᖅ" ᐱᔾᔪᑎᒋᓗᒍ ᐃᓛᒃᑯᑦ ᓈᓴᐅᑎᓕᒃ 24;  
ᐊᒻᒪᓗ (3) ᑎᒃᑯᐊᖅᓯᔪᓐᓇᖁᓪᓗᒋᑦ ᐃᒻᒥᒃᑰᖅᑐᒥᒃ ᖃᐅᔨᒪᔨᑕᕆᔭᐅᓂᐊᖅᑐᒥᒃ 
ᑕᒪᒃᑮᖕᓄᑦ ᐊᖏᖃᑕᐅᓯᒪᔫᖕᓄᑦ ᐱᔾᔪᑎᖃᖅᑎᓪᓗᒋᑦ ᑳᓐᑐᕌᒃᓴᐃᑦ 
ᐊᔪᐃᓐᓈᕆᔭᐅᓂᐊᖅᑎᓪᓗᒋᑦ.  ᐳᕋᐃᔭᓐ ᑯᕇᓐ ᑎᒃᑯᐊᖅᑕᐅᓕᓚᐅᖅᓯᒪᔪᖅ 
ᑕᕝᕗᖓ.  ᐊᑐᓕᖁᔭᓕᐊᖏᑦ ᐊᖏᖅᑕᐅᓚᐅᖅᓯᒪᔪᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐃᓚᓕᐅᔾᔭᐅᓪᓗᑎᒃ 
ᐋᖅᑭᒋᐊᖅᑕᐅᓯᒪᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖏᓐᓄᑦ 
2003-ᖑᑎᓪᓗᒍ.

2003-ᒥ ᕿᒥᕐᕈᓇᖕᓂᖅ ᕿᒥᕐᕈᔨᑦ ᑲᑎᒪᔨᕋᓛᖏᓐᓄᑦ ᐱᔭᕇᖅᑕᐅᓚᐅᖅᓯᒪᔪᑦ, 
ᑭᒡᒐᖅᑐᐃᔨᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᓐᖔᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂᓐᖔᖅᑐᓂᒡᓗ.  ᑲᑎᒪᔨᕋᓛᑦ ᐃᓄᓕᒫᖅᑎᑦᑎᖃᑦᑕᖅᓯᒪᓕᖅᑐᑦ 
ᐊᒻᒪᓗ 23-ᓂᒃ ᐊᑐᓕᖁᔭᓕᐅᖅᓯᒪᓕᖅᖢᑎᒃ.  ᐊᑐᓕᖁᔭᓕᐊᖏᑦ 
ᐊᖏᖅᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᓐᓄᑦ, ᐋᖅᑭᒋᐊᖅᑕᐅᓯᒪᔪᓪᓗ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖏᑦ ᓴᖅᑭᑕᐅᓪᓗᑎᒃ.

3.5.8. ᐱᐅᖅᓱᐊᕐᕖᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 
ᐊᖏᕈᑎᓂᒃ ᐋᔩᕈᑎᖃᕐᓂᖅ
2003 ᐊᑐᕐᓂᓕᒫᖓᓂ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᓇᑕᒥ ᐆᒪᔪᓕᕆᔨᒃᑯᓐᓂᒃ ᐋᔩᖃᑎᖃᐃᓐᓇᖅᓯᒪᔪᑦ 
ᐱᔭᕇᖅᑕᐅᔪᓐᓇᕐᓂᐊᕐᒪᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑏᑦ ᐊᑐᕋᔭᖅᑐᑦ ᐱᐅᖅᓱᐊᕐᕕᖕᓂ.  
ᒫᔾᔨ 31, 2004-ᒧᑦ ᑎᑭᖢᒍ, ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑏᑦ ᐱᔭᕇᖅᑕᐅᓕᒑᑦᑎᐊᓕᓚᐅᖅᓯᒪᔪᑦ.  
ᐱᕐᔪᐊᖑᓂᐊᖅᐹᖅ ᐊᖏᕈᑎᓂ ᐱᔾᔪᑎᓕᒃ ᐃᒐᓕᒃᑑᕐᒥᒃ, ᑖᓐᓇ ᓄᓇᕐᔪᐊᓕᒫᒥ 
ᓯᕗᓪᓕᐅᓗᓂ ᐊᕐᕕᖃᕐᕕᓐᖑᖅᑎᑕᐅᓂᐊᖅᑐᖅ.

3.5.9 ᓄᓇᕗᒻᒥ ᒥᕐᖑᐃᖅᓯᕕᖕᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᓂᖏᑦ
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᐋᔩᖃᑎᒌᖕᓂᒃᑰᕈᑎᖃᓚᐅᖅᑐᑦ ᓄᓇᕗᒻᒥ ᒥᕐᖑᐃᖅᓯᕕᖕᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᒪᓕᒃᖢᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᓈᓴᐅᑎᓕᒃ 
8, ᐊᒻᒪᓗ ᐊᑐᓕᖅᑎᑦᑎᓂᐊᕐᓂᕐᒧᑦ ᑳᓐᑐᕋᑦ ᐃᓗᓕᖏᑦ. ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑦ 
ᐱᕐᔪᐊᖑᓂᖅᐹᖑᔪᖅ ᑎᓴᒪᑦ ᐊᖏᓂᖅᐹᑦ ᑐᕌᒐᓕᐊᕆᔭᐅᓯᒪᔪᑦ ᐊᖏᕈᑏᑦ 
ᓯᕗᓪᓕᖏᓐᓃᑦᑐᓂ: 
 ᐃᓄᐃᑦ ᑮᓇᐅᔭᖅᑎᒍᑦ ᐃᑲᔫᓯᐊᖃᑦᑕᕐᓂᐊᕐᓗᑎᒃ ᐊᒻᒪᓗ ᐃᓚᐅᖃᑦᑕᕐᓗᑎᒃ 
ᑮᓇᐅᔭᓕᐅᕋᓱᐊᕈᑏᑦ ᑕᒪᔾᔭᐅᓕᕌᖓᑕ;

– ᐃᒻᒥᓂᕿᒍᓐᓇᖅᓯᓂᕐᒥᒃ ᑲᔪᓯᑎᑦᑎᒋᐊᕐᓗᑎᒃ ᐊᒻᒪᓗ 
ᑲᔪᖏᖅᓴᐅᑕᐅᓗᓂ ᐃᓄᐃᑦ ᐱᖅᑯᓯᑐᖃᖏᑦ ᐃᓅᓯᖃᕐᓂᐊᕐᓂᕐᓗ;

 ᑕᒪᒃᑮᒃ ᐊᖏᓚᐅᖅᑑᒃ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 
ᐊᖏᕈᑎᑦ ᑮᓇᐅᔭᖃᖅᑎᑕᐅᑐᐃᓐᓇᕈᓐᓇᓐᖏᓐᓂᖏᓐᓂᒃ 
ᐊᖏᖃᑎᒌᒍᑕᐅᓚᐅᖅᑐᑦ ᐃᓄᓕᕆᔨᑐᖃᒃᑯᓐᓄᑦ 
ᓄᓇᑦᓯᐊᓪᓗ ᒐᕙᒪᒃᑯᖏᓐᓄᑦ ᐊᑐᕐᓗᒋᑦ.  ᑖᒃᑯᑎᒎᓈᖅᑐᑦ 
ᐃᓱᒪᒃᓴᖅᓯᐅᕈᑎᖃᖅᓯᒪᓐᖏᑦᑐᑦ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᖓ 
ᓈᓴᐅᑎᓕᒃ 8.

ᑕᐃᒪᓐᖓᓂᑦ ᓄᓇᕗᒻᒥ ᒥᕐᖑᐃᖅᓯᕕᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᑦ ᐊᑎᓕᐅᖅᑕᐅᓚᐅᖅᓯᒪᖕᒪᑕ ᒪᐃ 
2002-ᒥ, ᓱᓪᓗᐊᖅᓯᒪᓐᖏᑦᑐᑦ;  ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᒃ ᑮᓇᐅᔭᖃᖅᑎᑕᐅᓂᖏᑦ ᓱᓕ 
ᑐᓐᖓᕕᖃᖅᑐᑦ ᐊᑐᓕᖅᑎᑕᐅᕙᓪᓕᐊᓂᕐᒧᑦ ᑳᓐᑐᕌᑦ ᐋᔩᕈᑕᐅᓂᖏᑦᑕ 
ᖃᓄᐃᓕᔾᔪᑕᐅᓂᖏᓐᓂᒃ. 

3.5.10. ᐃᑦᑕᕐᓂᓴᖃᕐᕕᑦ ᑰᑦ ᐊᒻᒪᓗ 
ᓄᓇᒋᔭᐅᔪᑐᖃᕕᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᖏᑦ
ᓄᓇᕗᑦ ᑐᓐᖓᕕᒃᑯᑦ ᒫᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᒻᒥᒃ 
ᐋᖅᑭᒃᓱᐃᕙᓪᓕᐊᔪᑦ, ᑖᓐᓇ ᓯᕗᓪᓕᐅᓗᓂ ᐊᑐᖅᑕᐅᓂᐊᕐᒪᑦ ᐃᑦᑕᕐᓂᓴᖃᕐᕕᑦ 
ᑰᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 
ᐊᖏᕈᑎᓕᐅᕈᑕᐅᓂᐊᕐᒪᑦ.  ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑦ 
ᑐᑭᒧᐊᒍᑕᐅᓂᐊᖅᑐᖅ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ, ᓄᓇᕗᑦ 
ᒐᕙᒪᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐋᔩᖃᑎᒌᖕᓂᒃᑰᕈᑎᖃᓕᖅᐸᑕ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ.

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓴᖅᑭᑦᑎᖁᔨᓯᒪᖕᒥᔪᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐱᔾᔪᑎᓕᖕᓂᒃ ᓄᓇᒋᔭᐅᖃᑦᑕᖅᑐᕕᓂᑐᖃᑦ ᐱᕙᓪᓕᐊᑎᑕᐅᓂᐊᕐᓂᖏᓐᓂᒃ 

ᓄᓇᕗᒻᒥ.  ᓄᓇᕗᑦ ᑐᓐᖓᕕᒃᑯᑦ ᑎᑎᖅᑲᓂᒃ ᐋᖅᑭᒃᓱᐃᕙᓪᓕᐊᔪᑦ ᐊᒻᒪᓗ 
ᑐᓐᓂᖅᑯᑎᒋᓂᐊᖅᖢᓂᔾᔪᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ.

3.5.11. ᐱᖁᔭᕐᔪᐊᑦ
ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ
ᐱᖁᔭᒃᓴᖅ 35 ᑲᔪᓯᑎᑕᐅᓚᐅᖅᓯᒪᔪᖅ ᑎᓯᐱᕆ 2, 2003-ᖑᑎᓪᓗᒍ.  
ᐱᖁᔭᕐᔪᐊᑉ ᐊᑐᓕᖅᑎᑕᐅᓂᐊᕐᓂᖓᓄᑦ ᐱᓐᖑᖅᑎᑕᐅᓂᐊᕐᓂᖓᓄᓪᓗ ᒪᓕᒐᑦ 
ᐱᔭᕇᖅᑕᐅᕝᕕᒃᓴᖃᖅᑐᑦ ᔪᓚᐃ 1, 2004-ᒥ.

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ 
ᐸᕐᓇᐃᔩᑦ ᑲᒥᓴᖏᑦ
ᑕᐃᒪᓐᖓᓂᑦ ᔫᓂ 2002-ᒥ, ᓄᓇᕗᑦ ᑐᓐᖓᕕᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ, 
ᓄᓇᕗᑦ ᒐᕙᒪᒃᑯᑦ, ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ 
ᐊᒻᒪᓗ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦᑕ ᐊᖓᔪᖅᑲᐅᑎᖏᑦ ᑲᑎᖃᑦᑕᖅᓯᒪᔪᑦ 
ᐋᖅᑭᒃᓱᐃᓇᓱᒃᖢᑎᒃ ᐱᖁᔭᕐᔪᐊᕐᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ ᐸᕐᓇᐃᔩᑦ 
ᑲᒥᓴᖏᓐᓄᑦ.

ᑕᒪᓐᓇ ᑲᑎᒪᖃᑦᑕᕐᓂᖅ ᑲᔪᓯᑦᑎᐊᖅᑐᖅ, ᐊᒻᒪᓗ ᐊᖏᖃᑎᒌᒃᓯᒪᔪᑦ 
ᐊᖏᖅᓯᒪᓕᖅᖢᑎᒃ ᖃᓄᐃᑦᑐᓂᒃ ᑐᓐᖓᕕᖃᕐᓂᐊᕐᒪᖔᖏᑦ 
ᐊᐅᓚᔾᔪᑕᐅᓂᐊᖅᑐᑦ ᐱᑐᐃᓐᓇᐅᓐᖏᑦᑐᓕᕆᔪᓂᒃ ᐱᔭᕆᐊᑭᒡᓕᑎᑦᑎᔨᑦ, 
ᐊᒻᒪᓗ ᐃᓚᖏᓐᓂ ᐊᖏᕈᑕᐅᒡᒐᖅᑐᓕᕆᔪᓂᒃ.

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖃᑎᒌᒃᓯᒪᔪᓄᑦ ᓇᓗᓇᐃᖅᓯᓯᒪᓕᖅᑐᑦ ᑕᒪᓐᓇ 
ᑐᐊᕕᐅᑕᐅᓂᐊᕐᓂᕋᖅᑕᐅᓪᓗᓂ ᐱᖁᔭᒃᓴᖅ ᑎᑎᕋᖅᑕᐅᕐᖓᕐᓂᕆᓂᐊᖅᑕᖓ.

3.5.12. ᑎᒃᑯᐊᖅᓯᖃᑦᑕᕐᓂᕐᒧᑦ ᐊᑐᐊᒐᖅ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᓂ ᑲᒪᒋᓪᓗᓂᔾᔪᒃ, 
ᐊᒻᒪᓗ ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᒃ ᐊᐅᓚᑦᑎᐊᕐᓂᐊᕐᒪᑕ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᑦ ᐊᒻᒪᓗ ᐊᒥᓱᐊᓗᐃᑦ ᑲᑎᒪᔨᑦ, ᓄᓇᕗᑦ 
ᑐᓐᖓᕕᒃᑯᑦ ᑎᒃᐊᖅᓯᖃᑦᑕᕐᓂᕐᒧᑦ ᐊᑐᐊᒐᓂᒃ ᐋᖅᑭᒃᓯᓚᐅᖅᓯᒪᔪᑦ 

ᐃᓚᐃᓐᓈᕆᓯᒪᓐᖏᑦᑎᐊᕐᓗᑎᒃ ᓂᕈᐊᒐᒃᓴᓐᖑᖅᑎᑦᑎᖃᑦᑕᕈᓐᓇᕐᓂᐊᕋᒥᒃ 
ᐊᒻᒪᓗ ᑎᒃᑯᐊᖅᓯᓂᕐᒧᑦ ᐱᕙᓪᓕᐊᔾᔪᑎᖃᑦᑎᐊᕐᓂᐊᕋᒥᒃ.

3.5.13. ᐊᕙᓗᓕᕆᓂᕐᒧᑦ ᐊᑐᐊᒐᖅ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᓂ ᒪᓕᒡᓗᒍ, 
ᐊᒻᒪᓗ ᓄᓇᓂᒃ ᐃᒪᕐᓂᕐᓗ ᑲᒪᔨᐅᓂᓂ ᒪᓕᒡᓗᒍ, ᐊᒻᒪᓗ ᐃᓄᐃᑦ 
ᐃᓱᒪᒋᔭᕐᒥᖕᓂᒃ ᓂᓪᓕᐅᑎᖃᖃᑦᑕᕈᓐᓇᕐᓂᐊᕐᒪᑕ ᐊᕕᒃᑐᖅᓯᒪᔪᓂ, ᑲᓇᑕᒥ 
ᐊᒻᒪᓗ ᑲᓇᑕᐅᑉ ᓯᓚᑖᓂ ᐱᔾᔪᑎᓕᖕᓂᒃ ᐊᕙᓗᓕᕆᓂᕐᒥᒃ, ᓄᓇᕗᑦ 
ᑐᓐᖓᕕᒃᑯᑦ, ᐱᖃᑎᖃᖅᖢᑎᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᐋᖅᑭᒃᓯᓯᒪᓕᖅᑐᑦ ᐃᓄᐃᑦ ᐊᕙᓗᓕᕆᓂᕐᒧᑦ ᐊᑐᐊᒐᕐᓂᒃ.

3.5.14. ᖁᑭᐅᑎᓕᕆᓂᕐᒧᑦ ᐱᖁᔭᕐᔪᐊᖅ
ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᖅᓯᑎᑦᑎᔪᓐᓇᖅᓯᓚᐅᖅᑐᑦ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᖅᖢᓂᔾᔪᒃ, ᐊᒻᒪᓗ 
ᓄᖅᑲᖓᑎᑦᑎᑲᐃᓐᓇᕈᓐᓇᖅᓯᒪᓪᓗᑎᒃ ᓄᓇᕗᒻᒥ ᐃᖅᑲᖅᑐᐃᕕᓕᕆᕝᕕᖕᒥ 
ᐃᓄᐃᑦ ᐃᓚᐅᑎᑕᐅᓂᐊᓐᖏᒻᒪᑕ ᓚᐃᓴᑖᕆᐊᖃᕐᓂᒃᑯᑦ 
ᐊᑎᓕᐅᖅᓯᒪᔭᕆᐊᖃᕐᓂᒃᑯᓪᓗ ᖁᑭᐅᑎᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ, 
ᐱᔾᔪᑎᖃᖅᑎᓪᓗᒋᑦ ᐃᓄᐃᑦ ᐊᖑᓇᓱᒍᓐᓇᕐᓂᒃᑯᑦ ᐱᔪᓐᓇᐅᑎᖃᕐᓂᖏᓐᓂᒃ.

3.5.15. ᐃᓄᐃᑦ ᑎᒥᖁᑎᖏᑦᑕ ᐱᕙᓪᓕᐊᔾᔪᓯᖏᑦ
ᓄᓇᕗᑦ ᑐᓐᖓᕕᒃᑯᑦ ᐃᓕᓴᕆᔭᐅᓯᒪᔪᑦ ᐃᓄᐃᑦ ᑎᒥᓐᖑᖅᑎᑕᐅᓯᒪᔪᑦ 
ᑎᒃᑯᐊᖅᑕᐅᔾᔪᓯᖏᓐᓂᒃ ᑲᔪᓯᑎᑦᑏᓐᓇᓚᐅᖅᑐᑦ 2001-ᒥ, ᓴᓐᖏᓂᕐᓂᒃ, 
ᐱᓕᕆᐊᒃᓴᓂᒃ ᐊᒻᒪᓗ ᐊᔪᓐᖏᔾᔪᑎᑖᖅᑎᑦᑎᓂᕐᓂᒃ ᑐᓂᐅᖅᑲᐃᓪᓗᑎᒃ 
ᓇᓗᓇᐃᖅᑕᐅᓯᒪᔪᓂᒃ ᓄᓇᑖᕐᓂᒃᑯᑦ ᐊᖏᕈᑎᑎᒍᑦ ᐱᓕᕆᐊᖑᔭᕆᐊᓕᖕᓂᒃ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᑕᐅᓂᖏᑦ ᑲᒪᒋᔭᐅᓕᖅᑎᓪᓗᒋᑦ ᑐᖏᓕᕆᓕᖅᑕᖓᓂᒃ, 
ᐱᔭᕇᖅᓯᓂᕐᓗ ᓄᓇᐅᑉ ᖄᖓᓂ ᓄᓇᑖᕈᑏᑦ ᐊᖏᕈᑎᑎᒋᑦ ᐱᔭᒃᓴᖅᑖᖅ, 
ᐱᔭᕇᖅᑕᐅᓚᐅᖅᑐᑦ ᒪᐃ 2003-ᖑᑎᓪᓗᒍ.  ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᑕᐅᓯᒪᔪᑦ ᐊᑎᖏᑦ ᒫᓐᓇᕈᓘᓚᐅᖅᑐᖅ ᑎᑎᕋᖅᑕᐅᓯᒪᓕᕐᓗᑎᒃ 
ᓴᖅᑭᑕᐅᓛᖅᑐᑦ.

3.5.16. ᓄᓇᓕᖕᓂ ᐊᑯᓐᓂᖅᓱᖅᑎᑦ ᑲᒪᔨᖏᑦ
ᐱᒋᐊᓕᓵᕐᓂᖓᓂ, ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᔪᑦ 

ᓄᓇᓕᖕᓂ ᐊᑯᓐᓂᖅᓱᖅᑎᑦ ᑲᒪᔨᖏᓐᓂᒃ, ᓴᖅᑭᑕᐅᓚᐅᖅᖢᑎᒡᓗ 
ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᓕᖅᑎᑕᐅᓂᖏᑦ ᓴᓐᖏᓂᖅᓴᐅᓕᕈᓐᓇᕐᓂᐊᕐᒪᑕ, 
ᐱᓕᕆᐊᓐᖑᖅᑎᑕᐅᓯᒪᔪᑦ/ᐱᔨᑦᑎᕈᑏᑦ ᓄᓇᓕᖕᓂ ᓴᖅᑭᑕᐅᓂᖏᑦ 
ᐱᐅᓂᖅᓴᐅᓕᕈᓐᓇᕐᓂᐊᕐᒪᑕ, ᐊᒻᒪᓗ ᑐᓴᐅᒪᖃᑎᒌᑦᑎᐊᕐᓂᖅᓴᐅᓕᕈ
ᓐᓇᕐᓂᐊᕐᒪᑕ ᐃᓄᐃᑦ ᑎᒥᖁᑎᖏᑦ.  2002-ᒥ, ᓄᓇᕗᑦ ᑐᓐᖓᕕᒃᑯᑦ 
ᓴᖅᑭᑦᑎᔪᓐᓇᖅᓯᓚᐅᖅᑐᑦ 22-ᓂᒃ ᓄᓇᓕᖕᓂ ᐊᑯᓐᓂᖅᓱᖅᑎᑦ ᑲᒪᔨᖏᓐᓂᒃ, 
ᐊᐅᓚᑕᐅᓪᓗᑎᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 2001-ᖑᓕᖅᐸᑦ.

3.5.17. ᐊᑐᓕᖅᑎᑦᑎᓂᕐᒧᑦ ᓇᐅᑦᑎᐅᒪᔾᔪᑏᑦ 
ᓄᓇᕗᑦ ᑐᓐᖓᕕᒃᑯᑦ ᑐᒡᓕᐊᓂ ᐊᑐᓕᖅᑎᑦᑎᓂᕐᒧᑦ 
ᓇᐅᑦᑎᐅᒪᔾᔪᑎᓂᒃ ᑐᖏᓕᕆᓕᖅᑕᖏᓐᓂᒃ ᐱᔭᕇᖅᓯᕙᓪᓕᐊᓕᖅᑐᑦ, 
ᐊᑑᑎᖃᑦᑎᐊᕐᓂᖅᓴᒃᑯᑦ ᐊᐅᓚᑦᑎᔾᔪᑕᐅᑦᑎᐊᕐᓂᖅᓴᐅᔪᓐᓇᕐᓂᒃᑯᑦ 
ᐋᖅᑭᒃᓯᒪᓕᖅᖢᑎᒃ.  ᑕᒪᓐᓇ ᐊᑐᖅᑕᐅᓗᓂ ᐊᑐᓕᖅᑎᑕᐅᕙᓪᓕᐊᓂᖅ 
ᓇᐅᑦᑎᖅᓱᖅᑕᐅᑦᑎᐊᕈᓐᓇᖅᓯᓂᐊᖅᑐᖅ ᐃᓄᐃᑦ ᐊᒻᒪᓗ ᒐᕙᒪᒃᑯᑦ 
ᐱᔭᒃᓴᖅᑖᕆᓯᒪᔭᖏᑦᑕ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ, ᐸᕐᓇᐃᓂᖅ 
ᐊᒻᒪᓗ ᑐᖏᓕᕇᒃᑐᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᓕᕆᐊᖑᓂᐊᖅᑐᓂᒃ, 
ᐊᒻᒪᓗ ᓇᓗᓇᐃᔭᐃᓂᖅ ᐱᓪᓚᕆᖕᓂᒃ ᐊᑲᐅᓐᖏᓕᐅᕈᑕᐅᓕᑐᐃᓐᓇᕆ
ᐊᖃᕐᓂᓕᖕᓂᒡᓗ.  ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓇᐅᑦᑎᒪᔾᔪᑎᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐱᑐᒃᓯᒪᔪᑦ ᐊᐅᓚᔾᔪᑎᖏᓐᓄᑦ ᓴᖅᑭᑦᑎᕙᓪᓕᐊᔪᓐᓇᕐᓂᐊᕐᒪᑕ 
ᓄᑖᕈᕆᐊᖅᑎᑦᑎᖃᑦᑕᕈᓐᓇᕐᓂᐊᕐᒪᑕᓗ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐸᕐᓇᐅᑎᓂᒃ, ᓇᓗᓇᐃᔭᑦᑎᐊᒃᑲᓐᓂᖅᓯᒪᓕᕐᓗᑎᒡᓗ ᓇᐅᑦᑎᐅᒪᔾᔪᑎᓄᑦ 
ᑐᕌᒐᒃᓴᓐᖑᖅᑎᑕᐅᔪᑦ ᐊᒻᒪᓗ ᐱᔭᕇᖅᑕᖅᐸᓪᓕᐊᓂᖏᑦ.

3.5.18. "ᑐᑭᑖᖅᑎᑦᑎᑦᑎᐊᒃᑲᓐᓂᕐᓂᒃ 
ᐃᖅᑲᓇᐃᔭᖃᑎᒌᖕᓂᕐᒥᒃ" ᑲᑎᒪᕕᒡᔪᐊᕐᓂᖅ
ᓄᕕᐱᕆ 2003-ᖑᑎᓪᓗᒍ, ᓄᓇᑖᕐᓂᒃᑯᑦ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑐᕌᖓᔪᑦ ᑕᖅᑲᒃᑯᓄᖓ 
ᖃᐅᔨᔭᐅᒃᑲᓐᓂᖁᓪᓗᓂᔾᔪᒃ, ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᖃᖅᖢᑎᒃ 
ᓄᓇᖃᖅᑳᖅᓯᒪᔪᑦ ᐊᖓᔪᖅᑲᐅᑎᖏᓐᓂᒃ, ᓂᔅᖔ ᐃᖅᑭᓕᑦ, ᐃᓄᕕᐊᓗᐃᑦ 
ᑯᐊᐳᕇᓴᖏᑦ, ᒪᑭᕕᒃᑯᑦ, ᑯᕇ ᐃᖅᑭᓕᖏᑦᑕ ᑲᑎᒪᔨᕐᔪᐊᖏᑦ, ᐊᒻᒪᓗ 
ᓛᐸᑐᐊᕆᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᕕᒡᔪᐊᕐᓂᖃᓚᐅᖅᑐᑦ 
ᐋᑐᕚᒥ.  "ᓇᓗᓇᐃᔭᐃᒃᑲᓐᓂᕐᓂᒃ ᐃᖅᑲᓇᐃᔭᖃᑎᒋᖕᓂᖅ" 
ᑲᑎᒪᕕᒡᔪᐊᕈᑕᐅᑎᓪᓗᒍ ᕿᒥᕐᕈᓇᓚᐅᖅᑐᑦ ᓄᓇᑖᕐᓂᕐᒧᑦ ᐊᖏᕈᑏᑦ 

ᐊᑐᓕᖅᑎᑕᐅᕙᓪᓕᐊᓂᖏᑦᑕ ᖃᓄᐃᓕᖓᓕᕐᒪᖔᖏᑦ 25 ᐊᕐᕌᒍᑦ ᐱᖓᓱᑦ 
ᓯᕗᓪᓕᑦ ᐊᑐᓕᖅᑎᑕᐅᓚᐅᖅᑎᓪᓗᒋᑦ, ᔭᐃᒥᓯ ᐸᐃᒥ ᐊᒻᒪᓗ ᑯᐸᐃᒃ 
ᑕᕐᕋᖓᓂ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑎᓪᓗᒋᑦ.  ᐊᑕᐅᓯᐅᓐᖏᑦᑐᓂᒃ 
ᐊᔾᔨᒌᐸᓗᖕᓂᒃ ᓴᖅᑭᑦᑐᖃᓚᐅᖅᑐᖅ, ᐃᓚᓕᐅᖢᒍ ᐊᑐᓕᖅᑎᑦᑎᕙᓪᓕᐊᓂᖅ 
ᐱᕙᓪᓕᐊᓐᖏᓗᐊᕐᓂᖏᑦ, ᐊᒻᒪᓗ ᐊᖏᖃᑎᒌᒃᑐᐃᓐᓇᐅᓚᐅᖅᖢᑎᒃ 
ᐃᓄᓕᕆᔨᑐᖃᒃᑯᑦ ᐱᔭᒃᓴᖅᑖᕆᓯᒪᔭᕐᒥᓂᒃ ᐱᓕᕆᐊᖃᓐᖏᓗᐊᕐᓂᖏᑦ 
ᐊᑐᓕᖅᑎᑦᑎᕙᓪᓕᐊᓂᒃᑯᑦ ᐊᖏᕈᑏᑦ ᓱᕐᕋᒃᓯᒪᓐᖏᑎᓪᓗᒋᑦ.

3.5.19. ᓄᓇᑖᕐᓂᕐᒧᑦ ᑲᑐᔾᔨᖃᑎᒌᑦ
ᓯᕗᒡᒍᑕᖅᑎᒋᔭᐅᓚᐅᖅᑐᑦ ᑲᑎᒪᕕᒡᔪᐊᕆᐊᖅᑐᖅᓯᒪᔪᑦ "ᓇᓗᓇᐃᔭᐃᒃᑲᓐᓂᕐᓂᒃ 
ᐃᖅᑲᓇᐃᔭᖃᑎᒋᖕᓂᖅ" ᐊᑎᓕᐅᖅᑐᐃᓐᓇᐅᓚᐅᖅᑐᑦ ᑲᑎᒪᕕᒡᔪᐊᕐᓂᖅ 
ᐃᓱᓕᒻᒪᑦ, ᓇᓗᓇᐃᖅᓯᓪᓗᑎᒡᓗ ᑲᑐᔾᔨᖃᑎᒌᒡᓗᑎᒃ ᐃᖅᑲᓇᐃᔭᕐᓂᐊᕐᓂᕐᒥᖕᓂᒃ 
ᑲᓇᑕᐅᑉ ᒐᕙᒪᒃᑯᑦ ᐊᖏᖅᓯᒪᔭᒥᓐᓂᒃ ᑲᔪᓯᑎᑦᑎᓂᐊᕐᒪᑕ ᐊᖏᕈᑏᑦ 
ᐃᓗᓕᖏᓐᓃᑦᑐᓂᒃ, ᐊᒻᒪᓗ ᐃᓄᓕᕆᖦᑐᖃᒃᑯᑦ ᐊᐅᓚᑦᓯᓂᖓᑦ 
ᐊᑐᓕᖅᑎᑦᑎᕙᓪᓕᐊᓂᖅ ᐱᐅᓂᖅᓴᐅᓕᖁᓪᓗᓂᔾᔪᒃ.  ᑖᒃᑯᓇᓂ 
ᐊᖏᓂᖅᐹᖑᖃᑕᐅᓚᐅᖅᑐᖅ ᑐᑭᖃᑦᑎᐊᖅᑐᓂᒃ ᑲᓇᑕᐅᑉ 
ᒐᕙᒪᒃᑯᖏᑦ ᐊᑐᐊᒐᖃᓐᖏᓐᓂᖏᑦ, ᓄᓇᖃᖅᑳᖅᓯᒪᔪᓪᓗ ᓄᓇᑖᕈᑎᓂᒃ 
ᐊᑎᓕᐅᖃᓯᐅᔾᔭᐅᓯᒪᔪᑦ ᐱᕙᓪᓕᐊᔾᔪᓯᕆᓂᐊᖅᑕᖏᓐᓂᒃ ᐋᖅᑭᒃᓱᐃᓂᐊᕐᓗᑎᒃ, 
ᓇᓗᓇᐃᖅᓯᓗᑎᒡᓗ ᐊᑐᓕᖅᑎᑦᑎᕙᓪᓕᐊᓂᖅ ᓇᐅᒃᑯᑦ ᓄᖅᑲᖅᑕᐅᑎᖃᕐᒪᖔᑦ 
ᖃᔪᓯᔪᓐᓇᐃᓪᓕᐅᖅᑲᖃᑦᑕᕐᒪᖔᖏᓪᓗ, ᓱᒃᑯᑕᐅᓚᐅᕐᓂᖓᓗ ᐅᒃᐱᕈᓱᒃᖢᑎᒃ 
ᐊᑎᓕᐅᕆᓚᐅᕐᓂᖏᑦ, ᐊᒻᒪᓗ ᓂᕆᐅᖕᓂᕆᓚᐅᖅᑕᖓᑦ ᐊᖏᕈᑎᓂᒃ 
ᐊᑎᓕᐅᕆᓕᖅᑎᓪᓗᒋᑦ.

3.6. ᓄᓐᖒᑏᑦ

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᒍᑦ, ᐃᓄᐃᑦ ᓴᒃᑯᐃᓚᐅᖅᓯᒪᔪᑦ 
ᓄᓇᖃᖅᑳᕐᓂᕐᒥᒍᑦ ᐱᔪᓐᓇᐅᑎᒥᖕᓂᒃ ᓇᓗᓇᐃᑦᑎᐊᖅᓯᒪᔪᓂᒃ 
ᐱᔪᓐᓇᐅᑎᑖᕐᓂᐊᕋᒥᒃ ᐃᑲᔫᓯᐊᖅᑖᖃᑦᑕᕈᓐᓇᕐᓂᐊᕋᒥᒡᓗ, ᐃᓚᓕᐅᖢᒋᑦ 
ᐃᓄᐃᑦ ᐃᖅᑲᓇᐃᔮᖃᖅᑎᑕᐅᓂᐊᕐᓂᖏᑦ ᑮᓇᐅᔭᓕᐅᕋᓱᐊᕐᓂᒃᑯᓪᓗ 
ᐃᓚᐅᖃᑦᑕᕈᓐᓇᕐᓂᐊᕋᒥᒃ.  ᑖᒃᑯᐊᖑᑎᓪᓗᒋᑦ, ᐊᒻᒪᓗ 
ᐊᒃᑐᐃᓂᖃᑲᐅᑎᒋᓂᐊᖅᑎᓪᓗᒍ, ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 

ᓇᓗᓇᐃᖅᓯᒃᑲᓐᓂᐅᑕᐅᓚᐅᖅᐳᖅ ᑲᓇᑕᐅᑉ ᓄᓇᖁᑎᕐᔪᐊᖓᑕ 
1/5-ᖓ ᑭᒃᑯᓐᓄᑦ ᓇᖕᒥᓂᕆᔭᐅᓂᐊᕐᒪᖔᖓ.  ᐊᖏᕈᑏᑦ, 
ᓴᖅᑭᑦᑎᔾᔪᑕᐅᓚᐅᖅᓯᒪᔪᑦ ᑎᒥᓐᖑᖅᑎᑕᐅᓯᒪᔪᓂᒃ ᐱᕙᓪᓕᐊᔾᔪᓯᖃᖅᖢᑎᒡᓗ 
ᐃᓄᖕᓄᑦ ᐊᖏᖅᑕᐅᓯᒪᓗᑎᒃ ᓴᖅᑭᑦᑎᕙᓪᓕᐊᓂᐊᕐᓂᕐᒥᒃ, 
ᑕᐃᒪᐃᑦᑐᖅᑕᖃᓚᐅᖅᓯᒪᓐᖏᒃᑲᓗᐊᕐᒪᑦ.

ᐊᐱᖅᑯᑎᒃᓴᐅᓐᖏᑦᑐᕐᓘᓐᓃᑦ ᓄᓇᐃᑦ ᒥᒃᖠᕙᓪᓕᐊᖅᑕᐅᓂᐊᖅᐸᑕ 
ᒪᓕᒐᓂᒃ ᓯᖁᒥᑦᑎᓇᔭᓐᖏᒻᒪᖔᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᖏᖅᓯᒪᓂᖏᓪᓗ ᐊᑐᖅᑕᐅᔪᓐᓇᕐᓂᖏᑦ ᐊᐅᓚᑦᓯᓂᐊᕐᓗᓂ ᐅᑭᐅᖅᑕᖅᑐᒥ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᕚᓪᓕᐅᑕᐅᓪᓚᕆᒍᓐᓇᕐᒪᑕ ᑲᓇᑕᒥᐅᓄᑦ.  
ᑕᐃᒪᐃᑦᑑᒐᓗᐊᖅᑎᓪᓗᒍ, ᐊᖏᕈᑦ, ᑲᓇᑕᐅᑉ ᑐᕌᒐᒃᓴᓕᐊᕆᓯᒪᔭᖏᓐᓂᒃ 
ᐊᖏᖅᓯᒪᔭᖏᓪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦ 
ᑲᔪᓯᔪᓐᓇᕐᓂᐊᓐᖏᓐᓂᖏᓐᓂᒃ.

ᐅᑯᑎᒎᓇᖅ ᐅᓂᒃᑳᑎᒍᑦ ᓇᓗᓇᕈᓐᓃᕐᒪᑦ, ᑲᓇᑕᐅᑉ ᒐᕙᒪᒃᑯᖏᑦ 
ᐊᒥᓱᓂᒃ ᐃᑲᔫᑕᐅᓂᐊᕐᓂᕋᖅᓯᒪᔭᖏᓐᓂᒃ ᐃᓄᖕᓄᑦ ᓴᖅᑭᑦᑎᓯᒪᓐᖏᑦᑐᑦ 
ᐊᑎᓕᐅᖃᑕᐅᓚᐅᕋᓗᐊᖅᑎᓪᓗᒋᑦ.  ᐱᓗᐊᓐᖑᐊᕐᓗᒍ ᐃᓄᐃᑦ 

ᐃᖅᑲᓇᐃᔮᖅᑖᖅᑎᑕᐅᓂᐊᕐᓂᖏᑦ ᐊᑐᕐᓗᒍ ᓈᓴᐅᑎᓕᒃ 23, 
ᑳᓐᑐᕌᒃᑖᕈᓐᓇᕐᓂᕐᒧᑦ ᐊᑐᐊᒐᑦ 24 ᐃᓗᐊᓃᑦᑐᑦ, ᐊᒻᒪᓗ ᑭᓱᑐᐃᓐᓇᕐᓄᑦ 
ᓇᐅᑦᑎᐅᒪᔾᔪᑏᑦ ᓈᓴᐅᑎᓕᒃ 12 ᐊᑐᕐᓗᒍ.  ᑕᒪᒃᑯᐊ ᐊᖏᖅᓯᒪᓚᐅᖅᑕᕋᓗᐊᓂ 
ᓴᖅᑭᑕᐅᓐᖏᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᒪᐅᖓᑐᐃᓐᓈᖅᓯᒪᔪᑦ - ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᖅᑯᑕᐅᓗᑎᒃ 
ᐃᓄᐃᑦ ᐃᓚᐅᔪᓐᓇᖅᑎᑕᐅᓯᒪᒐᓗᐊᕐᒪᑕ ᑮᓇᐅᔭᓕᐅᕋᓱᐊᕐᓂᒃᑯᑦ, 
ᐃᒻᒥᒃᑰᓕᕈᓐᓇᕐᓂᒃᑯᓪᓗ ᐊᒻᒪᓗ ᐃᓅᓯᖃᑦᑎᐊᕈᓐᓇᕐᓂᖏᑦ ᐃᓄᐃᑦ.  
ᑕᐃᒪᐃᓐᖏᑦᑑᓗᐊᒧᑦ, ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᓇᓗᓇᐃᖅᓯᓚᐅᖅᑎᓪᓗᒍ, 
ᐃᓄᓕᕆᔨᑐᖃᒃᑯᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂᒃ ᐊᐅᓚᑦᑎᓯᒪᔪᑦ "...
ᑎᑎᖅᑲᑎᒍᑦ ᐊᖏᖅᓯᒪᔭᑐᐊᕐᒥᖕᓂᒃ ᐊᑐᖅᖢᑎᒃ, ᐃᓱᒪᒋᓐᖏᖢᒋᑦ ᐊᖏᕈᑎᑎᒍᑦ 
ᑐᕌᒐᓕᐊᕆᔭᐅᓚᐅᖅᑐᑦ ᐅᕝᕙᓘᓐᓃᑦ ᐊᖏᕈᑏᑦ ᑕᕐᓂᕆᓚᐅᖅᑕᖏᓐᓂᒃ 
ᐃᔅᓯᒋᓚᐅᖅᑕᖏᓐᓂᒡᓗ." 

ᑕᐃᒪᐃᓐᓂᖓᓄᑦ ᓂᓐᖓᒃᐸᓪᓕᐊᑐᐃᓐᓇᓕᖅᑐᑦ ᐃᓄᐃᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ - ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑳᓐᑐᕌᑐᐃᓐᓇᐅᓕᕐᒪᑦ 
ᐃᒡᓗᐃᓐᓇᑯᓗᖏᓐᓄᑦ ᐊᑐᓕᖅᑎᑕᐅᓇᓱᒃᖢᑎᒃ.

4.1. ᒐᕙᒪᓕᕆᔨᒃᑯᑦ

ᒐᕙᒪᓕᕆᔨᒃᑯᑦ ᐃᑲᔪᖅᓱᐃᔾᔪᑎᓕᒫᓂᒃ ᐊᑐᐃᓐᓇᕈᐃᖃᑦᑕᖅᑐᑦ ᓄᓇᕗᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᑐᓕᖅᑎᑦᑎᓂᖅ ᓄᓇᑖᕐᓂᒃᑯᑦ ᐊᖏᕈᑏᑦ 
ᐱᔾᔪᑎᒋᓪᓗᒋᑦ.  ᒐᕙᒪᓕᕆᔨᒃᑯᑦ ᐊᖏᖅᓯᒪᖕᒥᔪᑦ ᐱᔾᔪᑎᓕᖕᓂᒃ ᓄᓇᕗᒻᒥ 
ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ.  ᐅᑯᐊ ᐃᓗᐊᓃᖃᑕᐅᔪᑦ:

-  ᓄᓇᕗᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᖏᑦᑕ ᑲᑎᒪᓂᖏᑦ:
- ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ;
- ᑕᓪᓕᒪᑦ ᐊᕐᕌᒍᑦ ᕿᒥᕐᕈᓇᒃᑕᐅᓂᖓ;
- ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᓐᓄᑦ ᐃᓱᒪᓕᐅᕈᑕᐅᔭᕆᐊᓖᑦ;
-  ᓄᓇᓄᐅᑉ ᑭᒡᓕᓐᖑᐊᖏᓐᓄᑦ ᑐᕌᖓᔪᑦ:
- ᑲᓇᑕ ᖃᐅᔨᒃᑲᖅᖢᓂᔾᔪᒃ ᓄᓇᑖᕈᑕᐅᓯᒪᔪᑦ ᒥᒃᓵᓄᑦ ᓴᖅᑭᑕᐅᓯᒪᔪᑦ 

ᐊᓯᖏᓐᓄᑦ ᒐᕙᒪᖃᕐᕕᖕᓄᑦ ᓄᓇᕗᑦ ᖃᓂᒋᔮᓃᑦᑐᓄᑦ;
-  ᓄᓇᕗᑦ ᒐᕙᒪᒃᑯᖏᑦᑕ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐱᔭᒃᓴᖅᑖᕆᓯᒪᔭᖏᑦᑕ ᑐᑭᒧᐊᒃᑎᑕᐅᓂᖏᑦ ᐊᓯᖏᓪᓗ:
- ᓄᓇᕗᒻᒥ ᑭᓱᑐᐃᓐᓇᕐᓄᑦ ᓇᐅᑦᑎᐅᒪᔾᔪᑏᑦ;
- ᓄᓇᑖᕐᓂᕐᒧᑦ ᐊᖏᕈᑎᓄᑦ ᐊᒃᑐᐃᓂᓖᑦ ᑐᒃᓯᕋᐅᑎᓕᐅᕈᑕᐅᔪᑦ 

ᓄᓇᕗᑦ ᒐᕙᒪᒃᑯᓐᓄᑦ ᐱᒋᐊᖅᑎᑕᐅᓂᖏᑦ;
- ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᑐᒃᓯᕋᐅᑎᓕᐊᖏᑦ;
-  ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ ᒥᒃᓵᓅᖓᔪᑦ 

ᖃᓄᐃᓕᖓᓕᕐᓂᖏᑦ:
- ᐋᔩᖃᑎᒌᖕᓂᖅ ᐊᒻᒪᓗ ᑐᓐᓂᖅᑯᑎᖃᕐᓂᖅ ᑐᒃᓯᕋᐅᑎᓕᐊᕆᔭᐅᔪᑦ 

ᐱᖃᑎᒋᓪᓗᒋᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒻᒪᓗ ᐊᓯᖏᑦ 
ᐱᓕᕆᕝᕖᑦ.

ᓄᓇᕗᑦ ᒐᕙᒪᒃᑯᖏᑦ ᐋᔩᖃᑎᒌᖕᓂᒃᑰᖃᑎᖃᐃᓐᓇᖅᑐᑦ ᐱᔾᔪᑎᓕᖕᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᓂᒃ.  ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᖏᑦ ᐊᑐᓕᖅᑎᑦᑎᕙᓪᓕᕐᓂᕐᒧᑦ ᑳᓐᑐᕌᓂᒃ ᐱᔭᕆᐊᑭᓪᓕᑎᑦᑎᔨᑦ 
ᑲᑎᒪᓂᕆᕐᖓᓚᐅᖅᑕᖏᑦ 2001 ᐅᐱᕐᖔᖓᓂᐅᓚᐅᖅᑐᑦ, 

4. ᓄᓇᕗᑦ ᒐᕙᒪᒃᑯᑦ
ᐊᒻᒪᓗ ᐱᕙᓪᓕᐊᓂᖃᐃᓐᓇᖅᖢᑎᒃ ᑐᑭᓯᓇᓱᒃᐸᓪᓕᐊᑎᓪᓗᒋᑦ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᖃᓄᐃᓕᖓᖕᒪᖔᖏᑦ ᓄᓇᕗᑦ 
ᒐᕙᒪᒃᑯᖏᑦᑕ ᖃᓄᐃᓕᖓᓂᖓᓄᑦ ᕕᕗᐊᕆ 2002-ᖑᑎᓪᓗᒍ.  
ᐋᔩᖃᑎᒌᖕᓂᒃᑰᖃᑎᖃᐃᓐᓇᖅᑐᑦ ᐅᓪᓗᒥᒧᑦ ᑎᑭᖢᒍ.

ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᒃ 
ᐊᑕᐅᓯᐅᓐᖏᑦᑐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓕᕆᔪᓂᒃ.  
ᓯᕗᓪᓕᖅᐹᒥ ᕿᒥᕐᕈᓇᖕᓂᐅᓚᐅᖅᑐᖅ ᑲᖏᖅᑐᒑᐱᖕᒥ ᐊᖏᕈᑕᐅᓚᐅᖅᑐᓂ 
ᐱᔭᕇᖅᑕᐅᓯᒪᓕᖅᑐᖅ, ᐊᒻᒪᓗ ᓯᕗᓪᓕᖅᐹᖅ ᓄᓇᕗᑦ ᒐᕙᒪᒃᑯᑦ 
ᑳᓐᑐᕌᒃᑖᖅᑎᑦᑎᖃᑦᑕᕐᓂᕐᒧᑦ ᐊᑐᐊᒐᖓᑦ ᐱᔭᕆᖅᑕᐅᓚᐅᕆᓪᓗᓂ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᓪᓗ.  ᑐᒡᓕᐊᓂ ᕿᒥᕐᕈᓇᒃᑕᐅᓂᐊᖅᑐᖅ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒌᖕᓂᖏᑦ 
2002-ᖑᑎᓪᓗᒍ, ᐊᑐᓕᖁᔭᓕᐅᖅᖢᑎᒡᓗ ᐅᑯᓂᖓ ᐱᔾᔪᑎᓕᖕᓂᒃ 
ᐊᒃᓱᕉᑎᖃᒃᑲᓐᓂᕈᒪᓪᓗᑎᒃ:

– ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ 
ᐊᖏᕈᑏᑦ ᐋᔩᕈᑎᒋᔭᐅᓂᖏᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕖᑦ 
ᐊᑐᓕᖅᑎᑕᐅᓂᖏᑦ;

– ᓄᓇᑖᕈᑎᓂ ᓈᓴᐅᑎᓕᒃ 24 ᐊᒻᒪᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᑲᔫᑏᑦ ᐊᑐᐊᒐᖏᑦ;

– ᐃᓕᓐᓂᐊᕐᓂᓕᕆᓂᖅ, ᐱᒋᐊᓕᓵᖅᑐᓂᑦ 12-ᒧᑦ ᑎᑭᓪᓗᒍ;
– ᓄᓇᑖᕈᑎᓂ ᓈᓴᐅᑎᓕᒃ 23, ᐱᔾᔪᑎᓕᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᓐᓂ;
– ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᐊᒻᒪᓗ ᓄᓇᑖᕈᑎᓂ 

ᒪᓕᒋᐊᖃᖅᑎᑦᑎᓂᕐᒧᑦ ᐱᖁᔭᕐᔪᐊᑉ ᓴᓇᔭᐅᕙᓪᓕᐊᓂᖓ;
– ᑲᓇᑕᐅᑉ ᒐᕙᒪᒃᑯᖏᑦ ᐊᐅᓚᑕᖏᑦ ᓄᓇᐃᑦ ᓄᓇᒥᓐᖔᖅᑐᓪᓗ 

ᓄᓇᕗᒻᒥ;
– ᐊᑐᓕᖅᑎᑦᑎᓂᖅ ᑳᓐᑐᕌᒃᑖᕋᓱᐊᕐᓂᕐᒧᑦ ᐋᔩᕈᑕᐅᒃᑲᓐᓂᕐᓂᖓ;;
– ᐊᖏᕈᑎᓂ ᓈᓴᐅᑎᓕᒃ 2.7.3, ᐱᓕᕆᐊᓐᖑᖅᑎᑕᐅᓯᒪᔪᑦ 

ᐊᑐᐃᓐᓇᕈᖅᑎᑕᐅᓯᒪᓂᐊᕐᒪᑕ ᓄᓇᖃᖅᑳᖅᓯᒪᔪᓄᑦ;

– ᓴᐳᒻᒥᐅᓯᖅᓯᓯᒪᓂᖅ ᓴᖅᑭᔮᖅᑎᑦᑎᒃᑲᓐᓂᕐᓂᕐᓗ ᐃᓄᐃᑦ 
ᐅᖃᐅᓯᖏᓐᓂᒃ.

ᑕᒪᓐᓇ ᐊᖏᖅᓯᒪᓂᖅ ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᓯᒪᓂᕐᓗ ᓄᓇᕗᑦ 
ᑐᓐᖓᕕᒃᑯᓐᓂᒃ ᐱᐅᔪᓂᒃ ᓴᖅᑭᑦᑎᓯᒪᓕᖅᑐᖅ, ᒐᕙᒪᓕᕆᔨᒃᑯᓪᓗ 
ᐃᓚᐅᓕᖅᖢᑎᒃ ᓄᓇᑖᕈᑏᑦ ᓈᓴᐅᑖ 23-ᒥᒃ ᐱᔭᕆᐊᑭᓪᓕᑎᑦᑎᔨᑦ 
ᑲᑎᒪᔨᕋᓛᖏᓐᓂ, ᑎᑎᕋᖅᑕᐅᕐᖓᓕᖅᖢᓂᓗ ᓄᑖᖅ ᓄᓇᕗᒻᒧᑦ ᑐᓐᖓᔪᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᒃ.  ᓄᓇᕗᑦ 
ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖕᒥᔫᒃ ᓴᖅᑭᑦᑎᓂᐊᖅᖢᑎᒃ 
ᐅᓂᒃᑳᓂᒃ ᑕᐃᔭᐅᔪᓂᒃ "ᐊᓐᓇᐅᒪᓂᖅ", ᐊᒃᑐᖅᑕᐅᓂᕐᒥᓂᒃ ᕿᒥᕐᕈᓇᒃᓯᒪᔪᑦ 
ᐊᒻᒪᓗ ᐊᑐᓕᖁᔭᓕᐊᑦ ᐱᔾᔪᑎᓕᑦ ᐊᑐᓕᖅᑎᑕᐅᓂᖓᓂᒃ ᓈᓴᐅᑎᓕᒃ 23-ᒥᒃ.

ᑕᒪᑐᒪᓂ ᕿᒥᕐᕈᓇᖕᓂᕐᒥ ᐱᕐᔪᐊᖑᓂᖅᐹᖑᓚᐅᖅᑐᑦ ᐱᖁᔭᒃᓴᐅᓂᐊᖅᑐᒥᒃ 
ᑎᑎᕋᕐᓂᖓᑦ ᓴᖅᑭᑕᐅᔪᓐᓇᖅᓯᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ 
ᐱᖁᔭᕐᔪᐊᖅ ᐊᑐᖅᑐᒃᓴᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᓄᓇᐅᑉ ᖄᖓᓄᑦ ᑲᑎᒪᔨᖏᓐᓄᑦ.

ᓄᓇᕗᒻᒥ ᐊᖓᔪᖅᑲᐅᑏᑦ ᐱᔭᕆᐊᑭᓪᓕᑎᑦᑎᔨᖏᑦᑕ ᑲᑎᒪᔨᕋᓛᖏᑦ 
ᐊᑕᐅᓯᐅᓐᖏᑦᑐᓂᒃ ᓄᓇᑖᕐᓂᕐᒧᑦ ᑐᕌᖓᔪᓂᒃ ᑲᑎᒪᔾᔪᑎᖃᖃᑦᑕᓚᐅᖅᑐᑦ, 
ᐊᒻᒪᓗ ᑕᒪᓐᓇ ᐊᑲᐅᔪᓪᓚᕆᐅᓚᐅᖅᖢᓂ ᕿᒥᕐᕈᓇᒍᓐᓇᖅᓯᓚᐅᕐᒪᑕ 
ᐊᑐᐊᒐᓕᕆᓂᕐᒧᑦ ᑐᕌᖓᔪᓂᒃ ᓄᓇᑖᕈᑏᑦ ᐊᑐᓕᖅᑎᑕᐅᓂᖏᓐᓂᒃ 
ᐱᔾᔪᑎᓕᖕᓂᒃ.  ᓄᓇᕗᑦ ᒐᕙᒪᒃᑯᑦ ᑲᑎᒪᖃᑕᐅᖏᓐᓇᖃᑦᑕᖅᓯᒪᔪᑦ ᓄᓇᐅᑉ 
ᑭᒡᓕᓕᐊᕆᔭᐅᓯᒪᔪᓕᕆᔨᓂᑦ, ᐃᓚᓕᐅᖢᒋᑦ ᔭᐃᒥᓯ ᐸᐃ ᐃᖅᑭᓕᖏᑦ, 
ᒪᑭᕕᒃᑯᑦ, ᒫᓂᑑᐸᐅᑉ ᐃᖅᑭᓕᖏᑦ ᐊᒻᒪᓗ ᓴᔅᑳᑦᓱᕚᓐᒥᐅᑦ ᐃᖅᑭᓕᖏᑦ.

ᑐᒃᓯᕋᐅᓯᐅᕈᑎᖃᖅᓯᒪᔪᑦ ᐊᑕᐅᓯᐅᓐᖏᑦᑐᓂᒃ, ᐃᓚᓕᐅᖢᒍ ᓄᓇᕗᑦ ᒐᕙᒪᒃᑯᑦ 
ᑐᒃᓯᕋᐅᓯᐊᖓ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᖅᑖᕈᒪᓂᖓᑦ, ᑖᓐᓇᓗ 
ᑐᓐᓂᖅᑯᑕᐅᓚᐅᖅᖢᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᕕᕗᐊᕆ 2002-ᖑᑎᓪᓗᒍ.

ᐱᕙᓪᓕᐊᓯᒪᐃᓐᓇᖅᑐᑦ ᐅᓄᖅᑐᑦ ᐱᓕᕆᐊᕆᔭᖏᑦ.  ᑕᐃᒪᐃᑦᑑᒐᓗᐊᖅᑎᓪᓗᒍ, 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᓕᕆᓂᕐᒧᑦ ᐋᔩᖃᑎᒌᒍᑕᐅᓂᖅ ᑲᓇᑕᒧᑦ, 
ᓄᓇᕗᒻᒧᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ ᐊᔭᖅᑭᔾᔪᑕᐅᑲᐃᓐᓇᓚᐅᖅᓯᒪᔪᖅ 

ᔭᓄᐊᕆ 2003-ᖑᑎᓪᓗᒍ>  ᐊᔭᖅᑭᔾᔪᑎᒋᓗᐊᓚᐅᖅᑕᖓᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐋᔩᖅᑎᖏᑦ ᑲᒪᔪᒪᓪᓗᐊᓚᐅᓐᖏᓐᓂᖏᑦ ᓄᓇᑖᕈᑏᑦ 
ᓈᓴᐅᑖᓂᒃ 23-ᒥᒃ, ᐅᕝᕙᓘᓐᓃᑦ ᑭᐅᔪᒪᓚᐅᓐᖏᓐᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕝᕕᖏᑦᑕ ᑮᓇᐅᔭᓂᒃ ᑐᒃᓯᕋᐅᑎᓕᐊᕆᓯᒪᔭᖏᓐᓂᒃ.

ᓄᑖᒥᒃ ᐋᔩᖃᑎᒌᒃᑎᒃᓴᒥᒃ ᑎᒃᑯᐊᖅᓯᒐᓗᐊᕋᒥᒃ ᐊᒻᒪᓗ 
ᐊᖏᕈᑎᓕᐅᖅᓯᒪᒐᓗᐊᕋᒥᒃ ᑲᒪᒋᓂᐊᕈᒪᓪᓗᒍ ᓈᓴᐅᑎᓕᒃ 23 
ᒪᕐᕈᐃᖕᓂᒃ ᐊᖅᑯᑎᖃᕐᓗᑎᒃ (ᒪᐅᖓᑦᑎᐊᖅ ᑐᕌᖓᔪᑦ ᐱᒋᐊᑎᑕᐅᓯᒪᔪᑦ 
ᐊᒻᒪᓗ ᐊᕗᖓᐅᔨᓂᖅᓴᖅ ᑐᖏᓕᕆᓗᓂᐅᒃ), ᐊᖏᖃᑎᒌᒃᓯᒪᔪᑦ 
ᐱᕙᓪᓕᐊᓂᖃᑦᑎᐊᓚᐅᖅᓯᒪᓐᖏᑦᑐᑦ.  

ᓄᓇᕗᑦ ᒐᕙᒪᒃᑯᑦ ᐃᓚᐅᖏᓐᓇᖅᑐᑦ ᑲᑎᒪᔨᑦ ᐃᑲᔪᖅᓱᐃᔨᖏᑦᑕ 
ᑎᒥᓐᖑᖅᑎᓯᒪᔭᖏᓐᓄᑦ ᑲᑎᒪᔾᔪᑎᖃᖃᑦᑕᖅᖢᑎᒃ ᓄᓇᕗᒻᒥ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᖏᓐᓂᒃ ᕿᒥᕐᕈᓇᖕᓂᖅ ᐊᑐᖅᑎᓪᓗᒍ, 
ᑭᓯᐊᓂᓕ ᑕᒪᓐᓇ ᕿᒥᕐᕈᓇᒃᑕᐅᔪᖅ ᒫᓐᓇᐅᔪᖅ.  ᓄᓇᕗᑦ ᒐᕙᒪᒃᑯᑦ 
ᐃᓱᒪᖃᖅᑐᑦ ᑖᒃᑯᐊ ᑲᑎᒪᔨᑦ ᐊᑑᑎᖃᑦᑎᐊᔾᔮᕋᓱᒋᓐᖏᖢᓂᔾᔪᒃ ᑭᓯᐊᓂ 
ᐊᖏᖅᓯᒪᔪᓕᒫᑦ ᐋᖅᑭᒃᓯᒃᐸᑕ ᒪᓕᒃᐸᑕᓗ ᑐᑭᒧᐊᕈᑎᓂᒃ ᒪᓕᒐᓂᒃ, ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓯᒪᑦᑎᐊᕐᓂᖅᓴᒃᑯᑦ ᐃᓗᓕᖃᐅᕐᔫᒥᔪᒃᑯᓪᓗ 
ᐱᔭᒃᓴᖅᑖᕆᓯᒪᔭᖏᑦ ᓇᓗᓇᐃᔭᖅᑕᐅᒃᐸᑕ.

4.2. ᓄᓇᓕᓕᕆᔨᒃᑯᑦ

ᓄᓇᓕᓕᕆᔨᒃᑯᑦ ᐱᔭᒃᓴᖅᑖᕆᓯᒪᔭᖏᑦ ᓄᓇᑖᕈᑎᑎᒍᑦ ᐃᓚᓕᐅᔾᔨᓯᒪᔪᑦ 
ᐊᖏᖅᑕᐅᓯᒪᔪᓂᒃ ᓈᓴᐅᑎᓕᒃ 14 ᐃᓗᐊᓃᑦᑐᓂᒃ (ᓄᓇᓕᖕᓂ 
ᓄᓇᖁᑏᑦ), ᐊᒻᒪᓗ ᓈᓴᐅᑎᓕᒃ 24 (ᒐᕙᒪᒃᑯᓐᓂᓐᖔᖅᑐᑦ ᑳᓐᑐᕌᑦ).  
ᑖᒃᑯᐊ ᐱᔭᒃᓴᖅᑖᕆᓯᒪᔭᖏᑦ ᐊᑐᓕᖅᑎᑕᐅᖏᓐᓇᖅᑐᑦ, ᓄᓇᑖᕐᓂᕐᒧᑦ 
ᑐᕌᖓᓪᓚᕆᒃᑐᓂᒃ ᑮᓇᐅᔭᓂᒃ ᐅᓂᒃᑳᕐᓇᐅᑎᓪᓗᒍ ᐊᑕᐅᓯᕐᒧᑦ ᐊᕐᕌᒍᒧᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.

ᓄᓇᐃᑦ ᐊᓯᖏᓐᓄᑦ ᐊᐅᓚᑦᑎᔭᒃᓴᓄᑦ ᓄᒃᑎᖅᑕᐅᓂᖏᑦ ᓄᓇᓕᖕᓂ ᓄᓇᕗᑦ 
ᐃᓗᐊᓃᑦᑐᓂ ᐊᖏᖃᑎᒌᖕᓂᒃᒧᑦ ᑎᑭᖢᒍ ᐱᔭᕇᖅᑕᐅᓯᒪᓕᓚᐅᖅᑐᑦ.  

ᓄᓇᒃᑲᓐᓃᑦ ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ, ᓄᓇᓕᓕᕆᔨᒃᑯᑦ ᕼᐋᒻᓚᒃᑯᓐᓂᒃ 
ᐃᑲᔪᖃᑦᑕᖅᑐᑦ ᐸᕐᓇᐃᓕᕌᖓᑕ ᓄᓇᐃᑦ ᑎᒍᔭᐅᔪᒃᓴᑦ ᒪᓕᒐᕋᓛᖏᓐᓂᒃ, 
ᐃᖅᑲᓇᐃᔭᖃᑎᖃᖅᖢᑎᒃ ᓄᓇᓕᕆᔨᒃᑯᑦ ᑎᑎᕋᕐᕕᖏᓐᓂᒃ, 
ᓄᒃᑎᖅᑕᐅᔪᓐᓇᕐᓂᐊᕐᒪᑕ ᓄᓇᓐᖑᖅᑎᑕᐅᓵᖅᑐᑦ ᕼᐋᒻᓚᒃᑯᓐᓄᑦ.  ᑖᒃᑯᐊ 
ᐊᐅᓚᑦᑏᓐᓇᖅᑐᑦ ᕼᐋᒻᓚᒃᑯᑦ ᓄᓇᖁᑎᖏᓐᓂᒃ ᐃᓐᓄᒃᑕᐅᓯᒪᓐᖏᑦᑐᓂᒃ 
ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᒪᑕᓗ ᕼᐋᒻᓚᒃᑯᓐᓄᑦ, 
ᐊᒻᒪᓗ ᐊᐅᓚᑦᑎᓪᓗᑎᒃ ᑲᒥᓴᓇᐅᑉ ᓄᓇᖁᑎᖏᓐᓂᒃ 100 ᐃᓯᒐᐃᑦ 
ᓯᓕᖕᓂᓕᖕᓂᒃ ᐅᓕᑦᑕᕐᕕᐅᔪᒥᑦ ᐱᒋᐊᖅᖢᑎᒃ.

ᓄᓇᓕᓕᕆᔨᒃᑯᑦ, ᐃᖅᑲᓇᐃᔭᖃᑎᖃᖅᖢᑎᒃ ᒐᕙᒪᓕᕆᔨᒃᑯᓐᓂᒃ ᓄᓇᕗᑦ 
ᑐᓐᖓᕕᒃᑯᓐᓂᒡᓗ, ᓯᕗᓪᓕᖅᐹᒥᒃ ᕿᒥᕐᕈᓇᓕᖅᑎᓪᓗᒋᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖏᓐᓂᒃ ᐃᓚᐅᓚᐅᖅᑐᑦ 2003-ᖑᑎᓪᓗᒍ.  
ᐅᓂᒃᑳᑦ ᐃᓗᓕᖏᓐᓂ 32-ᓂᒃ ᐊᑐᓕᖁᔭᓕᐅᓚᐅᖅᑐᑦ ᕿᒥᕐᕈᓇᒃᑕᐅᔪᒃᓴᓂᒃ 
ᒥᓂᔅᑕᐃᑦ ᑲᑎᒪᔨᖏᓐᓄᑦ.  ᒥᓂᔅᑕᐃᑦ ᑲᑎᒪᔨᖏᑦ ᐃᓗᓕᖃᐅᕐᓂᖅᓴᐅᔪᓂᒃ 
ᐃᖅᑲᓇᐃᔮᒃᓴᑦ ᐸᕐᓇᐅᑎᖏᓐᓂᒃ ᑕᑯᔪᒪᓚᐅᖅᑐᑦ ᐊᑐᓕᖅᑎᑦᑎᔪᓐᓇᕐᓂᐊᕈᑎᒃ 
ᐃᓘᓐᓇᖏᓐᓂᒃ 32-ᓂᒃ ᐊᑐᓕᖁᔭᐅᔪᓂᒃ, ᐊᒻᒪᓗ ᑐᒃᓯᕋᐅᓯᐅᓚᐅᖅᖢᑎᒃ 
ᐊᑐᓕᖁᔭᓕᐊᓂ ᐱᒋᐊᖅᑎᑦᑎᓂᕐᒧᑦ ᐳᓴᓐᑏᑦ ᐅᓄᖅᓯᒋᐊᖅᑕᐅᖁᓪᓗᒋᑦ 
ᐊᑐᐃᓐᓇᐅᓂᐊᖅᑐᑦ ᓄᓇᓕᖕᓂ ᑲᑉᐸᓂᕆᔭᐅᔪᓄᑦ ᐊᒻᒪᓗ ᐃᓄᐃᑦ 
ᓇᖕᒥᓂᕆᔭᖏᓐᓄᑦ ᐱᓯᓂᓯᐅᔪᓄᑦ.

ᒪᕐᕈᐃᓕᖓᔪᑦ ᐊᖏᕈᑏᑦ ᐃᓗᓕᖏᓐᓂ, ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᑎᓚᐅᖅᑐᑦ ᐊᑐᖅᑐᒃᓴᓂᒃ ᑮᓇᐅᔾᔭᒃᓵᓄᑦ ᐊᒻᒪᓗ 
ᐃᑲᔫᓯᐊᖅᑖᕆᔭᐅᖃᑦᑕᕐᓂᐊᖅᑐᓄᑦ ᓄᓇᓕᖕᓂ ᓄᓇᓕᕆᔨᒃᑯᓐᓄᑦ.  
ᓄᓇᓕᖕᓂ ᓄᓇᓕᕆᔨᑦ ᐊᐅᓚᑦᑎᖃᑦᑕᖅᑐᑦ ᕼᐋᒻᓚᒃᑯᑦ ᓄᓇᖁᑎᖏᓐᓂᒃ 
ᑭᒡᒐᖅᑐᐃᓪᓗᑎᒃ ᓄᓇᓕᖕᒥᖕᓂᒃ.  ᑖᓐᓇ ᐊᖏᕈᑦ ᐃᓱᓕᓚᐅᖅᑐᖅ 2002/03-
ᒥ;  ᓄᓇᓕᓕᕆᔨᒃᑯᑦ ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᓕᖕᓂ ᓄᓇᓕᕆᔨᑦ 
ᐃᓂᖏᓐᓂᒃ 2003/04-ᖑᑎᓪᓗᒍ.

ᓄᓇᓕᓕᕆᔨᒃᑯᑦ ᐊᑐᐃᓐᓇᕈᐃᓚᐅᕐᒥᔪᑦ ᐱᓕᒻᒪᒃᓴᐅᑎᒃᓴᓂᒃ 
ᓄᓇᓕᖕᓂ ᓄᓇᓕᕆᔨᒃᑯᓐᓄᑦ, ᓄᓇᓂᒃ ᐊᐅᓚᑦᓯᔭᕆᐊᖃᕐᓂᕐᒥᒃ 
ᐱᔭᒃᓴᖅᑖᖅᑎᑕᐅᓯᒪᓂᖓᑦ ᐊᔪᕐᓇᓐᖏᓐᓂᖅᓴᐅᓂᐊᕐᒪᑦ.  
ᐃᓕᓐᓂᐊᖅᑎᑕᐅᓪᓚᕆᓚᐅᖅᑐᑦ ᓄᓇᓕᖕᓂ ᓄᓇᓂᒃ ᐊᐅᓚᑦᓯᓂᕐᒧᑦ 

ᓇᓗᓇᐃᒃᑯᑕᖅᑖᕋᓱᒃᖢᑎᒃ, ᑕᒪᓐᓇᓗ ᐊᐅᓚᑕᐅᓚᐅᖅᖢᓂ 
ᓄᓇᓕᖕᓂ ᐃᓕᓐᓂᐊᖅᑎᑦᑎᔨᑦ ᑎᒥᓐᖑᖅᑎᑕᐅᓯᒪᔪᖁᑎᖏᓐᓄᑦ.  
ᐊᖓᔪᖅᑲᐅᑎᖃᕐᕕᖓᑦ ᐊᒻᒪᓗ ᐊᕕᒃᑐᖅᓯᒪᔪᓂ ᑎᑎᕋᕐᕕᖏᑦ 
ᓄᓇᓕᕆᔨᒃᑯᓐᓄᑦ ᐃᑲᔪᖅᑎᒋᔭᐅᖏᓐᓇᖃᑦᑕᖅᑐᑦ ᐊᒻᒪᓗ ᐊᕐᕌᒍᑕᒫᖅ 
ᐃᓕᓐᓂᐊᓯᓐᓈ ᑲᑎᒪᑎᑦᑎᖃᑦᑕᖅᖢᑎᒃ ᐃᓕᓐᓂᐊᖅᑐᑦ ᐃᓕᓐᓂᐊᕐᒪᑕ 
ᒫᓐᓇ ᖃᓄᐃᓕᖓᓕᕐᒪᖔᑦ ᓄᓇᓕᕆᔾᔪᓰᑦ ᐊᒻᒪᓗ ᐱᕙᓪᓕᐊᔾᔪᓰᑦ, 
ᐃᓕᓐᓂᐊᖅᑎᑦᑎᓕᖅᐸᒃᖢᑎᒃ ᑭᖑᕐᖓᒍᑦ ᓄᓇᓕᖕᓂ ᓄᓇᓕᕆᔨᓂᒃ.  
ᓄᓇᓕᓕᕆᔨᒃᑯᑦ ᓄᓇᓂᒃ ᐊᐅᓚᑦᓯᓂᕐᒧᑦ ᖃᐅᔨᒪᔾᔪᑎᓂᒃ ᑎᑎᖅᑲᓕᐅᕐᒥᔪᑦ, 
ᐱᕐᔪᐊᖑᓂᖏᓐᓂᒃ ᐃᓗᓕᖃᐅᖅᖢᑎᒃ ᐊᒻᒪᓗ ᐃᓗᓕᑯᓘᔭᖏᓐᓂᒃ 
ᖃᐅᔨᒋᐊᕈᑕᐅᖃᑦᑕᕐᓂᐊᕐᒪᑕ.

ᓅᑕᐅᓂᖏᑦ ᓄᓇᓕᖕᓄᑦ ᐅᖓᓯᒃᑐᑦ - ᑭᓈᓗᖃᕐᕖᑦ, ᐃᒥᖅᑕᕐᕕᑦ 
ᑕᓰᑦ, ᑐᐊᐸᒃᑕᕐᕖᑦ ᐊᓯᖏᓪᓗ - ᓄᓇᓕᖕᓄᐊᖅᑕᐅᓂᐊᕐᓂᖏᑦ 
ᓱᓕ ᐱᔭᕇᖅᑕᐅᓐᖏᑦᑐᑦ.  ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒃ 
ᐅᖃᖅᓯᒪᔫᔮᖅᑐᖅ ᓄᓇᐃᑦ ᑕᐃᒪᐃᑦᑐᑦ ᓅᑕᐅᔭᕆᐊᖃᖅᑎᑕᐅᓯᒪᓪᓗᑎᒃ 
ᖃᐅᔨᓴᖅᑕᐅᓯᒪᓐᖏᓪᓗᑎᒃ.  ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ ᓄᓇᓂᒃ 
ᖃᐅᔨᓴᖅᑎᕐᔪᐊᕐᒧᑦ ᐊᒻᒪᓗ ᓄᓇᓕᕆᔨᒃᑯᑦ ᑎᑎᕋᕐᕕᖓᓐᓄᑦ;  ᑭᓯᐊᓂ 
ᐊᓯᐊᒎᖔᕐᕕᒃᓴᒥᒃ ᐱᑕᖃᓐᖏᑦᑐᖅ.  ᓄᓇᓂᒃ ᖃᐅᔨᓴᐃᓂᖅ ᐊᒻᒪᓗ 
ᓄᒃᑎᕆᓂᖅ ᒫᓂ $1 ᒥᓕᐊᖏᓐᓃᓐᓂᐊᕋᓱᒋᔭᐅᔪᖅ.ᔭ  ᐃᓚᖏᑦ 
ᓄᓇᐃᑦ ᓱᕈᕐᓇᖅᑐᖃᐅᑐᐃᓐᓇᕆᐊᓖᑦ;  ᑕᐃᒪᐃᑦᑐᓕᕆᓂᕐᒥᒃ 
ᑭᓯᐊᓂ ᐃᓕᓐᓂᐊᖅᓯᒪᓗᑎᒃ ᓄᓇᓕᖕᓂ ᑕᒪᒃᑯᐊ ᐅᓗᕆᐊᓇᖅᑐᓖᑦ 
ᐊᐅᓚᑕᐅᔪᓐᓇᕋᔭᖅᑐᑦ.

ᐊᕐᕌᒍᑕᒫᖅ ᓴᖅᑭᑕᐅᖃᑦᑕᕐᓂᐊᖅᑐᓂᒃ, ᐊᑭᑦᑐᖅᐸᓪᓕᐊᔪᓄᑦ 
ᐊᖑᒻᒪᑏᓐᓇᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑎᑕᐅᖃᑦᑕᕆᐊᓖᑦ 
ᓄᓇᓕᖕᓂ ᓄᓇᓕᕆᔨᑦ ᐱᓕᕆᐊᖃᐃᓐᓇᕐᓂᐊᖅᐸᑕ ᑕᒪᒃᑯᓂᖓ 
ᐱᕐᔪᐊᖑᔪᓂᒃ.  $1 ᒥᓕᐊᒃᑲᓐᓂᕐᓂᒃ ᐱᔭᕆᐊᖃᕐᓂᐊᖅᑐᑦ ᓄᒃᑎᖅᑕᐅᓂᐊᖅᐸᑕ 
ᓄᓇᐃᑦ ᓄᓇᓕᖕᓄᑦ ᖃᓂᓐᖏᑦᑐᑦ.

4.3.  ᐃᓕᖅᑯᓯᓕᕆᔨᑦ

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓕᓴᖅᓯᓯᒪᔪᑦ ᐊᔾᔨᐅᓐᖏᑦᑐᒥᒃ 
ᑕᐅᕗᖓᓕᒫᕐᓗ ᐃᓄᐃᑦ ᐊᑐᕐᓂᖏᓐᓂᒃ ᐱᖅᑯᓯᑐᖃᕐᒥᒍᑦ 
ᐃᓅᓂᕐᒥᖕᓂᒃ, ᐊᒻᒪᓗ ᖃᓄᖅ ᑕᒪᓐᓇ ᐃᓕᖅᑭᒃᐸᓪᓕᐊᓂᖓ 
ᐅᓪᓗᒥᒧᑦ, ᐅᓪᓗᒥᓯᐅᑎᑐᐃᓐᓇᐅᓐᖏᑦᑐᓄᑦ, ᓯᕗᓂᒃᓴᑦᑎᓐᓄᓪᓗ 
ᑭᖑᕚᕆᓂᐊᖅᑕᑦᑎᓐᓄᓪᓗ.  ᑕᒪᓐᓇ ᐱᑐᒃᓯᒪᓂᖅ ᐅᑯᑎᒎᓇᖅ ᓴᖅᑭᔮᖅᐳᖅ 
- ᑎᑎᖅᑲᑐᖃᐃᑦ ᐊᔾᔨᓐᖑᐊᑐᖃᐃᓪᓗ, ᓄᓇᐃᑦ ᐊᑦᑎᖅᓱᖅᑕᐅᓯᒪᓂᖏᑦᑎᒍᑦ, 
ᑐᐱᕐᕕᕕᓃᑦ ᓄᓇᒋᔭᐅᖃᑦᑕᖅᑐᕕᓂᓪᓗ ᐊᒻᒪᓗ ᓇᒡᕚᖅᑕᐅᖃᑦᑕᖅᑐᑦ 
ᓱᓇᒃᑯᑖᑦ, ᐊᒻᒪᓗ ᐅᖃᐅᓯᑦ ᐊᑐᖅᑕᐅᔪᑦ ᐅᓂᒃᑳᖅᑎᓪᓗᒋᑦ 
ᑐᑭᑖᖅᑎᑦᑎᑎᓪᓗᒋᓪᓗ ᑕᒪᒃᑯᓂᖓ ᐊᒻᒪᓗ ᖃᓄᖅ ᐱᑐᒃᓯᒪᖕᒪᖔᖏᓐᓂᒃ.

ᒐᕙᒪᒃᑯᑦ ᐃᓕᓴᖅᓯᓯᒪᓪᓚᕆᒃᑐᑦ ᐃᓄᐃᑦ ᐱᖅᑯᓯᖓᑦᑕ ᐊᔾᔨᐅᓐᖏᓐᓂᖓᓂᒃ, 
ᐊᒻᒪᓗ ᐱᕐᔪᐊᖑᓂᖓᓂᒃ ᐊᑐᓕᖅᑎᑦᑎᓂᐊᖅᑎᓪᓗᒋᑦ ᐃᓄᐃᑦ 
ᓇᓗᓇᐃᒃᑯᑕᖃᑦᑎᐊᕐᓂᐊᕐᒪᑕ, ᐊᒻᒪᓗ ᐃᓅᓯᖃᑦᑎᐊᕐᓂᖅᓴᐅᓕᕈᓐᓇᕐᓂᐊᖅᐸᑕ 
ᒪᑭᒪᑦᑎᐊᕈᓐᓇᖅᓯᓂᐊᖅᐸᑕᓗ.  ᖃᓄᐃᑦᑐᑐᐃᓐᓇᕐᓂᒃ 
ᐃᓅᓯᓕᑦ ᐊᔾᔨᒌᓐᖏᑦᑐᓂ ᐱᕐᔪᐊᖃᓲᖅ ᐃᓕᖅᑯᓯᑐᖃᖏᑦ 
ᐃᓚᐅᔭᕆᐊᖃᕐᓂᖏᓐᓂᒃ ᑕᒪᒃᑯᓄᖓ, ᐊᒻᒪᓗ ᓄᓇᕗᑦ ᑕᐃᒪᐃᑦᑐᓂᒃ 
ᐊᒥᓱᕐᔪᐊᒻᒪᕆᐊᓗᖕᓂᒃ ᐱᖃᐅᖅᑐᑦ ᑐᓐᖓᕕᒋᔭᐅᓪᓚᕆᓕᕈᓐᓇᖅᑐᓂᒃ 
ᓇᓗᓇᐃᖅᓯᒃᑲᓐᓂᐅᑕᐅᓂᐊᖅᑐᓂᒃ ᐃᓅᓂᕐᒥᖕᓂᒃ ᐊᒻᒪᓗ ᑲᓇᑕᒥ 
ᓄᓇᕐᔪᐊᒥᓗ ᐃᓂᖃᑦᑎᐊᖅᑎᑕᐅᓂᐊᕐᓂᖏᓐᓂᒃ.

ᑕᒪᒃᑯᐊ ᑐᓐᖓᕖᑦ ᐃᓕᓴᕆᔭᐅᓯᒪᑎᓪᓗᒋᑦ, ᐃᓕᖅᑯᓯᓕᕆᔨᒃᑯᑦ 
ᐊᑐᓕᖅᑎᑦᑎᕙᓪᓕᐊᔪᑦ ᐱᔭᒃᓴᖅᑖᕆᓯᒪᔭᕐᒥᓂᒃ ᓇᓗᓇᐃᖅᑕᐅᓯᒪᔪᓂ 
ᐊᖏᕈᑎᓂ 32, 33 ᐊᒻᒪᓗ 34.

ᒪᓕᒡᓗᒍ ᓈᓴᐅᑎᓕᒃ 32 ᐃᓗᓕᖏᓐᓃᑦᑐᑦ, ᐃᓕᖅᑯᓯᓕᕆᔨᒃᑯᑦ 
ᐃᑲᔪᖅᓱᐃᓚᐅᖅᑐᑦ ᓄᓇᕗᒻᒥ ᐃᓅᓯᓕᕆᓂᕐᒧᑦ ᑲᑎᒪᔨᖏᑦ 
ᓴᖅᑭᑦᑎᕙᓪᓕᐊᓕᖅᑎᓪᓗᒋᑦ ᐃᓅᓯᕐᒧᑦ ᐱᖅᑯᓯᓕᕆᓂᕐᒧᓪᓗ ᐊᑐᐊᒐᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒡᓗ.

ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᐸᐸᑦᑎᔨᓂᒃ 

ᖃᐃᖁᔨᓚᐅᖅᓯᒪᔪᑦ ᐃᑦᑕᕐᓂᓴᓕᕆᓂᕐᒧᑦ ᒪᓕᒐᓂᒃ 
ᓴᓇᕙᓪᓕᐊᓂᐊᓕᖅᑎᓪᓗᒋᑦ ᓄᓇᕗᒻᒥ ᐊᑐᖅᑐᒃᓴᓂᒃ.  ᐅᑯᐊᖑᕗᑦ ᐃᓚᖏᑦ:

– ᓄᓇᕗᒻᒥ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᓴᐅᓂᕕᓂᕐᓂᒃ 
ᕿᓂᕐᕕᐅᖃᑦᑕᖅᑐᑦ ᒪᓕᒐᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᖏᖅᑕᐅᓚᐅᖅᓯᒪᔪᑦ ᔫᓂ 15, 2001-ᖑᑎᓪᓗᒍ;

– ᐃᓄᕕᓃᑦ ᐊᒻᒪᓗ ᕿᒻᒪᑯᖏᓐᓄᑦ ᐊᑐᐊᒐᖅ, ᖃᓄᐃᑦᑐᑐᐃᓐᓇᕐᓂᒃ 
ᓄᓇᒋᔭᐅᔪᕕᓂᒃᓂᒃ ᖃᐅᔨᓴᐃᓂᐊᖅᑎᓪᓗᒋᑦ ᐊᒻᒪᓗ 
ᕿᒥᕐᕈᓇᖕᓂᐊᖅᑎᓪᓗᒋᑦ ᐃᓄᐃᑦ ᓴᐅᓂᕕᓂᖏᓐᓂᒃ 
ᐃᓗᕕᖃᕐᕕᖏᓐᓃᑦᑐᓂᒡᓗ ᓱᓇᒃᑯᑖᓂᒃ ᐊᑐᖃᑦᑕᕆᐊᖃᕐᓂᐊᖅᑐᑦ 
ᓄᓇᕗᒻᒥᐅᑦ ᐅᒃᐱᕆᔭᖏᓐᓂᒃ, ᒪᓕᒃᑕᖏᓐᓂᒃ ᐊᒻᒪᓗ 
ᐅᓪᓗᒥᐅᓕᖅᑐᖅ ᖃᐅᔨᓴᖅᑎᑦ ᑐᓐᖓᕕᖏᓐᓂᒃ, ᐊᒻᒪᓗ 
ᐊᓯᓕᒫᖏᓐᓂᒃ ᐊᑐᕈᓐᓇᖅᑐᓂᒃ ᒪᓕᒐᓂᒃ, ᒪᓕᒃᑕᐅᔭᕆᐊᓕᖕᓂᒃ 
ᐊᖏᕈᑕᐅᓯᒪᔪᓂᒡᓗ.  ᑖᒃᑯᐊ ᐊᑐᐊᒐᑦ ᓄᓇᕗᑦ ᒐᕙᒪᒃᑯᓐᓄᑦ 
ᐊᖏᖅᑕᐅᓚᐅᖅᓯᒪᔪᑦ, ᐊᑐᓕᖅᑎᑕᐅᓚᐅᖅᓯᒪᓪᓗᑎᒡᓗ ᔫᓂ 15, 
2001-ᒥ.

– . ᓄᓇᐃᑦ ᐊᑐᖅᑕᐅᓗᑎᒃ ᐱᕙᓪᓕᐊᑎᑦᑎᓂᐊᕐᓂᕐᒧᑦ 
ᑐᒃᓯᕋᐅᑏᑦ ᐊᒻᒪᓗ ᐃᑦᑕᕐᓂᓴᓂᒃ ᕿᓂᕈᒪᓂᕐᒧᑦ ᐱᔪᓐᓇᐅᑏᑦ 
ᕿᒥᕐᕈᓇᒃᑕᐅᓚᐅᖅᑐᑦ ᐊᒃᑐᐃᓂᖃᑐᐃᓐᓇᕆᐊᖃᕐᒪᑕ 
ᐃᑦᑕᕐᓂᓴᖃᕐᕕᖕᓂᒃ ᐊᒻᒪᓗ ᐊᓯᖏᓐᓂᒃ 
ᐊᑐᖅᑕᐅᖃᑦᑕᓚᐅᖅᓯᒪᔪᓂᒃ ᐃᒻᒪᑲᓪᓚᕐᔪᐊᒻᒪᕆᐊᓗᒃ.

ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᖕᒥᔪᑦ ᓄᓇᐃᑦ ᐊᑎᑐᖃᕕᓂᖏᓐᓂᒃ 
ᑲᒪᔪᒃᓴᓐᖑᖅᑎᑕᐅᓯᒪᓪᓗᑎᒃ.  ᑕᐃᒪᐃᓕᐅᕐᓂᐊᕈᑎᒃ ᑐᓴᐅᒪᔾᔪᑎᑦ 
ᐊᐅᓚᑕᐅᔾᔪᓯᖏᓐᓂᒃ ᐋᖅᑭᒃᓯᒋᐊᖃᓚᐅᖅᑐᑦ ᑕᒪᒃᑯᐊ ᐃᓄᐃᑦ 
ᐊᑦᑎᖅᑐᖃᑦᑕᓚᐅᖅᓯᒪᔭᖏᑦ ᓄᓇᐃᑦ ᐅᑎᖅᑎᑕᐅᔪᓐᓇᕐᓂᐊᕐᒪᑕ 
ᐃᓄᐃᑦ ᐅᒃᐱᕆᔭᖏᑦ ᐱᖅᑯᓯᑐᖃᖏᓪᓗ ᐊᑐᖅᑕᐅᓗᑎᒃ, ᑕᒪᓐᓇᓗ 
ᑲᒪᒋᔭᐅᖏᓐᓇᖅᖢᓂ.

4.3.1. ᓄᓇᕗᒻᒥ ᑕᑯᔭᒐᖃᕐᕕᒃ
ᐊᖏᕈᑎᓃᑦᑐᖅ ᓈᓴᐅᑎᓕᒃ 34 (ᓄᓇᒥᓐᖔᖅᑐᑦ ᐊᒻᒪᓗ 
ᑐᖅᑯᖅᑕᐅᓯᒪᔪᑐᖃᐃᑦ ᖃᐅᔨᒋᐊᕈᑏᑦ) ᓇᓗᓇᐃᖅᓯᓯᒪᕗᖅ 
ᐊᑕᐅᓯᐅᓐᖏᑦᑐᓂᒃ ᓄᓇᕗᑦ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖏᓐᓂᒃ, ᓲᕐᓗ 

ᓴᖅᑭᑦᑎᓂᐊᕐᓂᖅ ᐊᑐᓕᖅᑎᑦᑎᓂᐊᕐᓂᕐᓗ ᑐᓴᐅᒪᔾᔪᑏᑦ ᐊᐅᓚᑕᐅᔾᔪᑎᖏᓐᓂᒃ, 
ᓄᓇᒥᓐᖔᖅᑎᑐᓂᒃ ᐊᒻᒪᓗ ᑐᖅᑯᖅᑕᐅᓯᒪᔪᑐᖃᕐᓂᒃ ᑲᑎᖅᓱᖅᑕᐅᓯᒪᔪᓂᒃ 
ᑎᒍᓯᓂᐊᕐᓂᖅ, ᐊᒻᒪᓗ ᐱᐅᖅᓱᐊᕐᓂᖅ, ᐸᐸᑕᐅᔪᒃᓴᓂᒃ ᓴᓗᒻᒪᖅᓴᐃᓂᖅ 
ᐊᒻᒪᓗ ᑐᖅᑯᖅᑕᐅᓯᒪᕝᕕᑦ ᐱᓯᒪᔭᐅᔪᓐᓇᕐᓂᐊᕐᒪᑕ ᐊᑐᖅᑕᐅᖃᑦᑕᕐᓂᐊᕐᒪᑕᓗ 
ᑕᒪᒃᑯᐊ ᑲᑎᖅᓱᖅᑕᐅᕙᒃᑐᑦ.

ᓄᓇᕗᒻᒥ ᐃᑦᑕᕐᓂᓴᖁᑎᖏᓐᓂᒃ ᐊᐅᓚᑦᓯᔨᐅᓂᐊᕐᓂᖏᑦ ᐊᖏᖅᓯᒪᓂᒃᑯᑦ 
ᐃᓕᓴᕆᓯᒪᓪᓗᑎᒃᑯᑦ, ᐃᓕᖅᑯᓯᓕᕆᔨᒃᑯᑦ ᖃᐅᔨᓴᐃᑎᑦᑎᕐᔪᐊᓚᐅᖅᓯᒪᔪᑦ 
ᐸᕐᓇᐅᑎᓕᐊᖑᔪᒃᓴᒥᒃ ᐋᖅᑭᒃᓱᖅᑕᐅᕙᓪᓕᐊᓕᕈᓐᓇᕐᓂᐊᕐᒪᑕ ᓄᓇᕗᒻᒥ 
ᑕᑯᔭᒐᖃᕐᕕᒃᓴᖅ, ᓴᓗᒻᒪᖅᓴᐃᕝᕕᖃᑦᑎᐊᕐᓗᓂ ᐱᐅᖅᓱᐊᕆᐊᓕᖕᓄᓪᓗ 
ᑐᕌᖓᔪᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᓗᑎᒃ, ᐊᖅᑯᑎᒋᓗᒋᑦ 
ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᒻᒪᓗ ᐱᔨᑦᑎᕈᑏᑦ 
ᓄᓇᕗᒻᒥᐅᓄᑦ ᓴᖅᑭᑕᐅᓇᔭᖅᑐᑦ ᐊᒻᒪᓗ ᑲᔪᓯᑎᑕᐅᓗᑎᒃ.

ᐊᖏᕈᑎᓂ ᓈᓴᐅᑎᓕᒃ 33.2.4 ᓇᓗᓇᐃᖅᓯᓯᒪᔪᖅ ᑐᐊᕕᐅᑕᐅᔭᕆᐊᖃᕐᓂᖓ 
ᑖᓐᓇ ᑕᑯᔭᒐᖃᕐᕕᒃ ᐃᒡᓗᖃᖅᑎᑕᐅᑦᑎᐊᕐᓂᐊᕐᒪᑕ ᓄᓇᕗᒻᒥᐅᑦ 
ᐃᑦᑕᕐᓂᓴᖁᑎᖏᑦ, ᐊᒻᒪᓗ ᓈᓇᐅᑎᓕᒃ 33.8.1 ᐊᑐᖅᖢᒍ ᓇᓗᓇᐃᖅᑕᐅᓯᒪᔪᑦ 
ᑎᒥᓐᖑᖅᑎᑕᐅᓯᒪᔪᑦ ᓄᓇᕗᒻᒦᑦᑐᑦ ᖃᔅᓯᐅᓂᖏᑦ ᐊᓯᖏᓐᓄᐊᖅᑕᐅᔪᓐᓇᖅᑐᑦ 
ᑭᒡᓕᖃᖅᑎᑕᐅᓪᓗᑎᒃ.  ᓈᓴᐅᑎᓕᒃ 34.3.1 ᐅᖃᖅᓯᒪᖕᒥᔪᖅ ᐋᑐᕚᒥ 
ᑕᑯᔭᒐᖃᕐᕕᖕᒦᑦᑐᑦ ᐊᒻᒪᓗ ᐊᓯᖏᓐᓂᒃ ᓇᓗᓇᐃᖅᑕᐅᓯᒪᔪᓂ 
ᐅᓄᓛᖑᔪᓐᓇᖅᑐᓂᒃ ᐸᐸᑦᑎᔪᓐᓇᖅᑐᑦ ᓄᓇᕗᒻᒥᓐᖔᖅᑐᓂᒃ.  
ᑕᐃᒪᐃᑦᑑᒐᓗᐊᖅᑎᓪᓗᒍ, ᑕᒪᒃᑮᒃ ᓈᓴᐅᑏᒃ, ᐅᖃᖅᓯᒪᔪᑦ 
ᐊᑐᖅᑐᐊᖅᑎᑦᑎᓂᐊᕈᑎᒃ ᓅᑦᑎᓂᐊᕈᑎᒡᓘᓐᓃᑦ ᐋᒃᑳᖅᑕᐅᔪᓐᓇᖅᑐᑦ 
"ᐱᑐᖃᐃᑦ ᑲᒪᒋᔭᐅᑦᑎᐊᕈᓐᓇᕐᓂᐊᓐᖏᑉᐸᑕ ᓱᕈᑐᐃᓐᓇᕆᐊᖃᖅᐸᑕᓘᓐᓃᑦ 
ᐱᐅᔪᓐᓃᑐᐃᓐᓇᕆᐊᖃᖅᐸᑕᓘᓐᓃᑦ, ᐃᓚᓕᐅᖢᒋᑦ 
ᓂᒡᓕᓇᕐᓂᕆᔭᕆᐊᖃᖅᑕᖓ ᓇᔪᖅᑕᖓᑕ ᐊᒻᒪᓗ ᐅᐊᑦᓯᔨᖃᑦᑎᐊᕐᓗᑎᒃ" 
ᐅᕝᕙᓘᓐᓃᑦ "ᖃᐅᔨᓴᖅᑎᓄᑦ ᐃᓄᖕᓄᓪᓘᓐᓃᑦ ᑕᒪᒃᑯᓂᖓ ᑕᑯᔭᖅᑐᕈᒪᔪᓄᑦ 
ᐊᑐᐃᓐᓇᕈᖅᑎᑕᐅᓯᒪᔪᓐᓇᕐᓂᐊᓐᖏᑉᐸᑕ."

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓕᓴᖅᓯᓯᒪᒐᓗᐊᖅᑎᓪᓗᒋᑦ ᑕᑯᔭᒐᖃᕐᕖᑦ 
ᓴᖅᑭᑕᐅᓴᕋᐃᑦᑕᕆᐊᖃᕐᓂᖏᓐᓂᒃ, ᑮᓇᐅᔭᑦ ᐊᑐᐃᓐᓇᐅᓐᖏᑦᑐᑦ 
ᓴᖅᑭᑦᑎᔾᔪᑕᐅᔪᒃᓴᓄᑦ ᐊᑐᖅᑐᒃᓴᓂᒃ, ᐊᒻᒪᓗ ᑕᑯᔭᒐᖃᕐᕕᖕᒥᒃ 

ᖃᐅᔨᓴᐃᓚᐅᖅᑐᑦ ᐊᑐᓕᖁᔭᖏᑦ ᐊᑐᓕᖅᑎᑕᐅᔪᓐᓇᓐᖏᖢᑎᒃ ᑭᓯᐊᓂ 
ᓴᓇᕐᕈᑎᒃᓴᑦ ᐊᑐᕆᐊᓖᑦ ᐊᑐᐃᓐᓇᕈᖅᑎᑕᐅᒃᐸᑕ.

4.4. ᒪᓕᒐᓕᕆᔨᒃᑯᑦ

4.4.1.  ᒪᓕᒐᕐᓂᐊᕐᓂᕐᒧᑦ ᐱᔨᑦᑎᕈᑏᑦ
ᓄᓇᕗᒻᒥ ᒪᓕᒐᓕᕆᔨᒃᑯᑦ ᒪᓕᒐᕐᓂᐊᕐᓂᕐᒧᑦ ᐱᔨᑦᑎᕈᑎᓂᒃ 
ᐊᑐᐃᓐᓇᕈᐃᓯᒪᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᓕᒫᖏᑕ 
ᐊᐅᓚᓂᖏᓐᓄᑦ ᐱᕙᓪᓕᐊᔾᔪᓯᖏᓐᓄᓪᓗ ᐱᔭᒃᓴᖅᑖᕆᓯᒪᔭᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ, ᐅᑯᐊ ᐃᓚᐅᓪᓗᑎᒃ:

– ᖃᐅᔨᒪᔨᑕᕆᔭᐅᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᓪᓗ 
ᐱᔨᑦᑎᕈᑎᓂᒃ ᐊᑐᐃᓐᓇᕈᐃᕙᒃᖢᑎᒃ ᐊᓯᖏᓐᓄᑦ ᓄᓇᕗᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᓄᓇᑖᕐᓂᒃᑯᑦ ᐊᖏᕈᑎᑎᒍᑦ 
ᑭᓱᓂᒃ ᐱᔭᒃᓴᖃᕐᒪᖓᖏᓐᓂᒃ.  ᐃᓚᓕᐅᔾᔨᓯᒪᔪᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐊᒻᒪᓗ ᐸᐃᑉᐹᑦ ᐱᔾᔪᑎᓖᑦ ᐃᓛᒃᑯᑦ 
ᓈᓴᐅᑎᓕᖕᓂᒃ 23, 32 ᐊᒻᒪᓗ 24 ᐊᖏᕈᑎᓃᑦᑐᑦ, ᐃᓚᒋᓪᓗᒍ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ, 24-ᒧᑦ ᑖᓐᓇ 
ᐊᑐᓕᖅᑎᑦᑎᔾᔪᑕᐅᔪᖅ;

– ᐃᑲᔪᖃᑦᑕᖅᑐᑦ ᓄᓇᑖᕈᑎᑎᒍᑦ ᐱᔭᒃᓴᖅᑖᕆᔭᐅᓯᒪᔪᑦ 
ᒪᓕᒐᓕᕆᓂᒃᑰᕈᑕᐅᔭᕆᐊᓕᖕᓂᒃ, ᐆᒃᑑᑎᒋᓗᒋᑦ 
ᑮᓇᐅᔭᖅᑐᕐᓂᐅᓂᐊᖅᑐᑦ ᐊᒻᒪᓗ ᑲᑎᒪᔨᖏᑦ ᓈᓚᒋᐊᖅᑎᑦᑎᓂᖏᑦ;

– ᐊᖏᖃᑎᒌᒍᓐᓇᐃᓪᓕᓂᒃᑯᑦ ᐃᖅᑲᖅᑐᐃᕕᓕᕆᓂᒃᑯᓪᓗ ᓄᓇᑖᕈᑏᑦ 
ᐱᔾᔪᑎᒋᓪᓗᒋᑦ, ᓲᕐᓗ ᑲᓪᓚᒃ ᐊᒻᒪᓗ ᓄᓇᕗᑦ (ᐃᑯᐱᒡᕕᓕᕆᔨᒃᑯᑦ 
ᒥᓂᔅᑕᖓᑦ) (ᓄᓇᑖᕈᑎᓃᑦᑐᑦ ᓈᓴᐅᑎᓕᒃ 2 ᐊᒻᒪ 5);

– ᐊᑐᓕᖅᑎᑦᑎᓂᕐᒧᑦ ᑐᕌᖓᔪᑦ ᐋᔩᖃᑎᒌᖕᓂᑦ ᐃᑲᔪᖅᓱᐃᓂᐊᖅᑐᑦ 
ᐆᒃᑑᑎᒋᓗᒋᑦ ᐊᑐᓕᖅᑎᑦᑎᓂᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᑲᔫᑏᑦ ᐊᑐᐊᒐᖓᑦ, ᐊᒻᒪᓗ ᐋᔩᖃᑎᒌᖕᓂᖅ ᐃᓄᐃᑦ 
ᐊᑐᒃᖅᑕᐅᓂᐊᕐᓂᖏᑦᑕ ᐃᑲᔫᓯᐊᕐᓂᐊᕐᓂᖏᑦᑕᓗ ᐊᖏᕈᑏᑦ 
ᐊᑐᓕᖅᑎᑕᐅᓂᖏᑦ;

– ᒪᓕᒐᕐᓂᐊᕐᓂᓕᕆᓂᒃᑯᑦ ᐃᑲᔫᑏᑦ ᐱᔾᔪᑎᖃᖅᑎᓪᓗᒋᑦ 
ᓄᓇᑖᕈᑎᑎᒍᑦ ᐱᔭᒃᓴᖅᑖᕆᔭᐅᓯᒪᔪᑦ ᓄᓇᐃᑦ ᓄᒃᑎᖅᑕᐅᓂᖏᑦ, ᐃᓚᓕᐅᖢᒋᑦ 
ᑭᖑᓂᑦᑎᓐᓂ ᑕᒻᒪᐅᑕᐅᓪᓗᑎᒃ ᓄᒃᑎᖅᑕᐅᓚᐅᖅᓯᒪᔪᑦ (ᓈᓴᐅᑎᓕᒃ 14, 19);

– ᒪᓕᒐᕐᓂᐊᕐᓂᒃᑯᑦ ᐃᑲᔪᖅᓱᐃᓂᖅ ᑲᑐᔾᔨᓪᓗᑎᒃ 
ᐋᖅᑭᒃᓱᐃᓇᓱᒃᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑦᑕᕐᓂᓴᓄᑦ 
ᓴᐅᓂᕕᓂᕐᓄᓪᓗ ᐅᔭᖅᑲᓄᓪᓗ ᖃᐅᔨᓵᖑᔪᒃᓴᑦ ᒪᓕᒐᖏᓐᓂᒃ, 
ᐱᖃᑎᒋᓪᓗᒋᑦ ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ 
ᐃᓄᓕᕆᔨᑐᖃᒃᑯᑦ (ᐊᐃᓈᒃᑯᑦ);

– ᓴᖅᑭᑦᑎᓗᑎᒃ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᑕᐅᓯᒪᓗᑎᒃ 
ᐱᔪᓐᓇᕐᓂᖃᕐᓂᐊᕐᓂᖏᑦ ᐊᐅᓚᑦᓯᔪᓐᓇᕐᓂᕐᒥᒃ ᐱᔪᓐᓇᐅᑎᓂᒃ, 
ᐊᒻᒪᓗ ᐋᖅᑭᒋᐊᖅᑕᐅᓂᖏᑦ ᐱᔪᓐᓇᐅᓯᕆᔾᔪᑏᑦ ᒪᓕᒐᑦ ᐃᓗᓕᖏᑦ 
ᑕᑯᓐᓇᕐᓗᒋᑦ (ᓈᓴᐅᑎᓕᒃ 33);  ᐊᒻᒪᓗ

– ᐃᓚᐅᓗᑎᒃ ᑐᑭᓯᓇᓱᖃᑎᖃᕐᓗᑎᒡᓗ ᓇᓗᓇᐃᖅᑕᐅᓯᒪᔪᑦ 
ᐃᓄᐃᑦ ᑎᒥᓐᖑᖅᑎᑕᐅᓯᒪᔪᖁᑎᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᐱᖁᔭᕐᔪᐊᖅ 
ᓴᖅᑭᑕᐅᔭᕆᐊᖃᖅᑎᑕᐅᔪᖅ ᓄᓇᑖᕈᑏᑦ ᐊᖏᕈᑎᖏᑦᑎᒍᑦ, 
ᐃᓚᓕᐅᖢᒋᑦ:
o ᓄᓇᕗᒻᒥ ᐃᒪᓕᕆᔨᒃᑯᑦ ᐊᒻᒪᓗ ᓄᓇᐃᑦ ᖄᖓᓄᑦ ᑲᑎᒪᔨᑦ 

ᐱᖁᔭᕐᔪᐊᖓᑦ (ᑲᓇᑕᐅᑉ ᒐᕙᒪᒃᑯᖏᓐᓂ);
o ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ (ᓄᓇᕗᒻᒥ);
o ᐊᕙᓗᓕᕆᓂᕐᒧᑦ ᑐᕌᖓᔪᓂᒃ ᖃᐅᔨᓴᐃᓂᕐᒧᑦ ᐱᖁᔭᕐᔪᐊᖅ 

(ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ 
ᐊᒻᒪᓗ ᓄᓇᕗᒻᒥ ᐸᕐᓇᐃᔨᑦ ᑲᒥᓴᖏᑦ).

4.4.2. ᐱᖁᔭᕐᔪᐊᒃᓴᓕᐅᕐᓂᖅ 
ᐱᖁᔭᕐᔪᐊᕐᓂᒃ ᓴᓇᖃᑦᑕᖅᑐᑦ ᐃᑲᔪᖅᓱᐃᖃᑦᑕᖅᐳᑦ ᒐᕙᒪᒃᑯᑦ 
ᐱᓕᕆᕝᕕᖏᓂᒃ ᐊᒻᒪᓗ ᑎᒥᓐᖑᖅᑎᓯᒪᔭᖏᓐᓂᒃ ᓄᓇᕗᒻᒥ 
ᐱᖁᔭᕐᔪᐊᑦ ᐊᓯᔾᔨᖅᑕᐅᓂᐊᖅᑎᓪᓗᒋᑦ ᑎᑎᕋᖅᑕᐅᕐᖓᓕᕌᖓᑕ 
ᑐᑭᓯᓇᑦᑎᐊᒃᑲᓐᓂᕐᓂᐊᕐᒪᑕ ᐊᒃᑐᐃᓂᖃᓕᕐᓂᐊᕐᒪᑕᓗ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓄᑦ, ᐊᒻᒪᓗ ᐃᓄᒃᑎᑑᖅᑎᑕᐅᑎᑦᑎᖃᑦᑕᖅᖢᑎᒃ.

ᑖᒃᑯᐊ ᒪᓕᒐᓂᒃ ᑎᑎᕋᖅᑎ ᐃᓘᓐᓇᖏᓐᓂᒃ ᐱᖁᔭᒃᓴᓂᒃ ᐋᖅᑭᒃᓱᐃᖃᑦᑕᖅᑐᑦ 
ᖃᓪᓗᓈᑎᑐᑦ, ᐅᐃᕖᖅᑎᓄᑦ ᐃᓄᒃᑎᑐᓪᓗ;  ᐱᖁᔭᕐᔪᐊᑦ ᐊᑐᓂ 
ᓇᐃᓈᖅᓯᒪᔪᒃᓴᓂᒃ ᓴᓇᖃᑦᑕᖅᑐᑦ ᐃᓄᒃᑎᑑᖅᑎᑕᐅᑎᖢᓂᒋᓪᓗ;  ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᑎᒥᓐᖑᖅᑎᓯᒪᔭᖏᓐᓂᒡᓗ ᐃᑲᔪᖃᑦᑕᖅᑐᑦ ᐊᑐᐊᒐᑦ 

ᒪᓕᒃᓯᒪᓕᕐᓂᐊᕐᒪᑕ ᓄᓇᑖᕈᑎᓄᑦ ᑖᒃᑯᐊ ᓴᖅᑭᔮᖅᑎᑕᐅᔭᕆᐊᖃᕐᒪᑕ 
ᐱᖁᔭᕐᔪᐊᓂ;  ᐊᒻᒪᓗ ᐅᖃᓕᒫᒐᓐᖑᖅᑐᒃᓴᓂᒃ ᐃᓄᓕᒫᓄᓪᓗ ᑕᑯᔭᒃᔪᒃᓴᓂᒃ 
ᓴᓇᖃᑦᑕᕐᒥᔪᑦ ᐱᖁᔭᕐᔪᐊᓐᖑᖅᑎᑕᐅᓪᓚᕆᒃᑳᖓᑕ.

ᐱᖁᔭᕐᔪᐊᒃᓴᓂᒃ ᑎᑎᕋᖅᑎ ᐅᑯᓂᖓ ᐱᔭᕇᖅᓯᓚᐅᖅᑐᑦ ᐅᓂᒃᑳᓕᐅᕐᓇᖅ 
ᐊᑐᖅᑎᓪᓗᒍ:

– ᑎᑎᕋᖅᑕᐅᕐᖓᓚᐅᖅᑐᑦ ᐃᓄᒃᑎᑑᓕᖅᑎᑕᐅᓪᓗᑎᒡᓗ ᓄᑖᑦ 
ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ;

– ᑎᓴᒪᑦ ᐃᓄᐃᑦ ᖃᓄᖅ ᐃᓱᒪᖃᕐᒪᖔᑦ ᓂᕈᐊᕐᓂᐊᕐᓂᖏᑦᑕ 
ᒪᓕᒐᖏᑦ ᓴᓇᔭᐅᓚᐅᖅᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ;

– ᑎᑎᕋᖅᑕᐅᕐᖓᓚᐅᖅᑐᑦ ᐃᓄᒃᑎᑑᓕᖅᑎᑕᐅᓪᓗᑎᒡᓗ ᓯᑏᑦ, 
ᑕᐅᓐᑯᑦ ᐊᒻᒪᓗ ᕕᓕᔾᔨᑦ ᐱᖁᔭᕐᔪᐊᖏᑦᑕ ᐊᒻᒪᓗ ᕼᐋᒻᓚᒃᑯᑦ 
ᐱᖁᔭᕐᔪᐊᖓᑦ ᐋᖅᑭᒋᐊᖅᑕᐅᓂᖏᑦ, ᑖᒃᑯᑎᒎᓇᕐᓗ ᕼᐋᒻᓚᒃᑯᑦ 
ᐱᔪᓐᓇᕐᓂᖏᑦ ᓄᓇᓕᕆᓂᕐᒧᑦ ᐊᖏᒡᓕᒋᐊᖅᑕᐅᓚᐅᖅᖢᑎᒃ; 

– ᐃᓄᒃᑎᑑᓕᖅᑎᑕᐅᓚᐅᖅᑐᑦ ᒥᓂᔅᑕᐃᑦ ᑎᒃᑯᐊᖅᑕᐅᓂᖏᑦ;
– ᖃᐅᔨᒪᔨᑕᕆᔭᐅᓚᐅᖅᑐᑦ ᐊᑐᖅᑕᐅᔭᕆᐊᓕᖕᓄᑦ ᓄᓇᑖᕈᑏᑦ 

ᐃᓗᓕᖏᓐᓃᑦᑐᓄᑦ ᐊᔾᔨᒌᓐᖏᑦᑐᑦ ᐱᖁᔭᕐᔪᐊᓐᖑᖅᑎᑕᐅᓂᐊᖅᑐᑦ 
ᐱᔾᔪᑕᐅᓪᓗᑎᒃ;

– ᓄᓇᕗᒻᒥ ᐱᖁᔭᕐᔪᐊᑦ ᐊᔾᔨᒌᓐᖏᑦᑐᑦ ᑲᑎᑕᐅᓂᖏᑦ 
ᐃᓄᒃᑎᑑᓕᖅᑎᑕᐅᓚᐅᖅᑐᑦ;

– ᑲᓇᑕᐅᑉ ᒐᕙᒪᒃᑯᖏᓐᓂ ᑐᓵᔨᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᖃᑎᒋᓚᐅᖅᑕᖏᑦ ᐃᓄᒃᑎᑐᑦ ᐅᖃᐅᓯᑦ 
ᑐᑭᖏᓐᓂᒃ, ᑲᓇᑕᐅᑉ ᒐᕙᒪᒃᑯᖏᑦᑕ ᐅᖃᐅᓯᓕᕆᔾᔪᓯᖏᓐᓂᒃ 
ᐊᒻᒪᓗ ᐅᖃᐅᓯᓕᕆᓂᕐᒧᑦ ᑐᕌᖓᔪᓂᒃ ᖃᕆᓴᐅᔭᒃᑰᖅᑎᑦᑎᓪᓗᑎᒃ;

– ᑎᓴᒪᓂᒃ ᐅᖃᐅᓯᕐᓂᒃ ᐊᑐᖅᑐᓂᒃ ᖃᕆᓴᐅᔭᒃᑯᑦ 
ᑕᑯᒋᐊᖅᑕᐅᔪᓐᓇᖅᑐᓂᒃ ᐋᖅᑭᒃᓱᐃᖏᓐᓇᖅᑐᑦ 
ᐃᓗᓕᖃᕐᓂᐊᖅᑐᓂᒃ ᓄᓇᕗᒻᒥ ᐱᖁᔭᕐᔪᐊᖁᑎᒋᔭᐅᔪᓂᒃ.

ᐱᖁᔭᕐᔪᐊᒃᓴᓂᒃ ᑎᑎᕋᖅᑎ ᐃᓘᓐᓇᖏᓐᓂᒃ ᒪᓕᒐᓂᒃ 
ᐃᓄᒃᑎᑑᓕᖅᑎᑦᑎᓛᕈᒪᔪᑦ, ᐊᒻᒪᓗ ᐱᖁᔭᒃᓴᓂᒃ.  ᐱᖁᔭᕐᔪᐊᒃᓴᓂᒃ 
ᑎᑎᕋᖅᑎᑦ ᐅᖃᓕᒫᒐᓐᖑᖅᑎᑦᑎᕙᓪᓕᐊᖕᒥᔪᑦ ᓄᓇᕗᑦ ᐱᖁᔭᕐᔪᐊᖏᓐᓂᒃ 
ᖃᓪᓗᓈᑎᑐᑦ, ᐅᐃᕖᖅᑎᓄᑦ ᐃᓄᒃᑎᑐᓪᓗ;  ᓄᓇᕗᒻᒥ ᐱᖁᔭᕐᔪᐊᑦ 

ᐅᖃᓕᒫᒐᓐᖑᖅᑎᑕᐅᓚᐅᖅᓯᒪᓐᖏᑦᑐᑦ.  ᓴᓇᕐᕈᑎᖃᐅᕐᓂᖅᓴᐅᓕᕈᑎᒃ 
ᐃᓕᓐᓂᐊᖅᑎᑦᑎᔪᓐᓇᒃᑲᓐᓂᕐᓂᐊᖅᑐᑦ ᐃᓄᖕᓂᒃ ᒪᓕᒐᕐᓂᐊᕐᓂᓕᕆᓂᕐᒧᑦ 
ᑐᕌᖓᔪᓂᒃ ᐃᓄᒃᑎᑑᓕᕆᕙᓪᓕᐊᔨᐅᓂᐊᖅᑐᓂᒃ ᐊᒻᒪᓗ ᖃᕆᓴᐅᔭᓕᕆᓂᕐᒥᒃ 
ᐃᓕᓐᓂᐊᖅᑎᑕᐅᓗᑎᒃ.

4.4.3. ᓄᓇᐃᑦ ᐊᑎᓕᐅᖅᑕᐅᓯᒪᓂᖏᓐᓄᑦ ᑎᑎᕋᕐᕕᒃ
ᓄᓇᐃᑦ ᐊᑎᓕᐅᖅᑕᐅᓯᒪᓂᖏᓐᓄᑦ ᑎᑎᕋᕐᕕᒃ ᐊᐅᓚᑕᐅᔪᖅ ᓄᓇᐃᑦ 
ᐊᑎᓕᐅᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᓄᑦ ᐊᒻᒪᓗ ᐊᑎᓪᓚᕆᒥᒃ ᐊᑐᕐᓗᓂ 
ᓇᓗᓇᐃᖅᑕᐅᓯᒪᖃᑦᑕᖅᖢᑎᒃ ᓄᓇᐃᑦ ᑭᓇᒧᑦ ᓇᖕᒥᓂᕆᔭᐅᖕᒪᖔᖏᓐᓂᒃ.  
ᑖᓐᓇ ᑎᑎᕋᕐᕕᒃ ᑲᒪᔪᒃᓴᖅᑖᖅᑎᑕᐅᓯᒪᖕᒥᔪᖅ ᐊᑎᓕᐅᖅᑕᐅᓯᒪᔪᓂᒃ ᓄᓇᓂᒃ 
ᕼᐋᒻᓚᒃᑯᓐᓂᑦ ᐊᒻᒪᓗ ᐃᓄᐃᑦ ᓇᖕᒥᓂᕆᔭᖏᓐᓂᒃ ᓄᓇᓂᒃ ᐊᖏᕈᑏᑦ 
ᐃᓗᐊᓃᑦᑐᑦ ᓈᓴᐅᑎᓖᒃ 14 ᐊᒻᒪᓗ 19 ᐊᑐᖅᖢᒍ.  ᐃᖅᑲᓇᐃᔭᖅᑏᑦ 
ᖃᐅᔨᓇᓱᖅᑳᕆᐊᖃᖅᑎᑕᐅᓲᖑᖕᒥᔪᑦ ᐊᒻᒪᓗ ᐃᑲᔪᖃᑦᑕᖅᖢᑎᒃ ᓄᓇᓕᖕᓂ 
ᓄᓇᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ ᓄᓇᐃᑦ 
ᑭᓇᒧᑦ ᓇᖕᒥᓂᕆᔭᐅᖕᒪᖔᖏᓐᓂᒃ ᓄᓇᐃᑦ ᐊᐅᓚᑕᐅᑦᑎᐊᕐᓂᐊᖅᐸᑕ 
ᑕᐃᒪᓐᓇᐅᔭᕆᐊᖃᕐᒪᑕ.

ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 14.3 ᐊᑐᖅᖢᒍ, ᓄᓇᓕᕆᓂᕐᒧᑦ 
ᑎᑎᕋᕐᕕᒃ ᑐᓂᓯᖃᑦᑕᕐᒥᔪᑦ ᓇᖕᒥᓂᕆᔭᐅᔾᔪᑎᓂᒃ ᕼᐋᒻᓚᒃᑯᑦ 
ᓄᓇᖁᑎᓕᒫᖏᓐᓄᑦ ᐊᑐᖅᑐᓂᒃ, ᑎᑎᖅᑲᖁᑎᓂᒡᓗ ᐸᐸᑦᑎᖃᑦᑕᖅᖢᑎᒃ 
ᐊᒻᒪᓗ ᑕᐃᒪᐃᑦᑕᕆᐊᖃᕌᖓᒥᒃ, ᑐᓂᓯᖃᑦᑕᕐᒥᔪᑦ ᐊᑐᓃᖅᑐᓂᒃ 
ᓄᓇᐃᑦ ᑭᒃᑯᓐᓄᑦ ᐊᑐᖅᑕᐅᖕᒪᖔᖏᓐᓂᒃ.  ᓯᕗᕐᖓᒍᑦ ᓄᓇᐃᑦ 
ᖃᐅᔨᓴᖅᑕᐅᖅᑳᕆᐊᖃᑐᐃᓐᓇᕆᐊᓖᑦ ᐸᕐᓇᐅᑎᖏᑦ ᓄᓇᓂᒃ 
ᓄᑖᓂᒃ ᓴᓇᕝᕕᐅᔪᖅᑕᖃᕐᓂᐊᕌᖓᑦ ᐊᒻᒪᓗ ᐋᖅᑭᒋᐊᖅᑕᐅᓲᖑᓪᓗᑎᒃ 
ᐋᖅᑭᒋᐊᖅᑕᐅᔭᕆᐊᓖᑦ ᓄᓇᖓᑕ ᑭᒡᓕᖏᑦ ᐊᓯᔾᔨᖅᓯᒪᔭᕆᐊᖃᕌᖓᑕ 
ᐃᒡᓗᑦ ᐊᒻᒪᓗ ᐊᖅᑯᑏᑦ ᐱᔾᔪᑎᒋᓪᓗᒋᑦ.  ᖃᐅᔨᓴᖅᑕᐅᕌᓂᒃᑳᖓᑕ 
ᓄᓇᓕᖕᓂ ᐱᖁᑎᕐᔪᐊᓄᑦ ᑐᓐᖓᕕᒋᔭᐅᓂᐊᖅᑐᑦ, ᓄᓇᓕᕆᔨᒃᑯᑦ 
ᑎᑎᕋᕐᕕᖓᑦᑎᒍᑦ ᐊᑎᓕᐅᖅᑕᐅᖃᑦᑕᖅᑐᑦ ᐊᒻᒪᓗ ᓇᖕᒥᓂᖅᑖᕈᑎᖏᓐᓂᒃ 
ᑐᓂᔭᐅᕙᒃᖢᑎᒃ.  ᓄᓇᑖᕐᓂᒃᑯᑦ ᐊᖏᕈᑎᑦ ᐃᓗᓕᖏᑦᑎᒎᖅᖢᑎᒃ 
ᒪᕐᕈᐃᓂᒃ ᐊᑐᓃᖓᔪᓂᒃ ᑐᓂᓯᔭᕆᐊᓖᑦ ᓄᓇᓄᑦ ᐊᑐᓂ ᓇᖕᒥᓂᕆᔭᐅᔪᓄᑦ 
ᐊᑐᖅᑐᐊᖅᑕᐅᔪᓅᖓᔪᓄᓪᓗ, ᐊᑐᖅᖢᒍ ᓈᓴᐅᑎᓕᒃ 14.8 
ᓴᖅᑭᑐᐃᓐᓇᕆᐊᖃᕐᓂᖓ.  ᐊᑐᖅᖢᒍ 19.8.12, ᓄᓇᓕᕆᔨᒃᑯᑦ ᑎᑎᕋᕐᕕᖓᑦ 

ᕿᒥᕐᕈᓇᖃᑦᑕᖅᑐᑦ ᖃᐅᔨᓴᐃᔾᔪᑏᑦ ᐸᕐᓇᐅᑎᖏᓐᓂᒃ ᐊᑐᖅᑐᒃᓴᓂᒃ ᐃᓄᐃᑦ 
ᓇᖕᒥᓂᖏᓐᓄᑦ ᓄᓇᓄᑦ ᑕᑯᓐᓇᕐᖅᖢᒋᑦ ᓇᓗᓇᐃᖅᑕᐅᓯᒪᔪᑦ ᓄᓇᓐᖑᐊᑎᒍᑦ 
ᐸᕐᓇᐅᓯᐅᖅᓯᒪᔪᑦ, ᐊᑎᓕᐅᖅᑕᐅᓪᓗᑎᒃ, ᐊᒻᒪᓗ ᐸᐃᑉᐹᖅᑖᖅᑎᑕᐅᓪᓗᑎᒃ 
ᓇᖕᒥᓂᕆᔭᐅᓂᖏᓐᓄᐊᖓᔪᓂᒃ ᐊᒻᒪᓗ ᐅᔭᕋᖕᓂᐊᕐᕖᑦ ᓄᓇᒥᐅᑕᓂᓪᓗ 
ᑮᓇᐅᔭᓕᐅᕋᓱᐊᕈᑕᐅᓂᐊᖅᑐᓂᒃ.

ᐊᑕᐅᓯᐅᓐᖏᑦᑐᓂᒃ ᕼᐋᒻᓚᒃᑯᑦ ᓄᓇᖁᑎᖏᑦᑕ ᐃᓗᐊᓂ 
ᓇᖕᒥᓂᖅᑖᕆᔭᐅᔾᔪᑎᓂᒃ ᐸᐃᑉᐹᓂᒃ ᑐᓂᓯᓯᒪᓕᖅᑐᑦ ᑕᐃᒪᓐᖓᓂᑦ 
ᐊᖏᕈᑏᑦ ᐊᑐᓕᐅᖅᑕᐅᓚᐅᖅᑎᓪᓗᒋᑦ.  ᐃᖅᑲᓇᐃᔭᖅᑎᒋᔭᐅᑲᐃᓐᓇᖅᑐᒥᒃ 
ᓄᓇᓂᒃ ᕿᒥᕐᕈᔨᒥᒃ ᑲᒪᔨᑕᖃᓯᒋᐊᓚᐅᖅᓯᒪᔪᖅ 2004 ᐊᑐᓕᓵᖅᑎᓪᓗᒍ, 
ᐊᒻᒪᓗ ᐱᓕᒻᒪᒃᓯᒪᔾᔫᒥᓕᖅᖢᓂ ᕿᒥᕐᕈᓇᐃᓐᓇᖃᑦᑕᕆᐊᖃᕐᓂᕐᒥᒃ 
ᐊᒻᒪᓗ ᐊᑎᓕᐅᕆᓂᕐᒥᒃ ᓄᓇᓖᑦ ᓄᓇᖁᑎᖏᑦᑕ ᐊᒻᒪ ᐃᓄᐃᑦ 
ᓄᓇᖁᑎᖏᑦᑕ ᖃᐅᔨᓴᖅᑕᐅᖃᑦᑕᕈᓯᖏᓐᓂᒃ.  ᓄᓇᓕᕆᓂᕐᒧᑦ ᑎᑎᕋᕐᕕᒃ 
ᐃᖅᑲᓇᐃᔭᖅᑎᖏᑦ ᐊᒥᒐᓐᖏᓐᓂᖅᓴᐅᓕᕐᒪᑕ ᖃᐅᔨᒪᔨᑕᕆᔭᐅᔪᓐᓇᖅᓯᔪᑦ 
ᓄᓇᓕᖕᓂ ᓄᓇᓕᕆᔨᓄᑦ ᐊᓯᖏᓐᓄᓪᓗ, ᐊᒻᒪᓗ ᑕᐃᒪᐃᓐᓂᖓᓄᑦ ᓄᓇᐃᑦ 
ᐅᓄᖅᓯᒃᑲᓐᓂᖅᑐᑦ ᑲᒪᒋᔭᐅᔪᑦ, ᐊᑑᑎᖃᑦᑎᐊᕐᓂᖅᓴᒃᑯᓪᓗ ᐊᐅᓚᓕᖅᖢᑎᒃ 
ᑭᖑᕙᖅᑕᓐᖏᓐᓂᖅᓴᐅᓕᖅᖢᑎᒡᓗ ᑲᒪᒋᔭᐅᔾᔪᓯᖏᑦ ᑮᓇᐅᔭᓪᓗ 
ᑕᐅᖅᓰᔭᐅᖃᑦᑕᕐᓂᖏᑦ, ᐊᒻᒪᓗ ᒪᓕᒐᖅᑎᒍᑦ ᓇᓗᓇᓐᖏᓐᓂᖅᓴᐅᓕᖅᖢᑎᒃ 
ᖃᓄᐃᓕᖓᖕᒪᖔᖏᑦ.

ᐊᒥᓱᑦ ᓄᓇᓖᑦ ᓄᓇᖁᑎᖃᐅᖅᑐᑦ ᖃᐅᔨᓴᖅᑕᐅᓂᒃᑯᑦ 
ᐋᖅᑭᒃᓱᖅᑕᐅᒃᑲᓐᓂᕆᐊᓕᖕᓂᒃ;  ᑖᒃᑯᐊ ᐱᔾᔪᑎᒋᓪᓗᒋᑦ 
ᖃᓄᐃᓕᖓᓂᖓᑕ ᐅᓂᒃᑲᐅᓯᖏᑦ ᓄᑖᓐᖑᕆᐊᖅᑎᑕᐅᔭᕆᐊᓖᑦ ᐊᒻᒪᓗ 
ᐸᐃᑉᐹᖅᑖᒃᑲᓐᓂᐅᑕᐅᓗᑎᒃ ᓄᓇᓕᖕᓄᑦ ᓇᖕᒥᓂᕆᔭᐅᓂᖏᓐᓄᐊᖓᔪᓂᒃ 
ᐊᑐᖅᑐᐊᖅᑕᐅᓂᖏᓐᓄᓪᓗ.  ᓄᓇᓕᖕᓄᑦ ᖃᓂᓐᖏᑦᑐᑦ ᐱᖁᑎᕐᔪᐊᖃᕐᕖᑦ 
ᓱᓕ ᐊᑎᓕᐅᖅᑕᐅᓯᒪᓐᖏᑦᑐᑦ, ᖃᐅᔨᓴᖅᑕᐅᔾᔪᑎᖏᑦ ᓱᓕ 
ᑐᖅᑯᖅᑕᐅᓯᒪᕝᕕᖕᒦᓐᖏᒻᒪᑕ.  ᐊᖓᔪᖅᑲᐅᑎᒋᔭᐅᔪᖅ ᓄᓇᓕᕆᓂᕐᒧᑦ 
ᑎᑎᕋᕐᕕᖕᒥ ᐃᖅᑲᓇᐃᔭᖅᑐᑦ ᖃᐅᔨᒪᔨᑕᕆᔭᐅᓪᓚᕆᖃᑦᑕᖅᑐᑦ 
ᐊᒻᒪᓗ ᑐᑭᓯᒋᐊᕐᕕᐅᑦᑕᖃᑦᑕᖅᖢᑎᒃ, ᑕᐃᒪᐃᓐᓂᖓᓄᓪᓗ 
ᐊᑑᑎᖃᑦᑎᐊᕐᓂᖅᓴᒃᑯᑦ ᓄᓇᐃᑦ ᐊᐅᓚᑕᐅᖃᑦᑕᖅᑐᑦ, ᖃᐅᑕᒫᖅᓯᐅᑎᓄᓪᓗ 
ᐊᑎᓕᐅᖅᑕᐅᕙᓪᓕᐊᓂᖏᓐᓄᑦ ᐊᒃᑐᐃᓂᖃᓪᓚᕆᖃᑦᑕᕐᒪᑕ.  ᒫᔾᔨ 31, 2004-
ᒥ, ᒫᓂ 1000-ᖏᓐᓃᑦᑐᓂᒃ ᐃᓄᐃᑦ ᓄᓇᖁᑎᖏᓐᓂᒃ ᐱᑕᖃᓚᐅᖅᑐᖅ 

ᒪᓕᒐᖅᑎᒍᑦ ᕿᒥᕐᕈᓇᒃᑕᐅᓯᒫᓂᒃᓯᒪᔪᓂᒃ, ᑭᓯᐊᓂᓗ ᐸᐃᑉᐹᖁᑎᖏᑦ 
ᓄᓇᓕᕆᔨᒃᑯᑦ ᑎᑎᕋᕐᕕᖏᓐᓄᐊᖅᑕᐅᓚᐅᓐᖏᖢᑎᒃ.

ᑮᓇᐅᔭᖅᑖᒃᑲᓐᓂᕆᐊᖃᖅᑐᑦ ᓄᓇᓕᕆᔨᒃᑯᑦ ᑎᑎᕋᕐᕕᖓᑦ 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᐊᕐᒪᑦ ᐃᖅᑲᓇᐃᔭᐃᓐᓇᖃᑦᑕᖅᑐᒥᒃ ᓄᓇᓂᒃ 
ᖃᐅᔨᓴᖅᑎᓂᒃ ᐊᒻᒪᓗ ᐊᑐᖅᑐᒃᓴᓂᒃ ᐊᐅᓚᔾᔪᑎᓄᑦ ᐊᑭᑐᔪᖅᑐᕈᑎᒃᓴᓄᓪᓗ.

4.5.  ᐊᕙᑎᓕᕆᔨᒃᑯᑦ

ᐊᕙᑎᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᑐᓕᖅᑎᑦᑎᓂᕐᒥᒃ 
ᐊᖏᓂᖅᐹᖑᖃᑕᐅᔪᓂᒃ ᓴᖅᑭᑕᐅᓯᒪᔪᓂᒃ ᓄᓇᑖᕈᑏᑦ ᐊᖏᕈᑎᖏᑦᑎᒍᑦ.  
ᑕᒪᒃᑯᐊ ᐊᖏᖅᓯᒪᔭᖏᑦ ᐅᓄᕐᓂᑯᒧᑦ ᓄᓇᑖᕈᑏᑦ ᐃᓗᓕᖏᓐᓂ 
ᐃᓛᒃᑰᕐᓂᓕᒫᐸᓗᑦᑎᐊᖏᑦ ᑖᒃᑯᑎᒎᓈᖅᑐᑦ.  ᓈᓴᐅᑎᓖᑦ 5, 6 ᐊᒻᒪᓗ 7 
ᓇᓗᓇᐃᖅᓯᕗᑦ ᐊᕙᑎᓕᕆᔨᒃᑯᑦ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ 
ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ ᑭᖑᕙᖅᓯᒪᓐᖏᓪᓗᑎᒃ ᑲᑐᔾᔨᓗᑎᒃ ᐊᐅᓚᑦᓯᓂᕐᒥᒃ 
ᐱᓯᒪᔪᓕᒫᑦ ᐊᑐᕐᓗᒋᑦ ᓄᓇᕗᒻᒥ ᐊᖑᓇᓱᒃᑐᓕᕆᔨᒃᑯᑦ, ᐊᕕᒃᑐᖅᓯᒪᔪᓂ 
ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᔨᑦ;  
ᐆᒪᔪᑦ ᐊᑐᖅᑕᐅᓗᐊᖅᑕᐃᓕᒪᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ, ᐃᓄᐃᑦ 
ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᖏᑦ, ᓄᓇᓕᕋᓛᑦ;  ᐊᒻᒪᓗ ᐆᒪᔪᓂᒃ 
ᔭᒐᐃᓂᒃᑯᑦ ᐊᑭᓕᖅᓯᓂᐊᕐᓂᖅ. 

ᐊᖏᕈᑎᓃᑦᑐᖅ ᓈᓴᐅᑎᓕᒃ 8 ᐊᒻᒪᓗ 9 ᐊᕙᑎᓕᕆᔨᒃᑯᓐᓂᒃ 
ᐱᔭᒃᓴᖅᑖᖅᑎᑦᑎᓯᒪᕗᖅ ᐊᑐᓕᖅᑎᑦᑎᓂᕐᒥᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐃᓘᓐᓇᖏᓐᓄᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓄᑦ, ᐊᒻᒪᓗ 
ᐋᔩᖃᑎᒌᒍᑎᖃᕐᓂᖅ ᐊᑐᓕᖅᑎᑦᑎᓂᕐᓗ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ ᐊᑐᓗᐊᖅᑕᐃᓕᒪᕕᐅᔪᓂ 
ᓂᕐᔪᑎᖃᕐᕕᖕᓂ ᑲᑐᔾᔨᖃᑎᒌᖕᓂᒃᑯᑦ ᐊᐅᓚᑕᐅᔪᓂᒃ ᐃᒻᒥᒃᑰᖅᑐᓂᒡᓘᓐᓃᑦ 
ᐅᑭᐅᑕᖅᑐᒥ ᒐᕙᒪᒃᑯᓐᓄᑦ ᐊᐅᓚᑕᐅᔪᓂᒃ.  ᑲᑐᔾᔨᖃᑎᒌᖕᓂᒃ 
ᑐᓐᖓᕕᓪᓚᕆᒋᔭᐅᕗᖅ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᑎᒍᑦ ᐊᒻᒪᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᖏᑦᑎᒍᑦ 

ᐱᔾᔪᑎᖃᖅᑎᓪᓗᒋᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓂ ᐊᒻᒪᓗ ᓂᕐᔪᑎᖃᕐᕕᖕᓂ 
ᐊᑐᖅᑕᐅᓗᐊᕆᐊᖃᓐᖏᑦᑐᓂ.

ᐊᖏᕈᑏᑦ ᐃᓗᓕᖏᓐᓃᑦᑐᑦ 10, 11, 12 ᐊᒻᒪᓗ 13, ᐊᕙᑎᓕᕆᔨᒃᑯᑦ 
ᐱᔭᒃᓴᖅᑖᖅᑎᑕᐅᓯᒪᔪᑦ ᐃᖅᑲᓇᐃᔭᖃᑎᖃᕆᐊᖃᕐᓂᕐᒥᒃ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓂᒃ ᓄᓇᕗᒻᒥ ᓄᓇᒥᐅᑕᐃᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ 
ᐊᒻᒪᓗ ᐊᑑᑎᖃᑦᑎᐊᕐᓂᖅᐹᒃᑯᑦ ᐊᐅᓚᑦᑎᖃᑎᒌᒍᓐᓇᕐᓂᐊᕐᒪᑕ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ, ᓴᖅᑭᑦᑎᕙᓪᓕᐊᓗᑎᒃ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᓂᕐᓂᒃ, ᐃᒪᐃᑦ ᐊᐅᓚᑕᐅᓂᖏᑦ ᐊᒻᒪᓗ 
ᐊᓯᖏᑦ ᐃᑲᔪᖅᓲᑕᐅᕙᒃᑐᑦ ᓄᓇᓂᒃ ᓄᓇᒥᓐᖔᖅᑐᓪᓗ ᐊᐅᓚᑦᓯᔨᖏᓐᓄᑦ.  
ᐊᕙᑎᓕᕆᔨᒃᑯᑦ ᓯᕗᓪᓕᐅᓐᖏᒃᑲᓗᐊᖅᖢᑎᒃ ᐱᔭᒃᓴᖅᑖᖅᑎᑕᐅᓯᒪᖕᒥᔪᑦ 
ᐊᖏᕈᑕᐅᓚᐅᖅᑐᓂ ᓈᓴᐅᑎᑦ 15, 16, 20, 21, 40 ᐊᒻᒪᓗ 42 
ᐃᓗᓕᖏᓐᓃᑦᑐᓂᒃ, ᑖᒃᑯᐊᓗ ᐊᕙᑎᓕᕆᔨᒃᑯᑦ ᖃᐅᑕᒫᖅ ᑲᒪᒋᕙᒃᖢᓂᒋᑦ 
ᐱᔭᒃᓴᖅᑖᕆᓯᒪᓂᕐᒥᒍᑦ ᒪᓕᒃᖢᑎᒃ.

4.5.1. ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑏᑦ
2001-ᖑᑎᓪᓗᒍ, ᐊᕙᑎᓕᕆᔨᒃᑯᑦ ᐋᔩᖃᑎᒌᖕᓂᒃᑰᖃᑎᖃᓚᐅᖅᑐᑦ 
ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᓘᓐᓇᖏᓐᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᖏᖃᑎᒌᖕᓂᕐᒧᐊᖃᑎᖃᕋᓱᒃᖢᑎᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐊᑐᕋᔭᖅᑐᓂᒃ ᓄᓇᕗᒻᒥ ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓄᑦ.  ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ 
ᒪᐃ 2002-ᖑᑎᓪᓗᒍ ᐊᑎᓕᐅᖅᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ, 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐱᖓᓱᓄᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ.

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ 
ᐃᑲᔪᖃᑦᑕᖅᐳᑦ ᐃᓄᐃᑦ ᑮᓇᐅᔭᖅᑎᒍᑦ ᐃᑲᔫᓯᐊᕐᓂᐊᕋᓗᐊᕐᒪᖔᖏᓐᓂᒃ 
ᐋᖅᑭᒃᓯᔪᖃᖅᑎᓪᓗᒍ ᐊᐅᓚᑦᑎᔪᖃᖅᑎᓪᓗᒍᓗ ᐅᑭᐅᖅᑕᖅᑐᒥ 
ᒥᕐᖑᐃᖅᓯᕕᖕᓂᒃ ᐊᒻᒪᓗ ᓂᕐᔪᑎᖃᕐᕕᖕᓂ ᐊᒃᑐᖅᑕᐅᓗᐊᖅᑕᐃᓕᒪᕕᖕᓂ 
ᐊᖅᑯᑕᐅᓪᓗᓂ ᓴᐳᒻᒥᐅᓯᖅᓯᒪᓂᒃᑯᑦ ᓯᕗᓪᓕᐅᓗᑎᒃ 

ᐋᒃᑳᕈᓐᓇᖅᑎᑕᐅᓗᑎᒃ, ᐊᒻᒪᓗ ᐊᑐᐃᓐᓇᖃᕐᕕᖃᖅᑎᑕᐅᓪᓗᑎᒃ 
ᐊᓯᖏᑦᑎᒍᑦ ᑮᓇᐅᔭᓕᐅᕈᑕᐅᔪᓐᓇᖅᑐᑎᒍᑦ ᒥᕐᖑᐃᖅᓯᕕᑦ 
ᓂᕐᔪᑎᖃᕐᕕᓪᓗ ᐊᐅᓚᑕᐅᓂᖏᑦᑎᒍᑦ.  ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ ᐱᕐᔪᐊᖑᓂᖅᐹᑦ ᐃᓗᓕᖃᖅᐳᑦ 
15-ᓂᒃ ᐊᑎᓕᐅᒐᓛᒃᑕᐅᓯᒪᔪᓂᒃ ᐃᓛᒃᑯᓂᒃ ᐊᑑᑎᖃᑦᑎᐊᕐᓗᓂ 
ᑐᑭᖃᑦᑎᐊᕐᓗᓂᓗ ᐃᓄᐃᑦ ᐃᓚᐅᔪᓐᓇᕐᓂᐊᕐᒪᑕ ᒥᕐᖑᐃᖅᓯᕕᑦ 
ᐊᐅᓚᑕᐅᓂᖏᑦᑎᒍᑦ ᐸᕐᓇᐅᓯᐅᖅᑕᐅᓂᒃᑯᓪᓗ.  ᓄᓇᕗᒻᒥ ᑲᑐᔾᔨᖃᑎᒌᖕᓂᒃᑯᑦ 
ᐊᐅᓚᑦᓯᔨᑦ ᒥᕐᖑᐃᖅᓯᕕᖕᓂ ᑲᑎᒪᔨᕋᓛᑦ, ᓇᓗᓇᐃᖅᑕᐅᓯᒪᔪᑦ ᐊᖏᕈᑏᑦ 
ᐃᓛᒃᑯᑦ ᓈᓴᐅᑎᖓᒍᑦ 13, ᐊᐅᓚᑦᓯᔨᐅᖃᑕᐅᓪᓚᕆᒃᐳᑦ ᐅᑭᐅᖅᑕᖅᑐᒥ 
ᒥᕐᖑᐃᖅᓯᕕᖕᓂᒃ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᑎᒃ ᓄᑖᑦ ᓄᓇᕗᒻᒥ 
ᒥᕐᖑᐃᖅᓯᕕᓕᐊᕆᔭᐅᓂᐊᖅᑐᑦ ᐊᐅᓚᔾᔪᓯᖏᓪᓗ ᓇᒧᓐᖓᖅᐸᓪᓕᐊᓂᐊᕐᒪᖔᑦ 
ᓴᓇᔭᐅᓂᐊᕐᓂᖏᓪᓗ.

ᐊᕙᑎᓕᕆᔨᒃᑯᑦ ᓇᐅᑦᑎᖅᓱᖅᑎᐅᖃᑦᑕᕐᒥᔪᑦ, ᓴᖅᑭᑦᑎᕙᓪᓕᐊᔨᐅᓪᓗᑎᒃ 
ᐊᒻᒪᓗ ᑭᒡᒐᖅᑐᐃᖃᑦᑕᖅᖢᑎᒃ ᓄᓇᕗᑦ ᒐᕙᒪᒃᑯᓐᓂᒃ ᐱᔾᔪᑎᖃᖅᑎᓪᓗᒋᑦ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ 
ᐋᔩᕈᑕᐅᓕᕌᖓᑕ ᐱᔾᔪᑎᖃᖅᑎᓪᓗᒋᑦ ᑲᓇᑕᒥ ᒥᕐᖑᐃᖅᓯᕕᖕᓂᒃ, ᑲᓇᑕᒥ 
ᐆᒪᔪᓕᕆᕕᖕᓂᒃ, ᐊᒻᒪᓗ ᑎᖕᒥᐊᖃᕐᕕᖕᓂᒃ ᑎᑭᑦᑕᖃᑦᑕᖅᑐᓂᒃ ᐅᑭᐅᖅᑕᖅᑐᒧᑦ.

4.5.2. ᑳᓐᑐᕌᒃᑖᖅᑎᑦᑎᕙᓪᓕᐊᓂᕐᒧᑦ ᒪᓕᒐᑦ
ᐊᖏᖃᑎᒌᒃᓯᒪᔪᑦ ᐊᖏᖃᑎᒌᓚᐅᖅᑐᑦ ᖃᓄᖅ ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 
ᒪᓕᒐᖃᕐᓂᐊᕐᒪᖔᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓄᑦ 
ᓂᕐᔪᑎᖃᕐᕕᖕᓄᓪᓗ ᑐᓐᖓᕕᒋᓪᓗᒋᑦ ᒐᕙᒪᒃᑯᑦ ᒪᓕᒐᖏᑦ ᐊᒻᒪᓗ 
ᐊᑐᐊᒐᖏᑦ.  ᑳᓐᑐᕌᒃᑎᑦᑎᕙᓪᓕᐊᓂᕐᒧᑦ ᒪᓕᒐᑦ ᐊᖅᑯᑕᐅᓲᖑᒋᕗᑦ 
ᐃᓄᐃᑦ ᓯᕗᓪᓕᐅᔾᔭᐅᖃᑦᑕᕐᓂᐊᕐᓗᑎᒃ ᒥᕐᖑᐃᖅᓯᕕᓕᐅᖅᑐᖃᖅᑎᓪᓗᒍ 
ᐊᐅᓚᑕᐅᓂᐊᖅᑎᓪᓗᒋᓪᓗ, ᐊᒻᒪᓗ ᓯᕗᓪᓕᐅᓗᑎᒃ ᐋᒃᑳᕈᓐᓇᖅᑎᑕᐅᓪᓗᑎᒃ 
ᐱᓯᓂᓯᖃᕈᒥᓇᖅᑐᖃᓕᕐᓂᖅᐸᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕖᑦ ᐊᒻᒪᓗ 
ᓂᕐᔪᑎᖃᕐᕖᑦ ᐱᔾᔪᑎᒋᓪᓗᒋᑦ.  ᑳᓐᑐᕌᒃᑎᑦᑎᖃᑦᑕᕐᓂᕐᒧᑦ ᒪᓕᒐᑦ 
ᐊᑐᑲᐃᓐᓇᕐᓂᐊᖅᑐᑦ ᐊᖏᖅᑕᐅᓯᒪᓕᖅᑐᑦ ᓄᓇᕗᑦ ᑐᓐᖓᕕᒃᑯᓐᓄᑦ 
ᐊᒻᒪᓗ ᐊᕙᑎᓕᕆᔨᒃᑯᓐᓄᑦ, ᑭᖑᓪᓕᖅᐹᖅᓯᐅᑕᐅᓂᐊᖅᑐᓄᓪᓗ 
ᐊᖏᕈᑕᐅᓛᕐᓂᐊᖅᓯᒪᓪᓗᑎᒃ.

4.5.3. ᑏᓛᓐ ᐆᒪᔪᖃᕐᕕᖓ
ᐊᕙᑎᓕᕆᔨᒃᑯᑦ ᑐᑭᒧᐊᒃᑎᒋᔭᐅᖏᓐᓇᖅᑐᑦ ᑏᓛᓐ ᐆᒪᔪᖃᕐᕕᖓᑦᑕ 
ᐊᐅᓚᑕᐅᓂᖓᑦᑕ ᐸᕐᓇᐅᑎᖏᓐᓂᒃ ᐃᑲᔪᖅᑎᖃᖅᖢᑎᒃ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, 
ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ.  ᐸᕐᓇᐅᑏᑦ 
ᕿᒥᕐᕈᓇᒃᑕᐅᕌᓂᒃᐸᑕ, ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 
ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓄᓇᒥᐅᑕᐃᑦ, ᐆᒪᔪᓕᕆᓂᕐᒧᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᕝᕕᖏᓐᓂᒃ ᓄᓇᑦᓯᐊᕐᒥ, ᐊᖏᖅᑕᐅᔭᕆᐊᓖᑦ 
ᐸᕐᓇᐅᑎᑦ ᐃᓗᓕᖏᓐᓃᑦᑐᑦ ᐊᖏᕈᑕᐅᔪᓐᓇᕐᓂᐊᕐᒪᑕ.

4.5.4. ᒥᕐᖑᐃᖅᓯᕕᓕᕆᓂᕐᒧᑦ ᑐᓴᐅᒪᔾᔪᑏᑦ
ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᑭᓱᓕᒫᑦ ᐅᖃᓕᒫᒐᓐᖑᖅᑎᑕᐅᓂᐊᖅᑐᑦ, 
ᓇᓗᓇᐃᒃᑯᑕᑦ ᑎᑎᕋᖅᓯᒪᔪᑦ, ᖃᐅᔨᒋᐊᕐᕖᑦ ᐊᖏᔪᑯᔅᓱᑦ ᐊᔾᔨᓐᖑᐊᑦ 
ᐊᒻᒪᓗ ᒥᕐᖑᐃᖅᓯᕕᓕᕆᔪᑦ ᑕᒪᕐᒥᒃ ᐃᓄᒃᑎᑑᓕᖅᓯᒪᒐᓗᐊᕐᒪᖔᖏᑦ 
ᐊᒻᒪ ᐊᑕᐅᓯᕐᒥᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᑲᓇᑕᒥ ᐅᖃᐅᓯᑦ 
ᐃᓕᓴᕆᔭᐅᓯᒪᔪᓂ ᑎᑎᕋᖅᓯᒪᒐᓗᐊᕐᒪᖔᖏᓐᓂᒃ.  ᐅᑭᐅᖅᑕᖅᑐᒥ 
ᒥᕐᖑᐃᖅᓯᕕᖕᓄᑦ ᓇᓗᓇᐃᒃᑯᑦᑎᖅᓱᐃᓂᕐᒧᑦ ᐅᖃᓕᒫᑦ ᓴᖅᑭᑕᐅᓚᐅᖅᑐᑦ 
ᑐᓴᐅᒪᔾᔪᑏᑦ ᐊᔾᔨᒌᔾᔫᒥᓂᒃ ᑎᑎᕋᖅᑕᐅᓯᒪᖃᑦᑕᕐᓂᐊᕐᒪᑕ ᑐᑭᓯᒋᐊᕈᑏᓪᓗ 
ᐊᔾᔨᒌᒡᔫᒥᓂᐊᕐᒪᑕ ᐅᑭᐅᖅᑕᖅᑑᑉ ᒥᕐᖑᐃᖅᓯᕕᖏᓐᓂ ᓂᕐᔪᑎᖃᕐᕕᖏᓐᓂᓗ 
ᓄᓇᕗᑦ ᐃᓗᐊᓂ.  ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᒥᔪᑦ ᑲᓇᑕᒥ 
ᒥᕐᖑᐃᖅᓯᕕᓕᕆᔨᒃᑯᓐᓂᒃ, ᑲᓇᑕᒥ ᐆᒪᔪᓕᕆᔨᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ 
ᑲᓇᑕᐅᑉ ᐅᑭᐅᖅᑕᖅᑑᓪᓗ ᒐᕙᒪᖏᓐᓂᑦ ᓴᖅᑭᔮᖅᑎᑦᑎᒃᑲᓐᓂᕈᓐᓇᕐᓂᐊᕋᒥᒃ 
ᑐᓴᐅᒪᔾᔪᑎᓕᐅᖃᑦᑕᕈᓐᓇᕐᓂᐊᕋᒥᒡᓗ ᒥᕐᖑᐃᖅᓯᕖᑦ ᐊᒻᒪᓗ ᓂᕐᔪᑎᖃᕐᕖᑦ 
ᖃᓄᐃᓕᐅᖅᑎᐅᖕᒪᖔᖏᓐᓂᒃ ᓄᓇᕗᑦ ᐃᓗᐊᓂ.

4.5.5. ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪᓗ ᒪᓕᒐᐃᑦ
ᐊᕙᑎᓕᕆᔨᒃᑯᑦ ᒥᓂᔅᑕᐃᑦ ᑲᑎᒪᔨᖏᑦᑕ ᑲᑎᒪᔨᕋᓛᖏᓐᓄᑦ 
ᐊᖏᖅᑕᐅᓚᐅᖅᑐᑦ ᐱᖁᔭᕐᔪᐊᓕᐅᕈᓐᓇᕐᓂᕐᒥᒃ ᓴᓇᔾᔪᑕᐅᓂᐊᖅᑐᓂᒃ 
ᓄᑖᓂᒃ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᕐᓂᒃ.  ᐱᖁᔭᕐᔪᐊᖑᓚᐅᖅᑐᖅ 
ᓄᑕᐅᓐᖏᓗᐊᓕᓚᐅᖅᑐᖅ ᐊᒻᒪᓗ ᐋᖅᑭᒋᐊᖅᑕᐅᒃᑲᓐᓂᕆᐊᖃᓚᐅᖅᖢᓂ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᑦ ᐃᓗᓪᓕᖅᓱᖅᑕᐅᓂᐊᕐᒪᑕ ᐊᒻᒪᓗ 
ᓄᓇᕗᒻᒥ ᑭᓐᖒᒪᔭᐅᔪᑦ ᐃᓗᓪᓕᖅᓱᖅᑕᐅᓂᐊᕐᒪᑕ.  ᖃᐅᔨᓴᖅᑕᐅᒋᐊᓕᓵᖅᖢᓂ 

1/3-ᓗᐊᖏᓐᓃᑦᑐᑦ ᑲᒪᒋᔭᐅᔭᕆᐊᓕᓚᐅᖅᑐᑦ ᐃᓄᓕᒫᖅᑎᑦᑎᖃᑦᑕᓚᐅᖅᖢᑎᒃ 
ᐊᒻᒪᓗ ᐱᖁᔭᕐᔪᐊᑉ ᐋᖅᑭᒋᐊᕈᑎᖏᑦ ᐱᔾᔪᑎᖃᓗᐊᓚᐅᖅᑐᑦ 
ᐱᔪᓐᓇᐅᑎᖏᑦ ᐊᖏᕈᑕᐅᓯᒪᔪᓂᒡᓗ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᓐᓃᑦᑐᓂᒃ.  ᐱᔭᕆᐊᑭᓪᓕᑎᑦᑎᔨᑦ ᓴᖅᑭᑕᐅᓪᓚᕆᓕᓚᐅᖅᓯᒪᔪᑦ 
ᐃᓚᐅᓪᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᐊᕙᑎᓕᕆᔨᒃᑯᑦ ᑲᒪᔪᒃᓴᐅᑕᐅᑎᑕᐅᓪᓗᑎᒃ ᐱᖁᔭᕐᔪᐊᒃᓴᓂᒃ 
ᑎᑎᕋᕐᓂᕐᒥᒃ.  ᓄᓇᓕᖕᓂ ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕐᒧᑦ ᐸᕐᓇᐅᑏᑦ 
ᐊᑐᓕᖅᑎᑕᐅᓚᐅᖅᑐᑦ, ᑐᑭᓯᓇᓱᒃᖢᑎᒃ ᓄᓇᕗᒻᒥᐅᑦ ᐊᖑᓇᓱᒃᑐᓕᕆᔨᒃᑯᓪᓗ 
ᖃᓄᖅ ᐃᓱᒪᒋᔭᖃᕐᒪᖔᖏᑦ ᑖᒃᑯᓂᖓ.  ᓄᓇᕗᒻᒥ ᐆᒪᔪᓕᕆᖤᕐᒧᑦ 
ᐱᖁᔭᕐᔪᐊᖅ ᐱᔭᕇᖅᑕᐅᓚᐅᖅᑐᖅ ᐊᒻᒪᓗ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, 
ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᑦᓯᖃᑕᐅᔪᓂᒃ 
ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᓕᕈᑎᒃ ᐱᖁᔭᕐᔪᐊᕐᓂᒃ ᒪᓕᒐᓂᒡᓘᓐᓃᑦ, ᓲᕐᓗ 
ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑦ ᐊᓯᒧᑦ ᑐᓐᓂᖅᑯᑕᐅᔪᓐᓇᕐᓂᖅ.

4.5.6. ᐆᒪᔪᓂᒃ ᐊᐅᓚᑦᑎᔨᐅᖃᑎᖃᕐᓂᖅ
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᒃ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ ᐆᒪᔪᑦ ᖃᐅᔨᓴᖅᑕᐅᓂᖏᑦᑎᒍᑦ 
ᐊᐅᓚᑦᓯᓂᐅᓪᓗ ᐱᕙᓪᓕᐊᑎᑕᐅᓯᒪᔪᓂᒃ.  ᐊᕙᑎᓕᕆᔨᒃᑯᑦ ᐊᑯᓚᐃᑦᑐᒃᑯᑦ 
ᑲᑎᒪᖃᑕᐅᖃᑦᑕᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᓕᕌᖓᑕ ᐊᒻᒪᓗ 
ᑎᑎᖅᑲᑎᒎᖓᔪᓂᒃ ᐅᓂᒃᑳᓕᐅᖃᑦᑕᖅᖢᑎᒃ ᐊᑐᓕᖁᔭᓕᐅᖃᑦᑕᖅᖢᑎᒡᓗ 
ᐆᒪᔪᓕᕆᔨᕐᔪᐊᒃᑯᓐᓄᑦ ᑭᓱᑦ ᓇᓗᓇᐃᖅᑕᐅᓯᒪᔪᑦ ᐱᔾᔪᑕᐅᓪᓗᑎᒃ.  
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᔭᖅᑐᖃᑦᑕᕐᒥᔪᑦ 
ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᐊᖑᓇᓱᒃᑐᓕᕆᔨᒃᑯᓪᓗ 
ᑲᑎᒪᓂᖏᓐᓄᑦ ᑕᐅᖅᓰᖃᑎᖃᕈᓐᓇᕐᓂᐊᕋᒥᒃ ᑐᓴᐅᒪᔾᔪᑎᓂᒃ ᐊᒻᒪᓗ 
ᐃᑲᔪᖅᑎᒋᔭᐅᖃᑕᐅᓂᐊᕋᒥᒃ ᖃᐅᔨᓴᖅᑕᐅᔪᒃᓴᓄᑦ ᐊᐅᓚᑦᓯᓂᕐᒧᓪᓗ 
ᑐᕌᖓᔪᓂᒃ.

ᐊᕙᑎᓕᕆᔨᒃᑯᑦ ᑐᕌᒐᓪᓗᐊᑕᖓᑦ ᐆᒪᔪᑦ ᐊᐅᓚᑕᐅᓂᖏᓐᓂ 
ᓴᖅᑭᑦᑎᓇᓱᐊᕐᓂᐅᕗᖅ ᒐᕙᒪᐅᖃᑎᒌᑦ ᐊᖏᕈᑎᒋᓂᐊᖅᑕᖏᑦ 
ᐊᐅᓚᑦᓯᖃᑎᒋᓂᐊᕐᓗᓂᒋᑦ ᒐᕙᒪᖃᕐᕕᖏᓐᓂ ᐊᒥᖅᑳᖅᑕᐅᔪᑦ ᐆᒪᔪᑦ.  

ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦ ᒪᓕᒃᖢᒋᑦ, ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᕐᓂᖏᑦ ᐊᒃᑐᐃᓂᖃᖅᐳᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐊᕕᒃᑐᖅᓯᒪᔪᑦ 
ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐊᖏᕈᑎᓕᐅᖃᑎᒋᓪᓗᓂᔾᔪᒃ.  
ᒫᓐᓇᓂᓴᐅᓂᖅᐹᖅ, ᐊᖏᖃᑎᒌᒃᓯᒪᔪᑦ ᐋᖅᑭᒃᓱᐃᓚᐅᖅᑐᑦ ᐊᖏᕈᑎᓂᒃ 
ᐱᔾᔪᑎᓕᖕᓂᒃ ᓇᓄᕐᓂᒃ ᑕᓯᐅᔭᕐᔪᐊᑉ ᐱᖓᖕᓇᖓᓃᑦᑐᓂᒃ ᐊᒻᒪᓗ ᑐᒃᑐᑦ 
ᖁᑦᑎᒃᑐᕐᒦᑦᑐᑦ.

ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑲᑐᔾᔨᓪᓗᑎᒃ ᐊᑕᐅᓯᐅᓐᖏᑦᑐᓂᒃ ᐱᓕᕆᐊᖃᖅᓯᒪᔪᑦ ᑕᖅᑲᒃᑯᐊ 
ᐊᑐᐃᓐᓇᖃᕐᓂᖅᓴᐅᓕᕐᓂᐊᕐᒪᑕ ᐆᒪᔪᑦ ᐊᐅᓚᑕᐅᓂᖏᑦᑕ ᒥᒃᓵᓅᖓᔪᓂᒃ 
ᑐᓴᐅᒪᔾᔪᑎᓂᒃ ᐊᒻᒪᓗ ᐃᓄᐃᑦ ᐃᓚᐅᓂᖅᓴᐅᓕᕈᓐᓇᕐᓂᐊᕐᒪᑕ ᐆᒪᔪᑦ 
ᐊᐅᓚᑕᐅᓂᖏᑦᑎᒍᑦ.  ᑲᑐᔾᔨᓪᓗᑎᒃ ᑐᓴᐅᒪᔾᔪᑎᓂᒃ ᐋᖅᑭᒃᓯᓯᒪᓕᖅᑐᑦ 
ᐆᒪᔪᑦ ᐊᐅᓚᑕᐅᓂᖏᓐᓄᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓄᓇᓕᖕᓄᑦ 
ᓯᐊᒻᒪᒃᑎᖅᑕᐅᓂᐊᕐᒪᑕ.

4.5.7. ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ
ᐊᕙᑎᓕᕆᔨᒃᑯᑦ ᑐᑭᒧᐊᒃᑎᑦᑎᔨᐅᓚᐅᖅᑐᑦ ᕿᒥᕐᕈᓇᖕᓂᐅᓚᐅᖅᑐᒥᒃ 
ᑭᕙᓪᓕᕐᒥ ᐊᒻᒪᓗ ᕿᑭᖅᑖᓘᑉ ᐅᐊᖕᓇᖓᓂ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂᒃ ᐋᖅᑭᒃᓱᖅᑕᐅᓚᐅᖅᓯᒪᔪᓂᒃ ᓄᓇᕗᒻᒥ 
ᐸᕐᓇᐃᔩᑦ ᑲᑎᒪᔨᖏᓐᓄᑦ, ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᐊᒻᒪᓗ ᑎᒥᓐᖑᖅᑎᓯᒪᔭᖏᓐᓂᒃ.  ᑕᒪᒃᑮᒃ ᐸᕐᓇᐅᑏᒃ 
ᐋᖅᑭᒋᐊᖅᑕᐅᒃᑲᓐᓂᕆᐊᖃᓚᐅᖅᑑᒃ ᐃᓗᓕᖃᕐᓂᖅᓴᐅᓕᕐᓂᐊᕐᒪᑕ ᓄᓇᕗᑦ 
ᒐᕙᒪᒃᑯᑦ ᐱᔭᒃᓴᖅᑖᕆᓵᖅᓯᒪᓂᑯᖏᓐᓂᒃ ᐆᒪᔪᓂᒃ ᐊᐅᓚᑦᓯᓂᐊᕐᓂᒃᑯᑦ, 
ᐊᕙᓗᒥᒃ ᓴᐳᒻᒥᐅᓯᖅᓯᓯᒪᓂᐊᕐᓂᒃᑯᑦ, ᐱᖅᑯᓯᑐᖃᓕᕆᓂᒃᑯᑦ, ᐊᒻᒪᓗ 
ᓄᓇᐃᑦ ᑲᔾᔮᕐᓇᖅᑐᑦ ᐊᑐᖅᑕᐅᔪᓐᓇᕐᓂᑦᑎᒍᑦ, ᒥᕐᖑᐃᖅᓯᕕᓕᕆᓂᒃᑯᑦ 
ᐳᓚᕋᖅᑐᓕᕆᓂᒃᑯᓪᓗ, ᖃᐅᔨᓴᐃᓂᒃᑯᑦ ᐊᒻᒪᓗ ᐊᓯᖏᑦ ᐱᖁᔭᕐᔪᐊᖅᑎᒍᑦ 
ᐱᔭᒃᓴᖅᑖᕆᓯᒪᔭᖏᑦ.  ᐸᕐᓇᐅᑏᑦ ᕿᒥᕐᕈᓇᒃᑕᐅᓚᐅᖅᑐᑦ ᐊᖏᖅᑕᐅᓪᓗᑎᒡᓗ 
ᓄᓇᕗᑦ ᒐᕙᒪᒃᑯᖏᑦᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ.

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᑦ ᐃᓚᐅᓚᐅᕐᒥᔪᑦ ᐃᓕᓐᓂᐊᓯᓐᓈ 
ᑲᑎᒪᓂᕐᒧᑦ ᐱᔾᔪᑎᓕᖕᒧᑦ ᓴᖅᑭᑦᑎᓂᐊᕐᓂᕐᒥᒃ ᕿᑭᖅᑖᓘᑉ ᕿᑎᐊᓄᑦ 

ᓂᒋᐊᓄᓪᓗ ᐊᕕᒃᑐᖅᓯᒪᔪᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᑦᑕ ᐸᕐᓇᐅᑎᖏᓐᓂᒃ, 
ᐊᒻᒪᓗ ᐃᓄᓕᒫᖅᑎᑦᑎᑎᓪᓗᒋᑦ ᕿᑭᖅᑖᓘᑉ ᕿᑎᐊᓄᑦ (ᐊᑯᓐᓂᖅ) 
ᐸᕐᓇᐅᑎᓕᕆᑎᓪᓗᒋᑦ ᐃᓚᐅᓚᐅᕆᓪᓗᑎᒃ.  ᕿᒥᕐᕈᓇᕐᖓᐅᑕᐅᓚᐅᖅᑐᖅ 
ᑎᑎᕋᖅᑕᐅᕐᖓᖅᑐᓂᒃ ᕿᑎᕐᒥᐅᑦ ᐱᖓᖕᓇᖓᓂ ᐊᕕᒃᑐᖅᓯᒪᔪᑦ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᑲᔪᓯᑎᑕᐅᓚᐅᕐᒥᔪᑦ.

ᐊᕙᑎᓕᕆᔨᒃᑯᑦ ᐅᖃᖃᑎᖃᐃᓐᓇᖃᑦᑕᖅᑐᑦ ᓄᓇᕗᒻᒥ ᐸᓐᓇᐃᔩᑦ 
ᑲᒥᓴᖏᓐᓂᒃ ᐱᔾᔪᑎᖃᖅᖢᑎᒃ ᒫᓐᓇ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 
ᐸᕐᓇᐅᑎᖏᑦᑕ ᐋᖅᑭᒃᓯᒪᓂᖏᓐᓂᒃ ᐊᒻᒪᓗ ᐃᓕᖅᑭᒍᓐᓇᕐᒪᖔᖏᑦ 
ᑖᒃᑯᐊ ᐸᕐᓇᐅᑏᑦ ᑕᑯᓐᓇᕈᑦᑎᒍᑦ ᑎᑎᕋᖅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑏᑦ ᐃᓗᓕᖏᑦ.  ᐊᕙᑎᓕᕆᔨᒃᑯᑦ ᓂᓪᓕᕈᓐᓇᕐᕕᖃᐃᓐᓇᕐᒥᔪᑦ 
ᕿᒥᕐᕈᓇᓕᕌᖓᑕ ᓄᑖᕈᕆᐊᖅᑎᑦᑎᓂᐊᓕᕌᖓᑕᓗ ᑐᓐᖓᕕᖕᓂᒃ, ᐊᑐᐊᒐᓂᒃ, 
ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᑐᕌᒐᒃᓴᓕᐊᕆᔭᐅᓯᒪᔪᓂᒃ ᐋᖅᑭᒃᑕᐅᓯᒪᕙᒌᖅᑐᓂ 
ᐸᕐᓇᐅᑎᓂᒃ ᐊᕕᒃᑐᖅᓯᒪᔪᓂ, ᐊᒻᒪᓗ ᓂᕈᐊᒐᒃᓴᓐᖑᖅᑎᑦᑎᔪᖃᓕᕌᖓᑦ 
ᓂᕈᐊᖅᖠᓕᕌᖓᑕᓗ ᓄᓇᕗᑦ ᒐᕙᒪᒃᑯᖏᓐᓂᓐᖔᖅᑐᒥᒃ 
ᑭᒡᒐᖅᑐᐃᔨᐅᓂᐊᖅᑐᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂ.

4.5.8. ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᖅᑐᕈᑏᑦ
ᐊᖏᓂᖅᐹᖅ ᐊᑐᐊᒐᖅ, ᐱᖁᔭᕐᔪᐊᖅ ᐊᒻᒪᓗ ᒪᓕᒐᐃᑦ 
ᐱᒋᐊᖅᑎᑕᐅᔭᕆᐊᖃᓚᐅᖅᑐᖅ ᓄᓇᑖᕐᓂᕐᒧᑦ ᐊᖏᕈᑦ ᐱᔾᔪᑎᒋᓪᓗᒋᑦ 
ᐱᔭᒃᓴᓂᒃ ᐅᓄᖅᓯᕚᓪᓕᐅᑕᐅᓪᓚᕆᓚᐅᖅᑐᖅ, ᐊᒻᒪᓗ ᑕᒪᒃᑯᓄᖓ 
ᐊᑐᖅᑐᒃᓴᓂᒃ ᑮᓇᐅᔭᒃᑲᓐᓂᕐᓂᒃ ᓇᓗᓇᐃᖅᓯᓯᒪᔪᖅᑕᖃᓐᖏᖢᓂ 
ᓯᕗᓪᓕᕐᓂ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᓕᐊᕆᔭᐅᓚᐅᖅᑐᒧᑦ;  
ᐊᑐᓕᖅᑎᑦᑎᕙᓪᓕᐊᓂᖅ ᑲᑦᑑᒥᓯᒪᔾᔪᑎᖃᖅᑐᖅ ᑕᒪᓐᓇ 
ᐱᔾᔪᑎᒋᓪᓗᒍ.  ᐱᓗᖑᐊᓐᖑᐊᖅᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ ᐊᑐᕐᓂᐊᖅᑐᑦ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕕᖕᓄᑦ.  2002-ᒥ ᐊᑎᓕᐅᕐᓂᐅᓚᐅᖅᑐᖅ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ ᓄᓇᕗᑦ ᒐᕙᒪᒃᑯᓐᓂᑦ 
ᐋᖅᑭᒃᓯᒋᐊᖅᓯᑎᑦᑎᓚᐅᖅᑐᖅ ᓴᖅᑭᑦᑎᓗᑎᒃ, ᐊᐅᓚᑦᓯᓗᑎᒃ ᐊᒻᒪᓗ 
ᐃᖏᕐᕋᑎᓪᓗᓂᒋᑦ ᒥᕐᖑᐃᖅᓯᕖᑦ.  ᒫᓐᓇ ᓇᓕᖅᑯᑕᖅᑕᐅᒍᑎᒃ ᑕᒪᒃᑯᐊ ᓄᑖᑦ 
ᒫᓂ $2.2 ᒥᓕᐊᓐᑐᕋᔭᕋᓱᒋᔭᐅᔪᑦ ᐊᕐᕌᒍᑕᒫᖅ ᐊᕐᕌᒍᑦ ᖁᓕᑦ ᓈᓇᓱᒃᑎᓪᓗᒋᑦ.

ᑕᒪᒃᑯᐊ ᐊᐳᖅᑕᐅᑎᕈᓘᔭᐅᒐᓗᐊᖅᑎᓪᓗᒋᑦ ᑮᓇᐅᔭᖃᓐᖏᓐᓂᖅ 
ᐱᔾᔪᑎᒋᓪᓗᒍ, ᐊᖏᖃᑎᒌᒃᓯᒪᔪᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓄᑦ ᐃᒪᐃᓕᐅᖅᓯᒪᓕᖅᑐᑦ:

– ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᔭᕆᐊᑭᓪᓕᑎᑦᑎᔨᓂᒃ 
ᓴᖅᑭᑦᑎᓚᐅᖅᑐᑦ.  ᑖᒃᑯᐊ ᐱᔭᕆᐊᑭᓪᓕᑎᑦᑎᔨᑦ 
ᐊᑯᓚᐃᑦᑐᒃᑯᑦ ᑲᑎᖃᑦᑕᖅᑐᑦ ᐊᒻᒪᓗ ᓯᕗᓪᓕᖅᐹᖅᓯᐅᑎᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᐱᔭᕇᖅᓯᓯᒪᓕᖅᖢᑎᒃ;

– ᓴᖅᑭᑦᑎᓚᐅᖅᑐᑦ ᒥᕐᖑᐃᖅᓯᕕᖕᓄᑐᐊᖅ ᑐᕌᖓᔪᓂᒃ 
ᑳᓐᑐᕌᒃᑎᑦᑎᓂᕐᒧᑦ ᒪᓕᒐᑦ ᐊᑐᐊᒐᖏᓐᓂᒃ ᐊᖏᖅᑕᐅᓚᐅᖅᑐᓂᒃ 
ᓄᓇᕗᑦ ᒐᕙᒪᒃᑯᖏᑦᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ;

– ᐋᖅᑭᒃᓯᓚᐅᖅᑐᑦ ᒥᕐᖑᐃᖅᓯᕕᖕᓄᑦ ᑳᓐᑐᕌᒃᑖᖅᑎᑦᑎᓂᐊᕐᓂᕐᒧᑦ 
ᐱᔭᕆᐊᑭᓪᓕᑎᑦᑎᔨᖏᓐᓂᒃ, ᑖᒃᑯᐊᓗ ᐊᑯᓚᐃᑦᑐᒃᑯᑦ 
ᑲᑎᖃᑦᑕᖅᖢᑎᒃ ᒥᕐᖑᐃᖅᓯᕕᖕᓄᑦ ᑳᓐᑐᕌᓂᒃ ᑲᑎᒪᔾᔪᑎᖃᖅᖢᑎᒃ, 
ᐊᒻᒪᓗ ᓇᐅᑦᑎᖅᓱᐃᓐᓇᖅᖢᑎᒃ ᑳᓐᑐᕌᒃᑖᖅᑎᑦᑎᔾᔪᓯᓂᒃ 
ᐊᕐᕌᒍᑕᒫᖅ ᑮᓇᐅᔭᓕᕆᓐᓇᐅᑉ ᐃᓗᐊᓂ ᐅᑭᐅᖅᑕᖅᑐᒥ 
ᒥᕐᖑᐃᖅᓯᕕᖕᓂᒃ ᐱᔾᔪᑎᓕᖕᓂᒃ.

ᑲᓇᑕᐅᑉ ᒐᕙᒪᒃᑯᖏᑦ ᐱᔭᒃᓴᖃᐃᓐᓇᖅᑐᑦ ᓈᒻᒪᒃᑐᓂᒃ 
ᑮᓇᐅᔭᖃᕋᓗᐊᕐᒪᖔᖏᑦ ᓄᓇᕗᑦ ᒐᕙᒪᒃᑯᑦ, ᐱᔭᒃᓴᖅᑖᕆᓯᒪᔭᓂ 
ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᓕᕆᐊᕆᔪᓐᓇᕐᓂᐊᕐᒪᒋᑦ.  ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᑦ ᐊᑐᕋᔭᖅᑐᑦ ᓇᓗᓇᐃᖅᑕᐅᓚᐅᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐋᔩᖃᑎᒌᖕᓂᒃᑰᕈᑎᖃᖅᖢᑎᒃ ᓄᓇᑖᕐᓂᕐᒧᑦ 
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᑐᒡᓕᐊᓂ ᑳᓐᑐᕌᓕᕆᓐᓇᐅᑎᓪᓗᒍ 
ᐊᒻᒪᓗ ᑮᓇᐅᔭᖅᑖᖑᔪᑦ ᑐᖓᐅᑦᑎᓯᒪᔪᓪᓚᕆᐅᓚᐅᖅᖢᑎᒃ ᓄᓇᕗᑦ ᒐᕙᒪᒃᑯᑦ 
ᑐᒃᓯᕋᐅᑎᑎᒍᑦ ᑭᓐᖒᒪᓂᕋᖅᑕᖏᓐᓂᒃ, ᑕᐃᒪᐃᓐᓂᖓᓄᓪᓗ ᓄᓇᕗᑦ 
ᒐᕙᒪᒃᑯᑦ ᐊᑐᓕᖅᑎᑦᑎᔪᓐᓇᔾᔮᓐᖏᑦᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ.

ᐊᕙᑎᓕᕆᔨᒃᑯᑦ ᐊᑐᓕᖅᑎᑦᑕᕆᐊᖃᖅᑕᖏᑦ ᓱᓕ ᑕᒪᔾᔭᐅᔪᑦ 
ᐱᔭᕇᖅᑕᐅᓯᒪᓐᖏᑦᑐᑦ ᐋᖅᑭᐊᓂᒃᑕᐅᓯᒪᓐᖏᑦᑐᓪᓗ.  ᐅᑯᐊᖑᕗᑦ ᐃᓚᖏᑦ:

– . ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖏᑦ ᓄᓇᕗᒻᒥ ᒥᕐᖑᐃᖅᓯᕖᑦ 
ᐱᖁᔭᕐᔪᐊᖏᑦ, ᑖᒃᑯᐊ ᐊᑎᔭᐅᓚᐅᖅᓯᒪᖕᒪᑕ ᓄᓇᑦᓯᐊᕐᒥ 
ᐊᕗᑎᖕᒪᑕ 1999-ᒥ.  ᓄᑖᑦ ᒥᕐᖑᐃᖅᓯᓕᕆᓂᕐᒧᑦ ᐱᖁᔭᕐᔪᐊᑦ 
ᓈᒻᒪᒃᑐᓂᒃ ᑮᓇᐅᔭᖃᖅᑎᑕᐅᔭᕆᐊᓖᑦ ᐊᑐᓕᖅᑎᑦᑎᓂᐊᕈᑎᒃ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ 
ᐊᖏᕈᑎᓂᒃ.

– ᐊᑐᓕᖅᑎᑦᑎᓂᖅ ᓄᑖᓂᒃ ᐱᔭᒃᓴᖅᑖᖅᑎᑕᐅᓂᕐᒥᖕᓂᒃ 
ᓇᓗᓇᐃᖅᑕᐅᓯᒪᔪᓂ ᓄᑖᓂ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᐱᖁᔭᕐᔪᐊᖅᑎᒍᑦ, ᐊᒻᒪᓗ ᐊᑦᑕᑕᖅᑎᑕᐅᓗᑎᒃ ᓄᓇᑖᕐᓂᕐᒧᑦ 
ᐊᖏᕈᑏᑦ ᐃᓗᓕᖏᓐᓃᑦᑐᓄᑦ ᓈᓴᐅᑎᓕᖕᓄᑦ 5;

– ᐆᒃᑑᑎᑦ ᓴᓇᕐᕈᑎᓪᓗ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐊᑎᓕᐅᖅᑕᐅᓚᐅᖅᓯᒪᔪᓂᒃ ᓯᕗᓕᖅᑎᒧᑦ ᐊᒻᒪᓗ 
ᐊᖓᔪᖅᑳᕆᔭᐅᔪᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᒪᐃ 13, 2002-
ᖑᑎᓪᓗᒍ.

ᓯᕗᓂᒃᓴᑦᑎᓐᓂ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ ᐊᒻᒪᓗ ᐊᓯᖏᑦ ᐊᖏᕈᑏᑦ 
ᓈᒻᒪᒃᑐᓂᒃ ᑮᓇᐅᔭᖃᖅᑎᑕᐅᖃᑦᑕᕆᐊᖃᕐᓂᐊᖅᑐᑦ ᐊᕙᑎᓕᕆᔨᒃᑯᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᑦ ᐃᓗᐃᒃᑲᐅᓗᑎᒃ ᐱᔭᒃᓴᖅᑖᕆᓯᒪᔭᒥᖕᓂᒃ ᓄᓇᑖᕐᓂᕐᒧᑦ 
ᐊᖏᕈᑏᑦ ᐃᓗᐊᓃᑦᑐᓂᒃ ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ, ᐊᒻᒪᓗ ᓄᓇᕗᒻᒥᐅᑦ 
ᐃᓄᖏᑦ ᐃᑲᔫᓯᐊᖅᑖᕈᓐᓇᖅᓯᓂᐊᕐᒪᑕ ᐃᓗᐃᑦᑐᓂᒃ ᐊᑐᕐᓗᒋᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᓂᓐᖔᖅᑐᑦ.

4.6.  ᐃᖅᑲᓇᐃᔭᖅᑐᓕᕆᔨᒃᑯᑦ

ᐃᖅᑲᓇᐃᔭᖅᑐᓕᕆᔨᒃᑯᑦ ᓯᕗᒡᒍᑕᖅᑎᒋᔭᐅᖃᑦᑕᖅᐳᑦ 
ᐃᑲᔪᖅᓱᐃᔨᐅᖃᑦᑕᖅᐳᓪᓗ ᓄᓇᕗᑦ ᒐᕙᒪᒃᑯᓐᓂᒃ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 
ᐊᖏᕈᑏᑦ ᐃᓗᐊᓃᑦᑐᒥᒃ ᓈᓴᐅᒻᒥᒃ 23-ᑯᑦ.  ᑖᓐᓇ ᐃᓛᒃᑯᑦ ᐅᖃᖅᓯᒪᔪᖅ 
ᓴᖅᑭᑦᑎᔭᕆᐊᖃᕐᓂᕐᒥᒃ ᐊᑐᓕᖅᑎᑦᑎᔭᕆᐊᖃᕐᓂᕐᒥᒡᓗ ᐃᓄᐃᑦ 

ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓂᐊᕐᓂᖏᑦᑕ ᐸᕐᓇᐅᑎᖏᓐᓂᒃ, ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐅᓄᕐᓂᖏᑦ ᓇᓕᒧᖃᓪᓗᐊᓕᕐᓂᐊᕐᒪᑦ ᐃᓄᐃᑦ 
ᐅᓄᕐᓂᖏᓐᓂᒃ.

ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦᑎᒍᑦ, ᓄᓇᕗᑦ ᒐᕙᒪᒃᑯᑦ 
ᐊᖏᖅᓯᒪᔪᑦ ᓴᖅᑭᑦᑎᓂᐊᕐᓂᕐᒥᒃ 85 ᐳᓴᓐᑎᓪᓗᐊᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᓛᕐᓂᐊᕐᓂᕐᒥᒃ ᐊᕐᕌᒍ 2020 ᑐᖔᓂ, ᐊᒻᒪᓗ ᒫᓐᓇᐅᔪᖅ 
ᑐᕌᒐᖃᑲᐃᓐᓇᖅᑐᑦ 50 ᐳᓴᓐᑎᑦ ᐃᓅᐃᑦ ᐃᖅᑲᓇᐃᔭᖅᑎᒋᔭᐅᓂᐊᖅᖢᑎᒃ 
2008 ᑐᖔᓂ.  ᒫᓐᓇ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒃ ᐊᑐᖅᑐᖅ 
ᒪᓕᒃᖢᒍ, ᐃᓛᒃᑯᑦ 23 ᑮᓇᐅᔭᖃᖅᑎᑦᑎᓂᖅ ᓄᓇᕗᑦ ᒐᕙᒪᒃᑯᓐᓄᑦ 
ᒫᓂ $160,000-ᖏᓐᓃᑦᑐᖅ ᐊᕐᕌᒍᓄ ᖁᓕᓄᑦ ᐋᖅᑭᒃᓯᒪᓗᑎᒃ.  ᑖᒃᑯᐊ 
ᑮᓇᐅᔭᑦ ᑐᕌᖅᑎᑕᐅᓯᒪᔪᑦ ᐱᓕᒻᒪᒃᓴᐃᓂᕐᒧᑦ ᐱᕚᓪᓕᐅᑎᒃᓴᒃᑲᓐᓂᕐᓄᓪᓗ 
ᐃᑲᔪᖅᓲᑕᐅᔪᒃᓴᐅᑕᐅᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑖᖅᑐᕐᓂᐊᕐᓂᖏᑦᑕ 
ᐸᕐᓇᐅᑎᖏᓐᓂᒃ.  ᐃᖅᑲᓇᐃᔭᖅᑏᑦ ᑐᖓᐅᑦᑎᓯᒪᒐᓗᐊᖅᑎᓪᓗᒋᑦ 
ᑭᓐᖒᒪᔭᐅᓪᓚᕆᒃᑐᓂᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᕙᓪᓕᐊᖏᓐᓇᖅᑐᑦ 
ᐊᑐᓕᖅᑎᑦᑎᕙᓪᓕᐊᖏᓐᓇᖅᖢᑎᒡᓗ ᐱᓕᒻᒪᒃᓴᐅᑎᓂᒃ 
ᐱᕚᓪᓕᐅᑕᐅᕙᓪᓕᐊᓂᐊᖅᑐᓂᒡᓗ ᐊᑐᕈᒫᕐᓂᐊᖅᑐᑦ ᑕᒪᒃᑯᓄᖓ ᐊᑐᖅᑐᒃᓴᑦ 
ᐊᑐᖅᖢᓂᔾᔪᒃ.

2003-04-ᒥ, ᐃᓄᐃᑦ ᐃᖅᑲᓇᐃᔭᖅᑎᑖᖅᑐᖅᑎᑦᓴᖏᓐᓂᒃ 
ᐱᓕᕆᕝᕕᓕᐅᓚᐅᖅᑐᑦ ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ ᐃᓄᐃᑦ 
ᐃᖅᑲᓇᐃᔭᖅᑎᑖᕐᓂᐊᕐᓂᖏᓐᓄᑦ ᐸᕐᓇᐅᑦ.  ᐱᓕᒻᒪᒃᓴᐃᓂᕐᒧᑦ 
ᐱᕚᓪᓕᐅᑕᐅᓇᔭᖅᑐᓄᓪᓗ ᑐᕌᖓᔪᑦ ᐅᑯᓂᖓ ᐃᓚᖃᓚᐅᖅᐳᑦ:

– ᑮᓇᐅᔭᖃᖅᑎᑦᑎᓚᐅᖅᑐᑦ ᑎᓴᒪᐅᔪᖅᑐᓄᑦ ᐃᓕᓐᓂᓯᐊᓐᓈ 
ᐃᖅᑲᓇᐃᔭᖅᑎᐅᓂᐊᖅᑐᑦ ᐃᓂᖏᓐᓂᒃ, ᑖᓐᓇᓗ 
ᐃᓚᒋᔭᐅᖃᑕᐅᓚᐅᖅᖢᓂ ᓯᕗᓂᖅᑎᒃᓴᒥᒃ ᑕᐃᔭᐅᔪᑦ 
ᐃᓕᓐᓂᐊᕈᑎᖏᓐᓄᑦ, ᐊᒻᒪᓗ ᑐᒃᓯᕋᐅᓯᐅᓚᐅᖅᖢᑎᒃ ᑕᒪᓐᓇ 
ᐊᖏᒡᓕᒋᐊᖅᑕᐅᒃᑲᓐᓂᕐᓂᐊᕐᒪᑦ ᐃᓚᔭᐅᒃᑲᓐᓂᕐᓗᑎᒡᓗ 
ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ;

– ᓄᓇᕗᓕᒫᒥ ᐃᖅᑲᓇᐃᔭᖅᑎᓂᒃ ᑕᒪᐅᓐᖓᓵᖅᑐᓂᒃ 
ᓱᖏᐅᓴᐃᓪᓗᑎᒃ ᐃᓕᓐᓂᐊᖅᑎᑦᑎᖃᑦᑕᖅᑐᑦ, ᐃᓚᓕᐅᖢᒍ 
ᐆᒃᑑᑕᐅᔪᑦ ᐱᖅᑯᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᖅ;

– ᐃᖅᑲᓇᐃᔭᖅᑏᑦ ᐃᓕᓐᓂᐊᕈᑎᒃᓴᖏᓐᓂᒃ ᖃᕆᓴᐅᔭᒃᑰᖅᑐᒃᓴᓂᒃ 
ᓴᖅᑭᑦᑎᓯᒪᓕᖅᑐᑦ ᑎᓴᒪᐃᓕᖓᔪᓂᒃ ᐅᖃᐅᓯᕐᓂᒃ ᐊᑐᖅᑐᓂᒃ;

– ᐋᖅᑭᒃᓱᐃᔪᑦ ᐱᕚᓪᓕᐅᑕᐅᒃᑲᓐᓂᕈᓐᓇᖅᑐᓂᒃ ᑐᑭᒧᐊᕈᑎᓂᒃ 
ᐊᒻᒪᓗ ᑕᕐᕆᔭᐅᑎᓂᒃ ᐃᓕᓐᓂᐊᕈᑕᐅᔪᓐᓇᕐᓂᐊᖅᑐᓂᒃ;

– ᓴᖅᑭᑦᑎᕙᓪᓕᐊᔪᑦ ᑮᓇᐅᔭᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᑦ ᐃᓕᓐᓂᐊᕈᑎᒃᓴᓕᐅᕈᒪᒍᑎᒃ 
ᐱᓕᕆᕝᕕᖏᓐᓄᑦ ᑐᕌᖓᓪᓗᐊᑕᖅᑐᓂᒃ;

– ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᓂᒃ ᓴᖅᑭᔮᖅᑎᑦᑎᖃᑦᑕᖅᓯᒪᔪᑦ 
122-ᓄᑦ ᐃᖅᑲᓇᐃᔭᖅᑎᓄᑦ;

– ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᖃᐅᔨᓴᐅᑎᓂᒃ 
ᐱᒋᐊᖅᑎᑦᑎᓯᒪᓕᖅᑐᑦ.

 
ᐃᓄᐃᑦ ᐃᖅᑲᓇᐃᔭᖅᑎᑦ ᓈᓴᖅᑕᐅᓯᒪᓂᖏᓐᓄᑦ ᐅᓂᒃᑳᑦ (ᑐᕌᒐᖃᕐᓂᖅ 
ᐃᓄᐃᑦ ᐅᓄᕐᓂᖏᓐᓄᑦ ᓇᓕᖅᑯᐊᓕᕐᓂᒃ ᐃᖅᑲᓇᐃᔭᖅᑎᑖᕋᓱᖕᓂᒃ ᒐᕙᒪᒃᑯᑦ 
ᐃᓗᐊᓂ) ᓴᖅᑭᑕᐅᖃᑦᑕᖅᑐᑦ ᐊᕐᕌᒎ ᐃᓗᐊᓂ ᑎᓴᒪᐃᖅᓱᖅᖢᒍ.  ᒐᕙᒪᒃᑯᑦ 
ᐱᓕᕆᕝᕕᖏᓐᓂᓐᖔᖅᑐᓂᒃ ᐃᒃᓯᕚᖅᑐᖅᑕᓕᖕᒥᒃ ᑲᑎᒪᔨᕋᓛᖅᑕᖃᓕᖅᑐᖅ 
ᐱᔭᕇᖅᓯᓇᓱᖕᓂᐊᖓᖅᑐᓂᒃ ᓯᕗᓪᓕᖅᐹᖅᓯᐅᑎᓂᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕝᕕᓕᒫᖏᓐᓄᑦ ᐊᑐᕐᓂᐊᖅᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐸᕐᓇᐅᑎᓂᒃ, ᑖᒃᑯᐊᓗ ᐊᖏᖅᑕᐅᓚᐅᖅᓯᒪᓪᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᓄᕕᐱᕆ 2003-ᖑᑎᓪᓗᒍ (ᑮᓇᐅᔭᖃᖅᑎᑕᐅᓐᖏᒃᑲᓗᐊᖅᖢᑎᒃ).

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᑐᑦ ᐊᑕᐅᓯᐅᓐᖏᑦᑐᓄᑦ ᐊᕐᕌᒍᕗᑦ 
ᕿᒥᕐᕈᓇᖕᓂᐊᓂᐊᖅᑐᒥᒃ ᐃᓕᓐᓂᐊᕐᓂᓕᕆᓂᕐᒥᒃ ᐊᒻᒪᓗ ᐱᓕᒻᒪᒃᑕᐅᓯᒪᔪᓂᒃ 
ᐋᖅᑭᒃᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᑎᑎᖅᑲᖁᑎᖏᓐᓂᒃ, ᑕᒪᒃᑯᐊ ᐃᓄᖕᓄᑦ ᐊᐳᖅᑕᐅᑕᐅᖃᑦᑕᖅᑐᑦ 
ᐲᔭᖅᑕᐅᕙᓪᓕᐊᔪᓐᓇᕐᓂᐊᕐᒪᑕ.  ᐊᓯᖏᑦ ᐆᒃᑑᑏᑦ ᐱᒋᐊᖅᑕᐅᓚᐅᖅᓯᒪᔪᑦ 
ᐃᖅᑲᓇᐃᔭᖅᑎᑖᖅᑐᒃᑲᓐᓂᐅᑕᐅᓂᐊᕐᒪᑕ, ᐃᓚᓕᐅᖢᒋᑦ ᐱᓇᓱᐊᕈᓯᑕᒫᖅ 
ᓈᓚᐅᑎᒃᑰᖅᑎᑦᑎᖃᑦᑕᕐᓂᖅ ᐃᖅᑲᓇᐃᔮᒃᓴᑦ ᐊᑐᐃᓐᓇᕈᖅᑐᑦ ᑭᓲᖕᒪᖔᑦ 
ᓇᓗᓇᐃᖅᑕᐅᓪᓗᑎᒃ.

ᓄᓇᕗᑦ ᒐᕙᒪᒃᑯᑦ-ᓄᓇᕗᑦ ᑐᓐᖓᕕᒃᑯᑦ ᒪᓕᒐᖏᑦ ᐃᓛᒃᑯᑦ 23 
ᓈᐅᑎᓕᒃ ᐊᑐᖅᖢᒍ ᐱᔭᕆᐊᑭᓪᓕᑎᑦᑎᔨᓂᒃ ᐊᖏᖅᓯᓚᐅᖅᑐᑦ, ᐊᒻᒪᓗ 

ᐸᕐᓇᐅᓯᐅᖅᓯᒪᓂᖓᑦ ᓯᕗᓪᓕᖅᐹᒥᒃ ᑲᑎᒪᓂᖃᕐᓂᐊᕐᓂᖏᓐᓄᑦ 
ᐱᔭᕇᖅᑕᐅᓯᒪᓕᖅᖢᑎᒃ, ᓇᓗᓇᐃᔭᐃᓯᒪᓕᖅᖢᑎᒡᓗ ᓄᓇᕗᑦ ᒐᕙᒪᒃᑯᖏᑦᑕ 
ᑲᑎᒪᔨᒃᓴᖏᓐᓂᒃ.

ᑭᖑᓪᓕᕐᒥᒃ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᑲᔪᖅᑎᖃᖅᖢᑎᒃ ᒐᕙᒪᒃᑯᑦ 
ᑕᒻᒪᖅᓯᒪᔪᖅᓯᐅᖅᑎᖏᓐᓂᒃ, ᕿᒥᕐᕈᓇᕐᖓᓯᒋᐊᓚᐅᖅᓯᒪᔪᑦ ᐃᓘᓐᓇᖏᓐᓂᒃ 
ᐃᓕᓐᓂᐊᕈᑎᒃᓴᓂᒃ ᐱᓕᒻᒪᒃᓴᐅᑎᓂᒡᓗ, ᐱᕚᓪᓕᐅᑕᐅᔪᓐᓇᖅᑐᓂᒡᓗ ᓄᓇᕗᑦ 
ᒐᕙᒪᒃᑯᑦ ᐃᓗᐊᓂ, ᓇᓗᓇᐃᔭᐃᓪᓗᑎᒡᓗ ᓇᐅᒃᑯᑦ ᑭᑭᑦᑎᖕᒪᖔᕐᒥ ᓇᐅᒃᑯᓪᓗ 
ᐱᕚᓪᓕᕈᑎᖃᕈᓐᓇᕐᒪᖔᕐᒥ.  ᐃᓚᖏᑦ ᑮᓇᐅᔭᖃᖅᑎᑕᐅᒃᑲᓐᓂᕆᐊᓖᑦ 
ᐅᑯᐊᖑᕗᑦ ᐃᓚᖏᑦ, ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑎᑕᐅᔪᑦ ᐊᒻᒪᓗ 
ᐃᖅᑲᓇᐃᔮᒥᓂᑦ ᓄᖅᑲᖓᑲᐃᓐᓇᖅᑐᑦ ᐃᓕᓐᓂᐊᕆᐊᖅᓯᒪᔪᑦ.  
ᐃᓄᓕᕆᔨᑐᖃᒃᑯᓐᓂᒃ ᐋᔩᖃᑎᒌᖕᓂᒃᑰᖃᑎᖃᖃᑦᑕᕐᓂᖓ ᑲᔪᓰᓐᓇᕐᓂᐊᖅᑐᖅ 
ᑕᒪᓐᓇ ᓯᕗᓪᓕᐅᔾᔭᐅᓯᒪᔪᓂᑦ ᖁᕝᕙᓯᖕᓂᖅᐹᖑᖃᑕᐅᖕᒪᑦ.

5.1 ᐊᑐᓕᖅᑎᑦᑎᕙᓪᓕᐊᓂᖅ ᑲᓇᑕᐅᑉ 
ᒐᕙᒪᒃᑯᖏᑦᑕ ᑕᑯᓐᓇᖅᑕᖓᒍᑦ 

5.1.1 ᑐᑭᒧᐊᒃᑎᑦᑎᓂᖅ ᑲᓇᑕᐅᑉ ᒐᕙᒪᒃᑯᖏᑦᑕ 
ᐊᑐᓕᖅᑎᑉᐸᓪᓕᐊᔭᖏᓐᓂᒃ
ᐊᑐᓕᖅᑎᑦᑎᕙᔾᔨᐊᔨᑦ ᐃᓄᓕᕆᔨᑐᖃᒃᑯᓐᓄᑦ ᐱᔭᒃᓴᖅᑖᖅᑎᑕᐅᓯᒪᕗᑦ 
ᓇᐅᑦᑎᖅᓱᖅᑎᐅᓂᐊᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᓕᕆᐊᕆᕙᓪᓕᐊᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᔭᒥᖕᓂᒃ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦᑎᒍᑦ ᓴᖅᑭᑉᐸᓪᓕᐊᓂᐊᕐᒪᑕ.  
ᐊᑐᓕᖅᑎᑦᑎᔨᑦ ᐊᑯᓚᐃᑦᑐᒃᑯᑦ ᐅᖃᖃᑎᖃᖃᑦᑕᖅᑐᑦ ᐊᑐᓕᖅᑎᑦᑎᓂᕐᒧᑦ 
ᑐᕌᖓᔪᓂᒃ ᐃᓄᓕᕆᔨᑐᖃᒃᑯᑦ ᐊᖓᔪᖅᑲᐅᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᐱᓕᕆᕝᕕᖕᓄᑦ, ᐊᒻᒪᓗ ᑕᐅᖅᓰᖃᑦᑕᖅᖢᑎᒃ ᑐᓴᐅᒪᔾᔪᑎᓂᒃ ᓄᓇᕗᑦ 
ᒐᕙᒪᒃᑯᑦ ᑲᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ ᐱᔾᔪᑎᓕᖕᓂᒃ 
ᐊᑐᐊᒐᓕᕆᓂᕐᒥᒃ, ᒪᓕᒐᕐᓂᐊᕐᓂᓕᕆᓂᕐᒥᒃ ᐊᒻᒪᓗ ᑎᑎᕋᕐᕕᖕᒥ 
ᑲᒪᒋᔭᐅᔭᕆᐊᓕᖕᓂᒃ ᐊᑐᓕᖅᑎᑦᑎᕙᓪᓕᐊᓂᖅ ᐱᔾᔪᑎᒋᓪᓗᒍ.

ᐊᖏᖃᑎᒌᖃᑕᐅᔪᓕᒫᑦ ᓂᓪᓕᐅᑎᒃᓴᖃᐅᕈᓘᔭᖃᑦᑕᖅᑐᑦ 
ᓄᓇᑖᕐᓂᕐᒧᑦ ᐊᖏᕈᑎᓕᕆᔪᑦ ᑖᒃᑯᓇᓂ ᐊᕐᕌᒍᑕᒫᖅᓯᐅᑏᑦ 
ᐊᖏᕈᑎᖏᓐᓂ.  ᑕᐃᒪᐃᓐᓂᐊᕋᓱᒋᓚᐅᕆᓪᓗᑎᒃᑯᓪᓗ ᐊᔾᔨᒌᓐᖏᑦᑐᓂᒃ 
ᐃᓱᒪᖃᐅᕈᓘᔭᕐᓂᐊᕐᓂᖏᓐᓂᒃ ᐱᔭᕆᑭᑦᑑᓐᖏᑎᓪᓗᒍ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᓐᓃᑦᑐᑦ.  ᐃᓄᓕᕆᔨᑐᖃᒃᑯᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐃᓱᒪᒋᔭᖏᑦᑕ ᐊᔾᔨᒋᓐᖏᑕᖏᓐᓂᒃ ᐃᓱᒪᓖᑦ ᐊᑕᐅᓯᐅᓐᖏᑦᑐᓂᒃ 
ᑎᑎᕋᖅᑕᐅᓯᒪᔪᓂᒃ ᑖᒃᑯᓇᓂ ᐅᓂᒃᑳᓕᐊᕆᔭᐅᓯᒪᔪᓂ, ᐊᒻᒪᓗ ᐃᓱᒪᒋᔭᖏᑦ 
ᐅᐱᒋᓪᓗᑎᒃᑯᑦ ᐱᔪᓐᓇᐅᑎᖃᕐᒥᖕᒪᑕ ᐅᖃᕈᓐᓇᕐᓂᕐᒥᒃ ᐃᓱᒪᒋᔭᒥᖕᓂᒃ, ᐊᒻᒪᓗ 
ᓴᖅᑭᑦᑎᔪᓐᓇᕐᒪᑕ ᐊᐳᖅᑕᐅᑕᐅᖃᑦᑕᖅᑐᓂᒃ ᐊᑐᓕᖅᑎᑦᑎᓇᓱᒃᑎᓪᓗᒋᑦ 
ᐊᖏᕈᑎᓂᒃ.

5.1.2 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᖃᖅᑎᑦᑎᓂᖅ
ᐊᑐᓕᖅᑎᑦᑎᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᐅᓚᑦᓯᔨᐅᓂᐊᕐᓗᑎᒃ 

ᑮᓇᐅᔭᖃᖅᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᐊᓯᓕᒫᖏᓐᓂᒃ 
ᐊᑐᓕᖅᑎᑦᑎᔨᐅᓂᐊᖅᑐᑦ ᑎᒥᖁᑎᖏᓐᓂᒃ ᓴᖅᑭᑕᐅᓯᒪᔪᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᑎᒍᑦ, ᐊᒻᒪᓗ ᑮᓇᐅᔭᓂᒃ ᐋᖅᑭᒃᓱᐃᔨᐅᓪᓗᑎᒃ 
ᓄᓇᑖᕐᓂᕐᒧᑦ ᑮᓇᐅᔭᖅᑖᖑᔪᒃᓴᓂᒃ ᓄᓇᕗᒻᒥ ᑮᓇᐅᔭᓂᒃ ᐸᐸᑦᑎᔨᒃᑯᓐᓄᑦ.  
ᐊᑐᓕᖅᑎᑦᑎᓂᕐᒧᑦ ᑐᕌᖓᔪᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐅᑯᓇᓂ 
ᓇᓗᓇᐃᔭᖅᑕᐅᓯᒪᔪᑦ.

ᐅᓂᒃᑳᓕᐅᕐᓂᓕᒫᑦᑎᓐᓂ, ᑲᓇᑕᐅᑉ ᒐᕙᒪᒃᑯᖏᑦ ᓄᖅᑲᓚᐅᖅᓯᒪᓐᖏᑦᑐᓂᒃ 
ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ 
ᑮᓇᐅᔭᖅᑖᖅᑎᑦᑎᖃᑦᑕᖅᓯᒪᔪᑦ ᒪᑭᒪᐃᓐᓇᕈᓐᓇᕐᓂᐊᕐᒪᑕ 
ᐊᑑᑎᖃᑦᑎᐊᖅᑐᒃᑯᓪᓗ ᐊᐅᓚᓂᖃᕈᓐᓇᕐᓂᐊᕐᒪᑕ.  ᑮᓇᐅᔭᖃᖅᑖᖃᑦᑕᖅᑐᑦ 
ᐊᕐᕌᒍᑕᒫᖅ, ᐅᓄᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐋᔩᖃᑎᒌᖕᓂᒃᑯᑦ 
ᓴᒡᕙᓚᐅᖅᑕᖏᓐᓂᒃ ᓇᓕᒧᓕᖅᑎᓯᒪᓪᓗᑎᒃ, ᐊᕐᕌᒍᑕᒫᕐᓗ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᑮᓇᐅᔭᖅᑖᕆᖃᑦᑕᖅᑕᖏᑦ 
25 ᐳᓴᓐᑎᒥᒃ ᐊᖏᒡᓕᒋᐊᖅᓯᒪᓪᓗᑎᒃ ᐊᒻᒪᓗ 33 ᐳᓴᓐᑎᓂᒃ 
ᐊᖏᒡᓕᒋᐊᖅᐸᓪᓕᐊᓂᐊᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᐊᖅᑐᑦ ᓯᕗᓪᓕᕐᓄᑦ 
ᖁᓕᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᓄᑦ.  
 
ᐊᑐᓕᖅᑎᑦᑎᔨᑦ ᐃᓘᓐᓇᖏᓐᓂᒃ ᐊᑐᓕᖅᑎᑦᑎᔨᐅᔪᑦ 
ᑎᒥᖁᑎᖏᓐᓂᒃ ᖃᐅᔨᓇᓱᓚᐅᖅᑐᑦ ᑐᑭᓯᓇᓱᒃᖢᑎᒃ ᖃᓄᐃᑦᑐᓂᒃ 
ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᕐᒪᖔᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ 
ᐃᓱᐊᓄᑦ ᑎᑭᑦᑐᓂᒃ, ᐊᒻᒪᓗ ᑲᑎᒪᔨᓄᑦ ᐊᑐᓕᖁᔭᓕᐅᓚᐅᖅᖢᑎᒃ ᑮᓇᐅᔭᑦ 
ᐅᑎᖅᑎᑕᐅᓐᖏᖔᕐᓗᑎᒃ ᐊᕐᕌᒍᒧᑦ ᓄᑖᒧᑦ ᓅᑕᐅᔪᓐᓇᖅᑕᐅᖁᓪᓗᒋᑦ.  
ᑕᐃᒪᐃᓐᓂᖓᓄᑦ ᓄᓇᕗᒻᒥ ᐅᔭᕋᖕᓂᐊᕐᓂᓕᕆᓂᕐᒧᑦ ᐱᕙᓪᓕᐊᑎᑦᑎᓂᑦ 
ᐊᖏᒡᓕᒋᐊᓚᐅᖅᑐᑦ, ᑲᓇᑕᐅᓪᓗ ᒐᕙᒪᖏᑦ ᑎᓴᒪᐃᖅᓱᓪᓗᐊᖅ 
ᐊᖏᓂᖅᓴᒃᑲᓐᓂᕐᓂᒃ ᑮᓇᐅᔭᖅᑖᖅᑎᑦᑎᓚᐅᖅᖢᑎᒃ ᓄᓇᕗᑦ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ 
ᑲᑎᒪᔨᖏᓐᓄᑦ ᐃᓄᓕᒫᖅᑎᑦᑎᓂᕐᒧᑦ ᑮᓇᐅᔭᖅᑐᕈᑎᒋᓚᐅᖅᑕᖏᑦ 
ᐱᔾᔪᑎᒋᓪᓗᒋᑦ.

5. ᑲᓇᑕᐅᑉ ᒐᕙᒪᒃᑯᖏᑦ

ᔭᓄᐊᕆ 7, 2002-ᖑᑎᓪᓗᒍ, ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᓄᑖᓂᒃ 
ᐊᑭᓕᖅᓱᖅᑕᐅᓂᐊᕐᓂᕋᓕᖅᖢᓂᒋᑦ ᐃᒃᓯᕙᐅᑕᑦ ᑲᑎᒪᔨᐅᖃᑕᐅᔪᓪᓗ 
ᐅᑭᐅᖅᑕᖅᑐᒥ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᑐᓯᒋᐊᕐᓂᐊᖅᑐᒃᓴᓂᒃ 
ᐊᒃᑑᐸ 1, 2000-ᒥ.  ᓄᓇᕗᒻᒥ ᑲᑎᒪᔨᓕᒫᑦ ᐱᔪᓐᓇᓚᐅᖅᑐᑦ 
ᐅᓄᖅᓯᒋᐊᕈᑎᓂᒃ ᐊᒻᒪᓗ , ᓄᑖᑦ ᐊᑭᓕᖅᓲᑎᖏᑦ ᒪᓕᒡᓗᒋᑦ, 
ᑲᓇᑕᐅᑉ ᒐᕙᒪᒃᑯᖏᑦ ᑭᖑᒻᒧᖔᖅ ᐊᒃᑑᐸ 1-ᒥ ᐱᒋᐊᖅᓯᒪᔪᓂᒃ 
ᑮᓇᐅᔭᐃᕈᑎᖃᓚᐅᖅᑐᑦ ᑲᑎᒪᔨᐅᔪᓄᑦ. 

5.1.3 ᑲᓐᑐᕌᓕᕆᓂᕐᒥᒃ ᐋᔩᖃᑎᒌᖕᓂᒃᑰᕈᑕᐅᔪᑦ 
ᖃᓄᐃᓕᖓᓕᕐᓂᖏᑦ ᒫᔾᔨ 31, 2004-ᒧᑦ ᑎᑭᖢᒍ
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒃ ᓇᒧᒃᑭᐊᖅ ᑎᑭᓪᓗᒍ ᑲᔪᓯᓂᐊᖅᑐᖅ, 
ᐊᒻᒪᓗ ᐱᔪᒪᒍᑎᒃ, ᑎᑎᕋᖅᓯᒪᔪᒃᑯᑦ ᐃᓘᓐᓇᖏᓐᓄᑦ ᐊᖏᖃᑎᒌᒃᓯᒪᔪᓄᑦ 
ᐃᓱᓕᑎᑕᐅᔪᓐᓇᖅᑐᖅ.  ᓯᕗᓪᓕᖅᐹᒥ ᐸᕐᓇᐃᓂᐅᓚᐅᖅᑐᖅ 
ᐃᓱᓕᕝᕕᖃᓚᐅᖅᑐᖅ ᔪᓚᐃ 9, 2003-ᒥ;  ᔪᓚᐃ 2001-ᒥ ᐊᖏᖃᑎᒌᒃᓯᒪᔪᑦ 
ᐋᔩᖃᑎᒌᖕᓂᒃᑰᓯᒋᐊᓚᐅᖅᑐᑦ ᓇᓗᓇᐃᖅᓯᓇᓱᒃᖢᑎᒃ ᖃᓄᑎᒋ 
ᑮᓇᐅᔭᖃᕆᐊᖃᕐᓂᐊᕐᒪᖔᕐᒥ ᐊᑐᓕᖅᑎᑦᑎᓂᐊᕈᑎᒃ ᓄᓇᑖᕐᓂᕐᒧᑦ 
ᐊᖏᕈᑎᓂᒃ ᑐᒡᓕᐊᓂ ᐸᕐᓇᐃᓂᖅ ᐊᑐᓕᖅᐸᑦ. 

ᔭᓄᐊᕆ 2003-ᖑᓕᖅᑎᓪᓗᒍ< ᐋᔩᖃᑎᒌᖕᓂᐅᓚᐅᖅᑐᖅ 
ᓄᑖᓐᖑᕆᐊᖅᑎᑦᑎᓂᕐᒧᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒥᒃ 
ᐊᔭᖅᑭᔾᔪᑕᐅᓚᐅᖅᑐᖅ, ᐊᔾᔨᒌᓐᖏᓗᐊᖅᑐᓂᒃ ᐃᓱᒪᖃᐅᕐᓂᖏᓐᓂᒃ 
ᐱᔾᔪᑎᓕᖕᓂᒃ ᓄᓇᑖᕐᓂᒃᑯᑦ ᐊᖏᕈᑎᖏᓐᓂ ᐱᔭᒃᓴᖅᑖᕆᔭᐅᓯᒪᔪᑦ 
ᑐᑭᖏᓐᓂᒃ.  ᐊᔭᖅᑭᔾᔪᑕᐅᓗᐊᓐᖑᐊᓚᐅᖅᑐᑦ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ 
ᐊᑐᖅᑐᒃᓴᑦ ᓄᓇᕗᑦ ᒐᕙᒪᒃᑯᓐᓄᑦ, ᖃᓄᕐᓗ ᐊᑐᓕᖅᑎᑦᑎᔭᕆᐊᖃᕐᓂᐊᕐᒪᖔᑦ 
ᐃᓛᒃᑯᑦ ᓈᓴᐅᒻᒥᒃ 23-ᒥᒃ;  ᐊᒻᒪᓗ ᐱᔾᔪᑎᓖᑦ ᓄᑖᓐᖑᕆᐊᖅᑎᑦᑎᓂᕐᒥᒃ 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᑳᓐᑐᕌᑦ ᐃᓗᓕᖏᓐᓃᑦᑐᓂᒃ.

ᒪᐃ 2003-ᖑᑎᓪᓗᒍ, ᐋᔩᖃᑎᒌᖕᓂᖅ ᐱᒋᐊᒃᑲᓐᓂᓚᐅᖅᓯᒪᔪᖅ ᓄᑖᕐᒥᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐋᔩᖅᑎᒃᓴᒥᒃ ᑎᒃᑯᐊᖅᓯᖕᒪᑕ.

ᐊᖏᖃᑎᒌᒃᓯᒪᔪᑦ ᒫᓐᓇ ᓄᑖᓂᒃ ᐆᒃᑐᕈᒪᓯᒪᓕᖅᑐᑦ, ᐃᓕᓴᕆᔭᐅᓯᒪᔪᓂᒃ 
ᐊᑲᐅᓐᖏᓕᐅᕈᑎᓕᖕᓂᒃ ᐋᖅᑭᒃᓱᐃᔨᒥᒃ ᐃᖅᑲᓇᐃᔭᖅᑎᑦᑎᓕᖅᖢᑎᒃ 
ᐊᒃᑐᐊᓂᖃᓐᖏᓪᓗᓂ ᖃᐅᔨᓴᐃᔨᐅᓂᐊᖅᑐᒥᒃ ᐊᔭᖅᑭᔾᔪᑕᐅᔪᒥᒃ ᐊᒻᒪᓗ 
ᐋᖅᑭᒃᓯᓗᓂ ᑕᒪᒃᑮ`ᖕᓄᑦ ᓈᒻᒪᒋᔭᐅᓇᔭᖅᑐᒥᒃ.

5.1.4 ᐊᔭᖅᑭᔾᔪᑕᐅᖃᑦᑕᖅᓯᒪᔪᑦ ᓇᓗᓇᐃᖅᑕᐅᔪᑦ 
ᐊᑐᖅᑐᕕᓂᑦ 2001-ᒥᑦ 2004-ᒧᑦ
ᑲᓇᑕᐅᑉ ᒐᕙᒪᒃᑯᖏᑦᑕ ᐃᓚᐅᓂᖏᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᑎᒪᔨᖏᓐᓂ

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᑦ ᐱᔭᒃᓴᖅᑖᖅᑎᑕᐅᓯᒪᕗᑦ 
ᑲᒪᔪᒃᓴᐅᑕᐅᓯᒪᓪᓗᑎᒃ ᓄᓇᕗᒻᒥ ᐊᖏᕈᑏᑦ ᐊᑐᓕᖅᑎᑕᐅᓂᖏᓐᓂᒃ.  
ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᒃᑲᓐᓂᓕᓚᐅᖅᓯᒪᔪᑦ ᐊᖓᔪᖅᑲᐅᑏᑦ 
ᑭᒡᒐᖅᑐᐃᔨᒋᔭᐅᓂᐊᕐᓂᖏᓐᓂᒃ ᑎᒃᑯᐊᖅᑕᐅᓯᒪᔪᓂᒃ ᐊᑐᓕᖅᑎᑦᑎᔨᑦ 
ᐊᖓᔪᖅᑳᖓᓐᓄᑦ ᓄᓇᕗᒻᒥ ᐊᑐᓕᖅᑎᑦᑎᔨᑦ ᑲᑎᒪᔨᖏᓐᓄᑦ ᐊᒃᑑᐸ 2003-
ᖑᑎᓪᓗᒍ. 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᔪᑦ ᐊᑐᕈᒪᓪᓗᑎᒃ ᓄᓇᕗᒻᒥ 
ᐊᑐᓕᖅᑎᑦᑎᔨᑦ ᑲᑎᒪᔨᖏᓐᓂᒃ ᐋᖅᑭᒃᑕᐅᔪᓐᓇᓐᖏᑦᑐᓕᕆᔨᐅᓗᑎᒃ 
ᐊᖏᖃᑎᒌᓐᖏᑦᑐᓕᕆᔨᐅᓗᑎᒡᓗ, ᐊᒻᒪᓗ 
ᐃᖅᑲᓇᐃᔭᖃᑎᒌᑦᑎᐊᖅᑎᑦᑎᔨᐅᓗᑎᒃ ᐊᖏᖃᑕᐅᓯᒪᔪᓕᒫᓂᒃ.  
ᑕᐃᒪᐃᓐᓂᖓᓄᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᓱᒫᓘᑎᖃᓚᐅᖅᑐᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᑯᓚᐃᑦᑐᒃᑯᑦ 
ᑲᑎᑦᑐᒪᖃᑦᑕᓐᖏᒻᒪᑕ ᑲᑎᒪᔨᓐᖑᖅᑎᑕᐅᓯᒪᔪᓂᒃ ᑕᒪᑐᒪᓂ ᐊᕐᕌᒍᑕᒫᖅᓯᐅᑏᑦ 
ᐃᓗᓕᖏᑦᑕ ᐃᓗᓕᖏᓐᓂ.

ᐋᔩᖃᑎᒌᖕᓂᒃᑰᖅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ 
ᐊᒥᓱᓂᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᐊᐅᓚᑦᑎᑦᑎᐊᕐᓂᕐᒥᒃ, 
ᐃᓱᒪᓕᐅᕈᑎᖃᕈᓐᓇᕐᓂᕐᒥᒃ, ᐊᑲᐅᓐᖏᓕᐅᕈᑎᓂᒡᓗ ᐋᖅᑭᒃᓲᑕᐅᔪᓐᓇᖅᑐᓂᒃ 

ᑲᑎᒪᔨᓄᑦ.  ᐃᓄᓕᕆᔨᑐᖃᒃᑯᑦ ᑐᕌᒐᖃᖅᑐᑦ ᐃᑲᔪᕈᒪᓪᓗᑎᒃ ᑲᑎᒪᔨᓂᒃ 
ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᒪᑕ, ᐃᑲᔪᖃᑎᒌᒡᓗᑎᒃ, ᑲᑐᔾᔨᓗᑎᒃ ᐊᒻᒪᓗ 
ᐊᑑᑎᖃᑦᑎᐊᕐᓂᖅᐹᒃᑯᑦ ᐊᑐᓕᖅᑎᑦᑎᕙᓪᓕᐊᓗᑎᒃ.

ᐃᓛᒃᑯᑦ ᓈᓴᐅᑎᓕᒃ 23

ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᓴᖅᑭᑕᐅᓚᐅᖅᓯᒪᔪᑦ ᓄᓇᕗᑦ ᑲᓇᑕᐅᓪᓗ ᑲᑎᒪᔨᖏᓐᓄᑦ, ᑖᒃᑯᓇᓂ 
ᑭᒡᒐᖅᑐᐃᔨᖃᐅᖅᖢᑎᒃ ᐃᓘᓐᓇᖏᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ 
ᓄᓇᕗᒻᒥ ᓴᖅᑭᔮᖅᑎᑦᑎᖃᑦᑕᖅᑐᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ, 
ᐊᑐᖅᑐᒃᓴᐅᑕᐅᓪᓗᑎᒡᓗ ᑖᒃᑯᐊ 2002-ᒥᑦ 2007-ᒧᑦ.  ᐃᓄᐃᑦ 
ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᐊᑐᖅᑕᐅᓂᐊᖅᑐᑦ 
ᒐᕙᒪᒃᑯᑦ ᑲᑎᒪᔾᔪᑎᖃᓕᕌᖓᑕ ᐊᓯᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᓕᕆᕝᕕᖏᓐᓂᒃ ᐅᖃᐅᓯᖃᕐᓗᑎᒃ ᑭᓱᑦ ᐊᐳᖅᑕᐅᑕᐅᖃᑦᑕᕐᒪᖔᖏᑦ ᐃᓄᐃᑦ 
ᐃᖅᑲᓇᐃᔭᖅᑎᑖᕆᔭᐅᓇᓱᒃᑎᓪᓗᒋᑦ ᒐᕙᒪᒃᑯᑦ ᐃᓗᐊᓃᑦᑐᓂ.

ᐃᓄᓕᕆᔨᑐᖃᒃᑯᑦ ᒫᓂ $2 ᒥᓕᐊᓐ ᐊᕐᕌᒍᑕᒫᖅ ᑮᓇᐅᔭᖃᖅᑎᑦᑎᖃᑦᑕᖅᑐᑦ 
ᐱᓕᒻᒪᒃᓴᖅᑕᐅᓂᐊᖅᑐᓂᒃ ᐊᖅᑯᑎᒋᓪᓗᒋᑦ ᐃᓕᓴᖅᑐᑦ 
ᐃᖅᑲᓇᐃᔮᒃᓴᖅᓯᐅᕈᑎᖏᓐᓄᑦ ᐊᒻᒪᓗ ᐊᐅᔭᒃᑯᑦ ᖃᐅᔨᓴᐃᓂᕐᒥᒃ 
ᐃᖅᑲᓇᐃᔮᖃᖃᑦᑕᕐᓂᐊᖅᑐᓄᑦ.  ᐃᓄᓕᕆᔨᑐᖃᒃᑯᑦ ᒫᓂ $160,000-
ᓂᒃ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᑦ ᐊᕐᕌᒍᑕᒫᖅ ᓄᓇᓄᑦ ᓯᕗᓂᒃᓴᒃᑯᓐᓄᑦ 
ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᖅᑐᑦ ᐃᑲᔪᖅᓱᖅᑕᐅᖃᑦᑕᕈᓐᓇᕐᓂᐊᕐᒪᑕ.  
ᓄᓇᕗᑦ ᓯᕗᓂᒃᓴᒃᑯᑦ ᓴᖅᑭᔮᖅᑎᑕᐅᓯᒪᕗᑦ ᐃᓄᐃᑦ ᒪᒃᑯᒃᑐᑦ 
ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕈᒪᔪᑦ ᐃᓕᓐᓂᐊᒃᑲᓐᓂᕈᓐᓇᕐᓂᐊᕐᒪᑕ 
ᐃᖅᑲᓇᐃᔮᖃᖅᑎᑕᐅᓗᑎᒡᓗ.

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᓕᒻᒪᒃᓴᕐᓂᕐᒥᒃ ᐱᓕᕆᐊᓖᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐱᒋᐊᖅᑎᑦᑎᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ 
ᖃᔅᓯᐅᖕᒪᖔᖏᓐᓂᒃ ᓈᓴᐃᓂᕐᒥᒃ.  ᐱᓕᒻᒪᒃᓴᕐᓂᕐᒥᒃ ᐱᓕᕆᐊᓖᑦ 
ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᕗᑦ ᑭᒡᓕᓯᓂᐊᖅᑎᖏᓐᓂᒃ ᐃᖅᑲᓇᐃᔭᖅᑏᑦ 
ᖃᐅᔨᓴᖅᑕᐅᓂᖏᑦᑕ ᐅᓄᕐᓂᖏᑦ ᑕᐃᒪᓐᖓᓕᒫᖅ ᓄᑕᓐᖑᕆᐊᖅᑎᑕᐅ
ᖏᓐᓇᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᐱᖓᓱᑦ ᐊᕐᕌᒍᑦ ᐊᒡᒋᖅᑐᓂ ᖃᔅᓯᓂᒃ 

ᑮᓇᐅᔭᖃᕆᐊᖃᕐᓂᐊᕐᒪᖔᕐᒥ ᓇᓗᓇᐃᖅᓯᓗᑎᒃ. 

ᒫᔾᔨ 2004-ᖑᑎᓪᓗᒍ, ᐃᓄᓕᕆᔨᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᑲᑐᔾᔨᓪᓗᑎᒃ ᓴᖅᑭᑦᑎᓚᐅᖅᓯᒪᔪᑦ ᖃᐅᔨᓴᐅᑎᓂᒃ ᐱᔾᔪᑎᓕᖕᓂᒃ ᖃᓄᖅ 
ᐊᒃᑐᐃᓂᖃᕐᒪᖔᖓ ᐊᑐᓕᖅᑎᑕᐅᑎᓪᓗᒍ ᐃᓛᒃᑯᑦ ᓈᓴᐅᑎᓕᒃ 23.  ᐅᓂᒃᑳᑦ 
ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᕐᓂᒃ ᐃᓗᓕᖃᓚᐅᖅᑐᑦ ᒐᕙᒪᒃᑯᓐᓄᑦ 
ᐃᑲᔫᑕᐅᔪᒃᓴᐅᑕᐅᔪᓂᒃ 23 ᐃᓗᐊᓂ ᑐᕌᒐᑦ ᓴᖅᑭᑕᐅᔪᓐᓇᕐᓂᐊᕐᒪᑕ.

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᖅᓯᒪᓕᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᒪᐅᖓᑦᑎᐊᖅ ᐊᕗᖓᐅᔨᔪᓄᓪᓗ 
ᐊᑐᖅᑐᒃᓴᓂᒃ ᑮᓇᐅᔭᓂᒃ 23 ᐃᓗᐊᓃᑦᑐᑦ ᑐᕌᒐᑦ ᑲᒪᒋᔪᓐᓇᖅᓯᓂᐊᕐᒪᒋᑦ, 
ᑐᒃᓯᕋᐅᓯᐅᓚᐅᖅᖢᑎᒡᓗ ᐋᔩᕈᑎᖃᒃᑲᓐᓂᖅᖢᑎᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑳᓐᑐᕌᓂᒃ.  ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓱᐃᖏᓐᓇᖅᑐᑦ ᐱᕙᓪᓕᐊᔾᔪᓯᕐᓂᒃ 
ᐋᖅᑭᒃᓯᓂᐊᕐᓂᕐᒥᒃ ᐊᒻᒪᓗ ᐸᕐᓇᐅᓯᐅᕐᓂᕐᒥᒃ ᐊᖏᖃᑎᒌᒃᓯᒪᔪᑦ 
ᑲᑐᔾᔨᓗᑎᒃ ᑲᒪᔪᓐᓇᖅᓯᓂᐊᕐᒪᑕ ᐃᓕᓐᓂᐊᕐᓂᓕᕆᓂᕐᒥᒃ, ᐅᖃᐅᓯᖅ 
ᓇᓕᐊᒃ ᐊᑐᖅᑕᐅᓂᐊᕐᒪᖔᑦ ᐃᖅᑲᓇᐃᔭᕐᕕᖕᓂ, ᐊᒻᒪᓗ ᐃᓅᓯᓕᕆᓂᕐᒧᑦ 
ᑐᕌᖓᔪᑦ ᐊᒃᑐᐃᓂᖃᕐᓂᐊᖅᑐᑦ ᐃᓄᐃᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ 
ᐱᔪᓐᓇᕐᓂᖏᓐᓂᒡᓗ ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕋᓱᐊᕐᓂᖅ ᐱᔾᔪᑎᒋᓗᒍ.

ᐃᓛᒃᑯᑦ ᓈᓴᐅᑎᓕᒃ 24

ᐃᓛᒃᑯᑦ ᓈᓴᐅᑎᓕᒃ 24 ᐅᖃᖅᓯᒪᕗᖅ ᒐᕙᒪᒃᑯᑦ 
ᐃᑲᔪᖅᓱᐃᔭᕆᐊᖃᖅᑎᑕᐅᓪᓗᑎᒃ ᐃᑲᔪᕆᐊᖃᖅᖢᑎᒡᓗ ᐃᓄᐃᑦ 
ᐱᙳᓂᓯᖏᑦ ᐊᑭᑦᑐᕋᐅᑎᖃᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᓐᓂᓐᖔᖅᑐᓄᑦ 
ᑳᓐᑐᕌᓂᒃ.  ᐃᓄᓕᕆᔨᑐᖃᒃᑯᑦ ᐱᔭᒃᓴᖅᑖᕆᓯᒪᔭᕐᒥᓂᒃ ᐃᓛᒃᑯᑦ 
ᓇᓴᐅᑎᓕᒃ 24 ᐊᑐᖅᖢᒍ ᑲᔪᓯᑎᑦᑎᓯᒪᔪᑦ ᐊᖅᑯᑎᒋᓪᓗᒋᑦ ᑳᓐᑐᕌᒃᓴᐃᑦ 
ᖃᐅᔨᒃᑲᐅᑎᑎᒎᖅᑎᑕᐅᖃᑦᑕᕐᓂᖏᑦᑎᒍᑦ ᑮᓇᐅᔭᓕᕆᔨᑦ ᑲᑎᒪᔨᖏᓐᓄᑦ. 

ᐊᖓᔪᖅᑲᐅᑎᒋᔭᐅᔪᑦ ᐊᑐᐊᒐᓕᕆᔨᑦ ᓴᓇᔪᓕᕆᔨᒃᑯᓐᓂᓐᖔᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂ, ᑮᓇᐅᔭᓕᕆᔨᑦ ᑲᑎᒪᔨᖏᑦᑕ ᑎᑎᕋᕐᕕᖏᓐᓂᓐᖔᖅᑐᑦ, 
ᐊᒻᒪᓗ ᐊᑐᓕᖅᑎᑦᑎᔨᒃᑯᑦ ᐊᖓᔪᖅᑳᖓᑦ ᑲᑎᖃᑎᖃᓚᐅᖅᑐᑦ ᓄᓇᕗᑦ 
ᑐᓐᖓᕕᒃᑯᓐᓂᒃ ᑲᑎᒪᔾᔪᑎᖃᖅᖢᑎᒃ ᐃᓛᒃᑯᑦ ᓈᓴᐅᑎᓕᒃ 24-ᒥᒃ.  

ᐊᖏᖃᑎᒌᒃᓯᒪᔪᑦ ᐊᖏᖃᑎᒌᓚᐅᖅᑐᑦ ᐃᖅᑲᓇᐃᔮᖃᒃᑲᓐᓂᕆᐊᖃᕐᓂᕐᒥᖕᓂᒃ 
ᐅᖃᐅᓯᕆᔭᐅᓂᐊᕐᒪᑦ ᐊᑐᓕᖅᑎᑕᐅᕙᓪᓕᐊᓂᖓ ᓈᓴᐅᑎᓕᒃ 24.

ᐊᒃᑑᐸ 2002-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᓴᖅᑭᑦᑎᓚᐅᖅᓯᒪᔪᑦ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᓴᖅᑭᑦᑎᖁᔨᔪᓂᒃ 
ᑐᑭᒧᐊᒃᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᐱᔭᕆᐊᑭᓪᓕᑎᑦᑎᔨᓂᒃ 
ᑲᑎᒪᔾᔪᑎᖃᖃᑦᑕᕐᓂᐊᖅᑐᓂᒃ ᐃᓛᒃᑯᑦ ᓈᓴᐅᑎᓕᖕᒥᒃ 24-ᒥᒃ.  
ᑭᖑᓪᓗᑎᒃ, ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᐅᓯᐅᓚᐅᖅᑐᑦ, ᑎᓯᐱᕆ 2002-
ᖑᑎᓪᓗᒍ, ᑎᑎᖅᑲᓂᒃ ᐊᑎᓕᐅᖅᑕᐅᓯᒪᓂᐊᖅᑐᓂᒃ ᐃᓄᓕᕆᔨᑐᖃᒃᑯᑦ 
ᐊᖓᔪᖅᑳᖓᓐᓄᑦ, ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᕐᕕᖓᓐᓄᑦ, 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ ᓴᓇᔪᓕᕆᔨᒃᑯᓐᓄᑦ ᐊᑐᖅᑕᐅᖁᓪᓗᒋᑦ 
ᐃᖅᑲᓇᐃᔮᖃᓯᒋᐊᕈᓐᓇᖅᓯᓂᐊᕐᒪᑕ ᐊᐅᓚᑦᓯᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ 
ᐱᔭᕆᐊᑭᓪᓕᑎᑦᑎᔨᑦ ᐱᔭᒃᓴᖏᓐᓂᒃ.  ᐱᔭᕆᐊᑭᓪᓕᑎᑦᑎᔨᑦ ᕿᒥᕐᕈᓇᖕᓂᐊᖅᑐᑦ 
ᑳᓐᑐᕌᒃᑎᑦᑎᖃᑦᑕᕐᓂᐅᑉ ᓂᐅᕕᖃᑦᑕᕐᓂᐅᓪᓗ ᑐᓐᖓᕕᖏᓐᓂᒃ, ᕿᒥᕐᕈᓇᒡᓗᑎᒃ 
ᓴᖅᑭᔮᖅᐸᒌᖅᑐᑦ ᑮᓇᐅᔭᓕᐅᕈᑕᐅᔪᓐᓇᐅᑎᓕᐊᕆᔭᐅᔪᑦ ᓄᓇᕗᒻᒥ, ᐊᒻᒪᓗ 
ᓇᓗᓇᐃᔭᐃᓗᑎᒃ ᐱᕐᔪᐊᖑᓂᖅᐹᓂᒃ ᐱᓯᓂᓯᒋᔭᐅᔪᑦ ᐱᕙᓪᓕᐊᓂᖏᓐᓂᒃ 
ᐊᒻᒪᓗ ᓂᐅᕕᖅᐸᓪᓕᐊᓂᒃᑯᑦ ᐱᕙᓪᓕᐊᓂᐅᔪᓐᓇᖅᑐᓂᒃ.  ᑲᓇᑕᐅᑉ 
ᒐᕙᒪᒃᑯᖏᑦ ᑭᐅᑦᑏᔪᑦ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ 
ᑐᒃᓯᕌᕆᔭᐅᓚᐅᖅᑐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

5.2 ᓄᑖᑦ ᐱᕙᓪᓕᐊᓂᐅᔪᑦ ᐊᒃᑐᐃᓂᖃᕐᓂᐊᖅᑐᑦ 
ᑲᓇᑕᐅᑉ ᒐᕙᒪᒃᑯᖏᑦᑕ ᖃᓄᐃᓕᖓᓂᖏᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᖅ ᐱᔾᔪᑕᐅᓗᓂ

5.2.1 ᐅᖃᓕᒫᑦ ᐱᔾᔪᑎᓕᑦ ᓄᓇᑖᕈᑏᑦ ᐊᖏᕈᑎᖏᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐊᒻᒪᓗ ᓇᖕᒥᓂᖅ 
ᒐᕙᒪᖃᕐᓂᕐᒧᑦ ᐊᖏᕈᑎᓂᒃ ᑐᑭᓯᒋᐊᕈᑏᑦ
2003-ᖑᑎᓪᓗᒍ, ᐃᓄᓕᕆᔨᑐᖃᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᐅᓂᒃᑳᓂᒃ 
ᑕᐃᒎᓯᓕᖕᓂᒃ "ᐊᑐᓕᖅᑎᑦᑎᓂᖅ ᐱᑐᐃᓐᓇᐅᓐᖏᑦᑐᓂᒃ ᓄᓇᑖᕈᑎᓂᒃ 
ᐊᒻᒪᓗ ᓇᖕᒥᓂᖅ ᒐᕙᒪᖃᕐᓂᕐᒧᑦ ᐊᖏᕈᑎᓂᒃ:  ᐅᖃᓕᒫᑦ 
ᐊᑐᖅᑕᐅᔪᒃᓴᐅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐊᖓᔪᖅᑲᐅᑎᖏᓐᓄᑦ".  

ᐊᓯᖏᑦ ᐃᓯᒪᒋᓐᖏᓪᓗᒋᑦ, ᑖᒃᑯᐊ ᐅᖃᓕᒫᑦ ᓴᖅᑭᑕᐅᓚᐅᖅᓯᒪᔪᑦ, 
ᐊᑕᐅᓯᕐᒥ ᐅᖃᓕᒫᒐᕐᒥ, ᐅᓪᓗᒥᒧᑦ ᐊᓐᖑᑎᓯᒪᔪᑦ ᐃᓕᑉᐹᓪᓕᐅᑕᐅᓯᒪᔪᑦ 
ᐊᒻᒪᓗ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓯᒪᓪᓗᑎᒃ ᐱᕐᔪᐊᖑᓂᖅᐹᑦ 
ᐊᒻᒪᓗ ᐱᕙᓪᓕᐊᔾᔪᓰᑦ ᐊᑐᖅᑕᐅᓚᐅᖅᑐᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 
ᐊᖏᕈᑎᓂᒃ ᐊᑎᓕᐅᖅᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐊᑐᐊᒐᖏᑦ ᐊᑐᖅᖢᒋᑦ ᓇᖕᒥᓂᖅ ᒐᕙᒪᑖᕐᓂᕐᒨᖓᔪᑦ ᐊᒻᒪᓗ 
ᓄᓇᑖᕐᓂᒃᑯᑦ ᐊᖏᕈᑏᑦ.  ᑖᒃᑯᐊ ᑐᑭᒧᐊᕈᑕᐅᓂᐊᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐊᑐᓕᖅᑎᑦᑎᔨᖏᓐᓄᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ 
ᐱᓕᕆᐊᖃᕐᓂᐊᖅᑐᓄᑦ, ᐸᕐᓇᐃᕙᓪᓕᐊᓂᕐᒥ ᐱᒋᐊᕋᓗᐊᕈᑎᒃ ᐊᒻᒪᓗ 
ᐸᕐᓇᐃᓂᐊᕋᓗᐊᖅᐸᑕ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ, 
ᐅᕝᕙᓘᓐᓃᑦ ᐊᑐᓕᖅᑎᑕᐅᓪᓚᕆᒋᐊᕐᓂᐊᕐᓂᖏᑦᑕ ᑐᖏᑦᑎᐊᖓᓂ 
ᐃᖅᑲᓇᐃᔮᖃᕐᓂᐊᕋᓗᐊᕈᑎᒃ.

ᑖᒃᑯᐊ ᐅᖃᓕᒫᑦ ᐊᑑᑎᖃᐅᕈᓘᔭᕐᓂᐊᖅᑐᑦ ᐊᑐᓕᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᐊᕈᑎᒃ ᐊᑐᓕᖅᑎᑦᑎᔨᒋᔭᐅᔪᒃᓴᐅᓂᐊᖅᑐᑦ.  
ᐃᑲᔪᕐᓂᖃᕐᓂᐊᕐᒥᔪᑦ ᐊᓯᖏᓐᓄᑦ ᑕᒪᒃᑯᓄᖓ ᐊᒃᑐᖅᑕᐅᓂᐊᖅᑐᓄᑦ 
ᑐᓴᐅᒪᔪᒪᔪᓄᓪᓗ ᐱᕙᓪᓕᐊᔾᔪᓯᕆᔭᐅᔪᓂᒃ ᐊᒻᒪᓗ 
ᐃᖅᑲᓇᐃᔭᖃᑎᒌᖕᓂᐅᔭᕆᐊᓕᖕᓂᒃ ᐋᔩᕈᑕᐅᓯᒪᔪᓂᒃ ᓄᓇᑖᕆᔭᐅᓯᒪᔪᓂᒃ 
ᐱᓕᕆᐊᖃᕐᓂᐊᖅᑐᑦ ᓇᖕᒥᓂᕐᓗ ᒐᕙᒪᖃᕐᓂᕐᒧᑦ ᐊᖏᕈᑎᓕᐅᕐᓂᐊᖅᑐᓄᑦ.

5.2.2 2003-ᒥ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑕ 
ᐅᓂᒃᑳᓕᐊᕕᓂᖏᑦ
ᓄᕕᐱᕆ 2003-ᖑᑎᓪᓗᒍ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ 
ᐅᓂᒃᑳᖏᑦ ᓴᖅᑭᑕᐅᓚᐅᖅᓯᒪᔪᑦ.  ᐅᓂᒃᑳᖏᑦᑕ ᐃᓗᓕᖏᓐᓂ 
ᓈᓴᐅᑎᓕᒃ 8 ᐃᓄᓕᕆᔨᑐᖃᒃᑯᓄᑦ ᑐᕌᖓᔪᓂᒃ ᐅᖃᐅᓯᓕᒃ - 
ᓄᒃᑎᖅᑎᕆᓂᖅ ᑲᓇᑕᐅᑉ ᒐᕙᒪᒃᑯᖏᑦᑕ ᐱᔭᒃᓴᖅᑖᕆᓯᒪᔭᖏᓐᓂᒃ 
ᐅᑭᐅᖅᑕᖅᑐᒧᑦ.  ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐊᑐᓕᖁᔭᓕᐅᓚᐅᖅᓯᒪᔪᖅ 
ᐱᐅᓯᕚᓪᓕᕆᐊᖃᕐᓂᕋᖅᖢᓂᒋᑦ ᐊᕐᕌᒍᑕᒫᖅ ᐅᓂᒃᑲᐅᑎᓕᐅᖃᑦᑕᕐᓂᖅ, 
ᐊᖏᖃᑎᒌᒍᓐᓇᐃᓪᓕᔪᑦ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᓂᖏᓐᓂᒃ, 
ᓄᓇᑖᕐᓂᒃᑯᑦ ᐊᖏᕈᑕᐅᔪᑦ ᖃᕆᓴᐅᔭᒃᑰᖅᑎᑕᐅᓯᒪᔪᑦ ᐅᓪᓗᒥᒧᑦ 
ᐊᓐᖑᑎᒋᐊᖅᑎᑕᐅᒃᑲᓐᓂᕆᐊᖃᕐᓂᖏᑦ, ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᑐᑭᒧᐊᒃᑎᑦᑎᓯᒪᔾᔪᑎᖏᑦ ᐅᓄᖅᓯᒋᐊᖅᑕᐅᒃᑲᓐᓂᖁᓪᓗᓂᒋᑦ.  ᒫᔾᔨ 

2004-ᖑᑎᓪᓗᒍ, ᐃᓄᓕᕆᔨᑐᖃᒃᑯᑦ ᑎᑎᕋᕐᖓᕆᐊᓚᐅᖅᓯᒪᔪᑦ 
ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑎᖏᓐᓂᒃ ᑭᐅᔾᔪᑕᐅᓂᐊᖅᑐᓂᒃ ᐅᓂᒃᑳᓕᐊᖏᓐᓄᑦ.  
ᓯᕗᓪᓕᐅᔾᔭᐅᓯᒪᔪᑦ ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑎᖏᓐᓃᑦᑐᑦ 
ᐅᖃᖅᓯᒪᔪᑦ ᐃᓕᓐᓂᐊᓯᓐᓈ ᑲᑎᒪᑎᑕᐅᖁᓪᓗᒋᑦ ᐃᓘᓐᓇᖏᑦ 
ᐊᖏᖃᑕᐅᓯᒪᔪᑦ ᐊᒻᒪᓗ ᐊᒃᑐᖅᑕᐅᓂᖃᕐᓂᐊᖅᑐᑦ ᐅᑭᐅᖅᑕᖅᑐᒥ 
ᓴᖅᑭᑦᑎᕙᓪᓕᐊᔾᔪᑕᐅᓂᖅᓴᐅᓕᕐᓂᐊᕐᒪᑕ ᐅᓂᒃᑳᖅᑕᕐᓂᕆᔭᖏᑦ.  ᓂᕆᐅᒃᑐᒍᑦ 
ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᓯᓐᓈ ᑲᑎᒪᓂᖅᑕᖃᕐᓂᐊᕐᓂᖓᓂᒃ, ᐊᒻᒪᓗ 
ᑐᕌᖓᓗᐊᓐᖑᐊᕐᓂᐊᖅᖢᑕ ᐊᐅᓚᑦᑎᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᔭᒃᓴᖅᑖᕆᓯᒪᔭᖏᓐᓂᒃ ᓄᓇᑖᕐᓂᒃᑯᑦ ᐊᖏᕈᑏᑦ ᐃᓗᓕᖏᓐᓃᑦᑐᓂᒃ 
ᑕᖏᖃᖅᑐᓂᒃ ᓴᖅᑭᑦᑎᕙᓪᓕᐊᓂᖅᓴᐅᓕᕈᓐᓇᕐᓂᐊᕐᒪᑕ.

5.2.3 ᑲᓇᑕᐅᑉ-ᓄᓇᖃᖅᑳᖅᓯᒪᔪᑦ ᑲᑎᒪᓂᖓᑦ
ᑲᓇᑕᐅᑉ-ᓄᓇᖃᖅᑳᖅᓯᒪᔪᓪᓗ ᑲᑎᒪᓂᖓᑦ ᐋᖅᑭᒃᑕᐅᓯᒪᔪᖅ ᐊᐃᕐᕆᓕ 
19, 2004-ᒧᑦ ᐋᑐᕚᒥ.  ᑲᓇᑕᐅᑉ ᐳᕋᐃᒻ ᒥᓂᔅᑕᖓᑦ, ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᑦ ᔫᓯ ᑯᓱᒐᖅ, ᐊᒻᒪᓗ 
ᑲᓇᑕᒥ ᐃᖅᑭᓖᑦ ᑲᑐᔾᔨᖃᑎᒌᖓᑦᑕ ᐊᖓᔪᖅᑳᖓᑦ ᕕᐅᓪ ᕚᓐᑕᐃᓐ 
ᑕᐃᑲᓃᖃᑕᐅᓂᐊᕋᓱᒋᔭᐅᔪᐃᓐᓇᑦ. 

ᑕᒪᑐᒪᓂ ᑲᑎᒪᓂᕐᒥ ᑐᕌᒐᖃᖅᑐᑦ ᐃᖅᑲᓇᐃᔭᖃᑎᒌᑦᑎᐊᒃᑲᓐᓂᕈᒪᓂᕐᒥᒃ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓯᕗᒡᒍᑕᖅᑎᖏᑦ, 
ᐅᖃᐅᓯᖃᕐᓗᑎᒡᓗ ᖃᓄᖅ ᑕᖏᖃᖅᑐᒃᑯᑦ ᐱᕙᓪᓕᐊᓂᖃᕈᓐᓇᕐᒪᖔᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐃᓅᓯᖃᑦᑎᐊᕐᓂᖅ 
ᖃᓪᓗᓈᖑᓐᖏᑦᑐᑦ ᐃᓄᖁᑎᖏᑦ ᓄᓇᓕᖁᑎᖏᓪᓗ.  ᑲᑎᒪᓂᕐᒥ 
ᐱᕙᓪᓕᐊᓂᖅ ᓴᖅᑭᑦᑎᔪᖅ ᐊᖏᖅᓯᒪᔪᐃᓐᓇᐅᓂᖏᓐᓂᒃ ᓯᕗᒧᐊᒃᐸᓪᓕᐊᓂᕐᒧᑦ 
ᐃᖅᑲᓇᐃᔭᖃᑎᒌᑦᑎᐊᕐᓂᕐᒧᓪᓗ ᖃᓄᖅᑑᕈᑎᓯᐊᖃᑦᑕᕈᓐᓇᖅᓯᓂᐊᕋᒥᒃ 
ᑕᒪᒃᑯᓂᖓ ᐋᖅᑭᒃᓱᖅᑕᐅᔭᕆᐊᓕᖕᓂᒃ.

5.2.4 ᓄᓇᑖᕐᓂᕐᒧᑦ ᐊᖏᕈᑎᓄᑦ ᑲᑐᔾᔨᖃᑎᒌᑦ 
ᓄᕕᐱᕆ 2003-ᖑᑎᓪᓗᒍ, ᓄᓇᖃᖅᑳᖅᓯᒪᔪᑦ ᐊᖓᔪᖅᑲᐅᑎᖏᑦ 
ᑭᒡᒐᖅᑐᐃᓪᓗᑎᒃ ᑲᓇᑕᒥ ᓄᓇᖃᖅᑳᖅᓯᒪᔪᓕᒫᓂᒃ ᐊᖏᕈᑎᓕᐅᖅᓯᒪᔪᓂᒃ 
ᓄᓇᓄᑦ ᑕᐃᒪᓐᖓᓂᑦ 1975-ᒥ ᑲᑎᓚᐅᖅᑐᑦ ᐋᑐᕚᒥ.  
"ᓇᓗᓇᐃᖅᓯᒃᑲᓐᓂᕐᓂᒃ ᐃᖅᑲᓇᐃᔭᖃᑎᒌᖕᓂᕐᒥᒃ:  ᖁᓕᑦ ᐊᕐᕌᒍᑦ 

ᓄᓇᑖᕈᑏᑦ ᐊᑐᓕᖅᑎᑕᐅᓯᒪᓕᕐᓂᖏᓐᓂᑦ ᐃᓕᑉᐸᓪᓕᐊᓂᕆᔭᕗᑦ" ᑕᐃᒪᓐᓇ 
ᐊᑦᑎᖅᑕᐅᓪᓗᓂ ᒪᕐᕉᖕᓄᑦ ᐅᓪᓘᖕᓄᑦ ᑲᑎᒪᓚᐅᖅᑐᑦ, 350-ᓗ ᐅᖓᑖᓅᖅᑐᓄᑦ 
ᐃᓚᐅᔪᖃᓚᐅᖅᖢᓂ, ᐃᓚᓕᐅᖢᒋᑦ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᑦ, 
ᐊᑐᐊᒐᓕᐅᖅᑏᑦ, ᐊᒻᒪᓗ ᒐᕙᒪᒃᑯᓐᓂᓐᖔᖅᑐᑦ.  

ᐃᓄᓕᕆᔨᑐᖃᒃᑯᑦ ᐃᓚᖓᒍᑦ ᑲᑎᒪᕕᒡᔪᐊᕐᓂᕐᒥᒃ ᑮᓇᐅᔭᖃᖅᑎᑦᑎᓚᐅᖅᑐᑦ, 
ᐊᒻᒪᓗ ᐅᓄᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᑦ ᐊᖓᔪᖅᑲᐅᑏᑦ 
ᐃᓚᐅᓚᐅᖅᖢᑎᒃ ᑲᑎᒪᖃᑕᐅᓚᐅᖅᖢᑎᒡᓗ.  

5.2.5 ᒐᕙᒪᓕᕆᔾᔪᓯᐅᑉ ᖃᓄᐃᓕᖓᓂᖓᑕ 
ᐊᓯᔾᔨᖅᐸᓪᓕᐊᓂᖓ
2003-ᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐅᓂᒃᑳᓕᐊᕆᓚᐅᖅᑕᖏᑦ, ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑲᑎᒪᓂᕆᓚᐅᖅᑕᖓᑦ, ᐊᒻᒪᓗ 
ᓇᓗᓇᐃᖅᓯᒃᑲᓐᓂᕐᓂᖅ ᐃᖅᑲᓇᐃᔭᖃᑎᒌᖕᓂᖅ ᑲᑎᒪᕕᒡᔪᐊᕐᓂᖅ 
ᐊᖅᑯᑕᐅᓗᑎᒃ ᐊᓯᔾᔨᖅᐸᓪᓕᐊᔾᔪᑕᐅᓂᐊᖅᑐᒃᓴᐅᔪᖅ ᓇᖕᒥᓂᖅ 
ᒐᕙᒪᖃᕐᓂᐅᑉ ᐊᑐᓕᖅᑎᑕᐅᕙᓪᓕᐊᓂᕆᖃᑦᑕᖅᑕᖏᓐᓂᒃ ᐊᒻᒪᓗ 
ᓄᓇᑖᕈᑏᑦ ᐊᖏᕈᑎᖏᑦᑕ ᑲᒪᒋᔭᐅᔾᔪᓯᖏᑦ.  ᑕᒪᓐᓇ ᐊᓯᔾᔨᖅᐸᓪᓕᐊᓂᖅ 
ᓴᖅᑭᓐᓂᐊᖅᑐᒃᓴᐅᔪᖅ ᕿᒥᕐᕈᓇᒃᑕᐅᕌᓂᒃᐸᑕ ᐃᓄᓕᕆᔨᑐᖃᒃᑯᑦ 
ᐊᑐᓕᖅᑎᑦᑎᕙᓪᓕᐊᔾᔪᓯᖏᑦ.  ᐃᓄᓕᕆᔨᑐᖃᒃᑯᑦ ᐊᖏᖅᓯᒪᔪᑦ 
ᓴᓐᖏᒃᑎᑉᐹᓪᓕᖁᔨᓂᕐᒥᒃ ᐃᖅᑲᓇᐃᔭᖃᑎᖃᐅᓯᖏᑦ ᓄᓇᕗᑦ ᒐᕙᒪᒃᑯᓐᓂᒃ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ, ᐊᒻᒪᓗ ᑭᐅᑦᑕᕐᓗᑎᒃ ᐊᑲᐅᓐᖏᓕᐅᕈᑕᐅᔪᓂᒃ 
ᓴᖅᑭᑦᑎᑐᓂᒃ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖏᑦ ᑲᑐᔾᔨᖃᑎᒌᖕᓂᒃᑯᑦ 
ᖃᓄᖅᑑᕈᓯᐅᕐᓂᒃᑯᓪᓗ.

5.2.6 ᓄᖒᑏᑦ
2001 ᐊᒻᒪᓗ 2004 ᐃᓗᐊᓂ ᐅᓂᒃᑳᖅᑕᕐᓇᐅᑉ, 
ᐊᒃᓱᕈᕐᓇᖅᑐᖃᐅᕈᓘᔭᖃᑦᑕᓚᐅᖅᑐᖅ ᐊᑐᓕᖅᑎᑦᑎᕙᓪᓕᐊᓇᓱᒃᑎᓪᓗᑕ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᑲᓇᑕᐅᑉ 
ᒐᕙᒪᒃᑯᖏᑦ ᐊᖏᖅᓯᒪᐃᓐᓇᖅᑐᑦ ᐃᖅᑲᓇᐃᔭᖃᑎᖃᐃᓐᓇᕈᒪᓂᕐᒥᒃ 
ᐊᑐᓕᖅᑎᑕᐅᑦᑎᐊᕐᓂᐊᕐᒪᑕ ᐊᖏᖅᓯᒪᐅᑕᐅᔪᑦ ᐊᖏᖃᑎᒌᒃᑐᓄᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᑦ.

ᐱᕐᔪᐊᕐᒥᒃ ᐊᓂᒍᐃᓯᒪᓕᖅᑐᒍᑦ.  ᐊᖏᖃᑎᒌᒃᓯᒪᔪᑦ 
ᐊᒃᓱᕈᕐᓇᕐᓂᒃᑰᕐᓂᕆᓚᐅᖅᑕᖏᑦ ᐊᖅᑯᑕᐅᓗᑎᒃ ᐅᐱᒋᔭᖃᐅᑕᐅᓕᕐᓂᐊᖅᑐᑦ 
ᐊᔾᔨᒌᓐᖏᑦᑐᓂᒃ ᐃᓱᒪᖃᕐᓂᒃᑰᕈᑕᐅᖃᑦᑕᓚᐅᖅᑐᑦ, 
ᐊᔾᔨᒌᓐᖏᓐᓂᐅᑕᐅᓚᐅᖅᑐᓪᓗ ᐋᖅᑭᒃᑕᐅᓗᑎᒃ, ᐊᑲᐅᓐᖏᓕᐅᕈᑏᓪᓗ 
ᐋᖅᑭᒃᑕᐅᓗᑎᒃ ᐊᒻᒪᓗ ᐃᖅᑲᓇᐃᔭᖃᑎᒌᒡᓗᑎᒃ ᐊᑑᑎᖃᑦᑎᐊᖅᑐᒃᑯᑦ 
ᐊᑐᓕᖅᑎᑦᑎᓂᐊᕐᒪᑕ ᖃᐅᔨᓴᐃᔪᓐᓇᖃᑦᑕᕐᓂᐊᕐᒪᑕᓗ ᖃᓄᖅ 
ᐊᒃᑐᐃᓂᖃᕐᒪᖔᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ

5.3 ᐊᕙᑎᓕᕆᔨᒃᑯᑦ ᑲᓇᑕᒥ

5.3.1 ᑭᓱᑐᐃᓐᓇᕐᓄᑦ ᑐᕌᖓᔪᑦ
ᐊᕙᑎᓕᕆᔨᒃᑯᑦ ᑲᓇᑕᒥ ᓄᓇᕗᒻᒥ ᑎᑎᕋᕐᕕᖕᒥᓂᒃ ᐃᖃᓗᖕᓂ 
ᒪᑐᐃᖅᓯᓚᐅᖅᑐᑦ 1999-ᖑᑎᓪᓗᒍ, ᐊᒻᒪᓗ ᒫᓐᓇ 7-ᓂᒃ 
ᐃᖅᑲᓇᐃᔭᖅᑎᖃᖅᖢᑎᒃ ᑲᒪᔪᒃᓴᐅᑕᐅᓯᒪᔪᓂᒃ ᐆᒪᔪᓕᕆᓂᕐᒥᒃ, 
ᐊᕙᓗᓕᕆᓂᕐᒧᑦ ᖃᐅᔨᓴᐃᓂᕐᓂᒃ, ᓱᕈᕐᓇᐅᑎᓕᖕᓂᒃ ᓄᓇᓂᒃ, ᓯᓚᐅᑉ 
ᓱᕈᖅᓴᖅᑕᐅᑦᑕᐃᓕᒪᓂᖏᓐᓄᑦ ᒪᓕᒐᓂᒃ ᐊᑐᓕᖅᑎᑦᑎᔨᓂᒃ ᐊᒻᒪᓗ 
ᓯᓚᓐᓂᐊᖅᑎᓂᒃ.  ᑲᓇᑕᒥ ᐆᒪᔪᓕᕆᔨᒃᑯᑦ ᓄᓇᕗᒻᒥ 20 ᐅᖓᑖᓃᑦᑐᓂᒃ 
ᑳᓐᑐᕌᒃᓯᒪᔪᓂᒃ ᐃᖅᑲᓇᐃᔭᖅᑎᓖᑦ, ᐃᓚᓕᐅᖢᒋᑦ ᑕᓪᓕᒪᓄᑦ ᐃᓄᐃᑦ 
ᐃᑲᔪᖅᑎᒋᔭᐅᖃᑦᑕᖅᑐᑦ. 

5.3.2 ᐃᓛᒃᑯᑦ ᓈᓴᐅᑎᓕᒃ 5: ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ
ᐃᓛᒃᑯᑦ ᓈᓴᐅᑎᓕᒃ 5 ᑐᕌᒐᖃᖅᐳᖅ ᓴᖅᑭᑦᑎᔾᔪᑕᐅᓂᐊᕐᓂᕐᒥᒃ ᖃᓄᖅ 
ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑏᑦ, ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ ᑐᓐᖓᕕᒃᑯᑦ 
ᐱᔪᓐᓇᐅᑏᑦ, ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᓂᖅ ᖃᓄᖅ ᐱᐅᓯᖃᕐᓂᐊᕐᒪᖔᖓ, 
ᐃᓚᓕᐅᖢᒋᑦ ᓴᖅᑭᑦᑎᓂᐊᕐᓂᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ. 

ᐊᕙᓗᓕᕆᔨᒃᑯᑦ ᑲᓇᑕᒥ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑏᓐᓇᖃᑦᑕᖅᑐᖅ 
ᐱᔾᔪᑎᖃᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ.  ᑖᒃᑯᐊ 
ᐊᕙᓗᓕᕆᔨᒃᑯᑦ ᓇᐃᓈᖅᓯᒪᔪᓂᒃ ᐆᒪᔪᑦ ᖃᐅᔨᓴᖅᑕᐅᓯᒪᓂᑯᕕᓂᖏᓐᓂᒃ 
ᓄᓇᕗᒻᒥ ᓴᖅᑭᑦᑎᓚᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 

ᐃᓚᓕᐅᔾᔨᓯᒪᓪᓗᑎᒃ ᐊᐅᓚᔾᔭᒃᑕᐅᒋᐊᓚᐅᖅᑐᑦ ᐱᔾᔪᑎᓕᑦ ᐆᒪᔪᑦ 
ᐅᓗᕆᐊᓇᖅᑐᖅᓯᐅᓕᖅᑐᑦ ᐱᖁᔭᕐᔪᐊᖏᓐᓂᒃ, ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ 
ᐆᒪᔪᓕᕆᓂᕐᒧᑦ ᑐᕌᖓᔪᑦ ᐊᑐᓂ ᐊᕕᒃᑐᖅᓯᒪᔪᓂ ᓄᓇᕗᑦ ᐃᓗᐊᓂ.  ᑲᓇᑕᒥ 
ᐊᕙᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ 
ᐊᕐᕌᒍ ᒪᕐᕈᐊᖅᑕᖅᖢᒍ ᐆᒪᔪᑦ ᓯᕗᓪᓕᐅᔾᔭᐅᔪᒃᓴᓂᒃ ᑲᑎᒪᔾᔪᑎᖃᓕᕌᖓᑕ 
ᐃᓚᐅᖃᑦᑕᖅᑐᑦ.

5.3.3 ᐃᓛᒃᑯᑦ ᓈᓴᐅᑎᓕᒃ 9: ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ 
ᐊᖏᕈᑏᑦ
ᐃᓛᒃᑯᑦ ᓈᓴᐅᑎᓕᒃ 9 ᓇᓗᓇᐃᔭᐃᓯᒪᕗᖅ ᐱᔭᒃᓴᖅᑖᕆᔭᐅᓯᒪᔪᓂᒃ 
ᐱᔾᔪᑎᓕᖕᓂᒃ ᓂᕐᔪᑎᖃᕐᕕᖕᓂᒃ ᓄᓇᕗᒻᒥ, ᐃᓚᓕᐅᖢᒋᑦ ᓂᕐᔪᑎᖃᕐᕕᑦ 
ᐊᐅᓚᑕᐅᓂᖏᓪᓗ ᓴᖅᑭᔮᖅᐸᒌᖅᑐᑦ ᓄᑖᓪᓗ ᓴᖅᑭᑕᐅᕙᓪᓕᐊᔪᑦ, ᐊᒻᒪᓗ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑏᑦ.

2001-ᖑᑎᓪᓗᒍ, ᐋᔩᖃᑎᒌᖕᓂᖅ ᐱᒋᐊᖅᑎᑕᐅᓚᐅᖅᓯᒪᔪᖅ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᓐᖑᖅᑎᑕᐅᓯᒪᔪᖁᑎᖏᓐᓄᑦ (ᓄᓇᕗᑦ 
ᑐᓐᖓᕕᒃᑯᑦ, ᐱᖓᓱᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ 
ᑲᖏᖅᑐᒑᐱᐅᑉ ᐊᖑᓇᓱᒃᑐᓕᕆᔨᖏᑦᑕ ᑲᑐᔾᔨᖃᑎᒌᖏᑦ) ᐊᒻᒪᓗ ᑲᓇᑕᒥ 
ᐆᒪᔪᓕᕆᔨᒃᑯᑦ ᐋᖅᑭᒃᓯᓇᓱᒃᖢᑎᒃ ᐊᑐᖅᑕᐅᔪᓕᒫᖑᓂᐊᖅᑐᓂᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᑲᒪᒋᔭᖃᕐᓂᐊᖅᑐᓂᒃ ᐃᓘᓐᓇᖏᓐᓂᒃ ᑲᓇᑕᐅᑉ ᐆᒪᔪᓕᕆᔨᖏᑦᑕ 
ᐆᒪᔪᖃᕐᕕᖏᓐᓂ ᓄᓇᕗᑦ ᐃᓗᐊᓂ.  ᓯᕗᕐᖓᓂ ᐊᑐᖅᑕᐅᒋᐊᕐᖓᓚᐅᖅᑐᖅ 
ᐃᒐᓕᒃᑑᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ 
ᐊᖏᕈᑎᑦ ᐋᔩᖃᑎᒌᒍᑕᐅᓂᐊᖅᑐᑦ ᐃᓚᒋᔭᐅᖃᑕᐅᓗᑎᒃ ᐃᓘᓐᓇᖏᓐᓄᑦ 
ᐊᑐᖅᑕᐅᔪᒃᓴᐅᑕᐅᓂᐊᖅᑐᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᓐᓄᑦ.  ᐅᖃᖃᑎᒌᒋᐊᕐᓂᖅ 
ᑲᔪᓯᓚᐅᖅᑐᖅ 2004/2005 ᐃᓗᐊᓂ, ᐊᒻᒪᓗ ᐊᖏᖃᑎᒌᖃᑕᐅᓯᒪᔫᒃ 
ᑕᒪᒃᑮᒃ ᓂᕆᐅᒃᐳᑦ ᐋᔩᖃᑎᒌᖕᓂᖅ ᐃᓱᓕᓐᓂᐊᕐᓂᖓᓂᒃ ᒫᓐᓇᕈᓘᓛᖅᑐᖅ.  
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑎᑦ 
ᐱᔭᕇᖅᑕᐅᒃᐸᑕ, ᐱᖓᓱᑦ ᓄᑖᑦ ᓂᕐᔪᑎᖃᕐᕖᑦ ᓴᖅᑭᑕᐅᓂᐊᖅᑐᑦ ᐃᒐᓕᒃᑑᕐᒥ, 
ᖃᖁᓪᓗᖕᓂ ᐊᒻᒪᓗ ᐊᒃᐸᓂ.

5.3.4 ᐃᓛᒃᑯᑦ ᓈᓴᐅᑎᓕᒃ 11: ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ
ᐊᕙᓗᓕᕆᔨᒃᑯᑦ ᑲᓇᑕᒥ ᕿᒥᕐᕈᓇᒃᑎᐅᕗᑦ ᑐᓴᐅᒪᔾᔪᑎᖃᖅᑎᐅᕗᓪᓗ ᓄᓇᐃᑦ 
ᐊᑐᖅᑕᐅᓂᖏᑦᑕ ᐸᕐᓇᐅᑎᖏᓐᓂᒃ ᓄᓇᕗᒻᒥ ᓄᓇᕗᑦ ᐸᕐᓇᐃᔨᖏᑦᑕ 
ᑲᒥᓴᖏᓐᓄᑦ.  ᐅᓂᒃᑳᕐᓇᖅ ᐊᑐᖅᑎᓪᓗᒍ, ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑏᑦ ᕿᑭᖅᑖᓘᑉ ᓂᒋᐊᓄᑦ ᐊᒻᒪᓗ ᕿᑎᕐᒥᐅᑦ ᐱᖓᖕᓇᖓᓄᑦ 
ᕿᒥᕐᕈᓇᒃᑕᐅᓚᐅᖅᑐᑦ, ᐊᒻᒪᓗ ᑲᑎᒪᔾᔪᑕᐅᒃᑲᓐᓂᖅᑐᒃᓴᐅᑕᐅᓪᓗᑎᒃ 
ᐱᔪᓐᓇᐅᑏᑦ ᐃᖅᑲᓇᐃᔭᖃᑎᒌᒍᓯᓪᓗ ᐊᔾᔨᒌᓐᖏᑦᑐᓄᑦ ᒐᕙᒪᐅᓐᖏᑦᑐᑦ 
ᑎᒥᖁᑎᖏᓐᓄᑦ ᓄᓇᕗᒻᒥ. 

ᐊᕙᓗᓕᕆᔨᒃᑯᑦ ᑲᓇᑕᒥ-ᐊᕙᓗᓕᕆᓂᕐᒧᑦ ᓴᐳᒻᒥᐅᓯᖅᑕᐅᓯᒪᔪᓕᕆᔨᑦ 
ᐃᖅᑲᓇᐃᔭᖅᑎᖏᑦ ᐃᓚᐅᓚᐅᖅᑐᑦ ᓴᓗᒻᒪᖅᓴᖅᑕᐅᓕᕐᒪᑕ ᓱᕈᕐᓇᐅᑎᓕᑦ 
ᓄᓇᕗᒻᒥ, ᕿᒥᕐᕈᓇᒃᖢᑎᒡᓗ ᑐᒃᓯᕋᐅᑎᓂᒃ ᓴᓗᒻᒪᖅᓴᐃᔪᒪᔪᑎᓂᒃ 
ᕿᒻᒪᒃᑯᓂᒃ ᓈᓚᐅᑎᖃᕐᕕᕕᓂᕐᒥᒃ, ᐃᓚᐅᓚᐅᖅᖢᑎᒡᓗ ᓱᕈᕐᓇᐅᑎᖃᕐᕖᑦ 
ᖃᐅᔨᓴᖅᑕᐅᓕᖅᑎᓪᓗᒋᑦ, ᐊᒻᒪᓗ ᐊᐅᓚᑦᓯᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᓱᕈᖅᓯᒪᔪᑦ ᓄᓇᐃᑦ ᐊᐅᓚᔾᔭᐃᒋᐊᕈᑏᑦ ᐸᕐᓇᐅᓯᐅᖅᑕᐅᓕᖅᑎᓪᓗᒋᑦ.

5.3.5 ᑕᕆᐅᕐᒦᑦᑐᑦ
2004-ᖑᑎᓪᓗᒍ, ᑲᓇᑕᒥ ᐊᕙᑎᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᔪᑦ 
"ᑕᕆᐅᕐᒥᐅᑕᐃᑦ ᑎᖕᒥᐊᑦ ᐅᑎᖅᑕᒃᐸᒃᑐᑦ ᓄᓇᕗᒻᒧᑦ ᓄᓇᑦᓯᐊᕐᒧᓪᓗ 
ᓇᔪᒐᕆᓂᖅᐹᖏᑦ", ᑖᒃᑯᐊᓗ ᐅᖃᓕᒫᑦ ᓴᖅᑭᑕᐅᓚᐅᖅᑐᑦ 
ᐱᕐᔪᐊᕌᓘᓂᐊᖅᖢᑎᒃ ᓯᕗᓂᒃᓴᒥ ᐊᕙᓗᓕᕆᓂᕐᒧᑦ ᑐᕌᖓᔪᓂᒃ 
ᖃᐅᔨᓴᐃᓕᖅᐸᑕ ᐊᒻᒪᓗ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓂᒃ ᐸᕐᓇᐃᓕᖅᐸᑕ 
ᑕᕆᐅᕐᒧᑦ ᑐᕌᖓᔪᓂᒃ.

5.3.6 ᐃᓛᒃᑯᑦ ᓈᓴᐅᑎᓕᒃ 12: ᐱᕙᓪᓕᐊᑎᑦᑎᓂᒃᑯᑦ 
ᐊᒃᑐᖅᑕᐅᔪᑦ
ᐊᕙᓗᓕᕆᔨᒃᑯᑦ ᑲᓇᑕᒥ ᕿᒥᕐᕈᓇᐃᓐᓇᖅᑐᑦ ᐱᓕᕆᐊᓐᖑᖅᑐᒃᓴᓅᖓᔪᓂᒃ 
ᑐᒃᓯᕋᐅᑎᓂᒃ ᐊᒻᒪᓗ ᖃᐅᔨᒪᔨᑕᕆᔭᐅᖃᑦᑕᖅᖢᑎᒃ ᓄᓇᕗᒻᒥ 
ᐊᒃᑐᐃᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ.  ᐊᕙᓗᓕᕆᔨᒃᑯᑦ ᑲᓇᑕᒥ-ᐊᕙᓗᒥ 
ᓴᐳᒻᒥᐅᑦᓯᔨᓄᑦ ᐃᖅᑲᓇᐃᔭᖅᑏᑦ ᐃᓚᐅᓚᐅᕐᒥᔪᑦ ᐊᑐᓕᖅᑎᑕᐅᓂᐊᕐᓂᖏᑦ 
ᐱᓕᕆᐊᑦ ᓇᓗᓇᐃᒃᑯᑦᑎᖅᑕᐅᓕᖅᑎᓪᓗᒋᑦ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ 

ᕿᒥᕐᕈᔨᑦ ᑲᑎᒪᔨᖏᑦ ᑐᓂᐅᖅᑲᐃᓕᖅᑎᓪᓗᒋᑦ.

5.3.7 ᐃᓛᒃᑯᑦ ᓈᓴᐅᑎᓕᒃ 13: ᐃᒪᐃᑦ ᐊᐅᓚᑕᐅᓂᖏᑦ
ᐊᕙᑎᓕᕆᔨᒃᑯᑦ ᑲᓇᑕᒥ ᐃᑲᔪᖅᓱᐃᖃᑦᑕᖅᑐᑦ ᐃᒪᓕᕆᓂᕐᒧᑦ 
ᐱᔪᓐᓇᐅᑎᑖᖅᑎᑦᑎᔾᔪᓯᕐᓂᒃ ᓄᓇᕗᒻᒥ, ᐊᖅᑯᑎᒋᓪᓗᓂᔾᔪᒃ ᖃᐅᔨᒪᔨᑕᕆᔭᐅᔪᖅ 
ᓄᓇᓄᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑎᓪᓗᒋᑦ ᑐᒃᓯᕋᐅᑎᓂᒃ, 
ᐊᒻᒪᓗ ᓈᓚᒋᐊᖅᓯᒪᑎᓪᓗᒋᑦ ᐃᓚᐅᖃᑦᑕᖅᖢᑎᒃ ᐃᒪᓕᕆᓂᕐᒧᑦ 
ᐱᔪᓐᓇᐅᑎᑖᕋᓱᒃᑐᓂᒃ.

5.3.8 ᐃᓛᒃᑯᑦ ᓈᓴᐅᑎᓕᒃ 23: ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ
ᑲᓇᑕᒥ ᐊᕙᓗᓕᕆᔨᒃᑯᑦ ᐃᓄᖕᓂᒃ ᐃᖅᑲᓇᐃᔮᖅᑖᖅᑐᖅᑎᑦᑎᓂᐊᕐᓂᕐᒧᑦ 
ᐸᕐᓇᐅᑎᖏᑦᑕ ᐃᓚᒋᓪᓗᒍ, ᐊᑕᐅᓯᖅ ᐃᓄᒃ ᓄᓇᑖᖃᑕᐅᓯᒪᔪᖅ ᒫᓐᓇ 
ᐃᖅᑲᓇᐃᔭᖅᑎᑕᐅᔪᖅ ᐆᒪᔪᓕᕆᓂᕐᒧᑦ ᐱᑐᐃᓐᓇᐅᓐᖏᑦᑐᓕᕆᔨᒋᔭᐅᓪᓗᓂ 
ᑲᓇᑕᒥ ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓂ ᐃᖃᓗᖕᓂ.  ᑖᓐᓇ ᐋᓪᐴᑕᒥ 
ᐆᒪᔪᓕᕆᓂᕐᒧᑦ ᓇᓗᓇᐃᒃᑯᑕᖅᑖᓵᓚᐅᖅᑐᖅ 2004-ᒥ, ᐊᒻᒪᓗ ᑲᓇᑕᒥ 
ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓂ ᐃᖅᑲᓇᐃᔭᖃᑦᑕᖅᓯᒪᓪᓗᓂ ᐊᐅᔭᒃᑯᑦ 
ᐃᓕᓐᓂᐊᕐᓇᐅᓐᖏᓕᕌᖓᑦ ᐊᖅᑯᑎᒋᓪᓗᓂᐅᒃ ᐃᓕᓐᓂᐊᖅᑕᓂ.  
ᐃᖅᑲᓇᐃᔭᖅᑎᑖᓵᓚᐅᕐᓂᑕ ᐃᓄᖕᒥᒃ, ᐃᓚᖏᑦ ᑲᓇᑕᒥ ᐊᕙᓗᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐃᓄᐃᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓄᓇᓕᖕᓂᖔᖅᑐᑦ 
ᐆᒪᔪᓂᒃ ᖃᐅᔨᓴᐃᔨᓄᑦ ᐃᑲᔪᖅᑎᒋᔭᐅᓪᓗᑎᒃ. 

ᐊᕙᑎᓕᕆᔨᒃᑯᑦ ᑲᓇᑕᒥ ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑕᐅᔪᓂ ᐃᓚᐅᔪᑦ 
ᓴᖅᑭᑦᑎᓇᓱᐊᖅᖢᑎᒃ ᐃᓄᖕᓄᑦ ᐃᖅᑲᓇᐃᔮᖑᓇᔭᖅᑐᓂᒃ ᐊᒻᒪᓗ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐱᓕᒻᒪᒃᓴᑕᐅᓯᓐᓈᓂᒃ.  ᐊᕙᑎᓕᕆᔨᒃᑯᑦ 
ᑲᓇᑕᒥ ᐃᖅᑲᓇᐃᔭᖅᑏᑦ ᐃᓚᐅᓚᐅᖅᑐᑦ ᐊᕕᒃᑐᖅᓯᒪᔪᓂ ᐊᐅᓚᑦᑎᔨᑦ 
ᑲᑎᒪᔨᕋᓛᑦ ᐊᕙᓗᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᓂᒃ ᐱᒋᐊᖅᑎᑦᑎᔨᓂᒃ, 
ᑖᒃᑯᐊ ᐃᑲᔪᖅᓱᐃᔨᐅᖃᑦᑕᕐᒪᑕ ᐃᓄᐃᑦ ᓄᓇᓕᖁᑎᖏᓐᓂᒃ, ᐃᓄᖏᓐᓂᒃ 
ᐊᒻᒪᓗ ᑮᓇᐅᔭᓕᐅᕈᑕᐅᓇᔭᖅᑐᓂᒃ ᐃᖅᑲᓇᐃᔭᖅᑎᒃᓴᖅᑖᖅᐸᓪᓕᐊᓂᕐᒥᒃ 
ᐊᕙᓗᓕᕆᓂᕐᒥ ᐃᖅᑲᓇᐃᔭᕋᔭᖅᑐᓂᒃ.  ᐊᕙᑎᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖅᑎᖏᑦ ᐃᓚᒋᔭᐅᖃᑕᐅᓚᐅᕐᒥᔪᑦ ᓄᓇᕗᒻᒥ ᖃᐅᔨᓴᖅᑏᑦ 
ᑲᑎᒪᔨᕋᓛᖏᓐᓂ, ᑖᒃᑯᐊ ᓇᑭᓐᖔᕈᓘᔭᖅᑐᓂᒃ ᑭᒡᒐᖅᑐᖅᑎᖃᐅᖅᖢᑎᒃ 

ᑎᒥᓐᖑᖅᑎᑕᐅᓯᒪᖕᒪᑕ ᑭᒡᒐᖅᑐᐃᔨᖃᐅᖅᖢᑎᒃ ᒐᕙᒪᒃᑯᓐᓂᒃ ᐊᒻᒪᓗ 
ᓯᓚᑦᑐᖅᓴᕐᕕᒡᔪᐊᓂ ᖃᐅᔨᓴᖅᑎᓂᒃ ᒪᒃᑯᒃᑐᓂᒃ ᑲᔪᖏᖅᓴᐃᖃᑦᑕᖅᑐᓂᒃ 
ᖃᐅᔨᓴᐃᓂᕐᒧᑦ ᑐᕌᖓᔪᓂᒃ ᐱᔪᒥᒃᓱᒃᑐᓂᒃ.

ᐊᕙᑎᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᓕᖕᓂ 
ᑲᑎᖅᓱᐃᓪᓗᑎᒃ ᐊᕙᓗᓕᕆᓂᕐᒧᑦ ᑐᕌᖓᔪᓂᒃ ᐃᓄᐃᑦ ᖃᐅᔨᒪᔭᑎᖃᖏᓐᓂᒃ 
ᐱᔾᔪᑎᓕᖕᓂᒃ ᐅᑎᖅᑕᖅᐸᒃᑐᑦ ᑎᖕᒥᐊᑦ ᖃᓄᖅ ᐊᐅᓚᑕᐅᖃᑦᑕᖅᐸᖕᓂᖏᓐᓂᒃ, 
ᐊᒻᒪᓗ ᒫᓐᓇ ᖃᐅᔨᓴᐃᓯᒪᓕᖅᖢᑎᒃ ᓯᑯᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᐊᒻᒪᓗ 
ᖃᓄᐃᓕᖓᓕᕐᒪᖔᑦ ᑎᖕᒥᐊᑦ ᐃᒫᓃᑉᐸᒃᑐᑦ ᐅᑎᖅᑕᖅᐸᖕᓂᖏᓐᓂᒃ, 
ᐱᖃᑎᖃᖅᖢᑎᒃ ᐊᐅᓱᐃᑦᑐᕐᒥᐅᓂᒃ ᐊᒻᒪᓗ ᒥᑦᑎᒪᑕᓕᖕᒥᐅᓂᒃ.  ᑖᒃᑯᐊᓗ 
ᐊᒻᒪᓗ ᑕᒪᒃᑯᓄᖔᖅᑐᑦ ᐱᔾᔪᑎᒋᓪᓗᒋᑦ, ᐊᕙᑎᓕᕆᔨᒃᑯᑦ ᑲᓇᑕᒥ 
ᓄᓇᓕᖕᓂᕐᒥᐅᑕᓂᒃ ᑳᓐᑐᕌᒃᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ ᐊᒻᒪᓗ 
ᐊᐱᖅᓱᖅᑕᐅᔪᑦ ᑲᑎᒪᔾᔪᓯᐊᖅᑖᖅᑎᑕᐅᖃᑦᑕᖅᖢᑎᒃ.

5.4 ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ

5.4.1 ᐱᔪᓐᓇᐅᑎᑖᖅᑎᑦᑎᔨᑦ
ᓚᐃᓴᑖᖅᑎᑦᑎᔨᒃᑯᑦ ᐱᓕᕆᐊᖏᑦ ᐱᒋᐊᕐᓂᖃᓲᖑᕗᑦ ᓚᐃᓴᑖᕆᐊᖅᑐᖅᑐᑦ 
ᑲᒪᒋᔭᐅᓂᖏᓐᓂᑦ ᐃᓚᐅᓂᕐᒧᑦ ᐱᓕᕆᕝᕕᖕᓂ ᐱᓕᕆᕝᕕᖕᓂᓐᖔᖅᑐᓪᓕ 
ᐊᔾᔨᒌᓐᖏᑦᑐᓂ ᓴᖅᑭᑕᐅᓯᒪᔪᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ 
ᑲᑐᒪᔨᒋᖃᕐᓂᕐᒥᒃ, ᐊᕕᒃᑐᖅᓯᒪᔪᓂ ᐊᒻᒪᓗ ᑲᓇᑕᒥ.  ᓚᐃᓴᑖᖅᑎᑦᑎᔨᑦ 
ᐱᔭᒃᓴᖅᑖᕆᓯᒪᓪᓗᐊᑕᖅᑕᖓᑦ ᓴᖅᑭᑦᑎᓂᖅ ᑲᔪᓯᑎᑦᑎᓂᕐᓗ ᓂᐅᕐᕈᑕᐅᔪᒃᓴᑦ, 
ᖃᐅᔨᓵᖑᔪᒃᓴᑦ ᐊᒻᒪᓗ ᐆᒃᑐᕋᐅᑎᓂᒃ ᐃᖃᓗᒐᓱᒍᓐᓇᐅᑏᑦ ᓚᐃᓴᖏᓐᓂᒃ 
ᑐᓂᓯᓂᖅ, ᐳᐃᔩᑦ ᓄᒃᑎᖅᑕᐅᓂᐊᕐᓂᖏᓐᓄᑦ ᐱᔪᓐᓇᐅᑏᑦ, ᒐᕙᒪᖃᕐᕖᑦ 
ᐊᓯᐊᓄᐊᖅᑕᐅᔾᔮᓐᖏᑦᑐᓂᒃ ᐃᖃᓗᒐᓱᖕᓂᕐᒧᑦ ᐱᔪᓐᓇᐅᑏᑦ, ᓂᐅᕐᕈᑕᐅᔪᒃᓴᑦ 
ᑕᐅᖅᓯᐅᑕᐅᓂᐊᖅᑐᑦ ᑎᑎᖅᑲᖁᑎᖏᑦ ᐊᒻᒪᓗ ᓯᑎᔅᖑᓂᕋᖅᑕᐅᔪᑦ 
ᐱᔪᓐᓇᐅᑎᖏᓐᓂᒃ ᑐᓂᓯᖃᑦᑕᕐᓂᖅ.  ᓄᑖᑦ ᐊᒻᒪᓗ ᓴᖅᑭᑉᐸᓪᓕᐊᔪᑦ 
ᐃᖃᓗᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥ ᐊᒃᑐᐃᓂᖃᓪᓚᕆᖕᓂᐊᖅᑐᑦ ᑕᒪᒃᑯᓂᖓ 
ᑕᐃᔭᐅᖅᑲᐅᔪᓂᒃ ᐱᔪᓐᓇᐅᑎᑖᕈᓐᓇᖅᑎᑦᑎᓂᕐᓂᒃ.

ᓴᖅᑭᑉᐸᓪᓕᐊᔪᑦ ᐃᖃᓗᓕᕆᓂᕐᒧᑦ ᑐᕌᖓᔪᑦ (ᐳᔾᔪᑏᑦ, ᐅᕕᓗᐃᑦ, ᒥᖅᑯᓖᑦ 
ᐊᒻᒪᓗ ᐊᒻᒨᒪᔪᑦ) ᐅᖅᑯᕐᒥᐅᑦ ᐊᓪᓚᕕᖏᓐᓂ ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᒃᑯᑦ 

ᐱᔭᒃᓴᖏᓐᓃᖃᑕᐅᔪᑦ.  ᑖᒃᑯᐊ ᐃᖅᑲᓇᐃᔭᖃᑎᖃᓲᑦ ᐃᒪᕐᒥᐅᑕᓕᕆᔨᒃᑯᑦ 
ᑲᑐᔾᔨᖃᑎᒌᖕᓂᒃᑯᑦ ᐱᓕᕆᔨᖏᓐᓂᒃ ᓇᐅᑦᑎᖅᓱᕈᓐᓇᕐᓂᐊᕋᒥᒃ 
ᒪᑭᒪᑎᑕᐅᔪᓐᓇᕐᓂᐊᕐᒪᖔᖏᓪᓗ ᓄᓇᕗᒻᒥ ᐃᖃᓗᓕᕆᓂᐅᔪᖅ ᓄᑖᓂᒃ 
ᒪᓕᒃᖢᒋᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᑦ.  ᐱᔪᓐᓇᕐᓂᖅᑖᕐᕕᐅᔪᑦ 
ᐊᑐᓂ ᐱᔪᓐᓇᐅᑎᑖᖏᓐᓄᑦ ᐊᑐᖅᑐᑦ ᐃᓚᓕᐅᔾᔨᓯᒪᔪᑦ ᑕᓯᕐᒥᐅᑕᓂᒃ, 
ᐃᒪᕐᓂᒃ ᓄᓇᕗᑦ ᓄᓇᑖᕆᔭᐅᓯᒪᔪᑦ ᐃᓗᐊᓃᑦᑐᓂᒃ (ᐃᒪᐃᑦ 12 ᒪᐃᓕᓂᒃ 
ᑭᒡᓕᓕᐅᖅᑕᐅᓯᒪᔪᑦ) ᐊᒻᒪᓗ ᐃᒪᕕᖕᒦᑦᑐᑦ.

ᒫᓐᓇᕈᓘᓚᐅᖅᑐᖅ ᐱᒋᐊᖅᑎᑕᐅᓚᐅᖅᓯᒪᔪᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ 
ᐊᐅᓚᑦᓯᔨᒋᔭᐅᔪᒧᑦ ᐃᓚᓕᐅᔾᔨᓯᒪᓚᐅᖅᑐᑦ ᐃᖃᓗᖕᓂᒃ ᑕᐅᑐᖃᑦᑕᕐᓂᖅ 
ᖃᓄᐃᓕᐅᖅᐸᓪᓕᐊᓂᖏᓐᓂᒃ ᖃᐅᔨᓇᓱᐊᖅᖢᑎᒃ, ᓄᑖᒃ ᐆᒃᑑᑏᑦ 
ᐱᔪᓐᓇᐅᑎᑖᕈᑏᑦ ᐃᖃᓗᒐᓱᐊᖅᑕᐅᓕᓵᖅᑐᓄᑦ, ᕿᑭᖅᑕᕐᔪᐊᕐᒥ ᓂᕿᓕᕆᓂᕐᒧᑦ 
ᒪᓕᒐᑦ ᐱᔾᔪᑎᓕᑦ ᒪᕐᕈᐃᖕᓂᒃ ᐊᓂᖅᓵᖅᑑᑎᓕᖕᓂᒃ ᐃᖅᑲᒥᐅᑕᓂᒃ ᓯᑭᔪᓂᒃ 
ᐅᕕᓗᓕᖕᓂᒃ, ᑕᕆᐅᕐᒥᐅᓂᒃ ᑭᖑᒃᐸᖕᓂᐊᕐᓂᖅ, ᓇᐅᑦᑎᖅᓱᕐᓂᖅ ᑕᕆᐅᕐᒥᐅᓂᒃ 
ᐃᖅᑲᒥᐅᑕᓂᒃ ᐃᖃᓗᖕᓂᒃ ᐊᒻᒪᓗ ᑭᖑᒃᐸᖕᓂᒃ, ᐅᒥᐊᑦ ᐊᓯᔾᔨᖅᑕᐅᓂᖏᑦ 
ᐃᒪᕕᒃᓯᐅᑕᐅᓂᖅᓴᐅᔪᓄᑦ, ᐊᒻᒪᓗ ᐅᒥᐊᕐᔪᐊᓂᒃ ᓇᓃᓕᕐᒪᖔᖏᓐᓂᒃ 
ᖃᐅᔨᓴᐅᑎᓂᒃ ᑕᕆᐅᕐᒥᐅᑕᐃᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓃᓕᕐᒪᖔᖏᓐᓂᒃ 
ᖃᐅᔨᓴᐅᑏᑦ.  ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᕐᒧᑦ ᐊᓪᓚᕕᖕᒥ ᐊᖓᔪᖅᑳᖓᑦ 
ᐅᓪᓗᒥᒧᑦ ᐊᓐᖑᑎᓯᒪᔪᓂᒃ ᑲᑎᖅᓱᐃᖃᑦᑕᖅᑐᖅ ᐊᒻᒪᓗ ᑲᑎᖅᓱᐃᖃᑦᑕᖅᖢᓂ 
ᐊᕕᒃᑐᖅᑐᖅᓯᒪᔪᓂ ᑲᓇᑕᒥᓗ ᐅᓂᒃᑲᐅᑎᓕᐅᖃᑦᑕᕈᓯᕐᓂᒃ, 
ᐃᓚᒋᔭᐅᖃᑕᐅᓪᓗᓂᓗ ᐃᒪᕕᖕᒥ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ.

5.4.2 ᐱᐅᖅᓱᐊᕐᓂᖅ ᓴᐳᒻᒥᐅᓯᖅᓯᓯᒪᓂᕐᓗ
. ᐱᐅᖅᓱᐊᕐᓂᕐᒧᑦ ᓴᐳᒻᒥᐅᓯᖅᓯᓯᒪᓂᕐᒧᓪᓗ ᐱᓕᕆᕝᕕᒃ ᓄᓇᓕᖕᓂ 
ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᑦ ᐊᑐᖅᑕᐅᑦᑎᐊᖃᑦᑕᕐᓂᐊᕐᒪᑕ 
ᐊᖑᓇᓱᒃᑕᐅᑦᑎᐊᖃᑦᑕᕐᓂᐊᕐᒪᑕᓗ ᐳᐃᔩᑦ, ᐃᖃᓗᑦ ᐊᒻᒪ ᓂᕐᔪᑎᖃᕐᕖᑦ, 
ᓄᓇᓕᓪᓗ ᑐᓴᐅᒪᑎᑕᐅᖃᑦᑕᖅᖢᑎᒃ ᑭᓱᑦ ᑲᒪᒋᔭᐅᔭᕆᐊᓖᑦ ᓴᖅᑭᑦᑕᕌᖓᑕ, 
ᐊᑐᓗᐊᖅᑕᐃᓕᒪᓂᕐᒥᒃ ᐃᓕᓐᓂᐊᖅᑎᑦᑎᓪᓗᑎᒃ ᐃᓕᓐᓂᐊᕐᕕᖕᓂ 
ᐃᓕᓐᓂᐊᖅᑐᓂᒃ, ᐃᓄᖕᓂᒃ ᐊᒥᓱᓂᒃ ᑲᑎᑦᑐᖃᕌᖓᑦ ᐊᒻᒪᓗ ᐃᓐᓇᕐᓂᒃ 
ᐊᑕᐅᓯᐅᓈᖅᑎᖅᖢᒋᑦ.

ᐱᐅᖅᓱᐊᕐᓂᕐᒧᑦ ᓴᐳᒻᒥᐅᓯᖅᓯᓯᒪᓂᕐᒧᓪᓗ ᐱᓕᕆᕝᕕᒃ ᓄᓇᕗᒻᒥᑦ 

ᐃᖅᑲᓇᐃᔭᖅᑎᖃᖅᑐᑦ ᐊᖓᔪᖅᑳᕐᒥᒃ, ᒪᕐᕉᖕᓂᒃ ᐊᐅᓚᑦᓯᔨᐅᔫᖕᓂᒃ ᐃᖃᓗᖕᓂ 
ᐊᒻᒪᓗ ᑲᖏᖅᖠᓂᕐᒥ, ᒪᕐᕉᖕᓂᒃ ᐃᖃᓗᓕᕆᔨᖃᖅᖢᑎᒃ ᐃᖃᓗᖕᓂ 
ᐊᒻᒪᓗ ᑲᖏᖅᖠᓂᕐᒥ.  ᐱᖓᓱᑦ ᐃᖃᓗᓕᕆᔨᑦ ᐊᓐᑎᐅᕆᔪᒥᐅᑕᐃᑦ 
ᑲᖏᖅᖠᓂᕐᒥ ᐃᖅᑲᓇᐃᔭᑲᐃᓐᓇᓚᐅᖅᑐᑦ 2004-ᖑᑎᓪᓗᒍ ᐃᑲᔪᕆᐊᖅᖢᑎᒃ 
ᐃᖅᑲᓇᐃᔭᖅᑎᓂᒃ ᑕᐃᑲᓂ ᐊᒻᒪᓗ ᐅᑭᐅᖅᑕᖅᑐᒥᐅᑕᐅᓂᕐᒥᒃ 
ᖃᐅᔨᔭᖅᑐᖅᖢᑎᒃ.

ᓄᓇᓕᖕᓂ ᐊᖑᓇᓱᒃᑐᖃᖅᑎᓪᓗᒍ ᑑᒑᓕᖕᓂᒃ ᐊᒻᒪᓗ ᕿᓚᓗᒐᕐᓂᒃ 
ᖃᐅᔨᓴᕐᓂᖅᑕᖃᕐᓂᖅ ᓯᕗᓪᓕᐅᔾᔭᐅᓯᒪᔪᖅ ᑖᒃᑯᓄᖓ 
ᐱᐅᓱᖅᐊᖅᑎᓄᑦ ᓴᐳᒻᒥᐅᓯᖅᓯᓯᒪᔨᒃᑯᓐᓄᓪᓗ.  ᒥᑦᑎᒪᑕᓕᖕᒥ ᓯᓈᓂ 
ᑑᒑᓕᒐᓱᒃᑎᓪᓗᒋᑦ ᑕᐃᑲᓃᑦᑐᖃᓚᐅᖅᑐᖅ, ᐊᒻᒪᓗ ᓇᐅᔮᓂ ᖃᔭᕆᐊᒃᑯᑦ 
ᐊᖑᓇᓱᒃᑎᓪᓗᒋᑦ.  ᐱᐅᖅᓱᐊᖅᑏᑦ ᓴᐳᒻᒥᐅᓯᖅᓯᓯᒪᔨᓪᓗ ᐃᖃᓗᖕᓂ 
ᕿᓚᓗᒐᕋᓱᒃᑐᓂᒃ ᖃᐅᔨᓴᓚᐅᕐᒥᔪᑦ;  ᑕᐃᒪᐃᒃᑲᓗᐊᖅᑎᓪᓗᒍ, 
ᖃᔅᓰᓐᓇᑯᓗᐃᑦ ᕿᓚᓗᒐᑦ ᐃᖃᓗᐃᑦ ᑕᓯᐅᔭᖓᓄᑦ ᐃᓯᖃᑦᑕᖅᑐᑦ.  
ᐸᕐᓇᐅᓯᐅᖅᓯᒪᔪᒍᑦ ᒪᕐᕉᖕᓂᒃ ᓄᓇᓖᖕᓂᒃ ᖃᐅᔨᓴᐃᔪᒪᓪᓗᑎᒃ ᐅᑭᐊᒃᓵᖅ 
ᕿᓚᓗᒐᕋᓱᒃᑐᖃᓕᖅᐸᑦ ᑑᒑᓕᒐᓱᒃᑐᖃᓕᖅᐸᓪᓘᓐᓃᑦ.  ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, 
ᐊᕕᒃᑐᖅᓯᒪᔪᑦ ᐆᒪᔪᓕᕆᔨᖏᑦᑕ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓐᓂᒃ ᐊᕐᕙᖕᓂᐊᕐᓂᐊᕐᓂᕐᒧᑦ ᐸᕐᓇᓕᖅᐸᑕ 2005-ᒥ 
2006-ᒥᓘᓐᓃᑦ. 

ᐃᖃᓗᒐᓱᖕᓂᖅ ᐃᖃᓗᐃᑦ ᑰᖓᓐᓂ ᓇᐅᑦᑎᖅᓱᖅᑕᐅᑦᑎᐊᖅᑐᖅ.  
ᐱᖓᔪᐊᓂ ᐊᕐᕌᒍᒥ ᐃᖃᓗᐃᑦ ᑰᖓ ᓄᓗᐊᖃᕆᐊᖃᓐᖏᑎᑕᐅᔪᖅ 
ᓂᒃᓯᒃᓯᕕᐅᖃᑦᑕᕆᐊᖃᓐᖏᖢᓂᓗ, ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐅᐊᑦᓯᔨᖏᑦ 
ᐃᑲᔪᖅᑎᒋᓪᓗᑎᒃᑯᑦ ᑰᒃ ᖃᐅᔨᓴᖅᑕᐅᑦᑎᐊᖃᑦᑕᖅᑐᖅ.

. ᐊᓯᖏᑦ ᐱᐅᖅᓱᐊᕐᓂᕐᒧᑦ ᓴᐳᒻᒥᐅᓯᓯᒪᓂᕐᒧᓪᓗ ᑐᕌᖓᔪᑦ ᐃᓚᓕᐅᔾᔨᓯᒪᕗᑦ 
ᑑᒑᓕᖕᓂᒃ ᓇᓗᓇᐃᒃᑯᓯᖅᓯᖃᑦᑕᕐᓂᖅ, ᐃᖃᓗᒐᓱᖕᓂᐊᕐᓂᕐᒧᑦ 
ᓚᐃᓴᑖᖅᑎᑦᑎᖃᑦᑕᕐᓂᖅ, ᑲᑎᖅᓱᐃᓂᖅ ᐋᖅᑭᒃᓱᐃᓂᕐᓗ ᐊᖑᔭᐅᔪᑦ 
ᓈᓴᐅᑎᖏᓐᓂᒃ, ᐊᖑᔭᐅᔪᓂᒃ ᖃᐅᔨᓴᐃᖃᑦᑕᕐᓂᖅ, ᐊᒻᒪᓗ 
ᑲᑎᒪᖃᑕᐅᔭᖅᑐᖃᑦᑕᖅᖢᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᖅᖢᒋᑦ 
ᐊᐅᓚᑦᓯᔨᐅᖃᑦᑕᖅᑐᑦ ᐊᓯᖏᓐᓄᓪᓗ ᑲᑎᒪᓂᖏᓐᓄᑦ.

5.4.3 ᐃᖃᓗᓕᕆᓂᕐᒧᑦ ᐱᖁᔭᕐᔪᐊᖅ
ᐃᒪᕐᒥᐅᑕᓕᕆᔨᒃᑯᑦ ᒪᓕᒐᕐᓂᐊᖅᑎᖏᑦ ᐋᑐᕚᒥ ᕿᒥᕐᕈᓇᒃᑐᑦ 
ᓯᕗᓪᓕᖅᐹᖅᓯᐅᑎᓂᒃ ᓄᑖᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᒃᓴᓂᒃ.  
ᓇᓗᔪᒍᑦ ᒫᓐᓇ ᖃᖓ ᐱᖁᔭᕐᔪᐊᒃᓴᖅ ᐅᖃᐅᓯᕆᔭᐅᒃᑲᓐᓂᕐᓂᐊᕐᒪᖔᖓ 
ᐃᓄᓕᒫᕈᑕᐅᓛᕐᒪᖔᓪᓗ.  ᐃᒪᕐᒥᐅᑕᓕᕆᔨᒃᑯᑦ ᐸᕐᓇᐃᓯᒪᔪᑦ 
ᐃᓚᐅᔪᒪᓂᐊᖅᖢᑎᒃ ᐃᓄᓕᒫᖅᑎᑦᑎᑲᑕᓕᖅᐸᑕ ᓄᓇᓖᑦ ᖃᓄᖅ ᑖᒃᑯᓂᖓ 
ᐃᓱᒪᖃᕐᒪᖔᖏᓐᓂᒃ ᑐᑭᓯᖃᑕᐅᔭᖅᑐᕈᒪᖕᒪᑕ.

5.4.4 ᐃᖃᓗᓕᕆᓂᐅᑉ ᐊᐅᓚᑕᐅᓂᖓ
ᓄᓇᓕᖕᓂ ᑐᓐᖓᕕᓖᑦ ᖃᓚᓗᒐᓕᕆᓂᕐᒧᑦ ᑐᕌᖓᔪᑦ ᐋᖅᑭᒋᐊᖅᑕᐅᓚᐅᖅᑐᑦ 
ᐃᓗᓕᖃᐅᕐᓂᖅᓴᐅᓕᖅᑎᑕᐅᓚᐅᖅᖢᑎᒡᓗ ᑕᒪᓐᓇ ᐊᑐᖅᑎᓪᓗᒍ< ᐊᒻᒪᓗ 
ᒫᓐᓇ ᐋᖅᑭᒃᓯᒪᑦᑎᐊᓕᖅᖢᑎᒃ 7-ᓂ ᓄᓇᕗᒻᒦᑦᑐᓂ ᓄᓇᓕᖕᓂ.  ᑖᒃᑯᐊ 
ᐊᑑᑎᓕᓪᓚᕆᐊᓗᐃᑦ ᑰᑕᖃᓐᖏᖔᖅᖢᑎᒃ ᐊᑐᖅᑕᐅᖔᖃᑦᑕᕐᒪᑕ.  
ᐃᖃᓗᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐃᑲᔪᖅᑐᑦ ᐊᖑᓇᓱᒃᑐᓕᕆᔨᒃᑯᑦ 
ᑎᑎᕋᕐᖓᕋᓱᒃᑎᓪᓗᒋᑦ ᒪᓕᒐᓂᒃ ᐊᒻᒪᓗ ᐊᓯᖏᓐᓂᒃ ᐃᖅᑲᓇᐃᔭᖃᑎᖃᖅᖢᑎᒃ, 
ᐃᓚᓕᐅᖢᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᑦ, 
ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐊᖑᓇᓱᒃᑐᓕᕆᖦᒃᑯᑦ.  
ᓄᓇᓕᖕᓂᒃ ᐃᑲᔪᕋᓱᐃᓐᓇᕐᓂᓂ ᐱᔾᔪᑎᒋᓪᓗᒍ, ᐃᒪᕐᒥᐅᑕᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐳᓛᕆᐊᖃᑦᑕᖅᓯᒪᔪᑦ ᐊᒻᒪᓗ 
ᐃᓄᓕᒫᖅᑎᑦᑎᖃᑦᑕᖅᖢᑎᒃ.

ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᐸᕐᓇᐅᑎᖏᑦ ᒫᓐᓇ 
ᑎᑎᕋᖅᑕᐅᕐᖓᖅᐸᓪᓕᐊᔪᑦ ᐃᑲᔪᖅᑎᖃᖅᖢᑎᒃ ᐸᖕᓂᖅᑑᕐᒥᒃ.  ᑕᒪᓐᓇ 
ᐱᕙᓪᓕᐊᓂᖅ ᓴᓐᖏᒃᑎᑦᑎᒃᑲᓐᓂᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᒃ 
ᓄᓇᓕᖕᒥᒡᓗ, ᐊᒻᒪᓗ ᑕᐃᒪᐃᑦᑐᒪᓂᐊᕆᓪᓗᑎᒃ ᐊᓯᖏᓐᓂ ᓄᓇᓕᖕᓂ 
ᐃᖃᓗᒐᓱᖕᓂᓕᕆᓗᑎᒃ ᓄᓇᕗᒻᒥ.

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᖃᑕᐅᓪᓚᕆᒃᑐᖅ ᓄᓇᕗᒻᒥ 
ᐊᐅᓚᑕᐅᓂᐊᖅᑎᓪᓗᒋᑦ ᑕᕆᐅᕐᒥᐅᑕᐃᑦ.  ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖅᑐᑦ ᐊᒪᕈᒃᑯᑦ ᐊᖑᓇᓱᒃᑐᓕᕆᔨᖏᓐᓂᒃ ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐋᖅᑭᒃᓱᐃᓪᓗᑎᒃ ᐃᖃᓗᐃᑦ 
ᖃᐅᔨᓴᖅᑕᐅᓂᖏᓐᓂᒃ ᐊᐅᓚᑕᐅᓂᖏᓐᓂᒡᓕ ᐃᖃᓗᐃᑦ ᑰᖓᓂ, 

ᑕᐃᒪᐃᓐᓂᕐᒥᒍᓪᓗ ᑰᒃ ᒪᑐᔭᐅᓚᐅᖅᑐᖅ ᐃᓚᖏᓐᓄᑦ ᐃᖃᓗᒐᓲᓯᓄᑦ ᐊᐅᒡᒍᓯ 
2002-ᖑᑎᓪᓗᒍ.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᖅᓱᐃᓚᐅᕐᒥᔪᒍᑦ 
ᐊᖑᓇᓱᒃᑎᓂᑦ ᓇᐅᔮᓂ ᓴᓂᕋᔭᖕᒥᓗ, ᐊᒻᒪᓗ ᐋᖅᑭᒃᓯᓕᓚᐅᖅᖢᑕ 
ᐊᐅᓚᑦᑎᔾᔪᑏᑦ ᐸᕐᓇᐅᑎᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᑕᓯᐅᔭᕐᔪᐊᑉ ᐅᐊᖕᓇᓂ 
ᑑᒑᓕᖕᓄᑦ.

5.4.5 ᓂᕐᔪᑎᖃᕐᕕᑦ ᓴᐳᒻᒥᐅᓯᖅᑕᐅᓯᒪᓂᖏᑦ
ᓂᕐᔪᑎᖃᕐᕕᑦ ᐊᐅᓚᑕᐅᓲᖑᕗᑦ ᐅᔭᕋᖅᓯᐅᖅᑐᑦ, ᐅᔭᕋᖕᓂᐊᖅᑐᑦ ᐊᒻᒪᓗ 
ᐅᔭᕋᒃᓯᐅᕐᕖᑦ ᒪᑐᔭᐅᓕᖅᑎᓪᓗᒋᑦ ᓄᓇᕗᒻᒥ ᒪᓕᒃᓯᒪᑦᑎᐊᖃᑦᑕᕐᓂᐊᕐᒪᑕ 
ᓂᕐᔪᑎᖃᕐᕕᑦ ᓴᐳᒻᒥᐅᓯᖅᑕᐅᓯᒪᔾᔪᑎᖏᑦᑕ ᒪᓕᒐᖏᓐᓂᒃ.  ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖅᖢᑎᒃ ᐊᒃᑐᖅᑕᐅᖃᑕᐅᓂᐊᖅᑐᓂᒃ, ᐃᓚᓕᐅᖢᒋᑦ 
ᐅᔭᕋᖕᓂᐊᕐᕕᖕᒥᓐᖔᖅᑐᑦ, ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂᓐᖔᖅᑐᑦ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒻᒪᓗ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᓐᖑᖅᑎᓯᒪᔭᖏᑦ ᑭᒡᒐᖅᑐᐃᔨᖃᐅᖃᑦᑕᖅᐳᑦ 
ᓴᐳᒻᒥᐅᑎᑦᑎᓯᒪᓂᕐᒧᑦ ᑐᕌᖓᔪᑦ ᐱᔭᒃᓴᖅᑖᕆᓯᒪᔭᓂ ᑲᔪᓯᑦᑎᐊᖁᓪᓗᒍ.

ᐃᒪᕐᒥᐅᑕᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂ ᐊᕙᓗᓕᕆᓂᕐᒧᑦ ᑐᕌᖓᔪᓂᒃ 
ᖃᐅᔨᓴᐃᔪᑦ ᓄᓇᕗᑦ ᐃᓗᐊᓂ.  ᐅᑯᐊ ᐃᓚᓕᐅᔾᔭᐅᓯᒪᕗᑦ:

– ᓇᓂᓯᕕᐅᑉ ᒪᕐᕈᓕᕿᐅᓪᓗ ᐅᔭᕋᖕᓂᐊᕐᕕᖏᑦᑕ ᒪᑐᔭᐅᓂᖏᑦ 
ᓴᓗᒻᒪᖅᓴᖅᑕᐅᓂᖏᓪᓗ, ᐃᑲᔪᖅᑎᖃᖅᖢᑎᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓂᒃ.  ᖃᐅᔨᓴᐃᔪᑦ 
ᓴᕕᒃᓴᑦ ᖃᓄᑎᒋᐅᖕᒪᖔᖏᑦ ᑕᒫᓂ ᓄᓇᒥ ᐊᒻᒪᓗ ᐃᖃᓗᖕᓂ, 
ᐱᒋᐊᖅᑕᐅᓚᐅᖅᖢᓂᓗ ᑕᒪᓐᓇ 2003-ᖑᑎᓪᓗᒍ;

– ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦᑕ 
ᐱᑐᐃᓐᓇᐅᓐᖏᑦᑐᓂᒃ ᐃᖅᑲᓴᐃᔭᖅᑎᖏᑦ ᕿᒥᕐᕈᓇᓚᐅᖅᑐᑦ 
ᐃᓄᓕᒫᖅᑎᑦᑎᓚᐅᖅᑐᓪᓗ ᑑᕆᔅ ᐅᐊᖕᓇᖓᓂ ᐱᓕᕆᐊᕆᔭᐅᔪᑦ 
ᐱᔾᔪᑎᒋᓪᓗᓂᔾᔪᒃ.  ᐃᒪᕐᒥᐅᑕᓕᕆᔨᒃᑯᑦ ᐃᑲᔪᓚᐅᖅᑐᑦ 
ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓂᒃ 
ᓇᓗᓇᐃᖅᓯᓇᓱᒃᑎᓪᓗᒋᑦ ᑕᒪᓐᓇ ᐊᖏᖅᑕᐅᔭᕆᐊᖃᕐᒪᖔᖓ 
ᐊᒻᒪᓗ, ᐊᖏᖅᑕᐅᒃᐸᑦ, ᖃᓄᐃᑦᑐᓂᒃ ᒪᓕᒐᓂᒃ ᒪᓕᒋᐊᓕᖕᓂᒡᓗ 
ᒪᓕᖕᓂᐊᕐᒪᖔᖏᑦ.  

– ᕿᖓᐅᒻᒥ ᑐᓚᒃᑕᕐᕕᒃ ᐊᖅᑯᓯᐅᕐᓂᐅᓂᐊᖅᑑᓪᓗ 
ᑕᓪᓕᒪᒋᓕᖅᑕᖓᓂ ᕿᒥᕐᕈᓇᒃᑕᐅᓚᐅᖅᑐᖅ ᐊᑐᖅᖢᒍ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦ.  ᐃᒪᕐᒥᐅᑕᓕᕆᔨᒃᑯᑦ 
ᑐᑭᓯᓇᓱᖕᓂᕐᒥᒃ ᐱᔾᔪᑎᖃᖅᑐᓄᑦ ᑲᑎᒪᓂᕐᓄᑦ ᐅᐸᓚᐅᖅᑐᑦ 
ᔭᓗᓇᐃᕝᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ ᐃᑲᔪᕆᐊᖅᖢᑎᒃ 
ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓂᒃ 
ᐋᖅᑭᒃᓱᐃᓂᐊᖅᑎᓪᓗᒋᑦ ᖃᐅᔨᓴᐅᑎᒃᓴᓂᒃ;

– ᑕᕼᐃᐅᕋᒃᑯᑦ ᐊᓕᒎᔭᖅᓯᐅᕐᓂᖓᑦ, ᑖᒃᑯᐊ 
ᓇᓗᓇᐃᒃᑯᑕᖅᑖᓪᓗᐊᖅᑐᑦ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ 
ᕿᒥᕐᕈᔨᓂᑦ ᑕᖅᑭᓂ ᐊᒥᓲᓐᖏᑦᑐᓂ ᐊᒡᒋᖅᑐᓂ;

– ᒥᑯᐹᖕ ᒎᓗᓯᐅᕐᕕᒃ, ᓯᕗᓪᓕᖅᐹᖅᓯᐅᑎᓂᒃ ᐊᕙᓗᒥᒃ 
ᐊᒃᑐᐃᓂᐊᕐᓂᕐᒧᑦ ᖃᐅᔨᓴᐅᑎᓂᒃ ᑐᓂᓯᓂᐊᖅᐸᓗᒃᑐᑦ ᑕᖅᑭᓂ 
ᐊᒡᒋᖅᑐᓂ.  ᒪᑐᐹᖕ ᒫᓐᓇ ᖃᐅᔨᓴᖅᑕᐅᔪᖅ ᐊᑐᖅᖢᒍ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᐃᓛᒃᑯᑦ 12, ᐃᓚᖓ 5;

– ᕼᐊᐃᓖᒃ (ᓴᕕᒃᓴᖅᓯᐅᕐᕕᑦ ᒎᓗᓯᐅᕐᕕᒡᓗ ᐅᔭᕋᖕᓂᐊᕐᕕᒃ), 
ᐱᒋᐊᕐᕕᒃᓴᖃᖅᑐᑦ ᑐᓐᓂᖅᑯᑎᖃᑐᐊᖅᐸᑕ ᐱᓕᕆᐊᕆᓂᐊᖅᑕᖓᑕ 
ᖃᓄᐃᓕᖓᓂᐊᕐᓂᖓᓄᑦ ᐅᓂᒃᑳᖅᓯᒪᔪᓂᒃ ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕈᔨᑦ ᑲᑎᒪᔨᖏᓐᓄᑦ.  ᑖᒃᑯᐊ 
ᐸᐃᑉᐹᑦ ᐱᔭᐅᒃᐸᑕ, ᓇᓗᓇᐃᖅᓯᔪᓐᓇᕐᓂᐊᖅᑐᑦ ᑖᓐᓇ 
ᐱᓕᕆᐊᖅ ᖃᐅᔨᓴᖅᑕᐅᓇᔭᕐᒪᖔᖓ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᓐᓃᑦᑐᖅ ᐃᓛᒃᑯᑦ 12, ᐃᓚᖓ 5 ᐅᕝᕙᓘᓐᓃᑦ 6 
ᐊᑐᖅᑕᐅᓗᓂ;

– ᐊᑕᐅᓯᐅᓐᖏᑦᑐᑦ ᖃᐅᔨᓴᖅᑏᑦ ᖃᐅᔨᓴᖅᑕᖏᑦ, ᓄᓇᓖᑦ 
ᐃᓗᓕᖏᓐᓃᑦᑐᑦ ᐊᒻᒪᓗ ᐱᕙᓪᓕᐊᔭᐅᔪᑦ ᕿᒥᕐᕈᓇᒃᑕᐅᓚᐅᖅᑐᑦ 
ᐃᖅᑲᓇᐃᔭᖃᑎᖃᖅᖢᑎᒃ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ 
ᕿᒥᕐᕈᔨᑦ ᑲᑎᒪᔨᖏᑦ, ᓄᓇᕗᒻᒥ ᐃᒪᓕᕆᔨᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᓄᓇᓕᓕᕆᔨᖏᑦ ᐊᒻᒪᓗ ᓴᓇᔪᓕᕆᔨᖏᑦ.  
ᐱᓕᕆᐊᑦ ᐅᑯᐊᖑᕗᑦ ᐃᓚᖏᑦ, ᐅᒥᐊᓄᑦ ᐅᖅᑯᐊᓕᐅᖅᓯᒪᔪᑦ 
ᐊᒻᒪᓗ ᑕᕆᐅᕐᒥ ᓴᓇᔭᐅᓂᐊᖅᑐᑦ, ᐃᑳᕈᓯᐊᕆᔭᐅᓂᐊᖅᑐᑦ 
ᐊᒻᒪᓗ ᐃᑳᕈᑎᓂᒃ ᓄᑖᓐᖑᕆᐊᖅᑎᑦᑎᓂᑦ, ᑭᓈᓗᖃᕐᕕᓕᐊᑦ, 
ᖃᐅᔨᓴᐃᓂᖅ ᐊᒻᒪᓗ ᖃᐅᔨᓵᖑᓯᓐᓈᖅᑐᑦ ᐅᔭᕋᖕᓂᐊᕐᕕᖕᓄᑦ 
ᓄᓇᒋᔭᐅᑲᐃᓐᓇᕐᓂᐊᖅᑐᑦ, ᕿᓈᓗᑎᒃ ᓂᐅᖅᑐᖅᑐᑦ, 

ᓈᓚᐅᑎᖃᕐᕕᕕᓂᑦ ᐃᒃᓯᓐᓇᑯᑦ ᓴᓗᒻᒪᖅᓴᖅᑕᐅᓂᖏᑦ, ᐊᒻᒪᓗ 
ᐃᒪᓕᕆᓂᕐᒧᑦ ᓚᐃᓴᑖᕋᓲᑏᑦ ᓚᐃᓴᑖᒃᑲᓐᓂᐅᑎᒃᓴᓪᓗ.

5.4.6 ᐃᓄᐃᑦ ᐃᖅᑲᓇᐃᔭᖅᑎᑖᖑᕙᓪᓕᐊᓂᖏᑦ
ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓂᒃ ᓴᖅᑭᑦᑎᓇᓱᒃᖢᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖏᑦᑕ ᐸᕐᓇᐅᑎᖏᓐᓂᒃ, ᐊᒻᒪᓗ 
ᑖᒃᑯᐊ ᐊᑐᖅᑕᐅᓗᑎᒃ ᐃᓄᖕᓂᒃ ᒫᓂ 36 ᐳᓴᓐᑎᖏᓐᓃᑦᑐᓂᒃ 
ᐃᖅᑲᓇᐃᔭᖅᑎᑖᕈᒪᓂᐊᖅᖢᑎᒃ ᓯᑎᐱᕆ 2004 ᑐᖔᓂ.  ᐃᒪᕐᒥᐅᑕᓕᕆᔨᒃᑯᑦ 
ᐊᒃᓱᕉᑎᖃᐃᓐᓇᕐᓂᐊᖅᑐᑦ ᐃᓄᐃᑦ ᐅᓄᕐᓂᖏᑦ ᓇᓕᒧᒋᔭᐅᓕᕐᓂᐊᕐᒪᑕ 
ᐃᖅᑲᓇᐃᔭᕐᕕᖕᓂ, ᒐᕙᒪᒃᑯᑦ ᐱᓕᕆᕝᕕᖓᑕ ᐃᓗᐊᓂ ᐊᒻᒪᓗ ᓄᓇᕗᒻᒥ 
ᑲᓇᑕᐅᓪᓗ ᑲᑎᒪᔨᖏᑦ ᐃᑲᔪᖅᑎᒋᓗᒋᑦ.

5.4.7 ᐃᒪᕖᑦ ᐊᐅᓚᑕᐅᓂᖏᑦ
ᑕᒪᓐᓇ ᐊᑐᓕᓵᓚᐅᖅᑎᓪᓗᒍ ᐃᖅᑲᓇᐃᔭᖅᑐᓪᓚᕆᐅᓚᐅᖅᑐᒍᑦ 
ᐃᖅᑲᓇᐃᔭᖃᑎᖃᕋᓱᒃᖢᑕ ᐃᒪᕐᒥᐅᑕᓕᕆᔨᐅᖃᑎᑦᑎᓐᓂᒃ ᓄᓇᕗᒻᒥ.  
ᐃᖅᑲᓇᐃᔮᕆᓚᐅᖅᑕᑦᑕ ᐃᓚᒋᓚᐅᖅᑕᖓᑦ ᐋᖅᑭᒃᓱᐃᓂᖅ ᐃᒪᕕᖕᒥ 
ᐊᐅᓚᑦᓯᓂᕐᒧᑦ ᑐᑭᒧᐊᕈᑏᑦ ᑭᕙᓪᓕᕐᒧᑦ ᐊᑐᕋᔭᖅᑐᑦ, ᐊᒻᒪᓗ ᕿᑭᖅᑖᓗᖕᒥ 
ᖃᐅᔨᓴᐃᓂᖅ.  ᐱᔭᕆᐊᑭᓪᓕᑎᑦᑎᔨᑦ ᓴᖅᑭᑕᐅᓚᐅᖅᑐᑦ ᐃᓚᒋᔭᐅᓪᓕᑎᒃ 
ᐃᒪᕐᒥᐅᑕᓕᕆᔨᒃᑯᑦ, ᓴᖅᑭᑦᑎᔪᓐᓇᕐᓂᐊᕐᒪᑕ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ 
ᐊᑐᖅᑕᐅᓇᔭᖅᑐᓂᒃ ᑕᓯᐅᔭᕐᔪᐊᑉ ᐱᖓᖕᓇᖓᓂ;  ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᓚᐅᕐᒥᔪᑦ ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ 
ᑮᓇᐅᔭᖃᖅᑎᑦᑎᔨᐅᔪᓂᒃ ᐱᔾᔪᑎᖃᖅᖢᑎᒃ ᐃᒐᓕᒃᑑᒥ ᐊᕐᕕᓕᕆᓂᕐᒧᑦ 
ᑐᕌᖓᓇᔭᖅᑐᓂᒃ ᑮᓇᐅᔭᖅᑕᖃᕈᓐᓇᕐᓂᐊᕐᒪᖔᖓ.

ᐃᖅᑲᓇᐃᔭᖅᑏᑦ ᐋᖅᑭᒃᓱᐃᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐸᕐᓇᐅᑎᖏᓐᓂᒃ 
ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ ᓂᕐᔪᑏᑦ ᐅᓄᕈᓐᓃᓗᐊᖅᑐᓄᑦ ᐊᑐᖅᑐᒃᓴᓂᒃ 
ᐅᖅᑯᕐᒥᐅᓂ.  ᐊᕐᕖᑦ ᓇᔪᖅᐸᒃᑕᖏᑦ ᓄᓇᓐᖑᐊᓕᐊᕆᔭᐅᓯᒋᐊᓚᐅᕐᒥᔪᑦ 
ᐊᒻᒪᓗ ᕿᓚᓗᒐᖃᕐᕖᑦ ᑎᓄᔾᔭᕕᖕᒥ ᐃᑲᔪᖅᑎᖃᖅᖢᑎᒃ ᓄᓇᓕᖕᓂ 
ᐅᓄᖅᓯᕙᓪᓕᐊᑎᑦᑎᒃᑲᓐᓂᕋᓱᖕᓂᒃᒧᑦ ᐸᕐᓇᐅᓯᐊᕆᓯᒪᔭᖏᓐᓂᒃ.   

ᐱᓕᕆᕝᕕᕗᑦ ᕿᒥᕐᕈᓇᓚᐅᖅᑐᑦ ᐃᒪᕕᖕᒥ ᐊᐅᓚᑦᑎᔾᔪᑎᓂᒃ ᑲᓇᑕᐅᑉ 
ᐅᐊᓇᖓᓂ ᐊᑐᖅᓯᒪᔪᓂᒃ 2003-2004 ᑮᓇᐅᔭᓕᕆᓐᓇᖓᑕ 
ᐊᕐᕌᒍᖓᓂ, ᑖᒃᑯᐊ ᐱᔾᔪᑎᒋᓪᓗᒋᓪᓗ ᐃᓱᒪᓕᐅᓕᓚᐅᖅᖢᑕ ᐊᑕᐅᓯᕐᒥᒃ 
ᐅᑭᐅᖅᑕᖅᑐᒥ ᓴᓇᔭᐅᔪᒃᓴᒥᒃ ᐱᓕᕆᐊᖃᕐᓂᐊᕈᒪᓪᓗᑕ.  ᐅᐊᓕᓂᕐᒥ 
ᐃᖅᑲᓇᐃᔭᕐᓂᕆᔭᕆᐊᖃᖅᑕᑦᑎᓐᓂ ᓯᕗᓪᓕᐅᔾᔨᓯᒪᔪᒍᑦ, ᐊᓯᖏᓐᓂᓗ 
ᓯᕗᒧᐊᒃᓯᒪᒃᑲᓐᓂᖅᑐᓂᒃ ᐱᓕᕆᐊᖃᕈᒪᓪᓗᑕ;  ᑲᑐᔾᔨᓂᒃᑯᑦ 
ᐊᐅᓚᑦᓯᓂᕐᒧᑦ ᐸᕐᓇᐃᓂᖅ ᕿᑎᕐᒥᐅᓂ ᐅᖅᑯᕐᒥᐅᓃᑦᑐᓪᓗ 
ᑕᐃᒪᐃᓐᓂᖓᓄᑦ ᓄᖅᑲᖓᑎᑕᐅᑲᐃᓐᓇᕐᓂᐊᓕᖅᑐᑦ.  ᑖᒃᑯᓇᓂ 
ᐃᖅᑲᓇᐃᔭᓯᒋᐊᒃᑲᓐᓂᕐᓂᐊᖅᑐᒍᑦ ᓯᕗᓂᒃᓴᑦᑎᓐᓂ, ᓴᓇᕐᕈᑏᑦ ᓈᒻᒪᒃᑐᑦ 
ᓇᓗᓇᐃᖅᑕᐅᑐᐊᖅᐸᑕ.

5.4.8 ᑲᑐᔾᔨᖃᑎᒌᖕᓂᒃᑰᕈᑕᐅᔪᑦ
ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᖢᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᒃ, ᓄᓇᒥᓐᖔᖅᑐᓕᕆᔨᒃᑯᑦ, ᓄᓇᕗᒻᒥ ᐊᕙᓗᓕᕆᔨᒃᑯᑦ ᐊᒻᒪᓗ 
ᐊᕙᑎᓕᕆᔨᒃᑯᑦ ᑲᓇᑕᒥ, ᑲᑎᓐᖓᓪᓗᑎᒃ ᖃᐅᔨᓴᕐᕕᖕᓂᒃ ᐊᑐᖃᑦᑕᓚᐅᖅᑐᑦ 
ᑲᑐᔾᔨᖃᑎᒌᖏᑦ ᐊᖅᑯᑕᐅᓪᓗᑎᒃ ᖃᕆᓴᐅᔭᖁᑎᖏᓐᓃᑦᑐᓪᓗ.  
ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᑎᐊᖏᓐᓇᖅᑐᑦ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓂᒃ, ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, 
ᐊᖑᓇᓱᒃᑐᓕᕆᔨᒃᑯᓐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, 
ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᕌᖓᔪᓕᕆᓂᖅ ᐱᔾᔪᑕᐅᓪᓗᓂ.

5.4.9 ᖃᐅᔨᓴᐃᓂᖅ
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ ᐊᑐᖅᑕᐅᓪᓗᑎᒃ 33-ᓂᒃ 
ᖃᐅᔨᓵᖑᔪᓂᒃ ᑮᓇᐅᔭᖃᖅᑎᑦᑎᓚᐅᖅᑐᒍᑦ ᑕᒪᓐᓇ ᐊᑐᖅᑎᓪᓗᒍ.  ᑎᑎᕋᑦ 
ᑲᑎᖅᓱᖅᑕᐅᓂᖏᑦ ᖃᐅᔨᓴᐃᓂᕐᓗ ᑲᔪᓯᑎᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᐃᓗᐊᓂ, ᐊᒻᒪᓗ ᖃᐅᔨᓴᖅᑕᐅᓪᓗᑎᒃ 
ᐱᓕᕆᕝᕕᑦᑕ ᖃᐅᔨᓴᐃᕝᕕᖓᓂ ᐅᐃᓂᐲᖕᒥ.  ᐊᑕᐅᓯᐅᓐᖏᑦᑐᑦ ᐱᓕᕆᐊᑦ 
ᑲᑐᔾᔭᐅᓪᓗᑎᒃ ᑮᓇᐅᔭᖃᖅᑎᑕᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 
ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᑐᖃᒃᑯᓐᓄᑦ.

ᐃᒪᕐᒥᐅᑕᓕᕆᔨᒃᑯᑦ ᓄᓇᓕᖕᓂᒃ ᐃᓚᐅᑎᑦᑎᖃᑦᑕᖅᑐᑦ ᐱᓕᕆᐊᖑᓂᐊᖅᑐᓂᒃ 
ᐋᖅᑭᒃᓱᐃᓕᕌᖓᒥᒃ ᐊᖏᖅᓯᓂᐊᕌᖓᒥᒡᓗ, ᐊᒻᒪᓗ ᓄᓇᓕᖕᓃᑦᑐᓂᒃ 

ᓴᓇᕐᕈᑎᓂᒃ ᐊᑐᖃᑦᑕᖅᖢᑎᒃ ᐊᑐᐃᓐᓇᖅᑕᖃᕌᖓᑦ.  ᐱᓕᕆᐊᑦ 
ᑮᓇᐅᔭᖃᖅᑎᑕᐅᔪᑦ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑮᓇᐅᔭᓂᒃ ᐃᓚᓕᐅᔾᔨᓯᒪᔪᑦ ᕿᑭᖅᑖᓗᖕᒥ ᑑᒑᓖᑦ ᐊᒻᒪᓗ ᕿᓚᓗᒐᑦ 
ᓇᐅᒃᑰᖃᑦᑕᕐᒪᖔᖏᓐᓂᒃ ᖃᐅᔨᓴᐃᓂᕐᓄᑦ, ᖃᓕᕋᓖᑦ ᖃᔅᓯᓂᒃ 
ᐊᕐᕌᒍᖃᕐᓂᖏᓐᓂᒃ ᖃᐅᔨᓇᓲᑎᓄᑦ, ᓇᓗᓇᐃᔭᐃᓂᖅ ᐅᖅᑯᕐᒥᐅᑦ 
ᑑᒑᓕᖏᓐᓂᒃ, ᑑᒑᓖᑦ ᑎᒥᖏᑦᑕ ᖃᓄᐃᓕᖓᓂᖏᑦ, ᐃᖃᓗᒃᑑᑦᑎᐊᕐᒥ 
ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ ᐃᖃᓗᒐᓱᖕᓂᐅᑉ ᖃᐅᔨᓴᖅᑕᐅᓂᖓ, 
ᖃᓕᕋᓖᑦ ᐊᐅᖏᑦᑎᒍᑦ ᖃᐅᔨᓴᖅᑕᐅᓂᖏᑦ, ᐅᐃᕖᑦ ᑎᒍᔭᐅᓂᖏᑦ/
ᑎᒍᔭᐅᒃᑲᓐᓂᕐᓂᖏᓪᓗ, ᐅᖅᑯᕐᒥᐅᑦ ᓂᒋᐊᓂ ᕿᓚᓗᒐᑦ ᓇᒧᓐᖓᐅᖃᑦᑕᕐᓂᖏᑦ 
ᐊᒻᒪᓗ ᐊᖅᑲᐅᓯᖏᑦ, ᑎᓄᔾᔭᕕᖕᒥ ᐅᑭᐅᒃᑯᑦ ᐃᖃᓗᐃᑦ ᖃᐅᔨᓴᖅᑕᐅᓂᖏᑦ, 
ᐅᐃᕖᑦ ᓇᓗᓇᐃᒃᑯᑦᑎᖅᑕᐅᓂᖏᑦ, ᐃᒪᕐᒥᐅᑕᐃᑦ ᐳᐃᔨᑦ ᐋᓐᓂᐊᕆᕙᒃᑕᖏᑦ, 
ᐃᖅᑲᒥᐅᑕᐃᑦ ᐆᒪᔪᑦ ᐱᕈᖅᑐᓪᓗ ᖃᐅᔨᓴᖅᑕᐅᓂᖏᑦ ᓄᓇᕗᒻᒥᐅᑦ 
ᓄᓇᓕᖏᓐᓂ, ᓂᐅᓪᓴᓐ ᑰᖓᓂ ᕿᓚᓗᒐᐃᑦ ᖃᐅᔨᓴᖅᑕᐅᓂᖏᑦ/
ᐊᖅᑲᕈᓯᖏᓐᓂᒃ ᖃᐅᔨᓴᐃᓂᖅ ᐊᒻᒪᓗ ᐃᖃᓗᐃᑦ ᑰᖓᓐᓃᑦᑐᑦ ᐃᖃᓗᑦ 
ᖃᐅᔨᓴᖅᑕᐅᓂᖏᑦ.  ᖃᐅᔨᓵᖑᖃᑦᑕᖅᓯᒪᓂᑯᓂ ᓴᖅᑭᑦᑐᑦ ᐊᒻᒪᓗ 
ᖃᐅᔨᓴᖅᑕᐅᖏᓐᓇᖅᑐᑦ ᓄᓇᓕᑦ 9 ᒫᔾᔨ 2004-ᖑᑎᓪᓗᒍ.

5.5 ᑲᓇᑕᒥ ᐃᑦᑕᕐᓂᓴᓕᕆᔨᑦ

ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐃᓚᐅᕙᓪᓕᐊᑐᐃᓐᓇᖅᓯᒪᔪᑦ ᓄᓇᕗᑦ 
ᐊᑐᐊᒐᓕᐅᕐᓂᖏᑦᑎᒍᑦ, ᐱᓕᕆᐊᓐᖑᖅᑎᓯᒪᔭᖏᑦᑎᒍᑦ ᐊᒻᒪᓗ 
ᐊᔾᔨᐅᓐᖏᑦᑐᓂᒃ ᐱᒋᐊᖅᑎᑦᑎᓂᖏᑦᑎᒍᑦ ᑕᒪᓐᓇ ᐅᓂᒃᑳᓕᐅᕐᓇᖅ 
ᐊᑐᖅᑎᓪᓗᒍ.

2001-ᖑᑎᓪᓗᒍ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑲᑎᒪᑎᑦᑎᓚᐅᖅᑐᑦ 
ᓄᓇᖃᖅᑳᖅᓯᒪᔪᑦ ᐳᓚᕋᖅᑐᓕᕆᔾᔪᓯᖏᓐᓂᒃ ᑲᑎᒪᔾᔪᑎᖃᖅᖢᑎᒃ, 
ᐊᒻᒪᓗ ᑲᓇᑕᒥ ᐃᑦᑕᕐᓂᓴᓕᕆᓂᕐᒧᑦ ᒥᓂᔅᑕ ᐅᖃᓚᐅᖅᓗᓂ ᑲᓇᑕᓕᒫᒥ 
ᓴᖅᑭᔮᖅᑎᑦᑎᓂᐊᕐᓂᕋᖅᖢᓂ ᓄᓇᖃᖅᑳᖅᓯᒪᔪᑦ ᓴᓇᓐᖑᐊᒐᖏᓐᓂᒃ 
ᐱᖅᑯᓯᑐᖃᖏᓐᓂᒡᓗ.  ᓄᓇᖃᖅᑳᖅᓯᒪᔪᑦ ᖃᐅᔨᒪᔨᑕᖏᑦ 
ᓴᖅᑭᑕᐅᓚᐅᖅᓯᒪᔪᑦ ᐅᖃᐅᔾᔨᓚᐅᖅᓯᒪᔪᑦ ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ 
ᐱᓕᕆᕝᕕᖓᓐᓂᒃ ᐸᕐᓇᐃᕙᓪᓕᐊᓂᖏᓐᓂᒃ ᐊᑐᓕᖁᔭᓕᐅᓚᐅᖅᑐᑦ ᑲᓇᑕᒥ 
ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᑦ ᐊᖏᖅᓯᖁᓪᓗᒋᑦ ᐱᖓᓱᐃᓕᖓᔪᓂᒃ 

ᑲᓇᑕᓕᒫᒥ ᑲᑎᓐᓂᖃᖁᔨᓪᓗᑎᒃ ᖁᕕᐊᓲᑕᐅᓂᐊᕐᒪᑕ ᓄᓇᖃᖅᑳᖅᓯᒪᔪᑦ 
ᓴᓇᓐᖑᐊᕈᓯᖏᑦ ᐱᖅᑯᓯᑐᖃᖏᓪᓗ.  ᔫᓂ 2003 ᐱᒋᐸᓂᖓᓂ, ᑲᓇᑕᓕᒫᒥ 
ᑲᑎᓐᖓᔪᖅᑕᖃᖃᑦᑕᓚᐅᖅᑐᖅ ᓄᓇᖃᖅᑳᖅᓯᒪᔪᑦ ᓴᓇᓐᖑᐊᕈᓯᖏᓐᓂᒃ, 
ᐱᖅᑯᓯᑐᖃᖏᓐᓂᒡᓗ ᖁᕕᐊᓲᑎᖃᖅᖢᑎᒃ ᐊᒻᒪᓗ ᐳᓚᕋᖅᑐᓕᕆᓂᕐᒥᒃ 
ᖃᓪᓗᓈᖑᓐᖏᑦᑐᓪᓗ ᖃᐅᔨᒪᔭᑐᖃᖏᓐᓂᒃ.  ᑲᓇᑕᒥ ᑲᑎᓐᓂᐅᓚᐅᖅᑐᓂᒃ 
ᐱᔾᔪᑎᖃᖅᖢᑎᒃ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᖃᖅᑳᖅᓯᒪᔪᑦ 
ᓄᓇᓕᖁᑎᖏᓐᓂᒃ ᐊᒻᒪᓗ ᑲᓇᑕᒥᐅᑦ ᐃᓄᖏᓐᓂᒃ ᓄᓇᑖᖃᑕᐅᓯᒪᔪᓂᒃ, ᑐᑭ
ᓯᐅᒪᔭᐅᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ ᑕᒪᒃᑯᐊ ᓄᓇᖃᖅᑳᖅᓯᒪᔪᓂᓐᖔᖅᑐᑦ. 

2003-04 ᐊᑐᖅᑎᓪᓗᒍ, ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᑦ 
ᓄᑖᓐᖑᕆᐊᖅᑎᑦᑎᓚᐅᖅᑐᑦ ᐱᓕᕆᐊᓐᖑᖅᑎᓯᒪᔭᒥᖕᓂᒃ ᐃᓅᓯᕐᒧᑦ 
ᐱᖅᑯᓯᓕᕆᓂᕐᒧᓪᓗ ᑐᕌᖓᔪᓂᒃ ᐱᓕᕆᕝᕕᖏᑦᑎᒎᖅᑐᓂᒃ.  ᐊᑐᓂ 
13-ᖑᔪᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔾᔪᑎᖃᓚᐅᖅᑐᑦ ᐃᓄᐃᑦ 
ᐅᖃᐅᓯᖏᓐᓂᒃ, ᓄᓇᖃᖅᑳᖅᓯᒪᔪᑦ ᒪᒃᑯᒃᑐᓂᒃ, ᐊᕐᓇᓂᒃ ᐊᒻᒪᓗ 
ᒐᕙᒪᓕᕆᓂᐅᑉ ᐱᕙᓪᓕᐊᓯᒪᓂᖏᓐᓂᒃ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑎᒍᑦ 
ᑮᓇᐅᔭᖃᖅᑎᑦᑎᓂᖅ ᐊᒻᒪᓗ ᐅᑭᐅᖅᑕᖅᑐᒥ ᓈᓚᐅᑎᒃᑰᖅᑎᑦᑎᖃᑦᑕᕐᓂᖅ 
ᕿᒥᕐᕈᓇᒃᑕᐅᓚᐅᖅᑐᑦ.  ᐊᑐᓂ ᐱᓕᕆᐊᓐᖑᖅᑎᑕᐅᓯᒪᔪᑦ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᑦ ᐊᐅᓚᑦᓯᔨᐅᔪᓄᓪᓗ ᑭᐅᑦᑕᖅᑕᐅᓚᐅᖅᖢᑎᒃ 
ᖃᐅᔨᔭᑦ;  ᕿᒥᕐᕈᓇᖕᓂᖅ ᐃᓚᓕᐅᔾᔨᓯᒪᓚᐅᖅᑐᖅ ᐊᑕᐅᓯᕐᒥᒃ 
ᑲᓇᑕᓕᒫᒥ ᑲᑎᒪᑎᑦᑎᖃᑦᑕᕐᓂᕐᒥᒃ, ᐃᓚᐅᓪᓗᑎᒃ ᐃᓄᐃᑦ.  
ᓄᑖᓐᖑᕆᐊᖅᑎᑦᑎᓂᐊᕐᓂᕐᒧᑦ ᑐᑭᓯᓇᓱᖕᓂᖅ ᑲᔪᓯᓚᐅᖅᑐᖅ 2004-05-
ᒧᑦ, ᐊᒻᒪᓗ ᐊᑑᑎᖃᓪᓚᕆᖕᓂᐊᖅᖢᓂ ᐅᖃᐅᓯᖃᓕᖅᐸᑕ ᑲᔪᓯᑎᑦᑎᓂᕐᒥᒃ, 
ᐋᖅᑭᒃᓱᐃᓂᕐᒥᒃ ᐊᑐᐊᒐᓕᐅᕐᓂᒃᑯᓪᓗ ᐊᔪᕐᓇᐅᑕᐅᖃᑦᑕᖅᑐᓂᒃ, ᐱᓗᐊᕐᓗᒍ 
ᐃᓄᐃᑦ ᐅᖃᐅᓯᖓᑦ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᑭᐅᔾᔪᑎᖏᑦ.

ᐃᖅᑲᓇᐃᔭᖃᑎᒋᓪᓗᒋᑦ ᑲᓇᑕᒥ ᓴᓇᔪᓕᕆᔨᒃᑯᑦ/ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ 
ᐱᓕᕆᕝᕕᖓᑦ ᑕᐅᖅᓰᔨᖏᑦ, ᑲᓇᑕᐅᑉ ᓯᓚᑖᓄᑦ ᓄᓇᕐᔪᐊᒥᓗ 
ᑕᐅᖅᓰᖃᑦᑕᖅᑎᑦᑎᔨᑦ, ᐊᒻᒪᓗ ᑲᓇᑕᒥ ᐱᓐᖑᐊᖅᑐᓕᕆᓂᕐᒧᑦ ᑲᑎᒪᔨᖏᑦ, 
ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᑦ ᐃᓕᓐᓂᐊᓯᓐᓈ ᑲᑎᒪᓂᕐᓂᒃ 
ᓴᖅᑭᑦᑎᓚᐅᖅᑐᑦ, ᑲᑎᒪᔪᓄᓪᓗ ᐅᖃᓪᓚᒋᐊᖅᑐᖃᑦᑕᖅᖢᑎᒃ ᐊᒻᒪᓗ 
ᑲᑎᒪᖃᑎᖃᖅᖢᑎᒃ ᐃᓄᖕᓂᒃ ᑕᐅᖅᓯᓂᕐᒧᓪᓗ ᑲᑎᒪᕕᒡᔪᐊᕆᐊᖅᑐᖅᓯᒪᔪᓂᒃ, 
ᐅᖃᐅᓯᖃᖅᖢᑎᒃ ᐃᓄᐃᑦ ᓴᓇᓐᖑᐊᕈᓯᖏᓐᓂᒃ ᐱᖅᑯᓯᑐᖃᖏᓐᓂᒡᓗ 

ᓄᓇᕗᒻᒥ, ᓄᓇᕗᒻᒥ ᑕᐅᖅᓯᓂᕐᒧᑦ ᓴᖅᑭᔮᖅᑎᑦᑎᑎᓪᓗᒋᑦ ᒪᐃ 2003-
ᖑᑎᓪᓗᒍ.  ᐃᓄᐃᑦ ᓄᓇᑖᖃᑕᐅᓯᒪᔪᑦ, ᓄᓇᕗᑦ ᑐᓐᖓᕕᒃᑯᑦ, 
ᓄᓇᕗᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐊᒻᒪᓗ ᓴᓇᓐᖑᐊᕐᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᓪᓗ ᐱᔨᑦᑎᖅᑏᑦ ᐅᖃᐅᓯᖃᕈᓐᓇᖅᓯᓚᐅᖅᑐᑦ ᑭᓱᑦ 
ᑭᑭᑕᐅᓯᒪᖕᒪᖔᖏᑦ ᐊᑐᐊᒐᓕᕆᓂᒃᑯᑦ, ᑮᓇᐅᔭᖃᖅᑎᑕᐅᓂᖏᑦᑎᒍᑦ ᐊᒻᒪᓗ 
ᓴᖅᑭᑕᐅᖃᓯᐅᔾᔭᐅᔭᕆᐊᓖᑦ ᐱᓐᖑᐊᕐᓂᕐᓄᑦ ᐱᖅᑯᓯᑐᖃᓕᕆᓂᕐᒧᓪᓗ 
ᑐᕌᖓᔪᑦ.  ᐅᖃᐅᓯᕆᔭᐅᓗᐊᓐᖑᐊᓚᐅᖅᑐᑦ ᐅᖃᓕᒫᑦ ᕿᒥᕐᕈᐊᒐᓪᓗ, 
ᑕᕐᕆᔭᐅᑏᑦ, ᑕᕐᕆᔭᐅᓯᐅᕐᓂᖅ ᐊᒻᒪᓗ ᓄᑖᑦ ᑐᓴᐅᒪᔾᔪᑎᓕᕆᔾᔪᑏᑦ, 
ᓴᓇᓐᖑᐊᖅᑏᑦ ᐅᑎᖅᑎᒋᐊᑐᓐᖏᑦᑐᓂᒃ ᑮᓇᐅᔭᖅᑖᖅᑎᑕᐅᔾᔪᓯᖏᑦ, 
ᖁᕕᐊᓲᑎᖃᐅᓯᑦ ᐊᒻᒪᓗ ᓴᖅᑭᔮᖅᑎᑦᑎᓂᖅ, ᐱᖅᑯᓯᓕᕆᓂᕐᒧᑦ 
ᑐᕌᖓᔪᑦ ᖃᕆᓴᐅᔭᑎᒎᖅᑎᑕᐅᓂᖏᑦ, ᑕᑯᔭᒐᖃᕐᕕᑦ ᐃᑦᑕᕐᓂᓴᕐᓂᒃ 
ᐊᒻᒪᓗ ᓄᓇᕐᔪᐊᓕᒫᒥ ᑕᐅᖅᓰᖃᑦᑕᕈᓐᓇᕐᓂᖅ, ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᖅᑎᑦᑎᖃᑦᑕᕐᓂᖅ ᐊᒻᒪᓗ ᓄᓇᕐᔪᐊᕐᒥ ᐱᓂᓯᓂᒃ ᓴᖅᑭᑦᑎᕙᓪᓕᐊᓂᖅ.

ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ 
ᐱᔾᔪᑎᓕᖕᓂᒃ ᓄᓇᕗᒻᒥ ᑕᑯᔭᒐᖃᕐᕕᓕᐊᖑᓂᐊᖅᑐᒥᒃ ᐃᑦᑕᕐᓂᓴᓂᒃ 
2003-ᒥ, ᐊᒻᒪᓗ ᑲᑎᖃᓂᖃᓚᐅᖅᖢᑎᒃ ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ 
ᐱᓕᕆᕝᕕᖓᑦᑕ ᒥᓂᔅᑕᖓᑦᑕ ᑐᖏᓕᐊᓂᒃ ᐃᑲᔪᖅᑎᖓᓂᒡᓗ, 
ᑲᑎᒪᔾᔪᑎᖃᖅᖢᑎᒃ ᓇᑉᐸᓪᓗᐊᖏᓐᓂᒃ ᓴᖅᑭᑦᑎᔪᓐᓇᕐᓂᐊᕐᒪᖔᖅ 
ᐊᑭᑐᔪᖅᑐᕈᑏᑦ ᑮᓇᐅᔭᖏᓐᓂᒃ (ᒫᓂ $25 ᒥᓕᐊᖏᓐᓃᑦᑐᖅ).  ᑲᓇᑕᒥ 
ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐊᖓᔪᖅᑲᐅᑏᑦ ᓇᓗᓇᐃᖅᓯᓚᐅᖅᑐᖅ 
ᐊᒥᓱᓂᒃ ᑭᑭᑦᑎᓯᒪᕈᓘᔭᕐᓂᖏᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᐱᔭᒃᓴᖅᑖᕆᓯᒪᔭᖏᓐᓂᒃ ᐊᒻᒪᓗ ᐃᓄᐃᑦ ᐃᑦᑕᕐᓂᓴᓕᕆᓂᕐᒥᒃ ᐸᐸᑦᑎᔨᑦ 
ᐊᑐᖅᖢᒋᑦ ᓄᓇᑖᕐᓂᒃᑯᑦ ᐊᖏᕈᑏᑦ ᐃᓗᓕᖏᓐᓃᑦᑐᑦ ᓈᓴᐅᑎᓕᑦ 33, 34 
ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥ.  ᒥᓂᔅᑕᐅᑉ ᑐᖏᓕᖓ 
ᓄᓇᕗᑦ ᒐᕙᒪᒃᑯᓐᓂᒃ ᐅᖃᐅᔾᔨᓚᐅᖅᑐᖅ ᓇᓗᓇᐃᔭᐃᖁᔨᓪᓗᑎᒃ 
ᑭᒃᑯᓐᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᖔᖏᑦ ᐱᖃᑎᒋᓗᒋᑦ ᓄᓇᕗᑦ 
ᑐᓐᖓᕕᒃᑯᑦ/ᓄᓇᕗᑦ ᐃᑦᑕᕐᓂᓴᓕᕆᓂᕐᒥᒃ ᐸᐸᑦᑎᔨᑦ ᑕᒪᑐᒥᖓ 
ᐱᓕᕆᐊᕆᔪᒪᔭᕐᒥᓂᒃ ᐱᔾᔪᑎᖃᕐᓗᑎᒃ, ᐱᓗᐊᕐᓗᒍ ᓇᓗᓇᐃᖅᓯᓗᑎᒃ ᖃᓄᖅ 
ᐃᓄᐃᑦ ᓄᓇᑖᕐᓂᒃᑯᑦ ᐸᐸᑕᖏᑦ ᐊᒻᒪᓗ ᐃᑦᑕᕐᓂᓴᑦ/ᐱᖅᑯᓯᓕᕆᓂᕐᒧᓪᓗ 
ᑐᕌᖓᔪᑦ ᐱᖁᑎᑦ ᐊᐅᓚᑕᐅᓂᐊᕐᒪᖔᖏᓐᓂᒃ.  ᓄᓇᕗᑦ ᑐᓐᖓᕕᒃᑯᑦ/
ᓄᓇᕗᑦ ᐃᑦᑕᕐᓂᓴᓕᕆᓂᕐᒧᑦ ᐸᐸᑦᑎᔨᑦ ᓯᕗᒡᒍᑕᖅᑎᓪᓚᕆᐅᓯᒪᔪᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᔭᐅᕆᓂᕐᒥᒃ ᑕᒪᓐᓇ ᐱᕐᔪᐊᖅ ᐱᒋᐊᖅᑕᐅᓇᓱᒃᑎᓪᓗᒍ.  

5.6 ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᒻᒪᒃᓴᐅᑎᓕᕆᔨᒃᑯᓪᓗ ᑲᓇᑕᒥ/ᐃᓅᓯᓕᕆᔨᒃᑯᑦ 
ᑲᓇᑕᒥ (ᐃᖅᑲᓇᐃᔭᖅᑐᓕᕆᔨᐅᓚᐅᖅᓯᒪᔪᑦ)

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᓇᑕᒥ ᒪᕐᕈᓐᖑᖅᑎᑕᐅᓚᐅᖅᓯᒪᔪᖅ ᑎᓯᐱᕆ 
2003-ᖑᑎᓪᓗᒍ:  ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᒻᒪᒃᓴᐅᑎᓕᕆᔨᒃᑯᓪᓗ ᑲᓇᑕᒥ 
ᐊᒻᒪᓗ ᐃᓅᓯᓕᕆᔨᒃᑯᑦ ᑲᓇᑕᒥ.

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ ᑲᓇᑕᒥ 
ᐃᓚᒋᔭᐅᖃᑕᐅᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᑦ/ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᓛᒃᑯᑦ ᓈᓴᐅᑎᓕᒃ 23 ᐱᔭᕆᐊᑭᓪᓕᑎᑦᑎᔨᖏᓐᓂᑦ, ᑖᒃᑯᐊᓗ 
ᐃᖅᑲᓇᐃᔮᒥᖕᓂᒃ ᐱᔭᕇᖅᓯᓚᐅᖅᓯᒪᓪᓗᑎᒃ ᒪᐃ 2003-ᖑᑎᓪᓗᒍ.  
ᐱᔭᕆᐊᑭᓪᓕᑎᑦᑎᔨᑦ ᐊᖏᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑎᖏᓐᓂᒃ ᐅᐃᒍᖏᓐᓂᒡᓗ 
ᐱᓕᕆᕝᕕᖕᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐱᖓᓱᑦ ᐅᖓᑖᓃᑦᑐᓂᒃ 
ᐃᖅᑲᓇᐃᔭᖅᑎᖃᑐᐊᕈᑎᒃ ᓄᓇᕗᒻᒥ.

ᐸᕐᓇᐅᑏᑦ ᐊᒻᒪᓗ ᐅᐃᒍᖏᑦ ᐊᑐᖅᑕᐅᓪᓗᑎᒃ ᐋᖅᑭᒃᓯᓯᒪᔾᔪᑕᐅᕗᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᑖᕆᔪᒪᔭᖏᑦᑕ ᐅᓄᕐᓂᕆᓂᐊᖅᑕᖏᑦ ᐱᖓᓱᑦ 
ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᓄᑦ.  ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓅᓯᓕᕆᔨᒃᑯᓪᓗ ᑲᓇᑕᒥ ᐋᖅᑭᒃᓯᓯᒪᕗᑦ 61 ᐳᓴᓐᑎᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕈᒪᓪᓗᑎᒃ 2005 ᑐᖔᓂ, ᐊᒻᒪᓗ 70 ᐳᓴᓐᑎᓂᒃ 
ᐃᓄᖕᓂᒃ ᐃᖅᑲᓇᐃᔭᖅᑎᖃᕈᒪᓛᕐᓂᐊᖅᓯᒪᓪᓗᑎᒃ 2007 ᑐᖔᓂ.  
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ ᑲᓇᑕᒥ ᐋᖅᑭᒃᓯᓚᐅᕐᒥᔪᑦ 
ᐃᖅᑲᓇᐃᔭᖅᑎᑖᓵᓄᑦ ᐊᑐᖅᑐᒃᓴᓂᒃ, ᐃᖅᑲᓇᐃᔮᖅᑖᓚᐅᓐᖏᓐᓂᖏᓐᓂ 
ᐱᓕᒻᒪᒃᓴᐅᑕᐅᓂᐊᖅᑐᓂᒃ, ᐃᓄᐃᑦ ᐃᖅᑲᓇᐃᔮᕆᔪᒥᒋᔭᒥᖕᓂᒃ 
ᖃᐅᔨᓴᖅᐸᒌᖃᑦᑕᕈᓐᓇᕐᓂᐊᕐᒪᑕ ᑎᒍᓪᓚᕆᓚᐅᓐᖏᓐᓂᕐᒥᓐᓂᒃ ᐃᖅᑲᓇᐃᔮᖅ.

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ ᑲᓇᑕᒥ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᖓᑦ 58 ᐳᓴᓐᑎᖏᓐᓃᓚᐅᖅᑐᖅ ᒫᔾᔨ 2004-

ᒥ.  ᐃᖅᑲᓇᐃᔭᖅᑎᓕᒫᑦ ᐃᓅᓯᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖅᑐᑦ 
ᐃᓄᐃᑦ.  ᑕᒪᒃᑮᒃ ᐱᓕᕆᕝᕖᒃ ᐊᖏᖅᑕᐅᓯᒪᔪᓂᒃ ᐊᐅᓚᔾᔪᑎᖃᖅᖢᑎᒃ 
ᐊᐅᓚᔪᑦ, ᕿᒥᕐᕈᓇᐃᖃᑦᑕᖅᖢᑎᒃ ᐃᖅᑲᓇᐃᔮᖃᓚᐅᓐᖏᓐᓂᖏᓐᓂ 
ᐱᕙᓪᓕᐊᔾᔪᓯᐅᓂᐊᖅᑐᓂᒃ, ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐊᒻᒪᓗ 
ᐃᖅᑲᓇᐃᔭᖅᑎᓂᒃ ᔭᒐᐃᔾᔭᐃᒃᑯᑎᓂᒃ.

5.6.1 ᐃᖅᑲᓇᐃᔮᖅᑖᓚᐅᓐᖏᓐᓂᕐᒥ ᐱᕙᓪᓕᐊᔾᔪᓯᑦ
. ᑖᒃᑯᐊ ᐱᓕᕆᕕᑦ ᐋᖅᑭᒃᓯᓚᐅᖅᓯᒪᔪᑦ ᐃᖅᑲᓇᐃᔮᖅᑖᖅᐸᓪᓕᐊᓕᖅᑐᓄᑦ 
ᐱᓕᒻᒪᒃᓴᐅᑎᓂᒃ, ᐃᓐᓄᒃᑕᐅᓚᐅᖅᖢᓂᓗ ᐊᑕᐅᓯᕐᒧᑦ ᐊᕐᕌᒍᒧᑦ ᐋᖅᑭᒃᓯᒪᔪᒧᑦ 
ᔭᓄᐊᕆ 2004-ᖑᑎᓪᓗᒍ.  ᑖᓐᓇ ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑐᖅ 
ᐃᓕᓐᓂᐊᖅᑎᑕᐅᓯᒪᓕᖅᑐᖅ ᐃᖅᑲᓇᐃᔭᖅᑎᑦ ᓇᓪᓕᒃᑯᒫᓕᕆᔾᔪᓯᖏᓐᓂᒃ 
ᐊᒻᒪᓗ ᓄᖅᑲᕕᒃᓯᒪᓕᖅᑐᑦ ᑮᓇᐅᔭᖅᑖᕈᓯᖏᓐᓂᒃ.

5.6.2 ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ
ᐃᖅᑲᓇᐃᔭᖅᑎᒃᓴᖅᓯᐅᕐᓂᐅᑉ ᐱᐅᓯᖓ ᐊᓯᔾᔨᖅᑕᐅᓚᐅᖅᑐᑦ ᐅᑭᐅᖅᑕᖅᑐᒧᑦ 
ᐃᓕᖅᑭᖕᓂᖅᓴᐅᓕᖁᓪᓗᒍ.  ᑲᔪᓯᖏᖅᓴᐅᑎᑎᒎᖅᑎᓐᓂᐊᖅᑕᕗᑦ 
ᓄᓇᕗᒻᒥ ᐅᖃᐅᓯᖅ ᐊᑐᖅᑕᐅᔪᑦ ᐊᑐᖅᖢᑎᒃᑯᑦ 
ᑎᑎᕋᖅᑕᐅᑎᓯᒪᓇᓱᖃᑦᑕᖅᑕᕗᑦ.  ᐃᖅᑲᓇᐃᔭᖅᑎᑖᓵᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᐱᖅᓱᖅᑕᐅᓚᐅᓐᖏᓐᓂᖏᓐᓂ ᐆᒃᑐᕈᒪᔪᑦ 
ᑐᓐᓂᐊᓱᓐᖏᓐᓂᖅᓴᐅᔪᓐᓇᕐᓂᐊᕐᒪᑕ ᐊᐱᖅᓱᖅᑕᐅᓕᕈᑎᒃ.  ᑲᑎᒪᔨᓕᒫᑦ 
ᐃᓚᓕᐅᔾᔨᓯᒪᔪᑦ ᓄᓇᓕᖕᓂᕐᒥᐅᓂᒃ ᐅᖃᕈᓐᓇᖅᑐᓂᒃ ᐅᖃᐅᓯᕐᓂᒃ 
ᐊᑐᖅᑕᐅᔪᓂᒃ, ᑕᐃᒪᐃᓕᖓᑎᑦᑎᖃᑦᑕᖅᖢᑕᓗ ᐊᐱᖅᓱᖅᑕᐅᔪᑦ 
ᐃᓄᒃᑎᑐᑦ ᑭᐅᔪᒪᒍᑎᒃ ᑭᐅᖃᑦᑕᕈᓐᓇᕐᓂᐊᕐᒪᑕ.  ᑎᒃᑯᐊᖅᓯᑲᐅᑎᒋᓂᖅ 
ᐊᑐᖅᑕᐅᖃᑦᑕᖅᑐᖅ ᐆᒃᑐᕈᒪᔪᖅ ᐱᔪᓐᓇᕐᓂᕆᔭᐅᔭᕆᐊᓕᖕᓂᒃ 
ᐱᓯᒪᒃᐸᑦ ᐊᒻᒪᓗ ᐊᔪᓐᖏᑦᑎᐊᕐᓂᖓ ᓇᓗᓇᐃᖅᑕᐅᒃᐸᑦ, ᒪᓕᒃᓯᒪᓪᓗᑎᒃ 
ᑐᓐᖓᕕᓕᐊᕆᔭᐅᔪᑦ ᐊᑐᖅᑕᐅᖃᑦᑕᕆᐊᖃᕐᓂᖏᑦ.

5.6.3 ᐃᖅᑲᓇᐃᔭᖅᑎᓂᒃ ᔭᒐᐃᑦᑕᐃᓕᒪᓂᖅ
ᐃᒡᓗᓕᕆᓂᕐᒧᑦ ᑐᕌᖓᔪᑦ ᐊᑐᐊᒐᑦ ᖃᐅᔨᓴᖅᑕᐅᒃᑲᓐᓂᖅᓯᒪᓕᖅᑐᑦ 
ᓄᓇᓕᖕᓂ ᐃᖅᑲᓇᐃᔭᖅᑎᑖᕆᔭᐅᔪᑦ ᑭᓐᖒᒪᔭᖏᑦ 
ᐊᓐᖑᑎᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑕ.  ᐃᖅᑲᓇᐃᔭᖅᑎᓕᒫᑦ ᓇᖕᒥᓂᖅ 
ᐃᒡᓗᖃᓐᖏᑦᑐᑦ ᐊᒻᒪᓗ ᐃᒡᓗᖃᖅᑎᑕᐅᔭᕆᐊᓖᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᒡᓗᖁᑎᖏᓐᓄᑦ ᐊᑭᓪᓕᒋᐊᖅᓯᒪᔪᓄᑦ ᐃᓯᕈᓐᓇᖅᑐᑦ.  ᐃᖅᑲᓇᐃᔭᕐᓇᐅᑉ 
ᐃᑲᕐᕋᖏᑦ ᐋᖅᑭᒋᐊᖅᑕᐅᓯᒪᖕᒥᔪᑦ ᐃᖅᑲᓇᐃᔭᖅᑏᑦ ᓄᓇᑐᐃᓐᓇᕐᒧᑦ 
ᐊᐅᓚᖃᑦᑕᕈᓐᓇᕐᓂᐊᕐᒪᑕ.  ᐃᓄᐃᑦ ᐃᖅᑲᓇᐃᔭᖅᑏᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᐅᓪᓗᖏᓐᓂᒃ ᐋᖅᑭᒃᓱᐃᖃᑦᑕᕈᓐᓇᖅᑎᑕᐅᖕᒥᔪᑦ, ᐊᒻᒪᓗ 
ᐃᓚᐅᖃᑦᑕᖁᔭᐅᓪᓗᑎᒃ ᒐᕙᒪᒃᑯᑦ ᐱᓕᕆᕝᕕᖏᑦ ᐊᓯᖏᑦ ᐋᖅᑭᒃᓱᐃᔭᕌᖓᑕ 
ᖃᓄᐃᓕᐅᕈᓘᔭᐅᑕᐅᓂᐊᖅᑐᓂᒃ.

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ ᑲᓇᑕᒥ ᐃᓚᐅᓚᐅᕐᒥᔪᑦ 
ᐃᓕᓐᓂᐊᖅᑎᑦᑎᔨᑦ ᐱᓕᒻᒪᒃᓴᖅᑎᓪᓗ ᑲᑎᒪᔨᕋᓛᖏᑦ ᓄᓇᓄᑦ ᑲᓇᑕᐅᑉ 
ᑲᑎᒪᔨᖏᑦ ᓴᖅᑭᔮᖅᑎᑦᑎᑎᓪᓗᒋᑦ, ᐊᒻᒪᓗ ᐃᖅᑲᓇᐃᔮᖃᖅᓯᒪᔪᓪᓚᕆᐅᓪᓗᑎᒃ 
ᐃᓕᓐᓂᐊᕈᑎᒃᓴᑦ ᐱᓕᒻᒪᒃᓴᐅᑎᓪᓗ ᐊᑐᐃᓐᓇᐅᓂᖅᓴᐅᓕᕐᓂᐊᕐᒪᑕ ᓄᓇᕗᒻᒥ.

5.7 ᐃᓄᓕᕆᔨᑐᖃᒃᑯᑦ

5.7.1 ᓴᖅᑭᑦᑎᓂᖅ ᐊᑐᓕᖅᑎᑦᑎᓂᕐᒧᑦ ᐱᖁᔭᕐᔪᐊᕐᒥᒃ
ᐃᓄᓕᕆᔨᑐᖃᒃᑯᑦ ᑲᓇᑕᒥ ᐱᕙᓪᓕᐊᑎᑦᑎᓯᒋᐊᓚᐅᖅᑐᑦ ᓴᖅᑮᔪᓐᓇᕐᓂᐊᕋᒥᒃ 
ᐱᖁᔭᕐᔪᐊᕐᓂᒃ ᐊᑐᕆᐊᖃᕐᓂᐊᖅᑐᓂᒃ ᐊᑐᓕᖅᑎᑕᐅᓂᐊᖅᐸᑕ ᐃᓛᒃᑯᑦ 
ᓈᓴᐅᑎᓖᑦ 11 ᐊᒻᒪᓗ 12 ᓄᓇᕗᒻᒥ ᐊᖏᕈᑏᑦ ᐃᓗᐊᓃᑦᑐᑦ, ᐱᔾᔪᑎᓕᑦ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᐊᒻᒪᓗ ᐱᕙᓪᓕᐊᑎᑦᑎᓂᒃᑯᑦ 
ᐊᒃᑐᖅᑕᐅᓂᐊᖅᑐᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ.

ᓄᓇᕗᒻᒥ ᐱᖁᔭᕐᔪᐊᓕᕆᓂᕐᒧᑦ ᐱᔭᕆᐊᑭᓪᓕᑎᑦᑎᔨᑦ, ᐃᒃᓯᕚᖅᑎᖃᐅᖅᖢᑎᒃ 
ᑭᒡᒐᖅᑐᐃᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ (ᐃᓄᓕᕆᔨᑐᖃᒃᑯᓐᓂᒃ, 
ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐊᕙᑎᓕᕆᔨᒃᑯᑦ ᑲᓇᑕᒥ), ᓄᓇᕗᑦ 
ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ ᐸᕐᓇᐃᔨᑦ ᑲᒥᓴᖏᑦ ᐊᒻᒪᓗ 
ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ, ᐊᒥᓱᐊᖅᑕᖅᖢᑎᒃ ᑲᑎᖃᑦᑕᖅᓯᒪᔪᑦ 
ᑕᒪᓐᓇ ᐅᓂᒃᑳᕐᓇᖅ ᐊᑐᖅᑎᓪᓗᒍ.

ᓄᓇᕗᒻᒥ ᐱᖁᔭᕐᔪᐊᓕᕆᓂᕐᒧᑦ ᐱᔭᕆᐊᑭᓪᓕᑎᑦᑎᔨᑦ ᑕᒪᒃᑯᓂᖓ 
ᐅᖃᐅᓯᖃᖅᑎᓪᓗᒋᑦ ᑲᑐᔾᔨᖃᑎᒌᖕᓂᕐᒥᒃ ᑐᓐᖓᕕᖃᖅᑐᑦ.  
ᐊᖏᖃᑎᒌᒍᑎᖃᖅᓯᒪᓕᖅᑐᑦ ᐊᑕᐅᓯᐅᓐᖏᑦᑐᓂᒃ ᐊᐅᓚᑦᓯᓂᕐᒧᑦ ᑐᕌᖓᔪᓂᒃ 
ᐊᓯᖏᓐᓂᒡᓗ ᐱᔭᕆᐊᑐᔪᓂᒃ, ᐃᓚᓕᐅᖢᒋᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑏᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᐊᓯᖏᑦ ᐱᖁᔭᕐᔪᐊᑦ 
ᑕᑯᓐᓇᕈᑦᑎᒍᑦ, ᐱᔭᕇᖅᑕᕐᕕᐅᓂᐊᖅᑐᑦ ᐱᔾᔪᑎᓕᑦ ᐋᖅᑭᒃᓯᓂᐊᕐᓂᖅ ᑲᓇᑕᒥ 
ᒥᕐᖑᐃᖅᓯᕕᖕᓂᒃ, ᐊᒻᒪᓗ ᓄᓇᓄᑦ ᑐᒃᓯᕋᐅᑏᑦ ᐱᖁᔭᕐᔪᐊᓃᑦᑐᑦ ᓄᓇᕗᒻᒥ, 
ᓄᓇᕗᑐᐃᓐᓇᖅ ᐱᔾᔪᑎᒋᓐᖏᓪᓗᒍ.  ᐊᓯᖏᑦ, ᓲᕐᓗ ᑐᒃᓯᕋᐅᓯᐅᕐᓂᖅ ᑲᓇᑕᒥ 
ᐊᕙᓗᓕᕆᓂᕐᒧᑦ ᖃᐅᔨᓴᐅᑏᑦ ᐱᖁᔭᕐᔪᐊᖓᑦ ᓄᓇᕗᒻᒥ ᐊᒻᒪᓗ ᖃᓄᖅ 
ᐃᓚᐅᖕᒪᖔᖏᑦ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᐃᓄᐃᑦ ᓄᓇᖁᑎᖏᑦ 
ᐱᔾᔪᑎᒋᓪᓗᒋᑦ, ᓱᓕ ᐋᖅᑭᒃᑕᐅᕌᓂᒃᓯᒪᓐᖏᑦᑐᑦ.

ᐱᖁᔭᕐᔪᐊᒃᓴᓕᐅᕐᓂᖅ ᐱᒋᐊᕐᓂᐊᕈᒥᓇᖅᑐᖅ 2005 ᐅᐱᕐᖔᖓᓂ, 
ᐊᖏᖅᑕᐅᔭᕇᖅᓯᒪᓕᕈᑦᑕ.

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᐃᓐᓇᖅᑐᑦ ᓱᓕ ᐃᓄᐃᑦ 
ᖃᐅᔨᓇᓱᒡᕕᐅᖅᑳᖃᑦᑕᕐᓂᐊᕐᓂᖏᓐᓂᒃ ᐋᖅᑭᒃᓱᐃᓂᐊᕈᑎᒃ 
ᓴᖅᑭᑦᑎᓂᐊᕈᑎᒡᓗ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐃᓄᖕᓂᒃ 
ᐊᒃᑐᐃᓂᖃᕐᓂᐊᖅᑐᓂᒃ.  ᑲᓇᑕᓕᒫᒥ, ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ 
ᐃᖅᑲᓇᐃᔭᖃᑎᖃᓯᒋᐊᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓂᒃ (ᓄᓇᕗᑦ 
ᑐᓐᖓᕕᒃᑯᓪᓗ ᑖᒃᑯᓄᖓ ᐃᓚᒋᔭᐅᖃᑕᐅᓪᓗᑎᒃ) ᐊᑯᓚᐃᑦᑐᒃᑯᑦ 
ᐱᐅᓂᖅᐹᓂᒃ ᐊᑐᕈᓯᓂᒃ ᐊᑐᖅᖢᑎᒃ.  ᑖᒃᑯᐊ ᐊᖅᑯᑎᒋᓪᓗᒋᑦ, ᐃᓄᐃᑦ 
ᑕᐱᕇᑦ ᑲᓇᑕᒥ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ 
ᐱᕐᔪᐊᖑᓂᖅᐹᖑᔪᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᓇᓗᓇᐃᖅᓯᓚᐅᖅᑐᑦ 
ᐃᓄᐃᑦ ᐱᐅᒋᓂᖅᐹᖑᓯᒪᔭᖏᓐᓂᒃ, ᐃᓚᓕᐅᖢᒋᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᕙᓪᓕᐊᔾᔪᓯᕆᖃᑦᑕᖅᑕᖏᑦ.  ᑖᒃᑯᐊ ᑐᓐᖓᕕᒋᓪᓗᒋᑦ, 
ᐸᕐᓇᐅᓯᐅᖅᑐᒍᑦ ᐋᖅᑭᒃᓯᓂᐊᕈᒪᓪᓗᑕ ᑐᑭᒧᐊᕈᑎᒃᓴᓂᒃ ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᓕᕆᐊᓐᖑᖅᑎᓯᒪᔭᖏᑦ ᐊᑐᕈᓐᓇᕐᓂᐊᕐᒪᑕ ᐊᑐᐊᒐᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒡᓗ ᐱᐅᓂᖅᐹᓂᒃ ᐊᑐᐃᓐᓇᖃᑦᑕᕈᓐᓇᕐᓂᐊᕐᒪᑕ. 
      
5.7.2 ᐃᒪᐃᑦ ᐊᐅᓚᑕᐅᓂᖏᑦ
ᐃᒪᓕᕆᔨᒃᑯᑦ ᐃᑲᔪᖅᓱᐃᔨᐅᖃᑦᑕᖅᐳᑦ ᕿᒥᕐᕈᓇᖕᓂᒃᑯᑦ 
ᓚᐃᓴᑖᖅᑎᑦᑎᓂᒃᑯᓪᓗ ᐱᕙᓪᓕᐊᔾᔪᓯᕆᔭᐅᔪᓂᒃ ᖃᐅᔨᓴᐃᓕᕌᖓᒥᒃ, 
ᓄᓇᓕᑦ ᐃᓗᐊᓃᑦᑐᓂᒃ, ᐅᔭᕋᒃᓯᐅᖅᑐᓂᒃ ᐊᒻᒪᓗ ᐅᔭᕋᖕᓂᐊᕐᓂᓕᕆᓂᕐᒥ 
ᐊᐅᓚᑕᐅᔪᓂᒃ.  ᐃᓚᓕᐅᔾᔨᓯᒪᔪᑦ ᓘᐱᓐ, ᓇᓂᓯᕕᐅᑉ ᐊᒻᒪᓗ ᒪᕐᕈᓕᕿᐅᑉ 
ᐅᔭᕋᖕᓂᐊᕐᕕᖏᑦ, ᐊᒻᒪᓗ ᔨᐅᕆᑰ, ᑑᕆᔅ ᐅᐊᖕᓇᖓ ᐊᒻᒪᓗ ᒥᑐᐹᖕ 

ᐅᔭᕋᖕᓂᐊᕐᕕᖏᑦᑕ ᕿᒥᕐᕈᔭᐅᓂᖏᑦ.

ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᖓᑦ ᖃᐅᔨᓴᐃᕈᓘᔭᖃᑦᑕᕐᒥᔪᑦ 
ᓈᓚᐅᑎᖃᕐᕕᕕᓂᕐᓂᒃ ᐊᒻᒪᓗ ᓴᓗᒻᒪᖅᓴᖅᑕᐅᔪᒃᓴᓂᒃ ᐊᓯᖏᓐᓂᒃ 
ᓄᓇᓂᒃ, ᖃᐅᔨᓴᖅᑕᐅᔪᒃᓴᓂᒡᓗ ᐲᔭᐃᕙᒃᖢᑎᒃ ᐅᔭᕋᒃᓯᐅᕐᕕᐅᔪᒥᓇᖅᑐᓂ.  
ᐃᖅᑲᓇᐃᔭᖃᑎᖃᑦᑎᐊᖅᑐᒍᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ.

ᒫᔾᔨ 2004-ᖑᑎᓪᓗᒍ, ᑖᒃᑯᐊ ᑎᑎᕋᕐᕕᖏᑦ ᓄᑖᓐᖑᖅᑎᑦᑎᓚᐅᖅᑐᑦ 
ᐊᖏᕈᓯᐊᕆᔭᐅᓯᒪᔪᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᓄᑦ, 
ᐃᑲᔪᖅᓱᐃᓂᐊᖅᓯᒪᓪᓗᑎᒃ ᐃᒪᐃᑦ ᖃᐅᔨᓴᖅᑕᐅᓂᐊᕐᓂᖏᓐᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᓂᐊᕐᓂᖏᓐᓂᒃ ᐃᓄᖕᓂᒃ ᓇᓗᓇᐃᖅᑕᐅᓯᒪᔪᓂᒃ ᑭᕙᓪᓕᕐᒥᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᕐᕌᒎᖕᓄᑦ ᒪᕐᕈᒃᑲᓐᓂᕐᓄᑦ.

5.7.3 ᓄᓇᒥᓐᖔᖅᑐᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᐃᓛᒃᑯᑦ ᓈᓴᐅᑎᓕᒃ 19.9.1 
ᐊᑐᖅᖢᒍ, ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᖓᑦ ᐱᔭᒃᓴᖅᑖᖅᑎᑕᐅᓯᒪᔪᖅ 
ᐋᖅᑭᒃᓯᓂᐊᕐᓂᕐᒥᒃ ᐱᕙᓪᓕᐊᔾᔪᓯᕐᓂᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᓯᒪᔭᖏᓐᓂᒃ ᖃᐅᔨᒃᑲᐃᓂᐊᕐᓂᕐᒥᒃ ᖃᓄᐃᑦᑐᑐᐃᓐᓇᕐᓂᒃ 
ᐅᒃᑯᓯᒃᓴᓂᒃ ᓇᓂᓯᓐᓂᕈᑎᒃ ᒐᕙᒪᒃᑯᑦ ᓄᓇᖁᑎᖏᓐᓂ.  ᕿᒥᕐᕈᓇᖕᓇᖅ 
ᐊᑐᖅᑎᓪᓗᒍ ᐅᒃᑯᓯᒃᓴᓂᒃ ᓇᓂᓯᔪᖅᑕᖃᓚᐅᓐᖏᑦᑐᖅ.

ᐃᖅᑲᓇᐃᔭᖅᑏᑦ ᐳᓛᕆᐊᖏᓐᓇᖃᑦᑕᖅᑐᑦ ᐅᔭᕋᒃᓯᐅᕐᕕᒃᓴᐅᑐᐃᓐᓇᕆᐊᓕᖕᓂᒃ 
ᐅᔭᕋᒃᓯᐅᕐᕕᖕᓂᒡᓗ, ᐊᒻᒪᓗ ᖃᐅᔨᓴᐃᖏᓐᓇᖃᑦᑕᖅᖢᑎᒃ ᓄᓇᒥᓐᖔᖅᑐᓂᒃ 
ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᓂᒃ ᐊᒻᒪᓗ ᓴᕕᒃᓴᓕᖕᓂᒃ.

ᐊᓯᕗᑦ ᐊᕕᒃᑐᖅᓯᒪᔪᓂ ᑎᑎᕋᕐᕖᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ, 
ᐃᓚᓕᐅᖢᒋᑦ ᐊᑐᓕᖅᑎᑦᑎᓂᖅ ᑲᓇᑕᒥ ᐅᔭᕋᖕᓂᐊᕐᓂᕐᒧᑦ 
ᒪᓕᒐᐃᑦ (ᐱᖃᑎᒋᓪᓗᑎᒃᑯᑦ ᓄᓇᓕᕆᔨᑦ);  ᕿᒥᕐᕈᓇᖕᓂᖅ ᓄᓇᐃᑦ 
ᐊᑐᖅᑕᐅᓂᐊᕐᓂᖏᑦᑕ ᐸᕐᓇᐅᑎᖏᓐᓂᒃ (ᐊᕙᑎᓕᕆᔨᒃᑯᑦ ᐊᒻᒪᓗ 
ᓱᕈᕐᓇᖅᑐᑦ) ᐊᒻᒪᓗ ᖃᐅᔨᓴᐃᓯᒪᓪᓗᑎᒃ ᐅᔭᕋᖕᓂᐊᕐᕕᐅᔪᒪᔪᓂᒃ 
ᔨᐅᕆᑰᒥᒃ, ᑑᕆᔅ ᐅᐊᖕᓇᖓᓂ ᐊᒻᒪᓗ ᒥᑐᐹᖕ ᐅᔭᕋᖕᓂᐊᕐᕕᖏᓐᓂᒃ, 
ᐊᒻᒪᓗ ᕿᖓᐅᒻᒥ ᐊᖅᑯᓯᐊᕆᔭᐅᔪᒥᒃ ᑐᓚᒃᑕᕐᕕᓕᐊᕆᔭᐅᔪᒥᒡᓗ 

(ᐊᕙᑎᓕᕆᔨᒃᑯᑦ ᐊᒻᒪᓗ ᓱᕈᕐᓇᖅᑐᑦ).  ᓄᓇᒥᓐᖔᖅᑐᓕᕆᓂᕐᒥᒃ 
ᐃᖅᑲᓇᐃᔮᓖᑦ ᐃᖅᑲᓇᐃᔭᖃᑎᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᓐᓂᒃ - ᐱᕙᓪᓕᐊᔪᓕᕆᓂᕐᒧᑦ ᓄᒃᑕᐅᑎᓕᕆᓂᕐᒧᓪᓗ 
ᐱᓕᕆᕝᕕᖏᓐᓂᒃ, ᓴᖅᑭᔮᕐᓂᖅᓴᐅᒃᑲᓐᓂᕈᓐᓇᕐᓂᐊᕐᒪᑕ ᓄᓇᕗᒻᒥ 
ᐅᔭᕋᒃᓯᐅᕐᕕᐅᒍᒥᓇᖅᑐᑦ ᐅᔭᕋᖕᓂᐊᕐᕕᓕᕆᓂᕐᒥ ᑲᑎᒪᕕᒡᔪᐊᕐᓂᖅᑕᖃᓕᕌᖓᑦ 
ᐊᒻᒪᓗ ᑎᑎᖅᑲᑎᒍᑦ ᑭᒃᑯᓕᒫᓄᑦ ᑕᑯᔭᒃᓴᐅᑕᐅᔪᓂᒃ ᓴᖅᑭᑎᑦᑎᖃᑦᑕᕐᓂᒃᑯᑦ.

5.7.4 ᐊᕙᑎᓕᕆᓂᕐᒥᒃ ᐊᐅᓚᑦᓯᓂᖅ
ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᑎᑎᕋᖅᑕᐅᕐᖓᐃᓚᐅᖅᑐᑦ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐊᑐᖅᑕᐅᓂᐊᖅᑐᓂᒃ ᕿᑎᕐᒥᐅᑦ 
ᐱᖓᖕᓇᖓᓂ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᐸᕐᓇᐅᑏᑦ ᐋᖅᑭᒃᓱᖅᑕᐅᒃᑲᓐᓂᖅᑐᕐ
ᔪᐊᒻᒪᕆᐊᓘᔭᕆᐊᖃᓚᐅᖅᑐᑦ, ᐊᒻᒪᓗ ᐊᖏᖅᑕᐅᔪᒃᓴᐅᑕᐅᑎᑕᐅᓚᐅᓐᖏᖢᑎᒃ.  
ᐱᓕᕆᕈᓘᔭᕐᒥᔪᒍᑦ ᐊᑕᐊᓯᐅᓐᖏᑦᑐᓂᒃ ᐊᓯᖏᓐᓂᒃ ᐸᕐᓇᐅᓯᐊᕆᔭᐅᓯᒪᔪᓂᒃ.  
ᐊᐅᓚᔾᔭᐃᒋᐊᕈᑎᓂᒃ ᐱᑕᖃᕆᐊᖃᓐᖏᑦᑐᖅ ᐋᖅᑭᒋᐊᖅᑕᐅᔪᒪᑎᓪᓗᒋᑦ 
ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ (ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 
ᓈᓴᐅᑎᓕᒃ 11.6.1) ᕿᒥᕐᕈᓇᖕᓇᖅ ᐊᑐᖅᑎᓪᓗᒍ.

ᐃᖅᑲᓇᐃᔮᕐᖓᐅᑏᑦ ᐱᔭᕇᖅᑕᐅᓯᒪᓕᖅᑐᑦ ᓇᓗᓇᐃᔭᐃᓂᕐᒥᒃ 
ᓯᕗᓪᓕᐅᔾᔭᐅᔪᒃᓴᓂᒡᓗ ᐱᓕᕆᐊᖃᖅᖢᑕ ᓴᓗᒻᒪᖅᓴᖅᑕᐅᔭᕆᐊᓕᖕᓂᒃ 
ᐊᒃᑕᕐᕕᕕᓂᕐᓂᒃ, ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖅᓯᒪᓂᕋᓚᐅᖅᑎᓪᓗᒋᑦ ᓴᓗᒻᒪᖅᓴᐃᔪᒪᓂᕐᒥᒃ ᓱᕈᖅᓯᒪᔪᓂᒃ ᓄᓇᓂᒃ, 
ᑕᐃᒪᐃᑦᑐᓄᑦ ᑐᕌᖓᔪᑦ ᐱᓕᕆᐊᕆᔭᐅᕙᓪᓕᐊᓂᖅᓴᐅᓂᐊᖅᑐᒃᓴᐅᓕᖅᐳᑦ.

ᐃᖅᑲᓇᐃᔮᖃᕆᐊᓚᐅᓐᖏᑦᑐᒍᑦ ᐋᔩᕈᑕᐅᓂᐊᖅᑐᓂᒃ ᒐᕙᒪᖃᕐᕕᐅᖃᑦᑎᑕ 
ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᐊᕐᓂᖏᑦᑕ ᐊᖏᕈᑎᖏᓐᓂᒃ, 
ᑕᐃᒪᐃᓕᐅᕆᐊᖃᖅᑎᑕᐅᓯᒪᒐᓗᐊᕋᑦᑕ ᐊᖏᕈᑏᑦ ᐃᓗᐊᓃᑦᑐᒃᑯᑦ ᐃᓛᒃᑯᑦ 
12.11.2 ᐊᑐᕐᓗᒍ.  ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᓕᒃ ᑲᑎᒪᔾᔪᑕᐅᓗᓂᓗ 
ᐊᒥᓱᑦ ᐊᒃᑐᖅᑕᐅᓂᐊᕐᓂᖏᑦ ᐱᔭᕆᐊᑐᓂᖓᓗ ᐱᔾᔪᑎᒋᓪᓗᒍ.

5.7.5 ᓄᓇᐃᑦ ᐊᐅᓚᑕᐅᓂᖏᑦ
ᓄᓇᒥᓐᖔᖅᑐᓕᕆᔨᒃᑯᑦ ᓄᓇᓂᒃ ᐊᐅᓚᑦᑎᔨᖏᑦ ᐱᔭᒃᓴᖅᑖᖅᑎᑕᐅᓯᒪᕗᑦ 
ᐊᐅᓚᑦᓯᓂᕐᒥᒃ ᒐᕙᒪᒃᑯᑦ ᓄᓇᖁᑎᖏᓐᓂᒃ, ᑕᒪᒃᑮᒃ ᓄᓇᐅᑉ ᖄᖓᓃᑦᑐᓂᒃ 

ᐊᒻᒪᓗ ᐃᑭᐊᖏᓐᓃᑦᑐᓂᒃ, ᓄᓇᕗᓕᒫᒥ.

ᒪᓕᒃᖢᒍ ᐃᓛᒃᑯᑦ ᓈᓴᐅᑎᓕᒃ 5, ᐃᓚᖓ 8, ᐃᓄᐃᑦ ᓯᕗᓪᓕᐅᓗᑎᒃ 
ᐊᐱᕆᔭᐅᖅᑳᕆᐊᓖᑦ ᓄᓇᓄᑦ ᐊᑐᕈᒪᓂᕐᒧᑦ ᑕᑕᑎᕆᐊᓖᑦ 
ᑲᒪᒋᔭᐅᒋᐊᓚᐅᓐᖏᓐᓂᖏᓐᓂ ᐱᔾᔪᑎᖃᕐᓂᐊᖅᑐᓪᓗᒋᑦ ᓄᑖᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖑᓇᓱᒋᐊᖅᑎᑦᑎᖃᑦᑕᕐᓂᐊᕐᓂᕐᒧᑦ ᐅᕝᕙᓘᓐᓃᑦ 
ᓴᐃᓕᔭᖅᑐᕐᕕᐅᓂᐊᖅᑐᓄᑦ ᓄᓇᕗᑦ ᐃᓗᐊᓂ.  ᒪᓕᒃᖢᒍ ᐃᓛᒃᑯᑦ 7-
ᒥᒃ ᓇᓴᐅᑎᓕᒃ, ᒐᕙᒪᒃᑯᑦ ᓄᓇᖁᑎᖏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 
ᐊᑭᓕᐅᑕᐅᔭᕆᐊᖃᓐᖏᖢᑎᒃ ᓄᓇᓕᕋᓛᓕᐅᕐᕕᐅᓂᐊᕈᑎᒡᓗ 
ᐊᖏᖅᑕᐅᓯᒪᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ, ᐊᒻᒪᓗ 
ᓄᓇᓕᕋᓛᖅᑖᕈᒪᔪᑦ ᖃᐅᔨᓴᖅᑕᐅᒍᑎᒃ ᐱᐅᒋᔭᐅᒃᐸᑕ ᓄᓇᒥᒃ 
ᐊᒃᑐᐃᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ.

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ 
ᐃᖅᑲᓇᐃᔭᖃᑎᒋᓪᓗᑎᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦᑕ ᐱᔭᒃᓴᖅᑖᕆᓯᒪᔭᖏᑦ 
ᓄᓇᑖᕈᑎᓃᑦᑐᖅ ᐃᓛᒃᑯᑦ 12 ᐊᑐᖅᖢᒍ, ᓄᓇᕗᒻᒥ ᐊᕕᒃᑐᖅᓯᒪᔪᓂ 
ᑎᑎᕋᕐᕕᒃ-ᓄᓇᓕᕆᔨᒃᑯᑦ ᓯᕗᒧᐊᒃᑎᑦᑎᒋᐊᓚᐅᖅᑐᑦ 21-ᓂᒃ ᒐᕙᒪᒃᑯᑦ 
ᓄᓇᖁᑎᖏᓐᓃᑦᑐᓂᒃ ᐊᑐᕈᒪᔾᔪᑎᓂᒃ, 63-ᖑᓚᐅᖅᖢᑎᒃ ᓄᓇᓂᒃ 
ᐊᑐᕈᒪᔾᔪᑏᑦ ᑐᒃᓯᕋᐅᑎᑦ ᐊᒻᒪᓗ 87-ᖑᓚᐅᖅᖢᑎᒃ ᐅᒃᑯᓯᒃᓴᖅᓯᐅᕈᒪ0ᑎᑦ 
ᑐᓐᓂᖅᑯᑕᐅᔪᑦ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ 
ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕᓗ.  ᓄᓇᕗᒻᒥ 
ᐊᕕᒃᑐᖅᓯᒪᔪᓂ ᑎᑎᕋᕐᕕᒃ-ᓄᓇᓕᕆᔨᒃᑯᑦ ᐃᓚᒋᔭᐅᖃᑕᐅᓚᐅᕐᒥᔪᑦ 
ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦᑕ ᕿᒥᕐᕈᓕᕐᒪᑕ 
ᑕᓪᓕᒪᒋᓕᖅᑕᖓᓂᒃ ᑕᕼᐃᐅᕋᐅᑉ ᐊᓕᒎᔭᓕᕆᔨᑦ ᑭᖑᓪᓕᖅᐹᖅᓯᐅᑎᖏᓐᓂᒃ 
ᐊᕙᑎᑦᑎᓂᒃ ᐊᒃᑐᐃᓂᖃᕐᓂᖏᑦᑕ ᑎᑎᕋᖁᑎᖏᓐᓂᒃ.

2003/04-ᒥ ᓄᓇᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ ᕿᒥᕐᕈᓇᒃᖢᑎᒃ ᐊᖏᖅᓯᓪᓗᑎᒡᓗ 
ᒪᕐᕈᓕᕿᐅᑉ ᐅᔭᕋᖕᓂᐊᕐᕕᖓᑕ ᒪᑐᔭᐅᓂᐊᕐᓂᖓᓂᒃ ᐊᒻᒪᓗ ᑭᖑᕐᖓᒍᑦ 
ᓴᓗᒻᒪᖅᓴᖅᑕᐅᓂᐊᕐᓂᖓᓂᒃ.  ᓄᓇᓕᕆᔨᒃᑯᑦ ᐃᓚᐅᓚᐅᕐᒥᔪᑦ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓇᓕᕐᒪᑕ ᓇᓂᓯᕕᐅᑉ ᐅᔭᕋᖕᓂᐊᕐᕕᖓᑕ 
ᕿᒪᒃᑕᐅᔾᔪᓯᕆᓂᐊᖅᑕᖏᓐᓂᒃ ᓴᓗᒻᒪᖅᓴᖅᑕᐅᓂᕆᓂᐊᖅᑕᖓᓂᒡᓗ.

ᐃᓛᒃᑯᑦ ᓈᓴᐅᑎᓕᒃ 19 ᑎᑎᕋᖅᓯᒪᓂᖓ ᒪᓕᒃᖢᒍ, ᓄᓇᕗᒻᒥ 
ᐊᕕᒃᑐᖅᓯᒪᔪᓂ ᑎᑎᕋᕐᕕᒃ-ᓄᓇᓕᕆᔨᒃᑯᑦ ᑐᓂᔭᐅᖃᑦᑕᓯᒋᐊᓚᐅᖅᑐᑦ 
ᓄᓇᐃᑦ ᖃᐅᔨᓴᖅᑕᐅᓯᒪᓂᑯᖏᓐᓂᒃ ᐱᔾᔪᑎᓕᖕᓂᒃ ᐃᓚᖏᓐᓂᒃ 
ᐃᓄᐃᑦ ᓄᓇᖁᑎᖏᓐᓂᒃ ᕿᒥᕐᕈᓇᒃᑕᐅᔪᒃᓴᓂᒃ.  ᐃᓄᓕᕆᔨᑐᖃᒃᑯᑦ 
ᐊᖏᖅᑕᐅᓯᒪᔪᖃᖅᑎᑦᑎᔪᑦ, ᐊᒻᒪᓗ ᐊᖏᖅᑕᐅᓯᒪᔪᐃᓐᓇᐅᔭᕆᐊᖃᖅᖢᑎᒃ 
ᑕᒪᒃᑯᐊ ᖃᐅᔨᓵᖑᔪᕕᓂᓕᒫᑦ.  ᐃᓄᓕᕆᔨᑐᖃᒃᑯᑦ ᐱᓯᒪᓕᖅᑐᑦ 
ᐊᒻᒪᓗ ᐊᑎᓕᐅᕆᓯᒪᓕᖅᖢᑎᒃ ᒫᓂ 450-ᖏᓐᓃᑦᑐᓂᒃ ᓄᓇᐃᑦ 
ᖃᐅᔨᓴᖅᑕᐅᓂᐊᕐᓂᖏᑦᑕ ᐸᕐᓇᐅᑎᖏᓐᓂᒃ, ᐸᕐᓇᐅᑏᑦ 
ᐊᒥᐊᒃᑯᑦ ᑲᔪᓯᑎᑕᐅᓂᐊᖅᖢᑎᒃ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ 
ᐊᖏᖅᑕᐅᓗᑎᒡᓗ.  ᐊᖏᕈᑏᑦ ᐃᓗᐊᓃᑦᑐᑦ ᓇᓴᐅᑎᓕᑦ 19.8.17 
ᐊᒻᒪᓗ 19.8.18 ᐅᖃᖅᓯᒪᒃᑲᓐᓂᕐᒥᔪᖅ ᐅᔭᕋᖕᓂᐊᕐᓂᕐᒧᑦ ᐊᑎᓕᐅᕆᔨ 
ᑲᒪᔪᒃᓴᐅᑕᐅᑎᑕᐅᓯᒪᓪᓗᓂ ᐊᖏᖃᑎᒌᒍᓐᓇᐃᓪᓕᔾᔪᑕᐅᔪᓂᒃ 
ᐋᖅᑭᒃᓱᐃᔨᐅᓂᐊᖅᑎᑕᐅᓯᒪᓪᓗᓂ ᑲᓇᑕᒥ ᐅᔭᕋᖕᓂᐊᕐᓂᕐᒧᑦ ᒪᓕᒐᑦ 
ᒪᓕᒡᓗᓂᒋᑦ ᐊᑐᓕᖅᑎᑕᐅᔪᕕᓃᑦ ᓄᓇᑖᕈᑏᑦ ᐊᖏᖅᑕᐅᓚᐅᕐᓂᕕᖓᑕ 
ᐅᓪᓗᖓᓂ.  ᐅᓪᓗᒥᒧᑦ ᑎᑭᖢᒍ, ᐊᖏᖃᑎᒌᓐᖏᔾᔪᑎᑕᖃᓚᐅᓐᖏᑦᑐᖅ 
ᐅᔭᕋᖕᓂᐊᕐᓂᓕᕆᓂᕐᒧᑦ ᑎᑎᕋᖅᑎᒧᐊᖅᑕᐅᓯᒪᔪᓂᒃ.

ᐊᖏᕈᑏᑦ ᐃᓗᐊᓃᖅᑐᖅ ᓈᓴᐅᑎᓕᒃ 21.7.2, ᐅᔭᕋᖕᓂᐊᕐᓂᓕᕆᓂᕐᒧᑦ 
ᑎᑎᕋᖅᑎᐅᑉ ᐊᓪᓚᕕᖓ ᐊᕐᕌᒍ ᑎᓴᒪᐃᖅᖢᒍ ᐊᑐᖅᑐᐊᕈᑎᓂᒃ 
ᐊᑭᓖᖃᑦᑕᖅᑐᑦ ᓄᓇᕗᑦ ᑐᓐᖓᕕᖏᓐᓄᑦ ᓄᓇᕗᑦ ᐊᕗᑎᓚᐅᖅᑎᓐᓇᒍ 
ᐊᑐᓕᖅᑐᕕᓂᕐᓄᑦ ᓄᓇᐅᑉ ᐃᑭᐊᖓᓄᑦ ᐱᔪᓐᓇᐅᑎᓂᒃ, ᐊᒻᒪᓗ 
ᐊᐅᓚᑦᓯᖃᑦᑕᖅᖢᑎᒃ ᐊᓯᖏᓐᓄᑦ ᐱᔪᓐᓇᐅᑎᒋᔭᐅᔪᑦ ᐊᖏᕈᑏᑦ 
ᑭᒡᒐᖅᑐᖅᖢᓂᒋᑦ   ᐊᑎᓕᐅᖅᑕᐅᓚᐅᓐᖏᓐᓂᖏᓐᓂ.  ᖃᓄᐃᑦᑐᑐᐃᓐᓇᕐᓂᑦ 
ᑎᑎᕋᖅᑕᐅᓯᒪᔪᑦ ᓴᖅᑭᔮᓕᓚᐅᖅᑐᑦ ᐊᖏᕈᑏᑦ ᐊᑎᓕᐅᖅᑕᐅᕝᕕᖓᑕ 
ᐅᓪᓗᖓᓂ ᐊᑐᖅᑐᐊᖅᑕᐅᔪᓐᓇᖅᑐᑦ ᐊᑐᖅᖢᒋᑦ ᑲᓇᑕᒥ 
ᐅᔭᕋᖕᓂᐊᕐᓂᓕᕆᓂᕐᒧᑦ ᒪᓕᒐᑦ.  ᓄᓇ ᖃᐅᔨᓴᖅᑕᐅᓚᐅᖅᑎᓪᓗᒍ, ᒐᕙᒪᒃᑯᑦ 
ᓇᓗᓴᐃᖅᓯᔪᓐᓇᖅᑐᑦ ᖃᔅᓯᐅᖕᒪᖔᖏᑦ ᓄᓇᐃᑦ ᐊᑯᓐᓂᖏᓐᓂ ᐃᓄᖕᓄᑦ 
ᓇᖕᒥᓂᕆᔭᐅᔪᓂ ᓄᓇᓃᑦᑐᑦ ᐃᓗᓕᖏᓐᓃᖃᑕᐅᖕᒪᖔᖏᓐᓂᒃ, ᐊᒻᒪᓗ 
ᐊᑐᖅᑐᐊᕐᓂᕐᒧᑦ ᐊᑭᓕᖃᑦᑕᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ ᐊᑐᖅᑐᐊᕈᑏᑦ 
ᐱᔪᓐᓇᐅᑎᖏᑦ ᑐᓂᔭᐅᑐᐊᕐᒪᑕ.  2003/04-ᒥ ᒫᓂ 60-ᖏᓐᓃᓚᐅᖅᑐᑦ 
ᑕᐃᒪᐃᑦᑐᑎᒍᑦ ᐊᑐᖅᑐᐊᖅᑕᑦ ᐊᐅᓚᑕᐅᔪᑦ ᐅᔭᕋᖕᓂᐊᕐᓂᓕᕆᓂᕐᒧᑦ 
ᑎᑎᕋᖅᑎᐅᑉ ᑎᑎᕋᕐᕕᖓᒎᖅᑐᑦ. 

5.7.6 ᑮᓇᐅᔭᓕᕆᔨᒃᑯᑦ
ᐊᕕᒃᑐᖅᓯᒪᔪᓂ ᓯᕗᓕᖅᑎᑦ ᑲᑎᒪᔨᕋᓛᖏᑦ ᐊᖏᖅᓯᓚᐅᖅᑐᖅ ᓄᓇᕗ7ᒥ 
ᐊᕕᒃᑐᖅᓯᒪᔪᑦ ᑎᑎᕋᕐᕕᖏᑦᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᖏᑦᑕ 
ᐸᕐᓇᐅᑎᖏᓐᓂᒃ ᒪᐃ 2002-ᖑᑎᓪᓗᒍ.  ᑕᐃᑲᓂ ᓇᓗᓇᐃᖅᑕᐅᓚᐅᖅᑐᖅ 
ᐊᒻᒪᓗ ᑲᑎᑕᐅᓪᓗᑎᒃ ᓄᓇᕗᒻᒥ ᑲᓇᑕᐅᓪᓗ ᑲᑎᒪᔨᖏᑦᑕ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᖏᑦᑕ ᐸᕐᓇᐅᑎᖏᓐᓄᑦ, 
ᐊᖏᖅᑕᐅᔪᒃᓴᐅᑕᐅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ-ᓄᓇᕗᒃ 
ᑐᓐᖓᕕᒃᑯᑦ ᐱᔭᕆᐊᑭᓪᓕᑎᑦᑎᔨᖏᓐᓄᑦ ᒪᐃ 2003-ᒥ.

ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᖓᓂ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᓇᓗᓇᐃᔭᐃᓯᒪᕗᑦ ᖃᓄᐃᑦᑐᓂᒃ ᑐᕌᒐᖃᕐᓂᐊᕐᒪᖔᖏᑦ ᐊᒻᒪᓗ 
ᐊᖏᖅᓯᓯᒪᓪᓗᑎᒃ ᓴᖅᑭᔮᖅᑎᑦᑎᓂᖅᓴᐅᓂᐊᕐᓂᕐᒥᒃ ᑎᑎᕋᕐᕕᖕᒥ 
ᐃᖅᑲᓇᐃᔭᕐᕕᑦᑎᐊᕙᐅᓂᕋᐃᔪᓂᒃ.  ᓇᓗᓇᐃᔭᐃᓯᒪᔪᑦ ᓇᐅᒃᑯᑦ 
ᐊᔪᕐᓇᖅᑐᖅᓯᐅᖃᑦᑕᕈᑎᖃᕐᒪᖔᖏᑦ, ᐊᐳᖅᑕᐅᑏᑦ ᐊᒻᒪᓗ 
ᐊᑐᐊᒐᑦ ᐊᒃᑐᐃᓂᓕᑦ ᐃᓄᐃᑦ ᐃᖅᑲᓇᐃᔭᖅᑎᑖᖑᓇᓱᖕᓂᖏᓐᓄᑦ;  
ᓇᓗᓇᐃᔭᐃᓯᒪᓪᓗᑎᒃ ᖃᓄᐃᑦᑐᒥᒃ ᐱᑕᖃᕐᒪᖔᑦ ᐃᓄᐃᑦ 
ᐱᖅᑯᓯᖏᓐᓄᑦ ᐃᑲᔪᖅᓲᑎᓂᒃ;  ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐱᕚᓪᓕᐅᑎᒃᓴᖏᓐᓄᓪᓗ ᐱᕕᖃᖅᑎᑕᐅᓂᖏᑦ.  
ᑐᕌᒐᖃᖅᑐᑦ ᐃᓄᐃᑦ ᐅᓄᕐᓂᖏᑦ ᒪᓕᒃᓯᒪᓗᒋᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑖᖅᑐᕈᒪᓂᐊᕐᓂᕐᒥᖕᓂᒃ ᑕᓪᓕᒪᑦ ᐊᕐᕌᒍᓂ ᐊᒡᒋᖅᑐᓂ.

ᐱᕙᓪᓕᐊᓂᖏᑦ ᐅᓪᓗᒥᒧᑦ ᑎᑭᖢᒍ ᑐᓐᖓᕕᓪᓚᕆᒋᔭᐅᓕᖅᐳᖅ 
ᐅᓄᖅᓯᕙᓪᓕᐊᖕᒪᑕ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕗᒻᒥ ᐊᕕᒃᑐᖅᓯᒪᔪᑦ 
ᑎᑎᕋᕐᕕᐊᓂ.  ᐆᒃᑑᑎᒋᓗᒍ, ᐃᓄᖕᒥᒃ ᐃᖅᑲᓇᐃᔭᖅᑎᖃᓕᖅᑐᖅ 
ᐱᑐᐃᓐᓇᐅᓐᖏᑦᑐᓕᕆᓂᕐᒥᒃ ᐃᓕᓐᓂᐊᕌᓂᓵᖅᑐᒥᒃ ᐊᒻᒪᓗ 
ᑎᒃᑯᐊᖅᓯᓯᒪᓕᖅᖢᑎᒃ ᑮᓇᐅᔾᔭᒃᓴᐅᑎᓂᒃ ᐃᑲᔫᑎᓕᕆᓂᕐᒧᓪᓗ 
ᖃᐅᔨᒪᔨᑕᕆᔭᐅᔪᒥᒃ.  ᓄᓇᕗᒻᒥ ᐊᕕᒃᑐᖅᓯᒪᔪᓂ ᑎᑎᕋᕐᕕᒃ ᐊᖏᖅᓯᒪᖕᒥᔪᑦ 
ᐃᖅᑲᓇᐃᔭᖅᑎᑖᕈᒪᓪᓗᑎᒃ ᑕᓪᓕᒪᓂᒃ ᐱᖓᓲᔪᖅᑐᓂᒡᓘᓐᓃᑦ ᐃᓄᖕᓂᒃ 
ᐃᓕᓐᓂᐊᖅᑎᓂᒃ ᐊᐅᔭᒃᑯᑦ ᐊᕐᕌᒍᑕᒫᖅ, ᐊᒻᒪᓗ ᑲᒪᔨᐅᓂᐊᖅᑐᓂᒃ 
ᐊᖏᖅᓯᒪᑦᑎᐊᕐᓂᐊᖅᑐᓂᒃ ᐃᓕᓴᖅᑎᑦ ᐃᓕᓐᓂᐊᖅᑎᑕᐅᓂᐊᕐᒪᑕ ᐊᒻᒪᓗ 
ᐱᓕᒻᒪᒃᓴᐅᑎᓄᑦ ᐃᓕᓐᓂᐊᒃᑲᓐᓂᕈᓐᓇᖃᑦᑕᕐᓂᐊᕐᒪᑕ.

ᐊᖏᕈᑏᑦ ᐃᓗᐊᓃᑦᑐᖅ ᐃᓛᒃᑯᑦ ᓈᓴᐅᑎᓕᒃ 24.3.1-5 - ᒐᕙᒪᒃᑯᓐᓂᑦ 
ᑳᓐᑐᕌᒃᓴᓕᐊᕆᔭᐅᖃᑦᑕᖅᑐᑦ

ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᒃ ᐃᓚᒋᔭᐅᖃᑕᐅᔪᖅ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᓛᒃᑯᑦ 24 ᐃᓗᓕᖏᓐᓂᒃ ᐱᔭᕆᐊᑭᓪᓕᑎᑦᑎᔨᖁᑎᖏᓐᓂ.  
ᐃᓄᖕᓄᑦ ᓇᖕᒥᓂᕆᔭᐅᔪᑦ ᐱᓯᓂᓯᑦ ᑐᓐᖓᓱᒃᑎᑕᐅᖃᑦᑕᖅᐳᑦ ᐊᒻᒪᓗ 
ᐱᕕᖃᖅᑎᑕᐅᖃᑦᑕᖅᖢᑎᒃ ᑳᓐᑐᕌᒃᓴᓂᒃ ᓴᖅᑭᑦᑐᖃᕌᖓᑦ ᓄᓇᕗᒻᒥ 
ᐊᕕᒃᑐᖅᓯᒪᔪᑦ ᑎᑎᕋᕐᕕᖓᓐᓂᓐᖔᖅᑐᓂᒃ.  ᐆᒃᑑᑎᒋᓪᓗᒍ, ᐊᕐᕌᒍᓄᑦ 
ᐱᖓᓱᓄᑦ ᐊᓂᒍᖅᓯᒪᓕᖅᑐᓂ, ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᖓᑦ 
ᐅᓄᕐᓂᖅᓴᓂᒃ ᓄᓇᕗᒻᒥ ᓈᓚᐅᑎᖃᕐᕕᕕᓂᕐᓂᒃ ᓴᓗᒻᒪᖅᓴᐃᓂᕐᓂᑦ ($20 
ᒥᓕᐊᓐ ᐅᖓᑖᓄᑦ ᑮᓇᐅᔭᖅᑐᖅᑐᕕᓂᕐᓂᒃ ᐅᓪᓗᒥᒧᑦ ᑎᑭᖢᒍ) ᐃᓄᖕᓄᑦ 
ᓇᖕᒥᓂᕆᔭᐅᔪᒧᑦ ᑯᐊᐳᕇᓴᒧᑦ.

5.8  ᑲᓇᑕᒥ ᓄᓇᒥᐅᑕᓕᕆᔨᑦ - ᓄᓇᓂᒃ 
ᖃᐅᔨᓴᖅᑎᑦ

5.8.1 ᐃᓛᒃᑯᑦ ᓈᓴᐅᑎᓕᒃ 19.8.8: ᐃᓄᐃᑦ 
ᓇᖕᒥᓂᕆᔭᖏᑦ ᓄᓇᐃᑦ
ᐊᖏᕈᑎᓂ ᓈᓴᐅᑎᓕᒃ 19.8.8 ᐅᖃᖅᓯᒪᔪᖅ ᐃᓄᐃᑦ ᓄᓇᖁᑎᖏᑦᑕ 
ᑭᒡᓕᖏᑦ ᓇᓗᓇᐃᖅᑕᐅᓯᒪᔪᑦ ᓄᓇᓐᖑᐊᑦ ᐸᕐᓇᐅᑎᖏᑦ ᒪᓕᒃᑕᐅᓗᑎᒃ 
ᖃᐅᔨᓴᖅᑕᐅᔪᓐᓇᖅᑐᑦ.  ᖃᐅᔨᓴᐃᓂᖅ ᐊᒻᒪᓗ ᐊᒡᒍᖅᑐᖅᓯᒪᓂᖏᑦ ᒫᓂ 
1155-ᓂᒃ ᐅᓄᕐᓂᓕᑦ ᐃᓄᐃᑦ ᓇᖕᒥᓂᖁᑎᒋᔭᖏᑦ ᓄᓇᐃᑦ, 12-ᖑᑎᓪᓗᑎᒃ 
ᑲᑐᔾᔭᐅᓪᓗᑎᒃ ᓇᖕᒥᓂᕆᔭᐅᔪᑦ ᓄᓇᐃᑦ, ᐊᒻᒪᓗ ᐃᓘᓐᓇᖏᑦ ᒐᕙᒪᒃᑯᑦ 
ᓄᓇᖁᑎᖏᑦ ᐃᓚᐅᓐᖏᖢᑎᒃ ᑖᒃᑯᓄᖓ ᓄᓇᓄᑦ.

5.8.2 ᓄᓇᐃᑦ ᖃᐅᔨᓴᖅᑕᐅᔪᑦ
ᐃᓘᓐᓇᖏᑦ ᓄᓇᕗᒻᒥ ᓄᓇᑖᕐᓂᒃᑰᖅᑐᑦ ᓄᓇᐃᑦ ᖃᐅᔨᓴᖅᑕᐅᓯᒪᓕᖅᑐᑦ 
ᑭᒡᓕᓕᐅᕐᓂᐅᑉ ᒪᓕᒐᖏᑦ ᒪᓕᒃᑕᐅᓪᓗᑎᒃ.  ᖃᐅᔨᓴᐃᓂᐊᕐᓂᕐᒧᑦ ᐸᕐᓇᐅᑏᑦ 
ᐋᖅᑭᒃᓱᖅᑕᐅᓚᐅᖅᑐᑦ, ᐊᒻᒪᓗ ᐊᖏᖃᑎᒌᒃᓯᒪᔪᓄᑦ ᐊᖏᖅᑕᐅᒃᐸᑕ, 
ᑎᑎᕋᖅᑕᐅᓂᐊᖅᑐᑦ ᑲᓇᑕᒥ ᓄᓇᓕᕆᔨᒃᑯᑦ ᑎᑎᖅᑲᖁᑎᖏᓐᓄᑦ ᐊᒻᒪᓗ 
ᑐᓐᓂᖅᑯᑕᐅᓗᑎᒃ ᓄᓇᐃᑦ ᓇᖕᒥᓂᕆᔭᐅᔪᑦ ᐊᑎᓕᐅᖅᑕᐅᕝᕕᖓᓐᓄᑦ.

5.8.3 ᐸᕐᓇᐅᑏᑦ ᐊᖏᖅᑕᐅᔾᔪᓯᖏᑦ
ᐸᕐᓇᐅᑏᑦ ᑎᑎᕋᖅᑕᐅᖃᑦᑕᖅᐳᑦ ᓄᓇᐃᑦ ᓇᖕᒥᓂᕆᔭᐅᔪᑦ ᐊᑎᓕᐅᕐᕕᖏᓐᓄᑦ 
ᐊᒻᒪᓗ ᓄᓇᓕᕆᔨᒃᑯᑦ ᑎᑎᕋᕐᕕᖏᓐᓄᑦ ᑕᐃᒪᐃᑦᑕᕆᐊᖃᕌᖓᑕ.

ᐊᒥᓱᐊᓗᐃᑦ ᐸᕐᓇᐅᓯᐅᖅᓯᒪᔪᑦ ᐱᓕᕆᐊᕆᔭᐅᕌᓂᒃᓯᒪᓕᖅᑐᑦ 
ᐊᖏᖅᑕᐅᓂᖏᓪᓗ ᐊᔾᔨᒌᓐᖏᑦᑐᓃᓕᖅᖢᑎᒃ, ᐊᒻᒪᓗ ᑭᖑᓪᓕᕐᒥ 
ᑎᑎᕋᖅᑕᐅᓂᐊᕐᓂᖏᑦ ᓄᓇᓕᕆᕝᕕᖕᒥ ᐊᒃᓱᕈᕐᓇᖅᑑᓚᐅᖅᑐᖅ 
ᐊᕕᒃᑐᖅᓯᒪᔪᑦ ᑎᒥᖁᑎᖏᓐᓂ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂ, ᐊᒻᒪᓗ 
ᐃᓚᖏᑦ ᐸᕐᓇᐅᓯᐊᕆᕙᐅᓯᒪᔪᑦ ᕿᒥᕐᕈᓇᒃᑕᐅᒃᑲᓐᓂᕆᐊᓖᑦ ᑭᖑᓪᓕᖅᐹᒥᒃ 
ᐊᖏᖅᑕᐅᔪᓐᓇᖅᓯᓂᐊᕐᒪᑕ ᓄᓇᓕᕆᕝᕕᖕᒥᓗ ᐊᑎᓕᐅᖅᑕᐅᓗᑎᒃ;  ᑭᓯᐊᓂ 
ᐃᓘᓐᓇᖏᑦ ᓄᓇᐃᑦ ᐊᒡᒍᖅᑐᖅᓯᒪᓂᐅᔪᑦ ᖃᐅᔨᓴᖅᑕᐅᕌᓂᒃᓯᒪᓕᖅᑐᑦ.

5.8.4 ᐃᓄᐃᑦ ᐃᓚᐅᓂᖏᑦ
ᓄᓇᓂᒃ ᖃᐅᔨᓴᖅᑎᑦ ᐃᓄᖕᓂᒃ ᐃᓚᐅᑎᑦᑎᔭᕆᐊᓖᑦ ᓄᓇᓂᒃ 
ᖃᐅᔨᓴᐃᓂᐊᕐᓂᕐᒧᑦ ᑳᓐᑐᕌᒃᑖᖅᑎᑦᑎᓂᕐᒥᒍᑦ.  ᑕᐃᒪᐃᓐᓂᖓᓄᑦ ᐱᔨᑦᑎᕈᑏᑦ, 
ᐃᖅᑲᓇᐃᔭᖅᑎᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᒃ ᐃᓄᖕᓂᒃ ᐊᒻᒪᓗ 
ᐱᓯᓂᓯᓂᒃ ᓄᓇᓕᖕᓂ ᐱᓕᕆᕝᕕᐅᔪᓂ, ᐊᒻᒪᓗ ᐊᑎᓕᐅᖅᑕᐅᓯᒪᔪᑦ ᐃᓄᐃᑦ 
ᐱᓯᓂᓯᖁᑎᖏᑦ ᓄᓇᕗᒻᒥ.

5.9  ᑲᓇᑕᒥ ᒥᕐᖑᐃᖅᓯᕕᓕᕆᓂᕐᒧᑦ 
ᑎᒥᓐᖑᖅᑎᑕᐅᓯᒪᔪᖅ

5.9.1 ᐃᓛᒃᑯᑦ ᓈᓴᐅᑎᓕᒃ 8.2: ᑲᓇᑕᒥ 
ᒥᕐᖑᐃᖅᓯᕕᖕᓂᒃ ᓴᖅᑭᑦᑎᕙᓪᓕᐊᓂᖅ
ᓄᓇᕗᒻᒥ ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕᒥ ᐊᐅᓚᑦᓯᕗᑦ ᐱᖓᓱᓂᒃ ᑲᓇᑕᒥ 
ᒥᕐᖑᐃᖅᓯᕕᖁᑎᒋᔭᐅᔪᓂᒃ ᓄᓇᕗᒻᒦᑦᑐᓂᒃ:  ᐊᐅᔪᐃᑦᑐᖅ, ᖁᑦᑎᓂᖅᐹᖅ 
ᐊᒻᒪᓗ ᓯᕐᒥᓕᒃ.  ᑎᑎᕋᕐᕕᒃ ᐃᖃᓗᖕᓃᑦᑐᖅ;  ᒥᕐᖑᐃᖅᓯᕖᑦ ᐊᐅᓚᑕᐅᕗᑦ 
ᑎᑎᕋᕐᕕᕋᓛᓄᑦ ᐸᖕᓂᖅᑑᕐᒦᑦᑐᒧᑦ ᐊᒻᒪᓗ ᕿᑭᖅᑕᕐᔪᐊᕐᒥ (ᐊᐅᔪᐃᑦᑐᖅ), 
ᐊᐅᓱᐃᑦᑑᑉ ᐊᑭᐊᓃᑦᑐᖅ ᕿᑭᖅᑕᖅ ᐊᒻᒪᓗ ᐃᖃᓗᐃᑦ (ᖁᑦᑎᓂᖅᐹᖅ) ᐊᒻᒪᓗ 
ᒥᑦᑎᒪᑕᓕᖕᒥ (ᓯᕐᒥᓕᒃ). 

ᑲᑐᔾᔨᑲᑎᒌᖕᓂᒃᑯᑦ ᒥᕐᖑᐃᖅᓯᕕᖕᓂ ᐊᐅᓚᑦᓯᔨᑦ ᑲᑎᒪᔨᕋᓛᖏᑦ 
ᐊᐅᓚᑦᓯᕗᑦ ᐊᑐᓂ ᐊᐅᔪᐃᑦᑐᕐᒥᒃ, ᖁᑦᑎᓂᖅᐹᒥᒃ ᐊᒻᒪᓗ ᓯᕐᒥᓕᐅᑉ 
ᒥᕐᖑᐃᖅᓯᕕᖏᓐᓂᒃ.  ᑲᑐᔾᔨᑲᑎᒌᖕᓂᒃᑯᑦ ᒥᕐᖑᐃᖅᓯᕕᖕᓂ 
ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᑲᑎᒪᓂᖃᖃᑦᑕᕐᖓᓚᐅᖅᑐᖅ ᐊᕐᕌᒍ 
ᐱᖓᓱᐊᖅᑕᖅᖢᒍ, ᑲᑎᒪᕕᒡᔪᐊᕐᓂᖃᓚᐅᖅᖢᑎᒡᓗ ᐃᓘᓐᓇᖏᑦ 
ᐱᖓᓱᑦ ᑲᑎᒪᔨᕋᓛᑦ ᐃᓚᐅᓪᓗᑎᒃ (ᐃᒃᓯᕙᐅᑕᖏᑦ ᑲᑎᒪᔪᒪᖕᒪᑕ).  
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕐᓂᐊᕐᓂᖏᓪᓗ 
ᐊᖏᕈᑎᑎᒍᑦ ᐊᖏᕈᑕᐅᓚᐅᖅᑐᑦ ᒪᓕᒃᖢᒋᑦ, ᑲᑎᒪᓂᕆᖃᑦᑕᖅᑕᖓᑦ 
ᒪᕐᕈᐃᖅᑕᖅᑎᑕᐅᓕᓚᐅᖅᑐᖅ ᐊᕐᕌᒍᑕᒫᖅ 2003/04-ᒥ.  ᑲᑐᔾᔨᑲᑎᒌᖕᓂᒃᑯᑦ 
ᒥᕐᖑᐃᖅᓯᕕᖕᓂ ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᐅᖄᓚᐅᑎᒃᑯᑦ ᐊᑕᐅᓯᐊᕐᓇᑎᒃ 
ᑲᑎᒪᖃᑦᑕᖅᑐᑦ ᐊᕐᕌᒎ ᐃᓗᐊᓂ.  ᒥᕐᖑᐃᖅᓯᕕᖕᓄᑦ ᐸᕐᓇᒃᑏᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᑐᔾᔨᑲᑎᒌᖕᓂᒃᑯᑦ ᒥᕐᖑᐃᖅᓯᕕᖕᓂ ᐊᐅᓚᑦᓯᔨᑦ 
ᑲᑎᒪᔨᕋᓛᖏᓐᓂᒃ ᐱᓕᕆᐊᖃᖅᖢᑎᒃ ᐊᐅᔪᐃᑦᑐᕐᒥᒃ ᐊᒻᒪᓗ ᖁᑦᑎᓂᖅᐹᒥᒃ 
ᐋᖅᑭᒃᓱᐃᖃᑎᒋᓪᓗᓂᒋᑦ ᐊᐅᓚᑦᓯᓂᐊᕐᓂᕐᒧᑦ ᐸᕐᓇᐅᑎᓂᒃ ᑖᒃᑯᓄᖔᖅᑐᓂᒃ.  
ᓱᖏᐅᓴᖅᖢᑎᒃ ᐊᐅᓪᓚᖅᓯᒪᓚᐅᑲᖃᑦᑕᖅᑐᑦ ᐊᒻᒪᓗ ᐊᑕᐅᓯᐊᕐᓇᑎᒃ 
ᐃᓕᓐᓂᐊᓯᓐᓈ ᑲᑎᒪᓂᖃᖃᑦᑕᖅᖢᑎᒃ ᐃᓘᓐᓇᖏᑦ ᑲᑎᒪᔨᕋᓛᑦ.  ᐸᕐᓇᐅᑏᑦ 
ᓯᕗᓪᓕᖅᐸᖅᓯᐅᑎᖏᑦ ᓴᖅᑭᓛᖅᑐᒃᓴᐅᔪᑦ 2004 ᐅᐱᕐᖔᖓᓂ (ᖁᑦᑎᓂᖅᐹᖅ) 
ᐊᒻᒪᓗ 2004 ᐅᑭᐊᒃᓵᖓᓂ (ᐊᐅᔪᐃᑦᑐᖅ), ᐃᓄᓕᒫᖅᑎᑦᑎᓕᕐᓗᑎᒃ 
ᑭᖑᕐᖓᒍᑦ.  ᐱᔭᕇᖅᑕᐅᓂᐊᖅᐸᓗᒃᑐᑦ 2005-ᒥ.

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ 
ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐊᖏᖃᑎᒌᒍᑎᖃᓚᐅᖅᑐᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᓂᒃ 
ᐊᑐᖅᑐᒃᓴᓂᒃ ᐅᒃᑯᓯᒃᓴᓕᐅᑉ ᒥᕐᖑᐃᖅᓯᕕᖓᓄᑦ.  ᐃᖃᓗᖕᓂ ᐊᐅᒍᓯ 2003-ᒥ 
ᐊᑎᓕᐅᕆᑎᓪᓗᒋᑦ ᐳᕋᐃᒻ ᒥᓂᔅᑕ ᐃᓚᐅᓚᐅᖅᑐᖅ, ᓄᓇᕗᑦ ᒐᕙᒪᒃᑯᖏᑦᑕ 
ᓯᕗᓕᖅᑎᖓᑦ ᐊᒻᒪᓗ ᐊᓯᖏᑦ ᐊᖓᔪᖅᑲᐅᑏᑦ.

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᒫᓐᓇ ᐃᖅᑲᓇᐃᔭᖅᑐᑦ ᓄᑖᒥᒃ ᑲᓇᑕᒥ 
ᒥᕐᖑᐃᖅᓯᕕᓕᐅᕋᓱᒃᖢᑎᒃ ᕿᖓᐅᒻᒥ.  ᖃᔅᓯᑐᖃᕐᓂᐊᕐᒪᖔᖓ 

ᖃᐅᔨᓴᖅᑕᐅᕌᓂᒃᓯᒪᓕᖅᑐᖅ, ᐊᒻᒪᓗ ᑭᖑᕐᖓᒍᑦ ᑐᑭᓯᓇᓱᖕᓂᖃᕐᓂᐊᖅᖢᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐸᕐᓇᒃᐸᓪᓕᐊᓂᐊᓕᕈᑎᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᖑᓂᐊᖅᑐᓂᒡᓗ ᐊᖏᖃᑎᒌᒍᒻᒥᒃ 
ᐋᔩᖃᑎᒌᖕᓂᐅᓂᐊᖅᑐᒥᒃ.

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ 
ᐅᖃᖃᑎᒌᒃᓯᒪᓕᖅᑐᑦ ᖃᓄᖅ ᐱᐅᓯᐊᕐᓂᐊᕐᒪᖔᖓ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᖑᓂᐊᖅᑐᓂᒡᓗ ᐊᖏᖃᑎᑦ 
ᑕᒪᒃᑯᓇᓂ ᐱᑐᖃᖃᕐᕕᖕᓂ.  ᐱᒋᐊᕐᖓᐅᑏᑦ ᑐᓴᐅᒪᔾᔪᑏᑦ ᑎᑎᖅᑲᑦ 
ᑕᐅᖅᓰᔾᔪᑕᐅᓯᒪᓕᖅᑐᑦ.  

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᓴᖅᑭᑦᑎᓚᐅᕐᒥᔪᑦ ᐊᑕᐅᓯᐅᓐᖏᑦᑐᓂ 
ᒥᕐᖑᐃᖅᓯᕕᓕᕆᓂᕐᒥᒃ ᐱᔾᔪᑎᓕᖕᓂᒃ ᐅᖃᓕᒫᒐᕋᓛᓂᒃ, 
ᓯᕗᕐᖓᒍᑦ ᖃᐅᔨᒋᐊᕈᑎᒃᓴᓂᒃ, ᑕᑯᒃᓴᐅᔪᒃᓴᓂᒃ ᐊᒻᒪᓗ ᑕᕐᕆᔮᓂᒃ, 
ᐋᖅᑭᒋᐊᖅᓯᓯᒪᓕᖅᖢᑎᒡᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᐅᔪᓐᓇᖅᑐᖅ ᐃᓄᒃᑎᓱᑦ ᑎᑎᕋᖅᓯᒪᔪᓐᓇᕐᓂᐊᕐᒪᑕ ᐃᓘᓐᓇᖏᑦ 
ᑕᑯᔭᐅᔪᒃᓴᑦ.

5.10 ᑲᓇᑕᒥ ᓴᓇᔪᓕᕆᔨᒃᑯᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᑦ

ᑲᓇᑕᒥ ᓴᓇᔪᓕᕆᔨᒃᑯᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦ 
ᖃᐅᔨᒃᑲᐃᖏᓐᓇᖃᑦᑕᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ 8-ᓂᒃ 
ᐊᓯᖏᓐᓂᒃ ᐃᓄᐃᑦ ᑎᒥᓐᖑᖅᑎᓯᒪᔭᖏᓐᓂᒃ ᒐᕙᒪᒃᑯᑦ ᑳᓐᑐᕌᒃᓴᓂᒃ 
ᓴᖅᑭᑦᑎᓂᐊᕌᖓᒥᒃ ᐊᒻᒪᓗ ᑳᓐᑐᕌᒃᓴᓂᒃ ᐱᕕᑕᖃᓕᕌᖓᑦ ᓄᓇᕗᑦ ᐃᓗᐊᓂ.  
ᐅᐊᓕᓂᕐᒥᐅᑦ ᑎᑎᕋᕐᕕᖓᑦ ᓄᓇᖃᖅᑳᖅᓯᒪᔪᒥᒃ ᖃᐅᔨᒪᔨᑕᖃᖅᑐᑦ, 
ᑖᓐᓇᓗ ᐊᑯᓐᓂᖅᓱᖅᑎᒋᔭᐅᖃᑦᑕᖅᖢᓂ ᓄᓇᑖᖃᑕᐅᓯᒪᔪᓄᑦ, ᓲᕐᓗ 
ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᑐᑭᒧᐊᒃᑎᒋᔭᐅᖃᑦᑕᖅᖢᓂ ᐃᓕᓐᓂᐊᕈᑎᒃᓴᑦ 

ᐱᓕᕆᐊᕆᔭᐅᓕᕌᖓᑕ.

ᐃᑲᔪᖅᓱᐃᓂᐊᖅᑎᓪᓗᒋᑦ ᐊᖏᕈᑏᑦ ᐃᓗᐊᓃᑦᑐᖅ ᐃᓛᒃᑯᑦ 24-
ᒥᒃ ᓈᓴᐅᑎᓕᒃ, ᑲᓇᑕᒥ ᓴᓇᔪᓕᕆᔨᒃᑯᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ MERX ᒥᒃᓵᓅᖓᔪᓂᒃ, ᑖᒃᑯᑎᒎᓇᖅ 
ᒐᕙᒪᒃᑯᑦ ᑳᓐᑐᕌᒃᓴᓂᒃ ᓴᖅᑭᑦᑎᖃᑦᑕᕐᒪᑕ ᖃᕆᓴᐅᔭᒃᑰᖅᑎᑕᐅᓯᒪᔪᒃᑯᑦ.  
ᑳᓐᑐᕌᓕᕆᔨᑦ ᑲᓇᑕᒥ ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᐊᒻᒪᓗ 
ᓱᓇᒃᑯᑖᖅᑖᕐᕕᓕᕆᔪᓂᒃ ᑐᓴᐅᒪᔾᔪᑎᓂᒃ ᓴᖅᑭᑎᑦᑎᖃᑦᑕᖅᖢᑎᒃ ᐃᓄᐃᑦ 
ᑎᒥᓐᖑᖅᑎᓯᒪᔭᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ.  
ᐃᓕᓐᓂᐊᖅᑎᑦᑎᖃᑦᑕᖅᓯᒪᓂᖏᑦᑕ ᐃᓚᖏᑦ ᐃᓚᖃᓚᐅᖅᑐᑦ "ᖃᓄᖅ 
ᐱᓕᕆᖃᑎᖃᕈᓐᓇᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ (ᐱᒋᐊᕈᑏᑦ)", 
"ᓂᐅᕐᕈᑎᖃᕐᓂᖅ ᐱᔨᑦᑎᕈᑎᓂᒃ", ᐊᒻᒪᓗ "ᐊᑑᑎᖃᑦᑎᐊᖅᑐᒃᑯᑦ ᑐᒃᓯᕋᐅᑎᓂᒃ 
ᑎᑎᕋᕐᓂᖅ".  ᑲᓇᑕᒥ ᓴᓇᔪᓕᕆᔨᒃᑯᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦ 
ᐊᑐᐃᓐᓇᐅᖏᓐᓇᖅᑐᑦ ᑐᓴᐅᒪᔾᔪᑎᑦ ᒥᑦᓵᓄᑦ ᐃᓕᓐᓂᐊᕈᒪᑐᐊᖅᐸᑕ ᐃᓄᐃᑦ 
ᐱᓯᓂᓯᖁᑎᖏᑦ ᓄᓇᕗᒻᒥ.

6.1 ᐊᖏᖃᑎᒌᒍᓐᓇᐃᓪᓕᔪᓄᑦ ᑲᑎᒪᔨᑦ

ᓄᓇᕗᒻᒥ ᐊᖏᖃᑎᒌᒍᓐᓇᐃᓪᓕᔪᓄᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ 
ᓄᓇᑖᕐᓂᒃᑯᑦ ᐊᖏᕈᑏᑦ ᐃᓛᒃᑰᖓᓂᖓᒍᑦ 38.  9-ᓂᒃ 
ᑲᑎᒪᔨᖃᖅᖢᑎᒃ ᐋᖅᑭᒃᓱᐃᔨᐅᕗᑦ ᐊᑲᐅᓐᖏᓕᐅᕈᑎᖃᓕᕌᖓᑕ 
ᐊᖏᖃᑎᒌᒍᓐᓇᐃᓪᓕᔭᕌᖓᑕᓗ ᐊᖏᖃᑎᒌᒃᓯᒪᔪᑦ ᑭᓱᑐᐃᓐᓇᕐᒥᒃ 
ᐱᔾᔪᑎᖃᖅᑎᓪᓗᒋᑦ, ᐊᖏᕈᑏᑦ ᐃᓗᓕᖏᓐᓃᑦᑐᑦ ᑐᑭᖏᓐᓂᒃ, ᑐᒃᓯᕋᐅᓯᐅᕐᓂᖅ 
ᐅᕝᕙᓘᓐᓃᑦ ᐊᑐᓕᖅᑎᑦᑎᓂᖅ.

ᐊᖏᖃᑎᒌᒍᓐᓇᐃᓪᓕᓂᕐᒧᑦ ᑐᒃᓯᕋᐅᑎᓂᒃ ᐱᑕᖃᓚᐅᓐᖏᑦᑐᖅ 
ᑕᒪᑐᒪᓂ ᐅᓂᒃᑳᕐᓇᐅᑉ ᐃᓗᐊᓂ.  ᑮᓇᐅᔭᑭᒃᓴᓗᐊᕐᓂᕐᒧᑦ ᑲᑎᒪᔨᑦ 
ᐃᓕᓐᓂᐊᖅᑎᑕᐅᔪᓐᓇᖅᓯᒪᓐᖏᑦᑐᑦ;  ᑭᓯᐊᓂᓕ ᐅᖄᓚᐅᑎᒃᑯᑦ 
ᐊᒻᒪᓗ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᓂᖅ ᐊᑐᖅᑕᐅᓪᓚᕆᒃ, 
ᐊᑐᐃᓐᓇᐅᖏᓐᓇᖅᖢᑎᒡᓗ ᑲᑎᒪᔨᑦ.

6.2 ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ 
ᑲᑎᒪᔨᖏᑦ

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ ᐊᕙᑎᓕᕆᓂᒃᑯᑦ 
ᐊᒃᑐᖅᑕᐅᓂᐊᕐᓂᕐᓂᒃ ᖃᐅᔨᓴᐃᔨᐅᕗᑦ, ᓴᖅᑭᑕᐅᓚᐅᖅᓯᒪᓪᓗᑎᒡᓗ ᓄᓇᑖᕈᑏᑦ 
ᐃᓛᒃᑰᖓᓂᖏᑦᑎᒍᑦ 12-ᑯᑦ, ᓇᓗᓇᐃᔭᐃᔨᐅᓪᓗᑎᒡᓗ ᐱᕙᓪᓕᐊᑎᑕᐅᔪᒪᔪᑦ 
ᓄᓇᕗᑦ ᐃᓗᐊᓂ ᑲᔪᓯᓂᐊᕐᒪᖔᖏᑦ ᐊᒻᒪᓗ ᑲᔪᓯᑎᑕᐅᓂᐊᖅᐸᕼ, 
ᖃᓄᐃᑦᑐᓂᒃ ᒪᓕᒐᖃᕐᓗᑎᒃ ᒪᓕᒋᐊᖃᖅᑐᖁᑎᖃᕐᓗᑎᒡᓗ ᐱᓂᐊᕐᒪᖔᖏᑦ.  
ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦᑕ ᑐᕌᒐᓪᓗᐊᑕᖓᑦ 
ᓴᐳᒻᒥᐅᓯᖅᓯᓯᒪᓂᖅ ᐊᒻᓗ ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓂᖅ ᓴᖅᑭᔮᖅᐸᒌᖅᑐᓂᒃ 
ᓯᕗᓂᒃᓴᒥᓗ ᓴᖅᑭᓐᓂᐊᖅᑐᓂᒃ ᐃᓅᓯᖃᑦᑎᐊᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ 
ᐃᓄᖏᑦ ᐊᒻᒪᓗ ᓄᓇᓕᖁᑎᖏᑦ, ᐊᒻᒪᓗ ᓴᐳᒻᒥᐅᓯᖅᓯᓯᒪᔨᐅᓪᓗᑎᒃ ᓄᓇᒥᒃ 
ᓄᓇᕗᑦ ᐃᓗᐊᓃᑦᑐᓂᒃ, ᐃᓱᒪᒋᔭᐅᖃᓯᐅᑎᓯᓐᓈ ᑲᓇᑕᒥᐅᑕᐅᖃᑎᓂ ᓄᓇᕗᑦ 
ᓯᓚᑖᓂ ᓄᓇᓖᑦ.

ᑐᒃᓯᕋᐅᑏᑦ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ 
ᑲᑎᒪᔨᖏᓐᓄᐊᖅᑕᐅᖃᑦᑕᖅᑐᑦ ᐱᒋᐊᖅᑎᑦᑎᔪᒪᒍᑎᒃ, ᐱᓯᒪᔭᐅᓕᕐᒪᑕ 
ᕿᒥᕐᕈᓇᒃᑕᐅᓕᖅᐳᑦ ᖃᓄᕐᓗ ᐊᒃᑐᐃᓂᖃᕐᒪᖔᖓ ᐃᓅᓯᕐᒥᒃ 
ᑮᓇᐅᔭᓕᐅᕋᓱᐊᕐᓂᕐᒥᒡᓗ ᖃᐅᔨᓴᖅᑕᐅᓕᖅᐳᑦ, ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᖃᐅᔨᒃᑲᖅᑕᐅᓪᓗᑎᒃ:

– ᐱᓕᕆᐊᓐᖑᕈᒪᔪᖅ ᑲᔪᓯᑎᑕᐅᔪᓐᓇᕐᒪᖔᖓ ᒪᓕᒐᓂᒃ ᐱᓕᕆᔨᓄᑦ 
ᑎᒥᓐᖑᖅᑎᑕᐅᓯᒪᔪᓄᑦ;

– ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᖃᕐᒪᖔᖓ;
– ᑐᒃᓯᕋᐅᑦ ᐃᓗᓕᖃᐅᓐᖏᓗᐊᖅᐸᑦ ᐅᑎᖅᑎᑕᐅᔭᕆᐊᖃᕐᒪᖔᖓ 

ᑐᑭᓯᓇᖅᓯᑦᑎᐊᒃᑲᓐᓂᕐᓂᐊᕐᒪᑦ;  ᐅᕝᕙᓘᓐᓃᑦ,
– ᐊᒃᑐᐃᓂᖃᕐᓂᐊᕐᓂᖓ ᐱᐅᓐᖏᑉᐸᑦ ᐊᒻᒪᓗ ᐱᓕᕆᐊᓐᖑᕈᒪᔪᖅ 

ᐋᖅᑭᒋᐊᖅᑕᐅᔭᕆᐊᖃᖅᐸᑦ ᐃᒃᓯᓐᓇᖅᑕᐅᔭᕆᐊᖃᖅᐸᓪᓘᓐᓃᑦ.

6.2.1 ᕿᒥᕐᕈᓇᖕᓂᖅ
ᑲᑎᓕᒫᕐᓗᒋᑦ 414 ᐱᓕᕆᐊᓐᖑᕈᒪᔪᑦ ᕿᒥᕐᕈᓇᒃᑕᐅᓚᐅᖅᑐᖅ ᐅᑯᐊ ᐅᓂᒃᑳᑦ 
ᐃᓗᓕᖏᓐᓂ.  ᐊᒥᓱᑦ ᐱᓕᕆᐊᓐᖑᕈᒪᔪᑦ ᐊᖏᔪᕐᔪᐊᖑᓚᐅᖅᑐᑦ, ᐊᒻᒪᓗ 
ᐊᑕᐅᓯᐊᕐᓇᑎᒃ ᕿᒥᕐᕈᓇᒃᑕᐅᔭᕆᐊᖃᓚᐅᖅᖢᑎᒃ ᑲᑎᒪᔨᓄᑦ.  ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᑦ ᐊᔾᔨᐅᓐᖏᓐᓂᕆᔭᖓ ᐃᓘᓐᓇᖏᑦ 
ᕿᒥᕐᕈᓇᖕᓂᒃᑯᑦ ᐃᓱᒪᓕᐊᕆᔭᐅᓲᖑᔪᑦ ᑲᑎᒪᔨᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ 
ᐊᒃᓱᐊᓗᒃ ᐱᓕᕆᐊᒃᓴᑦ ᐅᓄᖃᑦᑕᖅᖢᑎᒃ.

ᑲᑎᒪᔨᑦ ᐱᑐᐃᓐᓇᐅᓐᖏᑦᑐᓕᕆᔨᖃᓐᖏᑦᑐᑦ ᐃᓘᓐᓇᖏᓐᓂᒃ 
ᐱᔭᒃᓴᖅᑖᕆᓯᒪᔭᖏᓐᓂ ᖃᐅᔨᒪᔪᓂᒃ, ᐊᒻᒪᓗ ᑕᖅᑳᓐᖓᑦ ᑭᓯᐊᓂ 
ᖃᐅᔨᒪᔨᑕᒃᓴᒥᖕᓂᒃ ᕿᓂᖃᑦᑕᖅᖢᑎᒃ ᑭᓱᑐᐃᓐᓇᓕᕆᑎᓪᓗᒋᑦ ᐅᕝᕙᓘᓐᓃᑦ 
ᐱᑐᐃᓐᓇᐅᓐᖏᑦᑐᓕᕆᔨᓂᒃ ᐊᕙᑎᓕᕆᔨᓂᒃ, ᒪᓕᒐᕐᓂᐊᖅᑎᓂᒃ ᐊᒻᒪᓗ 
ᑐᓵᔨᓂᒃ/ᐃᓄᒃᑎᑑᓕᕆᔨᓂᒃ ᑕᐃᒪᐃᑦᑕᕆᐊᖃᕌᖓᒥᒃ.

6.2.2 ᐊᐅᓚᑕᐅᔪᑦ
ᑲᑎᒪᔨᑦ ᑎᑎᕋᕐᕕᖏᓐᓄᑦ ᑐᕌᖓᔪᓂᒃ ᐊᑕᐅᓯᐅᓐᖏᑦᑐᓂᒃ 

6. ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑎᒥᓐᖑᖅᑎᑕᐅᓯᒪᔪᑦ

ᐊᓯᔾᔨᕐᔪᐊᖅᑐᖃᓚᐅᖅᑐᖅ.  ᐃᓚᓕᐅᖢᒋᑦ ᓇᓗᓇᐃᒃᑯᑕᖓᑦ ᐊᓯᔾᔨᖅᑕᐅᓪᓗᓂ, 
ᐊᑐᓕᖅᑎᑦᑎᓂᖅ ᖃᕆᓴᐅᔭᒃᑰᖅᑎᑕᐅᓯᒪᔪᒃᓴᓂᒃ, ᐊᒻᒪᓗ ᓴᖅᑭᑦᑎᓪᓗᑎᒃ 
ᑳᓐᑐᕌᒃᑖᕋᓱᐊᕈᑏᑦ ᖃᕆᓴᐅᔭᒃᑰᖅᑎᑕᐅᓯᒪᔪᑦ, ᓱᓇᒃᑯᑖᓂᒡᓗ ᓂᐅᕕᖅᖢᑎᒃ 
ᓄᑖᓂᒃ ᑐᓴᐅᒪᔾᔪᑎᓕᕆᓂᖅ ᖃᕆᓴᐅᔭᓕᕆᓂᕐᓗ ᐋᖅᑭᒋᐊᕐᓂᐊᕐᒪᑦ, ᐊᒻᒪᓗ 
ᐊᑐᖅᑐᐊᓕᖅᖢᑎᒃ ᓄᑖᕐᒥᒃ ᑲᑎᒪᔨᓄᑦ ᓄᓇᓯᐅᑕᐅᓂᐊᖅᑐᒥᒃ.  ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ ᐊᖏᓂᖅᓴᓄᑦ ᑎᑎᕋᕐᕕᖕᓄᑦ 
ᓄᒃᑎᓚᐅᖅᑐᑦ ᐃᖃᓗᒃᑑᑦᑎᐊᕐᒥ ᔭᓄᐊᕆ 2004-ᖑᑎᓪᓗᒍ.

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ ᒫᓐᓇ 7-ᓂᒃ 
ᐃᖅᑲᓇᐃᔭᐃᓐᓇᖃᑦᑕᖅᑐᓂᒃ ᐃᖅᑲᓇᐃᔭᖅᑎᓕᑦ, ᐃᓚᖃᑦᑕᖅᖢᑎᒃ 
ᐊᑕᐅᓯᕐᒥᒃ ᐊᐅᔭᒃᑯᑦ ᐃᓕᓐᓂᐊᓐᖏᑲᐃᓐᓇᖅᑐᒥᒃ ᐊᒻᒪᓗ ᒪᕐᕉᖕᓂᒃ 
ᐱᑐᐃᓐᓇᐅᓐᖏᑦᑐᓕᕆᔩᖕᓂᒃ.  11-ᖏᖅᓱᖅᖢᑎᒃ ᑕᐅᑐᖃᑦᑕᐅᑎᓪᓗᑎᑦ 
ᑲᑎᒪᔨᓂᑦ ᑲᑎᒪᓂᖃᓚᐅᖅᑐᖅ ᑕᒪᑐᒪᓂ, ᐊᒻᒪᓗ ᐊᒥᓱᐊᖅᑕᖅᖢᑎᒃ 
ᐅᖄᓚᐅᑎᒃᑯᑦ ᑲᑎᒪᓯᒪᓪᓗᑎᒃ.  ᑲᑎᒪᔨᑦ ᐃᓕᓐᓂᐊᖅᑎᑕᐅᓂᖏᑦ 
ᓯᕗᓪᓕᐅᔾᔭᐅᓯᒪᐃᓐᓇᖅᑐᖅ, ᐊᒻᒪᓗ ᑲᑎᒪᔨᑦ ᐃᖅᑲᓇᐃᔭᖅᑎᓪᓗ 
ᐃᓚᐅᖃᑦᑕᖅᓯᒪᓪᓗᑎᒃ ᐱᓕᒻᒪᒃᓴᐅᑎᓂᑦ ᐱᒋᐊᖅᑎᑕᐅᓯᒪᔪᓂᓪᓗ ᑕᒪᓐᓇ 
ᐊᑐᖅᑎᓪᓗᒍ.

6.3 ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ

6.3.1 ᐱᔭᒃᓴᖅᑖᕆᓯᒪᔭᖏᑦ
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᓴᖅᑭᔮᖅᑎᑦᑎᔨᐅᕗᑦ ᐃᓕᓐᓂᐊᖅᑎᑦᑎᓂᕐᒥᒃ ᐱᕚᓪᓕᐅᑕᐅᓂᐊᕐᒪᑦ 
ᐃᓄᖕᓄᑦ ᓄᓇᕗᒻᒥᐅᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ, ᐊᑐᐃᓐᓇᕈᐃᓂᒃᑯᑦ 
ᑮᓇᐅᔭᓂᒃ ᐊᒻᒪᓗ ᖃᐅᔨᒪᔨᑕᕆᔭᒃᓴᓂᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪᓗ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ;  
ᐊᑐᐃᓐᓇᕈᐃᓪᓗᑎᒃ ᓄᓇᑖᖃᑕᐅᓯᒪᔪᓄᑦ ᑮᓇᐅᔭᖃᖅᑎᑦᑎᓂᕐᒥᒃ 

ᐃᓕᓐᓂᐊᕆᐊᕈᒪᔪᓄᑦ;  ᐊᒻᒪᓗ ᐃᑲᔪᖅᓱᐃᔨᐅᓪᓗᑎᒃ ᑲᓇᑕᐅᑉ 
ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᐱᕙᓪᓕᐊᑎᑦᑎᓇᓱᒃᑎᓪᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ, ᐊᒻᒪᓗ ᐃᖅᑲᓇᐃᔭᓚᐅᓐᖏᓐᓂᖏᓐᓂ 
ᐃᓕᓐᓂᐊᕈᑎᒃᓴᑦ ᐸᕐᓇᐅᑎᖏᓐᓂᒃ.

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᓴᖅᑭᑕᐅᓚᐅᖅᓯᒪᔪᑦ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᒧᑦ 
ᐃᓛᒃᑯᑦ 37.5-ᑯᑦ, ᐊᒻᒪᓗ ᑲᒪᔪᒃᓴᖅᑖᖅᑎᑕᐅᓯᒪᓪᓗᑎᒃ ᐊᐅᓚᑦᓯᓂᕐᒥᒃ 
ᐊᑐᖅᑕᐅᑦᑎᐊᕆᐊᖃᕐᓂᖏᓐᓂᒡᓗ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᕈᑏᑦ 
ᑮᓇᐅᔭᖁᑎᖏᓐᓂᒃ.  ᐸᐸᑦᑎᓯᔨᑦ ᑮᓇᐅᔭᖅᑖᕆᔭᖏᑦ ᐊᑐᖅᑕᐅᖃᑦᑕᖅᑐᑦ 
ᐃᑲᔪᖅᓲᑕᐅᓂᐊᖅᖢᑎᒃ ᐱᕙᓪᓕᐊᑎᑦᑎᓂᕐᒧᑦ, ᓴᖅᑭᑎᑦᑎᓂᕐᒧᑦ, ᐊᒻᒪᓗ 
ᐊᐅᓚᑦᓯᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᓯᕗᓕᖅᑎᒃᓴᐅᓕᕐᓂᐊᕐᒪᑕ ᐊᒻᒪᓗ 
ᐃᖅᑲᓇᐃᔭᕐᕕᖕᒥ ᖁᕝᕙᖅᐸᓪᓕᐊᖏᓐᓇᖃᑦᑕᕈᓐᓇᕐᓂᐊᕐᒪᑕ ᐃᓄᐃᑦ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐱᔭᒃᓴᖅᑖᖅᑎᑕᐅᓯᒪᑎᓪᓗᒋᑦ ᓄᓇᕗᑖᕐᓂᕐᒧᑦ 
ᐊᖏᕈᑏᑦ ᐊᑐᖅᖢᒋᑦ.

ᑎᒥᓐᖑᖅᑎᑕᐅᓯᒪᔪᓂᒃ ᐃᖅᑲᓇᐃᔭᖃᑎᖃᖅᖢᑎᒃ ᐊᒻᒪᓗ 
ᐃᑲᔪᖅᑎᒌᖕᓂᒃᑰᖃᑎᖃᖅᖢᑎᒃ ᒐᕙᒪᓂᒃ ᐊᒻᒪᓗ ᐃᓕᓐᓂᐊᕐᕕᖕᓂ, 
ᓲᕐᓗ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ ᐃᑲᔪᖃᑦᑕᖅᑐᑦ ᑎᒥᓐᖑᖅᑎᑕᐅᓯᒪᔪᓂᒃ 
ᓇᓗᓇᐃᔭᐃᑎᓪᓗᒋᑦ ᓯᕗᓕᖅᑎᒃᓴᓕᐅᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᓕᓐᓂᐊᕈᑎᒋᔭᕆᐊᖃᖅᑕᖏᓐᓂᒃ, ᓇᓗᓇᐃᔭᐃᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 
ᑐᕌᖓᔪᓂᒃ ᓇᓖᕌᕈᑎᓂᒃ ᐊᒻᒪᓗ ᐃᓕᓯᖃᑦᑕᖅᖢᑎᒃ ᐃᓕᓐᓂᐊᕈᑎᒃᓴᑦ 
ᐊᐅᓚᑕᐅᔾᔪᑎᒃᓴᖏᓐᓂᒃ ᓇᐅᑦᑎᐅᒪᔾᔪᑎᖏᓐᓂᒡᓗ.

6.3.2 ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᑦ
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᑮᓇᐅᔭᓂᒃ ᐃᓕᓐᓂᐊᕈᑎᒃᓴᓄᑦ ᐊᑐᖅᑐᒃᓴᓂᒃ ᐊᑐᐃᓐᓇᕈᐃᖃᑦᑕᖅᑐᑦ 
ᐊᒻᒪᓗ ᐃᑲᔪᖅᓱᐃᖃᑦᑕᖅᖢᑎᒃ ᐃᓄᐃᑦ ᑎᒥᓐᖑᖅᑎᓯᒪᔭᖏᓐᓂᒃ ᐊᒻᒪᓗ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ ᑲᑎᒪᔨᑦ ᐱᕚᓪᓕᐅᑎᒃᓴᖃᕈᓐᓇᕐᓂᐊᕐᒪᑕ, 

ᐃᖅᑲᓇᐃᔭᖅᑏᑦ ᐱᕚᓪᓕᕈᓐᓇᕐᓂᐊᕐᒪᑕ, ᐃᓕᓐᓂᐊᓯᓐᓈᓪᓗ ᐃᖅᑲᓇᐃᔭᖅᑏᑦ 
ᐊᐅᓚᑕᐅᑦᑎᐊᕈᓐᓇᕐᓂᐊᕐᒪᑕ, ᓴᓇᕐᕈᑎᒋᔭᐅᔪᓂᒃ ᐊᐅᓚᑦᓯᓂᖅ, ᐊᒻᒪᓗ 
ᖃᐅᔨᒪᔨᑕᕆᔭᐅᓂᕐᒧᑦ ᐱᔨᑦᑎᕈᑏᑦ, ᐊᒻᒪᓗ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 
ᐃᓕᓐᓂᐊᕆᐊᒃᑲᓐᓂᕈᒪᔪᑦ ᑮᓇᐅᔭᖃᖅᑎᑕᐅᓂᖏᑦ.

ᑕᒪᑐᒪᓂ ᐅᓄᖅᓯᕚᓪᓕᖅᑐᒻᒪᕆᐅᓚᐅᖅᑐᑦ 10 ᐳᓴᓐᑎᒥᑦ 55 ᐳᓴᓐᑎᒧᑦ 
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦᑕ 
ᐊᑐᕈᒫᕐᓂᐊᖅᑐᖁᑎᖏᑦ ᑐᑦᑕᖅᑐᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ 
ᑎᒥᓐᖑᖅᑎᑕᐅᓯᒪᔪᓄᑦ, ᐊᖅᑯᑕᐅᓪᓗᑎᒃ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ ᐊᔾᔨᒌᓐᖏᑦᑐᑦ ᑮᓇᐅᔭᖁᑎᖃᕐᕕᖏᑦ.  
ᐅᓂᒃᑳᖅᑕᕐᓇᐅᑉ ᐊᕐᕌᒍᒋᓚᐅᖅᑕᖓᓂ, 380 ᐅᖓᑖᓃᑦᑐᑦ 
ᓄᓇᑖᖃᑕᐅᓯᒪᔪᑦ ᐃᓕᓐᓂᐊᕆᐊᒃᑲᓐᓂᕐᓂᖏᓐᓄᑦ ᓯᓚᑦᑐᖅᓴᕐᕕᒡᔪᐊᕐᓄᑦ, 
ᓯᓚᑦᑐᖅᓴᕐᕕᖕᓄᑦ ᐅᕝᕙᓘᓐᓃᑦ ᓄᓇᕗᑦ ᓯᕗᓂᒃᓴᒧᑦ ᐃᓕᓐᓂᐊᕆᐊᖅᑐᑦ 
ᑮᓇᐅᔭᖃᖅᑎᑕᐅᓚᐅᖅᑐᑦ.

6.3.3 ᐊᐅᓚᔾᔪᑏᑦ
ᑐᑭᓯᓇᓱᖕᓂᖃᕕᒡᔪᐊᓚᐅᖅᖢᑎᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᓯᒪᔭᖏᓐᓂᒃ ᐊᒻᒪᓗ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ 
ᓄᓇᕗᓕᒫᒥ, ᐊᒻᒪᓗ ᑭᐅᒋᐊᖅᖢᒍ ᓄᓇᕗᑦ ᑐᓐᖓᕕᒃᑯᑦ ᓴᖅᑭᓚᐅᖅᑕᖏᑦ 
ᖃᐅᔨᓴᐃᔾᔪᑎᑦ, ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ 
ᑲᑎᒪᔨᕋᓛᖏᑦ ᐋᖅᑭᒋᐊᖅᓯᓚᐅᖅᑐᑦ ᐅᓄᖅᑐᓂᒃ ᐊᐅᓚᑦᑎᔾᔪᓯᕐᒥ`ᓂᒃ 
ᐊᑐᐃᓐᓇᐅᓂᖅᓴᐅᓂᐊᕐᒪᑕ ᐱᓕᕆᐊᓐᖑᖅᑎᓯᒪᔭᖏᑦ ᐱᔨᑦᑎᕈᑎᖏᓪᓗ.  
ᑕᐃᒪᐃᓕᐅᓚᐅᖅᑎᓪᓗᒋᑦ ᐱᔭᕆᐊᑭᓐᓂᖅᓴᓂᒃ ᐱᕙᓪᓕᐊᔾᔪᓯᖅᑖᓚᐅᖅᑐᑦ 
ᐊᖑᓇᓱᒃᑐᓕᕆᔨᒃᑯᑦ, ᐊᒻᒪᓗ ᑮᓇᐅᔭᖅᑖᕈᓐᓇᖅᓯᓂᖏᑦ 
ᕿᓚᒻᒥᐅᓂᖅᓴᐅᓕᓚᐅᖅᓯᒪᓪᓗᑎᒃ.  ᐋᖅᑭᒋᐊᖅᓯᒪᓂᖅ ᐱᕙᓪᓕᐊᔾᔪᓯᖅ 
ᐊᖅᑯᑕᐅᓪᓗᓂ ᑎᓴᒪᑦ ᐆᒪᔪᓕᕆᓂᕐᒥᒃ ᐱᔭᒃᓴᖅᑖᖅᑎᑕᐅᓯᒪᔪᑦ 
ᑎᒥᓐᖑᖅᑎᑕᐅᓯᒪᔪᑦ ᐃᓕᓐᓂᐊᓯᓐᓈ ᑲᑎᒪᓂᖃᕈᓐᓇᖅᓯᓚᐅᖅᑐᑦ 2003/04-
ᒥ.

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᑐᓴᐅᒪᔾᔪᑎᓕᕆᔾᔪᓯᕐᒥᓂᒃ ᐱᐅᓯᕚᓪᓕᖅᑎᑦᑎᓚᐅᖅᑐᑦ ᓴᖅᑭᑦᑎᒐᒥᒃ 
ᓄᑖᓂᒃ ᖃᕆᓴᐅᔭᒃᑰᖅᑎᑕᐅᔪᓂᒃ, ᓄᓇᑖᖃᑕᐅᓯᒪᔪᑦ ᐊᑐᐃᓐᓇᖃᕐᓂᐊᕐᒪᑕ 

ᑐᓴᐅᒪᔾᔪᑎᓂᒃ ᖃᕆᓴᐅᔭᒃᑯᑦ ᐱᔾᔪᑎᓕᖕᓂᒃ ᓄᓇᕗᒻᒥ 
ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦᑕ ᓴᖅᑭᑎᓯᒪᔭᖏᑦ 
ᐱᓕᕆᐊᓐᖑᖅᑎᑕᐅᓯᒪᔪᑦ, ᐱᔨᑦᑎᕈᑏᑦ, ᑭᒃᑰᖕᒪᖔᖏᑦ ᐃᖅᑲᓇᐃᔭᖅᑏᑦ ᐊᒻᒪᓗ 
ᑲᑎᒪᔨᑦ.  ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᓴᖅᑭᑦᑎᖃᑦᑕᖅᓯᒪᓕᕐᒥᔪᑦ ᐃᒻᒥᒃᑰᖅᑐᓂᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 
ᑕᐃᒪᓐᖓᓂᑦ 2003-ᒥᓂᑦ ᐱᒋᐊᖅᓯᒪᔪᓂᒃ.

ᐸᕐᓇᐃᓂᐅᑉ ᐱᕙᓪᓕᐊᔾᔪᓯᖏᓐᓂᒃ ᐱᒋᐊᖅᓯᓚᐅᖅᑐᑦ 2002 ᐅᑭᐊᒃᓵᖓᓂ, 
ᐃᓕᐅᖅᑲᐃᓪᓗᑎᒃ ᐃᒻᒥᒃᑰᖅᑐᒃᑯᑦ ᕿᒥᕐᕈᓇᒃᑕᐅᓚᐅᕐᓂᖏᑦ ᐊᒻᒪᓗ 
ᖃᐅᔨᓴᐃᓂᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ.  ᑕᒪᓐᓇ 
ᐱᕙᓪᓕᐊᔾᔪᓯᖅ ᐊᑐᖅᑕᐅᓪᓗᓂ ᓴᖅᑭᑦᑎᔪᓐᓇᖅᓯᓚᐅᖅᑐᑦ 22-
ᓂᒃ ᑐᕌᒐᒃᓴᕆᔭᐅᓂᐊᖅᑐᓂᒃ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᓄᑦ, ᐃᓚᓕᐅᖢᒋᑦ ᓴᖅᑭᑦᑎᒃᑲᓐᓂᕐᓂᐊᕐᓂᖅ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᕈᑏᑦ ᑮᓇᐅᔭᖁᑎᒃᓴᖏᓐᓂᒃ 1993 
ᑮᓇᐅᔭᖏᑦᑕ ᓴᓐᖏᓂᖏᓐᓄᑦ ᓇᓕᒧᓕᖅᑎᓯᒪᔪᓂᒃ, ᓴᖅᑭᑦᑎᓪᓗᑎᒃ 
ᑎᑎᖅᑲᖁᑏᑦ ᑲᑎᖅᓱᖅᑕᐅᓯᒪᓂᖏᓐᓂᒃ ᓇᐅᑦᑎᐅᒪᔾᔪᑕᐅᓂᐊᕐᒪᑕ, ᐊᒻᒪᓗ 
ᓴᓐᖏᒃᑎᒋᐊᖅᖢᓂᔾᔪᒃ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ 
ᑲᑎᒪᔨᕋᓛᑦ ᐱᑐᐃᓐᓇᐅᓐᖏᑦᑐᓂᒃ ᖃᐅᔨᒪᔨᑕᖃᖅᑎᑦᑎᖃᑦᑕᕐᓂᖅ 
ᒐᕙᒪᒃᑯᓐᓂᒃ ᐊᑐᖃᑦᑕᖅᑐᓂᒡᓗ ᑲᑎᒪᔨᕋᓛᓂᒃ, ᓵᓐᖓᓗᐊᖅᖢᑎᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᑦ, ᐸᕐᓇᐅᑏᑦ ᐊᐅᓚᑕᐅᓂᖏᑦ, ᓴᖅᑭᑕᐅᓂᖏᑦ 
ᐊᒻᒪᓗ ᖃᐅᔨᓴᖅᑕᐅᓂᖏᑦ.

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ 
ᑐᒡᓕᐊᓂ ᐃᒻᒥᒃᑯᑦ ᖃᐅᔨᓴᐃᓂᕐᒥᖕᓂᒃ ᐱᔭᕇᖅᓯᓚᐅᖅᑐᑦ ᐱᔾᔪᑎᓕᖕᓂᒃ 
ᐱᓕᕆᐊᓐᖑᖅᑎᓯᒪᔭᖏᓐᓂᒃ, ᐱᔨᑦᑎᕈᑎᓂᒃ ᐊᒻᒪᓗ ᐊᐅᓚᔾᔪᑎᖏᓐᓂᒃ, 
ᒪᓕᒃᖢᒍ ᐃᓛᒃᑯᑦ ᓈᓴᐅᑎᓕᒃ 37.5.2(h).

6.4 ᓄᓇᕗᒻᒥ ᐸᕐᓇᐃᔩᑦ ᑲᒥᓴᖓᑦ

6.4.1 ᐱᔭᒃᓴᖅᑖᕆᓯᒪᔭᖏᑦ
ᓄᓇᕗᒻᒥ ᐸᕐᓇᐃᔩᑦ ᑲᒥᓴᓇᖓᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᓴᖅᑭᑦᑎᓂᕐᒥᒃ 
ᓄᓇᐃᑦ ᐊᑐᖅᑕᐅᓂᐊᕐᓂᖏᑦᑕ ᐸᕐᓇᐅᑎᖏᑦᑕ ᐊᑐᐊᒐᒃᓴᖏᓐᓂᒃ, 

ᑐᕌᒐᖏᓐᓂᒃ ᐊᒻᒪᓗ ᐊᑐᕐᓂᐊᖅᑕᖏᓐᓂᒃ, ᐊᒻᒪᓗ ᓴᖅᑭᑦᑎᓂᐊᕐᓂᕐᒥᒃ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᑐᑭᒧᐊᕈᑎᒃᓴᓂᒃ ᐊᑐᕐᓂᐊᖅᑎᓪᓗᒋᑦ 
ᓴᓇᓂᐊᖅᑎᓪᓗᒋᓪᓗ ᓄᓇᕗᑦ ᐃᓗᐊᓂ.  ᐱᔭᒃᓴᖅᑖᖅᑎᑕᐅᓯᒪᖕᒥᔪᑦ 
ᓴᖅᑮᓂᕐᒥᒃ, ᐃᑲᔪᖅᑎᖃᕐᓗᑎᒃ ᒐᕙᒪᒃᑯᓐᓂᒃ, ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᓇᐅᑦᑎᐅᒪᓂᐅᑉ ᐸᕐᓇᐅᑎᖏᓐᓂᒃ, ᐊᒻᒪᓗ ᑲᑎᖅᓱᐃᓗᑎᒃ ᖃᐅᔨᓴᐃᓗᑎᒡᓗ 
ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ ᒪᑭᒪᑦᑎᐊᕋᓗᐊᕐᒪᖔ ᓄᓇ ᐊᒻᒪᓗ ᐃᓅᓯᕐᒧᑦ 
ᑮᓇᐅᔭᓕᐅᕋᓱᐊᕐᓂᕐᓗ ᐱᕙᓪᓕᐊᓂᖓ ᓄᓇᕗᑦ ᐃᓗᐊᓂ.

6.4.2 ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᓄᓇᕗᒻᒥ ᑲᑦᑑᒥᓯᒪᑎᑕᐅᔪᑦ 
ᐊᐅᓚᔾᔪᑎᓄᑦ ᐊᑐᖅᑐᒃᓴᑦ ᑮᓇᐅᔭᑦ ᐊᒥᒐᓗᐊᕐᓂᖏᓐᓄᑦ.  ᑕᐃᒪᐃᓐᓂᖓᓄᑦ, 
ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᓴᓇᕐᕈᑎᒋᔪᓐᓇᖅᑕᒥᖕᓂᒃ ᐱᕐᔪᐊᖑᓂᖅᐹᓄᑦ 
ᓵᓐᖓᑎᑦᑎᓯᒪᔪᑦ, ᐃᓚᓕᐅᖢᒋᑦ ᐊᔾᔨᒌᓕᖅᑎᑦᑎᓯᒪᓂᒃᑯᑦ 
ᓇᓗᓇᐃᖅᓯᖃᑦᑕᕐᓂᖅ ᐊᒻᒪᓗ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᕿᑎᕐᒥᐅᑦ ᐱᖓᖕᓇᖓᓄᑦ ᐊᒻᒪᓗ ᕿᑭᖅᑖᓘᑉ ᓂᒋᐊᓄᑦ. 

ᑕᒪᓐᓇ ᐊᑐᖅᑎᓪᓗᒍ, ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᐱᔭᕇᖅᓯᓚᐅᖅᑐᑦ 
ᖃᐅᔨᓴᐃᓪᓗᑎᒡᓗ ᐊᔾᔨᒌᓕᖅᑎᑦᑎᓂᕐᒧᑦ ᓇᓗᓇᐃᖅᓯᔾᔪᑏᑦ 
ᖃᕆᓴᐅᔭᒃᑰᖅᑐᒃᓴᑦ, ᑖᒃᑯᐊᓗ ᐊᑐᖅᑕᐅᓂᐊᖅᖢᑎᒃ ᐃᓘᓐᓇᖏᓐᓄᑦ 
ᐸᕐᓇᐅᓯᐊᕆᔭᐅᓯᒪᔪᓄᑦ ᐊᕕᒃᑐᖅᓯᒪᔪᓂ ᐊᖏᖅᑕᐅᓯᒪᓕᖅᑎᓪᓗᒋᑦ 
ᐸᕐᓇᐅᑏᑦ.  ᖃᕆᓴᐅᔭᒃᑰᖅᑐᒃᓴᑦ ᐊᔾᔨᒌᓕᖅᑎᑦᑎᓂᖅᓴᐅᓇᔭᖅᑐᑦ, 
ᐊᒻᒪᓗ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦᑕ ᐃᓱᒪᓕᐅᕈᑎᖏᑦ 
ᒪᑐᐃᖓᓂᖅᓴᐅᓇᔭᖅᖢᓂ ᑐᒃᓯᕋᐅᓯᐅᖅᑐᒧᑦ ᐊᒻᒪᓗ ᑕᖅᑲᒃᑯᓄᖓ ᐃᓄᖕᓄᑦ.  
ᐊᔾᔨᒌᖕᓂᖅᓴᐅᓕᖅᑎᑦᑎᓂᕐᒧᑦ ᐱᓕᕆᐊᓐᖑᖅᑎᑕᐅᔪᒪᔪᓄᑦ ᑐᒃᓯᕋᐅᑎᓕᐊᓄᑦ 
ᐊᑐᖅᑕᐅᓚᐅᖅᑐᖅ ᕿᑭᖅᑖᓘᑉ ᐅᐊᖕᓇᖓᓄᑦ, ᑭᕙᓪᓕᕐᒧᑦ ᐊᒻᒪᓗ ᕿᑎᕐᒥᐅᑦ 
ᐱᖓᖕᓇᖓᓄᑦ ᐅᓂᒃᑳᕐᓇᖅ ᐊᑐᖅᑎᓪᓗᒍ.

ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᐋᖅᑭᒃᓱᐃᖏᓐᓇᖅᑐᑦ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᐊᑐᐊᒐᖏᓐᓂᒃ, 
ᐱᕙᓪᓕᐊᔾᔪᓯᕆᔭᐅᓂᐊᖅᑐᓂᒃ ᐊᒻᒪᓗ ᖃᓄᖅ ᐋᖅᑭᒃᓯᒪᓂᐊᕐᒪᖔᖏᑦ 
ᐸᕐᓇᐅᓯᐅᕐᓂᖅ. ᐱᕙᓪᓕᐊᔾᔪᓯᖅᑕᖃᓕᕐᒥᔪᖅ ᕿᒥᕐᕈᖃᑦᑕᕈᑕᐅᓂᐊᖅᑐᓂᒃ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐊᒻᒪᓗᓄᓇᓕᖕᓂ 

ᑐᑭᓯᓇᓱᖕᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᓯᓯᒪᓕᖅᖢᑎᒃ.

ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᐱᕙᓪᓕᐊᓂᖃᖅᐸᓪᓕᐊᓕᕐᒥᔪᑦ ᐃᓘᓐᓇᖏᑦ 
ᐊᕕᒃᑐᖅᓯᒪᔪᓂ ᐸᕐᓇᐃᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᓄᓇᓐᖑᐊᓕᐅᕐᓂᕐᒥᒃ ᑲᑎᖅᓱᐃᓂᕐᒥᒡᓗ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ.  
ᑲᓇᑕᒥ ᖃᐅᔨᒪᔨᑕᓪᓚᕆᒃ ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ 
ᐃᖅᑲᓇᐃᔭᖃᑎᖃᕐᓂᐊᖅᑐᒥᒃ ᐊᕕᒃᑐᖅᓯᒪᔪᓂ ᐸᕐᓇᐃᔨᓂᒃ ᐊᒻᒪᓗ 
ᓄᓇᓐᖑᐊᓕᕆᔨᑦ ᐃᖅᑲᓇᐃᔭᖅᑎᖏᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᖅ 
ᓴᖅᑭᑦᑎᔪᓐᓇᖅᓯᓂᐊᕐᒪᑕ ᖃᕆᓴᐅᔭᒃᑯᑦ ᑲᑎᖅᓱᐃᓂᕐᒧᑦ ᐅᖃᓕᒫᓂᒃ 
ᐊᒻᒪᓗ ᐃᓕᓐᓂᐊᓯᓐᓈ ᑲᑎᒪᑎᑦᑎᖃᑦᑕᕈᓐᓇᕐᓂᐊᕐᒪᑕ, ᖃᕆᓴᐅᔭᒃᑯᑦ 
ᓄᐊᑕᐅᔪᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᐱᐅᓂᖅᓴᒃᑯᑦ 
ᐊᐅᓚᑕᐅᖃᑦᑕᕈᓐᓇᖅᓯᓂᐊᕐᒪᑕ.

ᑕᒪᐅᖓ ᑎᑭᖢᒍ, ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᐃᖅᑲᓇᐃᔮᖃᕈᓐᓇᖅᓯᓯᒪᔪᑦ 
ᐊᖏᕈᑏᑦ ᐃᓗᐊᓃᑦᑐᖅ ᐃᓛᒃᑯᑦ 11.4.1-ᑰᖅᑐᓂᒃ ᐱᔾᔪᑎᓕᖕᓂᒃ ᐸᕐᓇᐃᓂᕐᒧᑦ 
ᐊᑐᐊᒐᓕᐅᕐᓂᕐᒥᒃ, ᑐᕌᒐᒃᓴᓕᐅᕐᓂᕐᒥᒃ ᐃᖅᑲᓇᐃᔭᖃᑎᖃᖅᖢᑎᒃ ᒐᕙᒪᒃᑯᓐᓂᒃ, 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦᑕ ᐊᓯᔾᔨᖅᑕᓗᐊᕐᓂᖏᑦ 
ᐱᔾᔪᑎᒋᓪᓗᒋᑦ.  ᓂᕆᐅᖕᓂᖃᖅᑐᑦ ᑕᒪᑐᒧᖓ ᑐᕌᖓᔪᑦ ᐃᖅᑲᓇᐃᔮᑦ 
ᑲᔪᓯᑎᒋᐊᖅᑕᐅᒃᑲᓐᓂᕈᒪᓪᓗᑎᒃ 2004/05-ᒥ.

6.4.3 ᖃᕆᓴᐅᔭᒃᑯᑦ ᑐᓴᐅᒪᔾᔪᑏᑦ ᐋᖅᑭᒃᓯᒪᐅᑎᖏᑦ
ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦᑕ ᐱᔭᒃᓴᖅᑖᕆᓯᒪᔭᖏᑦ ᐅᖃᖅᓯᒪᕗᑦ 
ᓴᖅᑭᑦᑎᔭᕆᐊᖃᕐᓂᕐᒥᒃ ᐱᐅᔪᓂᒃ ᐊᑐᐃᓐᓇᐅᔪᓐᓇᑦᑎᐊᖅᑐᓂᒃ 
ᖃᕆᓴᐅᔭᒃᑯᑦ ᐊᑎᓕᐅᕆᕝᕕᖕᒥᒃ ᑲᑉᐸᓂᐅᔪᓄᑦ.  ᒐᕙᒪᒃᑯᑦ ᓄᓇᖁᑎᖏᑦᑕ 
ᐊᑐᖅᑕᐅᓂᐊᕐᓂᖏᓐᓄᑦ ᑐᒃᓯᕋᐅᑏᑦ ᖃᐅᔨᑎᑦᑎᔾᔪᑎᑦ ᐊᕙᑎᓕᕆᔨᒥᒃ 
ᑕᐃᒪᓐᓇ ᐊᑎᓕᒃ ᐊᑐᖅᑕᐅᓯᒪᓕᖅᑐᖅ ᑕᐃᒪᓐᖓᓂᑦ 2001-ᒥᓂᑦ.  ᑖᓐᓇ 
ᖃᕆᓴᐅᔭᒃᑰᖅᑎᑕᐅᓯᒪᔪᖅ ᐱᐅᒋᔭᐅᓪᓗᓂ ᐅᖃᐅᓯᕆᔭᐅᖃᑦᑕᖅᑐᑦ 
ᓴᓇᔨᓪᓚᕆᖕᓄᑦ ᐊᒻᒪᓗ ᐊᓯᖏᓐᓄᑦ ᑕᒪᒃᑯᓂᖓ ᐊᑐᖃᑦᑕᖅᑐᓄᑦ, 
ᐊᒻᒪᓗ ᓄᓇᕗᒻᒥ ᐸᕐᓇᐃᔨᑦ ᑲᒥᓴᖏᑦ ᐊᑐᓕᖅᑎᑦᑎᓇᓱᒃᓯᒪᓕᖅᖢᑎᒃ 
ᐊᑕᐅᓯᕐᒥᒃ ᒪᑐᐃᖅᓯᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᑐᒃᓯᕋᐅᑎᓂᒃ 
ᐊᐅᓪᓚᖅᑎᕕᐅᖃᑦᑕᕈᓐᓇᖅᑐᓂᒃ.

ᑕᒪᒃᑮᒃ ᒐᕙᒪᒃᑯᑦ ᓄᓇᖁᑎᖏᑦᑕ ᐊᑐᖅᑕᐅᓂᐊᕐᓂᖏᓐᓄᑦ ᑐᒃᓯᕋᐅᑏᑦ 
ᖃᐅᔨᑎᑦᑎᔾᔪᑎᑦ ᐊᕙᑎᓕᕆᔨᒥᒃ ᑕᐃᔭᐅᔪᖅ ᐊᒻᒪᓗ ᖃᕆᓴᐅᔭᒃᑰᕕᑏᑦ 
ᒫᓐᓇ ᓄᖅᑲᖓᑎᑕᐅᑲᐃᓐᓇᖅᑐᑦ, ᓄᑖᓂᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ 
ᑐᓂᐅᖅᑲᖅᑕᐅᒃᐸᑕ ᐊᑎᓕᐅᖅᑕᐅᔪᒃᓴᐅᑕᐅᓗᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ, 
ᐃᓄᓕᕆᔨᑐᖃᒃᑯᓐᓄᑦ, ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐊᒃᑐᖅᑕᐅᓂᐊᖅᑐᑦ ᕿᒥᕐᕈᔨᑦ 
ᑲᑎᒪᔨᖏᓐᓄᑦ.  ᓄᑖᕈᕆᐊᖅᑎᑕᐅᓯᒪᔪᑦ ᒐᕙᒪᒃᑯᑦ ᓄᓇᖁᑎᖏᑦᑕ 
ᐊᑐᖅᑕᐅᓂᐊᕐᓂᖏᓐᓄᑦ ᑐᒃᓯᕋᐅᑏᑦ ᖃᐅᔨᑎᑦᑎᔾᔪᑎᑦ ᐊᕙᑎᓕᕆᔨᒥᒃ 
ᑕᐃᔭᐅᔪᑦ ᓴᖅᑭᑕᐅᓂᐊᖅᑐᑦ ᑐᑭᓯᐅᒪᖃᑎᒌᕐᓂᕐᒧᑦ ᐊᖏᕈᑏᑦ 
ᐊᑎᓕᐅᖅᑕᐅᕌᓂᒃᓯᒪᓕᖅᐸᑕ.

6.4.4 ᑮᓇᐅᔭᑭᒃᓴᕐᓂᖅ
ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ ᑮᓇᐅᔭᑭᒃᓴᕐᓂᕐᒧᑦ 
ᐃᖅᑲᓇᐃᔮᕆᔭᕆᐊᖃᖅᑕᖏᓐᓄᑦ ᓄᓇᕗᒻᒥ ᑭᓱᑐᐃᓐᓇᕐᓄᑦ 
ᓇᐅᑦᑎᐅᒪᔾᔪᑎᓕᕆᓂᕐᒧᑦ ᑲᑦᑑᒥᐅᑕᐅᔪᖅ, ᐊᒻᒪᓗ ᐃᓕᓐᓂᐊᓯᓐᓈ 
ᑲᑎᒪᓂᕆᖃᑦᑕᕐᓂᐊᖅᑕᖏᓐᓄᑦ, ᑕᐃᒪᐃᑦᑕᕆᐊᖃᖅᑎᑕᐅᖕᒪᑕ ᓄᓇᕗᓕᒫᒥ 
ᓴᓗᒻᒪᖅᓴᐃᓂᕐᒧᑦ ᐊᒻᒪᓗ ᐃᑦᑕᕐᓂᓴᖃᕐᕖᑦ ᖃᕆᓴᐅᔭᒃᑰᖅᑎᑕᐅᓂᐊᕐᓂᖏᑦ.

6.5 ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ

6.5.1 ᐱᔭᒃᓴᖅᑖᕆᓯᒪᔭᖏᑦ
ᒪᓕᒃᖢᒍ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦ ᐃᓛᒃᑯᑦ ᓈᓴᐅᑎᓕᒃ 
13.21, ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ ᐱᔭᒃᓴᖅᑖᖅᑎᑕᐅᓯᒪᕗᑦ 
ᓴᓐᖏᓂᖅᑖᖅᑎᑕᐅᓯᒪᕗᓪᓗ ᓄᓇᕗᑦ ᐃᓗᐊᓂ ᐃᒪᐃᑦ ᒪᓕᒐᖏᓐᓂᒃ, 
ᐊᑐᖅᑕᐅᓂᖏᓐᓂᒃ ᐊᐅᓚᑕᐅᓂᖏᓐᓂᒡᓗ.

6.5.2 ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ 
ᐱᓕᕆᓯᒪᔭᖏᑦ
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ ᖁᓖᖅᓱᖅᖢᑎᒃ 
ᐃᓄᓕᒫᖅᑎᑦᑎᖃᑦᑕᖅᓯᒪᓕᖅᑐᑦ ᐱᔾᔪᑎᖃᖅᖢᑎᒃ ᐊᖏᔪᓂᒃ 
ᐅᔭᕋᖕᓂᐊᕐᕕᓐᖑᖅᑎᑕᐅᔪᒪᔪᓂᒃ ᐊᒻᒪᓗ ᓄᓇᓕᖕᓂ 
ᐱᓕᕆᐊᓐᖑᖅᑎᑕᐅᔪᒪᔪᓂᒃ.  ᑲᑎᓕᒫᖅᖢᒋᑦ 87 ᐃᒪᓕᕆᓂᕐᒧᑦ 

ᐱᔪᓐᓇᐅᑏᑦ ᑐᓐᓂᖅᑯᑕᐅᓚᐅᖅᑐᑦ, ᓄᑖᓐᖑᕆᐊᖅᑎᑕᐅᓚᐅᖅᑐᑦ 
ᐋᖅᑭᒋᐊᖅᑕᐅᓚᐅᖅᑐᓪᓘᓐᓃᑦ ᑕᒪᓐᓇ ᐊᑐᖅᑎᓪᓗᒍ, ᐊᒻᒪᓗ ᑲᑎᒪᔨᑦ 35-ᓂᒃ 
ᐱᑐᐃᓐᓇᐅᓐᖏᑦᑐᓂᒃ ᕿᒥᕐᕈᓇᓚᐅᖅᖢᑎᒃ.

6.5.3 ᐊᐅᓚᔾᔪᑏᑦ
ᔪᓚᐃ 2003-ᖑᑎᓪᓗᒍ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ 
ᑎᒃᑯᐊᖅᓯᓚᐅᖅᓯᒪᔪᖅ ᑎᓴᒪᓂᒃ ᑲᑎᒪᔨᖃᑦᑕᖅᓯᒪᓂᑯᕕᓂᕐᓂᒃ ᐊᒻᒪᓗ 
ᐱᖓᓱᓂᒃ ᓄᑖᓂᒃ ᑲᑎᒪᔨᐅᓂᐊᖅᑐᓂᒃ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓂ;  ᐊᑕᐅᓯᖅ ᐃᒃᓯᕙᐅᑕᖅ ᓱᓂ ᐃᓐᓄᒃᑕᐅᓯᒪᓐᖏᑦᑐᖅ.  
ᐃᒃᓯᕙᐅᑕᖅ ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ ᓄᕕᐱᕆ 2003-
ᖑᑎᓪᓗᒍ, ᐃᓕᒃᑲᓐᓂᖅᖢᓂ ᐱᖓᓱᒃᑲᓐᓂᕐᓄᑦ ᐊᕐᕌᒍᓄᑦ.  ᑲᑎᒪᔨᑦ 14-
ᖏᖅᓱᖅᖢᑎᒃ ᑲᑎᖃᑦᑕᖅᓯᒪᔪᑦ ᓵᓐᖓᖃᑦᑕᐅᑎᓪᓗᑎᒃ, 22-ᖏᖅᓱᖅᖢᑎᒃ 
ᐅᖄᒪᐅᑎᒃᑯᑦ ᑲᑎᒪᓂᖃᖅᓯᒪᑎᓪᓗᒋᑦ ᑕᒪᓐᓇ ᐊᑐᖅᑎᓪᓗᒍ.  ᑲᑎᒪᔨᓄᑦ 
ᐃᓱᒪᓕᐊᕆᔭᐅᔪᓕᒫᑦ ᐱᖁᔨᕗᖔᖅᑎᒎᖅᑎᑕᐅᖃᑦᑕᖅᑐᑦ, ᐅᖄᓚᐅᑎᒃᑯᑦ 
ᐅᕝᕙᓘᓐᓃᑦ ᓵᓐᖓᖃᑦᑕᐅᑎᓪᓗᑎᒃ ᑲᑎᒪᓂᒃᑯᑦ, ᐅᕝᕙᓘᓐᓃᑦ ᓱᒃᑲᔪᒃᑯᑦ 
ᐊᒻᒪᓗ/ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᓂᒃᑯᑦ.

ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖃᖅᑐᑦ ᐊᖓᔪᖅᑳᒥᒃ, 
ᐱᑐᐃᓐᓇᐅᓐᖏᑦᑐᓕᕆᓂᕐᒧᑦ ᖃᐅᔨᒪᔨᑕᕆᔭᐅᔪᓂᒃ, ᑲᑎᒪᔨᓄᑦ 
ᑎᑎᕋᖅᑎ/ᐃᓄᒃᑎᑑᓕᕆᔨ, ᓚᐃᓴᑖᖅᑎᑦᑎᓂᕐᒧᑦ ᑎᑎᕋᖅᑎᒥᒃ, 
ᑎᑎᕋᕐᕕᖕᒥ ᑲᒪᔨ, ᐊᒻᒪᓗ ᐱᓕᕆᐊᓐᖑᖅᑎᑕᐅᓯᒪᔪᓄᑦ ᑎᑎᕋᖅᑎᒥᒃ.  
ᐊᑕᐅᓯᐅᓐᖏᑦᑐᑦ ᐃᖅᑲᓇᐃᔭᖅᑏᑦ ᓇᔾᔨᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᕿᑐᕐᖓᖃᕐᓂᕐᒧᑦ ᓄᖅᑲᖓᑲᐃᓐᓇᓚᐅᖅᑐᖅ ᑕᒪᓐᓇ ᐅᓂᒃᑳᕐᓇᖅ 
ᐊᑐᖅᑎᓪᓗᒍ, ᑕᐃᒪᐃᓐᓂᖓᓄᓪᓗ ᓂᕆᐅᓇᓐᖏᑦᑐᒃᑯᑦ ᑮᓇᐅᔭᖅᑑᑎᓂᒃ 
ᐊᑐᓯᑲᓪᓚᓚᐅᖅᓯᒪᓪᓗᑎᒃ ᑳᓐᑐᕌᒃᑕᐅᓯᒪᔪᓂᒃ ᐃᓇᖏᑦᑎᒃᓴᓄᑦ.  ᑲᑎᒪᔨᑦ 
ᐊᐅᔭᒃᑯᑦ ᐃᓕᓐᓂᐊᖅᑎᒥᒃ ᐃᖅᑲᓇᐃᔭᖅᑎᑦᑎᑲᐃᓐᓇᓚᐅᕐᒥᔪᑦ ᐅᖅᓱᖅᑑᒥ 
ᑎᑎᕋᕐᕕᖕᒥ ᐃᑲᔪᖅᑎᒋᔭᐅᔪᒃᓴᒥᒃ.

ᐃᓕᓐᓂᐊᖅᑎᑦᑎᓂᖅ ᐊᓯᖏᓐᓄᓪᓗ ᐱᓕᕆᐊᑦ ᑕᐃᒪᓐᖓᓂᑦ ᑲᔪᓯᔪᑦ, 
ᑲᑎᒪᔨᑦ ᐃᓕᓐᓂᐊᖅᑎᑕᐅᓂᐊᕐᓂᖏᑦᑕ ᐸᕐᓇᐅᑎᖏᑦ ᒪᓕᒃᑕᐅᓪᓗᑎᒃ.  
ᐃᖅᑲᓇᐃᔭᖅᑏᑦ ᐅᓂᒃᑲᐅᓯᖃᕆᐊᖅᑐᖃᑦᑕᓚᐅᖅᑐᑦ ᐃᒪᓕᕆᓂᕐᒧᑦ 
ᓚᐃᓴᑖᕐᓂᐊᕐᓗᓂ ᖃᓄᐃᑦᑐᓂᒃ ᒪᓕᒋᐊᖃᕐᒪᖔᖏᓐᓂᒃ ᔭᓗᓇᐃᕝᒥ 



ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖅ 2001-2004-ᒧᑦ ᐊᑐᖅᑐᑦ

117

ᑲᑎᒪᕕᒡᔪᐊᖅᑐᖃᖅᑎᓪᓗᒍ ᓄᕕᐱᕆ 2001-ᖑᑎᓪᓗᒍ, ᐊᒻᒪᓗ 
ᓄᓇᕗᒻᒥ ᐅᔭᕋᕐᓂᐊᕐᓂᓕᕆᓂᕐᒥᒃ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᐃᖃᓗᒃᑑᑦᑎᐊᕐᒥ ᒫᔾᔨ 2002-ᒥ.  ᑲᑎᒪᔨᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ 
ᐃᓕᓐᓂᐊᖅᑎᑕᐅᓂᖏᓐᓂ ᐃᖅᑲᓇᐃᔭᖅᑎᑖᓵᓪᓗ ᐃᓕᓐᓂᐊᕐᓂᖃᖅᑎᓪᓗᒋᑦ 
ᐃᖃᓗᒃᑑᑦᑎᐊᕐᒥ ᐃᓚᐅᓚᐅᕐᒥᔪᑦ 2002 ᐊᐅᔭᖓᓂ.  ᐃᓚᖓᒍᑦ ᑕᒪᓐᓇ 
ᑮᓇᐅᔭᖃᖅᑎᑕᐅᓚᐅᖅᑐᖅ ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ.

6.6 ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ

6.6.1 ᐱᔭᒃᓴᖅᑖᕆᓯᒪᔭᖏᑦ
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓐᖓᕕᒋᔭᐅᓪᓚᕆᒃᐳᑦ 
ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᒻᒪᓗ ᒪᓕᒐᓕᐅᖅᑎᓪᓗᐊᑕᐅᓪᓗᑎᒃ 
ᐆᒪᔪᖅᑕᐅᔪᓐᓇᖅᑐᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ, ᒪᓕᒃᖢᒍ ᓄᓇᑖᕈᑏᑦ 
ᐊᖏᕈᑎᖏᑦᑕ ᐃᓛᒃᑯᑦ ᓈᓴᐅᑖ 5.  . ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᑮᓇᐅᔭᓕᐅᕋᓱᐊᖅᑎᐅᓐᖏᖢᑎᒃ ᑎᒥᓐᖑᖅᑎᑕᐅᓯᒪᕗᑦ, 
ᒐᕙᒪᒃᑯᓐᓄᓪᓗ ᑎᒥᓐᖑᖅᑎᑕᐅᓯᒪᓪᓗᑎᒃ, ᐊᒻᒪᓗ ᐊᐅᓚᑦᓯᔨᐅᖃᑕᐅᓪᓗᑎᒃ 
ᑎᒥᓐᖑᖅᑎᑕᐅᓯᒪᓪᓗᑎᒃ. 

6.6.2 ᐆᒪᔪᑦ ᐊᐅᓚᑕᐅᓂᖏᑦ
2001 ᐊᒻᒪᓗ 2004 ᐊᑯᓐᓂᖓᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐆᒪᔪᓂᒃ ᐊᐅᓚᑦᓯᑦᑎᐊᖅᑐᒻᒪᕆᐊᓚᐅᖅᑐᑦ, ᓇᓗᖅᑯᑎᒋᔭᐅᓐᖏᖢᑎᒃ 
ᑕᖅᑲᒃᑯᓄᖓ, ᐃᓄᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ.

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔭᒃᓴᖅᑕᖅᑎᑕᐅᓯᒪᕗᑦ 
ᓴᖅᑭᑦᑎᓂᐊᕐᓗᑎᒃ, ᒪᑭᒪᑦᑎᓂᐊᕐᓗᑎᒃ, ᐋᖅᑭᒋᐊᖅᓯᖃᑦᑕᕐᓂᐊᕐᓗᑎᒃ 
ᐅᕝᕙᓘᓐᓃᑦ ᐲᖅᓯᖃᑦᑕᕐᓗᑎᒃ ᑰᑕᓂᒃ ᐊᓯᖏᓐᓂᒡᓘᓐᓃᑦ ᓄᖅᑲᖓᐅᑕᐅᔪᓂᒃ 
ᐆᒪᔪᖅᑕᐅᔪᓐᓇᖅᑐᓂᒃ ᓄᓇᕗᑦ ᐃᓗᐊᓂ, ᐱᔭᒃᓴᖅᑖᖅᑎᑕᐅᓯᒪᓂᖓᑕ 
ᐃᓚᒋᖕᒪᒍ ᐆᒪᔪᓂᒃ ᐆᒪᔪᖃᕐᕕᖕᓂᒡᓗ ᓄᓇᕗᑦ ᐃᓗᐊᓂ 
ᓴᐳᒻᒥᐅᓯᖅᓯᓯᒪᔨᐅᓂᐊᕐᓗᑎᒃ.  ᑕᒪᓐᓇ ᐊᑐᖅᑎᓪᓗᒍ, . ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑰᑕᑖᖅᑎᑦᑎᓚᐅᖅᑐᑦ ᐊᒻᒪᓗ/ᐅᕝᕙᓘᓐᓃᑦ 
ᖃᐅᔨᓴᐅᑎᓂᒃ ᓚᐃᓴᑖᖅᑎᑦᑎᓚᐅᖅᑐᑦ ᑭᖑᒃᐸᖕᓄᑦ, ᖃᓕᕋᓕᖕᓂᒃ, ᐊᕐᕕᖕᓄᑦ, 

ᐃᖃᓗᖕᓄᑦ, ᓇᓄᕐᓄᑦ, ᐅᒥᖕᒪᖕᓄᑦ, ᐃᖅᑲᒥᐅᑕᓄᑦ ᐃᖃᓗᖕᓄᑦ, ᐳᔾᔫᑎᓄᑦ, 
ᐆᒐᕐᓄᑦ, ᑑᒑᓕᖕᓄᑦ, ᐊᐃᕕᖕᓄᑦ ᐊᒻᒪᓗ ᑐᒃᑐᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐃᓚᐅᖃᑦᑕᕐᒥᔪᑦ ᐆᒪᔪᑦ ᖃᐅᔨᓴᖅᑕᐅᓂᐊᕐᓂᖏᓐᓂ, ᓄᓇᓕᖕᓂ 
ᑐᑭᓯᓇᓱᖕᓂᐅᖃᑦᑕᖅᑐᓂ ᐊᒻᒪᓗ ᐱᔭᕆᐊᑭᓪᓕᑎᑦᑎᔨᓂᒃ ᐆᒪᔪᑦ 
ᐅᓄᓐᖏᓗᐊᓕᖅᑐᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ.

ᐃᖃᓗᒐᓱᖕᓂᖅ ᑮᓇᐅᔭᓕᐅᕋᓱᐊᕈᑕᐅᓂᐊᖅᑐᓂᒃ ᓯᕗᓪᓕᐅᔾᔭᐅᓯᒪᐃᓐᓇᖅᑐᖅ.  
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑦᑕᖅᓯᒪᔪᑦ ᐊᒥᓱᓂ ᐃᖃᓗᓕᕆᓂᕐᒧᑦ ᑲᑎᒪᓂᐅᔪᓂ ᐊᒻᒪᓗ 
ᐱᔭᕆᐊᑭᓪᓕᑎᑦᑎᔨᑦ ᑲᑎᒪᓂᖏᓐᓂ;  ᖃᐅᔨᒪᔨᑕᕆᔭᐅᖃᑦᑕᖅᓯᒪᔪᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐱᔾᔪᑎᖃᖅᑎᓪᓗᒋᑦ ᐃᖃᓗᖕᓂᒃ, ᐅᕕᓗᖕᓂᒃ 
ᐊᒻᒪᓗ ᐊᓯᖏᓐᓂᒃ ᐃᒪᕐᒥᐅᑕᓂᒃ ᑰᑕᓕᖅᓯᓂᐊᕌᖓᑕ;  ᐊᒻᒪᓗ ᓈᒻᒪᒃᑐᓂᒃ 
ᓄᓇᕗᒻᒦᑦᑐᑦ ᑰᑕᖏᓐᓂᒃ ᑐᓂᓯᖃᑦᑕᖅᓯᒪᓪᓗᑎᒃ ᐱᔪᓐᓇᕐᓂᖃᖅᑐᓄᑦ 
ᐃᖃᓗᒐᓱᒃᑎᐅᔪᓄᑦ ᐊᖑᓇᓱᒃᑎᓄᓪᓗ.  ᓄᓇᓕᖕᓂ ᐊᐅᓚᑦᑎᔾᔪᑏᑦ 
ᐋᖅᑭᒃᑕᐅᓚᐅᖅᓯᒪᔪᑦ ᐊᑐᖅᑐᒃᓴᑦ ᑑᒑᓕᖕᓄᑦ ᐊᒻᒪᓗ ᕿᓚᓗᒐᕐᓄᑦ, 
ᐊᐅᓚᑕᐅᓪᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᔮᖅᑎᑦᑎᒃᑲᓐᓂᕋᓱᐃᓐᓇᖃᑦᑕᖅᑐᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᓂᐊᕐᒪᑕ ᖃᐅᔨᓴᐃᔾᔪᓯᕐᓄᑦ, 
ᓇᓗᓇᒃᑯᑦᑎᕈᓯᕐᓄᑦ ᐊᒻᒪᓗ ᐊᐅᓚᑦᓯᓂᖅ ᐆᒪᔪᓂᒃ ᓇᓗᓇᐃᖅᑕᐅᔪᒪᔪᓂᒃ 
ᐆᒪᔪᑦ ᐅᓄᕈᓐᓃᓗᐊᖅᑐᑦ ᐱᖁᔭᕐᔪᐊᖏᑦᑎᒍᑦ.  ᐊᕗᖓᐅᔨᓯᒪᓂᖅᓴᐅᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑎᑎᕋᖅᑕᐅᓯᒪᓕᖅᑎᑦᑎᔪᒪᔪᑦ ᒫᓐᓇ 
ᑮᓇᐅᔭᖅᑖᖑᔪᒃᓴᑦ ᐋᔩᖃᑎᒌᒍᑕᐅᕌᓂᒃᐸᑕ, ᑕᒪᓇ ᐱᔭᕇᖅᐸᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᖅᓯᓂᐊᕐᒪᑕ 
ᐊᕗᖓᐅᔨᓯᒪᓂᖅᓴᐅᔪᓂᒃ ᐸᕐᓇᐅᓯᐅᕐᓂᕐᒥᒃ.

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐸᕐᓇᐅᓯᐅᖅᓯᒪᔪᑦ ᓴᖅᑭᑦᑎᔪᒪᓪᓗᑎᒃ 
ᑭᖑᓪᓕᖅᐹᖅᓯᐅᑎᓂᒃ ᓄᓇᕗᒻᒥ ᐆᒪᔪᖅᑕᐅᕙᒃᑐᑦ ᖃᐅᔨᓴᐅᑎᖏᓐᓂᒃ 
2004 ᐊᐅᔭᖓᓂ.  ᑲᑎᖅᓱᖅᑕᐅᓯᒪᓂᑯᑦ ᐱᔭᕇᖅᑕᐅᓚᐅᖅᓯᒪᔪᑦ 
2001-ᒥ, ᐊᒻᒪᓗ ᑲᑎᖅᓱᖅᑕᐅᓯᒪᔪᑦ ᖃᐅᔨᓴᖅᑕᐅᕌᓂᓚᐅᖅᓯᒪᓪᓗᑎᒃ 
2003-ᖑᑎᓪᓗᒍ.  ᓯᕗᓪᓕᖅᐹᖅᓯᐅᑏᑦ ᐅᓂᒃᑳᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑐᖅᑐᑦ ᐊᑐᓂ ᓄᓇᓕᖕᓄᑦ, ᓄᓇᓕᖕᓄᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ 

ᓂᓪᓕᐅᑕᐅᔪᓐᓇᕐᓂᐊᕐᒪᑕ, ᐊᒻᒪᓗ ᓄᓇᓕᖕᓄᐊᖅᑕᓚᐅᖅᖢᑎᒃ ᑐᑭᓯᓇᓱᒃᖢᑎᒃ 
ᐅᓂᒃᑳᑦ ᐱᔭᕇᖅᑕᐅᓯᒪᔪᑦ ᖃᓄᐃᒋᔭᐅᖕᒪᖔᖏᓐᓂᒃ.  ᑲᑎᓕᒫᕐᓗᒋᑦ 
ᐆᒪᔪᖅᑕᐅᔪᓐᓇᖅᑐᑦ - ᓈᒻᒪᒃᓯᓕᖅᑕᐅᓯᒪᔪᓄᑦ ᐊᒥᐊᒃᑯᖏᑦᑕ ᐊᐅᓚᑕᐅᓂᖓ 
ᐊᑐᖅᑕᐅᓯᒋᐊᕐᓂᐊᖅᑐᖅ ᖃᐅᔨᓴᐃᓂᐅᔪᖅ ᐱᔭᕇᖅᑕᐅᓯᒪᓕᖅᐸᑦ.  
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 
ᐅᖃᐅᓯᖃᑲᑕᓕᖅᑐᑦ ᐊᒻᒪᓗ ᐊᒃᑐᖅᑕᐅᓂᐊᖅᑐᑦ ᖃᐅᔨᓇᓱᒡᕕᒋᓕᖅᖢᓂᒋᑦ 
ᓄᑖᑦ ᐱᐅᓯᕆᔭᐅᓂᐊᖅᑐᑦ ᐊᑐᓕᖅᑎᑕᐅᓂᐊᕐᓂᖏᑦ ᐅᖃᐅᓯᕆᓪᓗᓂᔾᔪᒃ.

6.6.3 ᖃᐅᔨᓴᕐᓂᕐᒧᑦ ᐊᑐᖅᑐᒃᓴᑦ ᑮᓇᐅᔭᑦ
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐅᔨᓴᐃᖃᑦᑕᖅᑐᑦ 
ᒐᕙᒪᒃᑯᑦ ᒐᕙᒪᐅᓐᖏᑦᑐᓪᓗ ᖃᐅᔨᓴᐃᓂᐊᕐᓂᕐᒧᑦ ᑮᓇᐅᔭᓂᒃ 
ᑐᒃᓯᕋᐅᑎᓕᐊᕆᖃᑦᑕᖅᑕᖏᓐᓂᒃ, ᐊᒻᒪᓗ ᑮᓇᐅᔭᖃᖅᑎᑦᑎᔨᐅᖃᑦᑕᖅᖢᑎᒃ 
ᖃᐅᔨᓴᖅᑎᓄᑦ ᓄᓇᕗᒻᒥ ᐆᒪᔪᑦ ᖃᐅᔨᓴᖅᑕᐅᓂᐊᕐᓂᖏᑦᑕ 
ᑮᓇᐅᔭᖁᑎᖏᓐᓂᓐᖔᖅᑐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦᑕ ᖃᐅᔨᓴᐃᔾᔪᑎᒃᓴᑦ ᑮᓇᐅᔭᖁᑎᖏᓐᓂᓐᖔᖅᑐᓂᒃ.  ᓂᕐᔪᑏᑦ 
ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᖅᑕᐅᖃᑦᑕᖅᓯᒪᔪᑦ ᐃᓕᓐᓂᐊᓯᓐᓈ ᑲᑎᒪᓂᕐᓂ 
2001-ᖑᑎᓪᓗᒍ ᐊᑐᖅᑕᐅᖃᑦᑕᖅᑐᑦ ᐆᒪᔪᓕᕆᔨᕐᔪᐊᑦ ᑮᓇᐅᔭᖁᑎᖏᑦᑎᒍᑦ 
ᖃᐅᔨᓵᖑᔪᒃᓴᐅᑎᑕᐅᓪᓗᑎᒃ, ᐊᑐᐊᒐᖏᑦ ᒪᓕᒃᖢᒋᑦ.  ᑲᑎᓕᒫᖅᖢᒋᑦ $1.43 
ᒥᓕᐊᓐ ᖃᐅᔨᓴᐅᑎᒃᓴᑦ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ, ᐊᒻᒪᓗ $130,330 ᑐᓐᓂᖅᑯᑕᐅᓚᐅᖅᖢᑎᒃ ᓄᓇᓕᖕᓂ 
ᖃᐅᔨᓴᐅᑎᒃᓴᐅᑕᐅᓪᓗᑎᒃ ᑕᒪᓐᓇ ᐊᑐᖅᑎᓪᓗᒍ.  $946,000 ᐅᖓᑖᓃᑦᑐᑦ 
ᖃᐅᔨᓴᐃᔾᔪᑎᒃᓴᑦ ᓴᓂᕐᕙᒃᑕᐅᓚᐅᖅᓯᒪᖕᒥᔪᑦ 2004/05-ᒥ.  ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓚᐅᖃᑦᑕᕐᒥᔪᑦ ᓇᐅᑦᑎᖅᓱᖅᑎᐅᓂᕐᒥᒃ 
ᐊᔾᔨᒌᓐᖏᑦᑐᓂᒃ ᖃᐅᔨᓵᕆᔭᐅᔪᓂ ᓄᓇᕗᑦ ᐃᓗᐊᓂ, ᐊᒻᒪᓗ ᖃᐅᔨᓵᖑᔪᕕᓂᑦ 
ᑎᑎᖅᖃᖁᑎᖏᓐᓂᒃ ᖃᐅᔨᔭᐅᔪᓂᒡᓗ ᐊᑐᐃᓐᓇᕈᐃᓯᒪᑎᑦᑎᖃᑦᑕᖅᖢᑎᒃ 
ᑕᖅᑲᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᖃᐅᔨᓴᕐᕕᖓᒍᑦ 
ᐊᒻᒪᓗ ᖃᕆᓴᐅᔭᒃᑰᖅᑎᓯᒪᔭᖏᑦᑎᒍᑦ.

6.6.4 ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᓂᒃ 
ᐃᖅᑲᓇᐃᔭᖃᑎᖃᕐᓂᖏᑦ
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᖅᑲᓇᐃᔭᖅᓯᒪᔪᑦ 
ᐃᖅᑲᓇᐃᔭᖃᑎᖃᖅᖢᑎᒃ ᑎᒥᓐᖑᖅᑎᑕᐅᓯᒪᔪᓂᒃ ᐊᒻᒪᓗ 

ᓄᓇᖃᖅᑳᖅᓯᒪᔪᓂᑦ ᓄᓇᕗᑦ ᐊᓯᖏᓐᓂ ᓄᓇᑖᖅᓯᒪᔪᓂᒃ ᐱᔾᔪᑎᖃᖅᖢᑎᒃ 
ᐆᒪᔪᑦ ᐊᒥᖅᑳᖅᑕᐅᔪᓂᒃ, ᓲᕐᓗ ᓇᓄᕐᓂᒃ, ᑐᒃᑐᓂᒃ ᐊᒻᒪᓗ ᕿᓚᓗᒐᕐᓂᒃ.  
ᐃᖅᑲᓇᐃᔭᖃᑎᒋᖃᑦᑕᖅᑕᖏᑦᑕ ᐃᓚᖏᑦ ᒪᑭᕕᒃᑯᑦ, ᐃᒪᕐᒥᐅᑕᓕᕆᔨᒃᑯᑦ, 
ᑲᓇᑕᒥ ᐆᒪᔪᓕᕆᔨᒃᑯᑦ, ᓴᔅᑳᑦᓱᕚᓐ ᐃᖅᑭᓕᖏᑦ, ᒫᓂᑑᐸᐅᑉ ᐃᖅᑭᓕᖏᑦ 
ᐊᒻᒪᓗ ᐊᓯᖏᑦ ᐆᒪᔪᕐᓂᒃ ᐊᐅᓚᑦᓯᔨᑦ ᑲᑎᒪᔨᖏᑦ.

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ 
ᐊᖑᓇᓱᒃᑐᓕᕆᔨᒃᑯᓐᓂᒃ, ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ, ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 
ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ ᐱᔾᔪᑎᖃᖅᖢᑎᒃ 
ᓄᓇᐃᑦ ᓄᓇᒥᐅᑕᓪᓗ ᐊᐅᓚᑕᐅᓂᖏᓐᓂᒃ ᐊᒃᑐᐃᓂᖃᖅᑐᓂᒃ 
ᓄᓇᕗᒻᒥᒃ.  ᑖᒃᑯᓄᖓ ᐃᓚᓕᐅᔾᔨᓯᒪᕗᑦ ᖃᐅᔨᒪᔨᑕᕆᔭᐅᓂᖅ ᓄᓇᕗᒻᒥ 
ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᓄᑦ ᐱᔾᔪᑎᖃᖅᑎᓪᓗᒋᑦ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐱᔪᓐᓇᐅᑎᑖᕋᓱᖕᓂᒃ, ᐃᓚᐅᖃᑦᑕᖅᖢᑎᒡᓗ 
ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᕕᒡᔪᐊᕐᓂᕐᓂ ᐊᒻᒪᓗ ᕼᐊᑦᓴᓐᐸᐃᒧᑦ 
ᑐᕌᖓᔪᑦ ᐱᓕᕆᐊᓐᖑᖅᑎᑕᐅᓯᒪᓂᖏᓐᓂ ᐊᒻᒪᓗ ᐊᑯᓚᐅᑦᑐᒃᑯᑦ 
ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ 
ᐊᖓᔪᖅᑲᐅᑎᖏᓐᓂᒃ ᓄᓇᕗᒻᒥ.

6.7 ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ

6.7.1 ᐱᔭᒃᓴᖅᑖᕆᓯᒪᔭᖏᑦ
ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ ᓴᖅᑭᑕᐅᓚᐅᖅᓯᒪᔪᑦ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦᑎᒍᑦ, ᐊᒻᒪᓗ 
ᐊᖏᖃᑎᒌᒍᓐᓇᐃᓪᓕᔾᔪᑎᓕᖕᓂᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐋᖅᑭᒃᓱᐃᔨᐅᓪᓗᑎᒃ, ᐊᑭᓖᑎᐅᓪᓗᑎᒡᓗ ᓄᓇᐃᑦ ᖄᖏᓐᓂ ᐊᑐᖅᑐᓂᒃ 
ᐃᓯᖅᑕᐅᔪᒪᒃᐸᑕ ᐊᑐᖅᑕᐅᔪᒪᒃᐸᑕᓗ ᓯᐅᕋᑦ ᑐᐊᐸᓪᓗ, ᐊᒻᒪᓗ ᐆᒪᔪᑦ 
ᐱᔾᔪᑎᒋᓪᓗᒋᑦ ᐊᑭᓕᖅᑕᐅᔪᒃᓴᓂᒃ.  ᑖᒃᑯᐊ ᐃᓱᒪᓕᐅᖅᑎᐅᓪᓗᑎᒃ 
ᐅᓄᖅᑐᓂᒃ ᐱᔭᒃᓴᖃᖅᖢᑎᒃ ᓇᓕᐊᑐᐃᓐᓇᕐᓄᑦ ᐊᖏᖃᑎᒌᖃᑕᐅᓯᒪᔪᓄᑦ 
ᐊᒃᑐᐃᓂᖃᓐᖏᑦᑐᑦ, ᐃᓚᓕᐅᖢᒋᑦ ᒐᕙᒪᒃᑯᑦ, ᐱᓕᕆᕕᒡᔪᐊᓖᑦ ᐅᕝᕙᓘᓐᓃᑦ 
ᐃᓄᐃᑦ ᑎᒥᓐᖑᖅᑎᓯᒪᔭᖏᑦ.  ᑐᕌᒐᖃᖅᑐᑦ ᐃᓚᐃᓐᓈᖅᓯᓯᒪᓐᖏᓪᓗᑎᒃ 

ᐋᖅᑭᒃᓱᐃᖃᑦᑕᕐᓂᖅ ᐊᖏᖃᑎᒌᒍᑕᐅᔪᓐᓇᓐᖏᑦᑐᓂᒃ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᑦ ᐊᒻᒪᓗ ᐱᖁᔭᕐᔪᐊᑦ ᒪᓕᒡᓗᒋᑦ.

6.7.2 ᐊᐅᓚᑕᐅᔪᑦ
2001 ᐊᒻᒪᓗ 2004 ᐊᑯᓐᓂᖓᓂ ᐊᓯᔾᔨᕐᓂᖅᐹᖑᔾᔪᑕᐅᓚᐅᖅᑐᑦ 
ᑖᒃᑯᓄᖓ ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᒃᑯᓐᓄᑦ.  ᑲᑎᒪᔨᑦ 
ᕿᒃᓵᒃᑐᓪᓚᕆᐅᓚᐅᖅᓯᒪᔪᑦ ᐃᒥᐅᓪ ᐃᒪᕈᐃᑦᑐᖅ ᐃᒡᓗᓕᖕᒥᐅᑕᖅ 
ᐃᓅᔪᓐᓃᕐᒪᑦ, ᐊᑯᓂᐊᓗᒃ ᐋᓐᓂᐊᓛᐅᖅᑳᖅᖢᓂ ᐱᔪᓐᓃᕈᓐᓇᓐᖏᑦᑐᒥᒃ 
ᐋᓐᓂᐊᖃᖅᖢᓂ.  ᐊᑕᐅᓯᐅᓐᖏᑦᑐᑦ ᑲᑎᒪᔨᐅᖃᑕᐅᔪᑦ ᓄᖅᑲᓚᐅᖅᑐᑦ 
ᐱᕕᖃᓐᖏᓗᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᒥᓄᑦ ᐊᑲᐅᓐᖏᓕᐅᕈᑎᖃᕐᓂᓂ 
ᐱᔾᔪᑎᒋᓪᓗᓂᔾᔪᒃ.

ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ ᐊᓪᓚᕕᖕᒥ 
ᐊᖓᔪᖅᑳᖃᖅᓯᒪᓐᖏᑦᑐᑦ ᑕᖅᑭᓄᑦ ᐊᒥᓱᑲᓪᓚᒻᒪᕆᖕᓄᑦ;  
ᐃᖅᑲᓇᐃᔭᑲᐃᓐᓇᕐᓂᐊᖅᑐᒥᒃ ᐃᖅᑲᓇᐃᔭᖅᑎᑖᓚᐅᖅᓯᒪᔪᑦ ᑕᒪᒃᑯᐊ 
ᖃᐅᑕᒫᖅᓯᐅᑏᑦ ᑲᒪᒋᔭᐅᔪᓐᓇᕐᓂᐊᕐᒪᑕ.  ᐊᓪᓚᕕᖕᒥ ᐊᖓᔪᖅᑳᖓᑦᑕ ᐃᓂᖓ 
ᐃᓐᓄᒃᑕᐅᓕᑕᐃᓐᓇᓚᐅᖅᓯᒪᔪᖅ ᑎᓯᐱᕆ 2002-ᖑᑎᓪᓗᒍ.

ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ ᓵᓐᖓᓗᐊᖅᓯᒪᔪᑦ 
ᐱᓕᕆᐊᒃᓴᖅᑖᕆᓯᒪᔭᒥᖕᓂᒃ ᐱᔭᕇᖅᓯᓇᓱᒃᖢᑎᒃ ᐱᔪᓐᓇᐅᑎᓕᕆᔨᒃᑯᑦ 
ᒪᑭᒪᔪᓐᓇᕐᓂᐊᕐᒪᑕ, ᐊᒻᒪᓗ ᐸᕐᓇᐅᓯᐅᖅᖢᑎᒃ ᐊᑐᖅᑕᐅᔪᒃᓴᐅᑕᐅᓂᐊᖅᑐᓂ 
ᐸᕐᓇᐃᓐᓇᐅᑉ ᐃᓗᐊᓂ.

ᐅᓪᓗᒥᒧᑦ ᑎᑭᖢᒍ, ᓄᓇᕗᒻᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᓕᕆᔨᑦ 
ᑐᒃᓯᕋᐅᑎᓂᒃ ᐱᓚᐅᖅᓯᒪᓐᖏᑦᑐᑦ.

ᑲᑎᒪᔨᐅᖃᑕᐅᔪᑦ ᒫᔾᔨ 31, 2004-ᒧᑦ 
ᑎᑭᖢᒍ
ᐊᖏᖃᑎᒌᒍᓐᓇᐃᓪᓕᓂᕐᒧᑦ ᑲᑎᒪᔨᑦ
(ᑎᒃᑯᐊᖅᑕᐅᔪᑦ ᐊᐃᕐᕆᓕ 7, 2000)
ᑕᐃᕕᑦ ᒪᑳᓐ, ᐃᒃᓯᕙᐅᑕᐅᑲᐃᓐᓇᖅᑐᖅ
ᕕᐅᓚᑦ ᕗᐊᑦ 
ᕼᐊᓚᓐ ᓚᕈᐊᒃ
ᑕᐃᕕᑦ ᒪᑳᓐ
ᓖᑕ ᒪᒃᓚᓚᓐ 
ᓘᑎ ᐸᓪᓗᖅ
ᕌᐳᑦ ᔅᑖᓐᐱᐅᕆ
ᐊᓐᓇᓖ ᑕᐅᑐᑦ

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ 
ᑲᑎᒪᔨᖏᑦ
ᐋᐳᑦ ᐃᕼᐊᓗᐊᖅ
ᐃᓕᓴᐱ ᑰᑉᓚᓐ
ᐲᑕ ᐊᑭᑯᓐᓇᒃ
ᐲᑕ ᐸᓂᐊᖅ
ᒥᐊᓕ ᐊᕙᓚᒃ
ᐸᐅᓗᓯ ᐸᓂᓗᒃ

ᒪᑭᕕᒃᑯᓐᓄᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ
ᐳᑐᓕᒃ ᐸᐱᒐᑐᖅ
ᑖᓄᑦ ᕗᐊᑦ

ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐃᓕᓐᓂᐊᖅᑎᑦᑎᔨᑦ ᑲᑎᒪᔨᕋᓛᖏᑦ
ᐲᑕ ᕿᑎᖅᖠᓗᒃ (ᐃᒃᓯᕙᐅᑕᖅ)
ᐸᐅᓕ ᖁᐊᓴ
ᕼᐃᐅ ᓇᑏᓚ
ᐊᐃᕇᓐ ᑕᓄᔭᖅ
.ᐋᓇ ᖃᐅᓐᓇᖅ
ᒥᐊᓕ ᐸᓂᒡᔪᒃ-ᑰᑎ
ᒥᐊᓕ ᔭᐃᓐ ᐋᑕᒻᓴᓐ

ᓄᓇᐅᑉ ᖄᖓᓄᑦ ᑲᑎᒪᔨᑦ
ᑖᒻ ᓴᒻᒧᖅᑐᖅ, ᐃᒃᓯᕙᐅᑕᖅ
ᒥᐊᕆᐊᒻ ᓂᓚᐅᓛᖅ ᐊᒡᓘᒃᑲᖅ
ᕇᑦᓱᓪ ᒫᒃ
ᐲᑕ ᑲᑐᖅᑲᖅ

ᓄᓇᕗᒻᒥ ᐸᕐᓇᐃᔨᑦ ᑲᒥᓴᖏᑦ 
ᐹᑉ ᓚᐃᔪᓪ, ᐃᒃᓯᕙᐅᑕᖅ
ᐲᑕ ᕿᑎᖅᖠᓗᒃ
ᐊᑏᒪ ᕼᐊᓪᓚᕆᒃ
ᒦᑲ ᕿᓚᕝᕙᖅ
ᕗᐃᓕᐊᒻ ᓄᐊ
ᓲᓯ ᓇᐸᔪᖅ

ᒪᑭᕕᒃᑯᓐᓄᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ
ᐳᑐᓕᒃ ᐸᐱᒐᑐᖅ
ᑖᓄᑦ ᕗᐊᑦ

ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ 
ᑖᒪᔅ ᑲᓪᓗᒃ, ᐃᒃᓯᕙᐅᑕᖅ
ᓵᓕ ᐃᓄᐊᕋᖅ
ᔭᕝ ᕿᓪᓚᖅ ᑯᓱᒐᖅ
ᔪᐊᔾ ᐳᐊᑕ
ᕌᐳᑦ ᕼᐋᓐᓴᓐ
ᑖᒪᔅ ᖃᑉᓗᓇᖅ
ᒌ ᑲᑭᐊᕐᓂᐅᓐ
ᐱᐅᓪ ᓚᐃᔪᓪ
ᓘᑎ ᑑᒪᓯ

ᒪᑭᕕᒃᑯᓐᓄᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ
ᐳᑐᓕᒃ ᐸᐱᒐᑐᖅ
ᑖᓄᑦ ᕗᐊᑦ

ᐅᐃᒍᖓ 1: ᐊᑐᓕᖅᑎᑦᑎᕙᓪᓕᐊᔩᑦ ᑲᑎᒪᔨᖏᓐᓄᑦ 
ᐃᒃᓯᕚᖃᑕᐅᔪᑦ

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ
ᐸᓐ ᖁᕕᖅ, ᐃᒃᓯᕙᐅᑕᖅ
ᕌᐳᑦ ᒪᔅᓴᓐᑯ
ᑲᕙᓐ ᔫᓯᕝ ᒪᑯᐊᒪᒃ
ᕼᐋᓕ ᕙᓚᐅᕈᑎ
ᓂᒃ ᐊᒪᐅᑎᓐᓄᐊᖅ
ᑕᐃᕕᑦ ᐊᓚᕋᓚᒃ
ᔪᐊᓂ ᐃᑭᓪᓗᐊᖅ
ᐹᓪ ᐱᒻᒥᖅ

ᒪᑭᕕᒃᑯᓐᓄᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ
ᔮᓂ ᐱᑕᔅ
ᐸᐅᓗᓯ ᓄᕙᓕᓐᖓᖅ

ᐊᑭᑐᔪᖅᑐᕈᑏᑦ ᓅᑕᐅᕙᓪᓕᐊᓂᖏᑦᑎᒍᑦ ᐊᑭᓕᖅᓲᑕᐅᔪᑦ

ᓄᓇᕗᒻᒥ ᑮᓇᐅᔭᓂᒃ ᐸᐸᑦᑎᔩᑦ
ᐊᑭᑐᔪᖅᑐᕈᑏᑦ ᓅᑕᐅᕙᓪᓕᐊᓂᖏᑦᑎᒍᑦ ᐊᑭᓕᖅᓱᖅᑕᐅᕙᓪᓕᐊᔪᑦ
ᒫᔾᔨ 1, 2002-ᖑᑎᓪᓗᒍ, ᓄᓇᕗᒻᒥ ᑮᓇᐅᔭᓂᒃ ᐸᐸᑦᑎᔩᑦ ᐃᓗᐃᒃᑲᓂᒃ 
ᐊᑭᓖᓚᐅᖅᑐᑦ $20,504,533.02-ᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐋᔩᖃᑎᒌᖕᓂᕐᒧᑦ ᐊᑭᓕᒃᓴᕆᓚᐅᖅᑕᓂ ᐊᑭᓕᖅᖢᓂᒋᑦ.
(ᓈᓴᐅᑎᓕᒃ 29.1.2)

2001-2002 $ 84,825,841
*(ᑲᑎᓪᓗᒋᑦ ᐊᑭᓕᒃᓴᓄᑦ ᐊᑭᓕᐅᑏᑦ)

2002-2003 $ 89,682,231
2003-2004 $ 89,682,231

ᓄᓇᒥᓐᖔᖅᑐᓂᑦ ᓂᖏᖅᑕᐅᔪᑦ
ᓄᓇᕗᒻᒥ ᑮᓇᐅᔭᓂᒃ ᐸᐸᑦᑎᔩᑦ  

  ᓄᓇᒥᓐᖔᖅᑐᓂᒃ 
ᓂᖏᖅᑕᐅᑏᑦ 2001-ᒥᑦ

2004-ᒧᑦ.
$ 1,324,516 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᖅᑖᕈᑏᑦ
ᓄᓇᕗᑦ ᒐᕙᒪᒃᑯᖏᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ

 

ᐅᐃᒍᖓ 2:  ᐊᑭᓕᖅᓱᐃᓂᖏᑦᑕ 
ᐋᖅᑭᒃᓱᖅᓯᒪᓂᖏᑦ

2001 $ 1,492,477
2002 $ 2,402,050
2003 $ 850,100

ᓄᓇᕗᒻᒥ ᐊᖏᖃᑎᒌᒍᓐᓇᐃᓪᓕᓂᕐᒧᑦ ᑲᑎᒪᔨᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ (ᓈᓴᐅᑦ 38.1.7)

2001 $ 27,457.00
2002 $ 15,625.00
2003 $ ----

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ(ᓈᓴᐅᑎᓕᒃ 12.2.31 ᐊᖏᕈᑎᓃᑦᑐᖅ 
ᐊᒻᒪᓗ ᑳᓐᑐᕌᒃ ᐊᒻᒪᓗ ᕿᒥᕐᕈᓇᖕᓂᖅ ᓈᓴᐅᒻᒥᒃ 5.14 ᐊᑐᓕᖅᑎᑦᑎᓂᕐᒧᑦ 
ᑳᓐᑐᕌᒃ ᐃᓗᐊᓃᑦᑐᓂᒃ)

2001 $ 1,664,059 
$ 424,812ᕿᒥᕐᕈᓇᖕᓂᕐᒧᑦ

2002 $ 1,709,658 
$ 145,405 ᕿᒥᕐᕈᓇᖕᓂᕐᒧᑦ

2003 $ 1,906,906 
$ 977,890ᕿᒥᕐᕈᓇᖕᓂᕐᒧᑦ

ᓄᓇᕗᒻᒥ ᐸᕐᓇᐃᔨᑦ ᑲᑎᒪᔨᖏᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ (ᓈᓴᐅᑦ 11.4.3)  

2001 $ 2,627,376
2002 $ 2,741,339
2003 $ 3,110,197

ᐊᑭᑐᔪᖅᑐᕈᑎᑦ ᓄᓇᕗᑦ ᑮᓇᐅᔭᓂᒃ ᐸᐸᑦᑎᔨᒃᑯᓐᓄᑦ 
ᓅᑕᐅᓚᐅᖅᑐᑦ 
(ᑲᑎᓪᓗᒋᑦ ᐊᑐᖅᑐᐊᓚᐅᖅᑕᖏᑦᑕ ᐊᑭᓕᐅᑎᖏᑦ)

ᒪᐃ 25, 1993 $ 79,307,736
ᒪᐃ 25, 1994 50,895,504
ᒪᐃ 25, 1995 67,860,673
ᒪᐃ 25, 1996 84,825,841
ᒪᐃ 25, 1997 84,825,841
ᒪᐃ 25, 1998 84,825,841
ᒪᐃ 25, 1999 84,825,841
ᒪᐃ 25, 2000 84,825,841
ᒪᐃ 25, 2001 84,825,841
ᒪᐃ 25, 2002 89,682,231
ᒪᐃ 25, 2003 89,682,231

ᑲᑎᓪᓗᒋᑦ $ 886,383,421

  

 ᓄᓇᐃᑦ ᖄᖓᓄᑦ ᑲᑎᒪᔨᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ (ᓈᓴᐅᑦ 21.8.1)

2001 $ 200,670     
2002 $ 179,734
2003 $ 188,079

ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔨᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ (ᓈᓴᐅᑦ 13.3.17 ᐊᖏᕈᑎᑦ ᐃᓗᐊᓃᑦᑐᑦ 
ᐊᒻᒪᓗ ᑳᓐᑐᕌᒃ ᐊᒻᒪᓗ ᐃᓄᓕᒫᖅᑎᑦᑎᓂᖅ 5.14 ᑳᓐᑐᕌᑦ ᐃᓗᐊᓃᑦᑐᑦ)

2001 $ 1,568,104  
$ 368,729

2002 $ 1,568,388 
$ 1,257,088

2003 $ 1,774,834
$ 629,136 ᐃᓄᓕᒫᖅᑎᑦᑎᓂᕐᒧᑦ

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ
ᐊᖏᕈᑎᑎᒍᑦ ᐱᔭᒃᓴᖅᑖᕆᓯᒪᔭᒥᖕᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ (ᓈᓴᐅᑦ 5.2.19)

2001 $ 4,739,908
2002 $ 4,691,279
2003 $ 4,679,411

ᓂᖏᖅᑕᐅᑏᑦ ᐊᑭᓕᐅᑕᐅᓚᐅᖅᑐᑦ ᓄᓇᕗᒻᒥ 
ᑮᓇᐅᔭᓂᒃ ᐸᐸᑦᑎᔨᒃᑯᓐᓄᑦ

1993 $       1,260
1994 53,060
1995 1,089,077
1996 1,018,000
1997 1,034,210
1998 1,180,663
1999 1,316,644
2000 1,289,717
2001 1,123,388
2002 183,528
2003 17,600

ᑲᑎᓪᓗᒋᑦ $ 8,307,148

 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᑭᓕᐅᑕᐅᓚᐅᖅᑐᑦ 
ᓄᓇᕗᑦ ᑐᓐᖓᕕᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑎᒥᓐᖑᖅᑎᑕᐅᓯᒪᔪᓄᑦ

1993-1994 $ 26,295,640
1994-1995 6,320,187
1995-1996 12,434,589
1996-1997 13,306,032
1997-1998 13,670,874
1998-1999 13,988,681
1999-2000 15,097,405
2000-2001 14,754,467
2001-2002 13,113,591
2002-2003 14,712,568
2003-2004 14,118,556

ᑲᑎᓪᓗᒋᑦ $ 157,812,590 

ᐅᑯᐊ ᐊᑖᓃᑦᑐᑦ ᑲᑎᓯᒪᓪᓗᑎᒃ ᐋᖅᑭᒋᐊᖅᑕᐅᔪᓕᒫᕕᓃᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᑳᓐᑐᕋᒃ 
ᐃᓗᓕᖏᓐᓃᑦᑐᑦ, ᒐᕙᒪᒃᑯᑦ ᒥᓂᔅᑕᖏᑦᑕ ᑲᑎᒪᔨᖏᓐᓄᑦ ᐊᖏᖅᑕᐅᓚᐅᖅᓯᒪᔪᑦ ᐃᓘᓐᓇᖏᓐᓄᑦ ᐊᑭᕋᕇᓐᖑᐊᓄᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᐱᔭᐅᓚᐅᖅᑎᓪᓗᒋᑦ.

(ᐊᑐᓯᒋᐊᓚᐅᖅᑐᑦ ᐊᐃᕐᕆᓕ 26, 1995)

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ

5.4.2: ᔭᓄᐊᕆ 1, 1996-ᒧᑦ ᐅᖓᕙᕆᐊᖅᑕᐅᓚᐅᖅᑐᑦ 
ᔪᓚᐃ 9, 1994-ᒥᑦ ᐱᒋᐊᖅᑕᐅᔪᓐᓇᕐᓂᐊᕐᒪᑦ ᓄᓇᕗᒻᒥ 
ᐆᒪᔪᖅᑕᐅᖃᑦᑕᖅᑐᑦ ᖃᐅᔨᓴᖅᑕᐅᓂᖓ;  ᐊᒻᒪᓗ 

5.6.25: ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᓴᖅᑭᑦᑎᓂᐊᕐᓂᖓ ᕿᓚᓗᒐᕐᓄᑦ, ᑑᒑᓕᖕᓄᑦ 
ᐊᒻᒪᓗ ᐅᐃᕕᕐᓄᑦ ᐆᒪᔪᖅᑕᐅᖃᑦᑕᕈᓐᓇᕐᓂᖏᑦ 
24-ᓄᑦ ᑕᖅᑭᓄᑦ ᐋᖅᑭᒃᑕᐅᖔᓚᐅᖅᑐᖅ, 12-ᓄᑦ 
ᑕᖅᑭᓅᖅᑎᓐᖏᖔᓕᖅᖢᒍ, ᓴᖅᑭᑕᐅᓚᐅᖅᑎᓪᓗᒋᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ.

5.2: ᑮᓇᐅᔭᑦ ᓄᒃᑎᕆᓂᐊᖅᑐᓄᑦ ᐊᑐᖅᑐᒃᓴᑦ ᐅᖓᕙᕆᐊᖅᑕᐅᓚᐅᖅᑐᑦ 
ᐊᕐᕌᒍ ᐱᖓᔪᖓᓄᑦ ᐊᑐᓕᖅᑎᑦᑎᕙᓪᓕᐊᓂᖃᖅᑎᓪᓗᒋᑦ;

ᐅᐃᒍᖓ 1 ᒪᒃᐱᒐᖅ 5-6: ᐅᖓᕙᕆᐊᖅᑕᐅᓪᓗᓂ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐱᔭᕇᖅᑕᕐᕕᒃᓴᖓᑦ 
ᓴᖅᑭᑦᑎᓂᐊᕐᓂᖅ ᖃᓄᖅ ᖃᓄᐃᓕᖓᓗᒍᓗ ᐆᒪᔪᖅᑕᐅᖃᑦᑕᖅᑐᑦ 
ᖃᐅᔨᓴᖅᑕᐅᓂᐊᕐᒪᖔᖏᑦ (ᐊᒃᑑᐸ 1, 1995-ᒧᑦ), 
ᓇᓗᓇᐃᖅᓯᔪᓐᓇᕐᓂᐊᕐᒪᑕ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 
ᑎᒥᓐᖑᖅᑎᑕᐅᓯᒪᔪᑦ ᑲᑎᖅᓱᐃᓂᐊᖅᑐᑦ ᑎᑎᖅᑲᖁᑎᓂᒃ (ᔭᓄᐊᕆ 
1, 1996-ᒧᑦ), ᐊᒻᒪᓗ ᐋᖅᑭᒃᓱᐃᓂᐊᕐᓗᑎᒃ ᐊᑕᐅᓯᐅᓐᖏᑦᑐᒧᑦ 
ᐊᑐᕈᒫᕐᓂᐊᖅᑐᓂᒃ ᖃᐅᔨᓴᐅᑕᐅᓂᐊᖅᑐᓂᒃ (ᔪᓚᐃ 1, 1995-ᒧᑦ);

ᐅᐃᒍᖓ 1 ᒪᒃᐱᒐᖅ 5-13: ᐅᖓᕙᕆᐊᖅᑕᐅᓪᓗᓂ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐊᖑᓇᓱᒃᑐᓕᕆᔨᑦᑕ 
ᓴᖅᑭᑕᐅᓂᐊᕐᓂᖏᑦᑕ ᐱᔭᕇᖅᑕᕐᕕᒃᓴᖏᑦ (ᔪᓚᐃ 9, 1994-ᒧᑦ) 
ᐊᒻᒪᓗ ᑐᒡᓕᐊᓂ ᓇᓪᓕᐅᓐᓂᖅᓯᐅᕐᓂᖓᓄᑦ (ᔪᓚᐃ 9, 1995); 

ᐅᐃᒍᖓ 1 ᒪᒃᐱᒐᖅ 19-13: ᐆᒻᒪᖅᑯᑎᓕᕆᓂᕐᒧᑦ, 
ᐅᔭᕋᖕᓂᐊᕐᓂᓕᕆᓂᕐᒧᑦ ᐅᖅᓱᐊᓕᕆᓂᕐᒧᓪᓗ ᐱᓕᕆᕝᕕᒃ 
ᐲᖅᑕᐅᓪᓗᓂ ᑲᒪᔨᐅᓂᐊᕐᓂᕐᒥᒃ ᐅᒃᑯᓯᒃᓴᓄᑦ ᐱᔪᓐᓇᐅᑎᓕᕆᓂᕐᒥᒃ;  
ᐊᒻᒪᓗ

ᐅᐃᒍᖓ 2 ᐃᓚᖓ 2: ᓄᓇᕗᒻᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦᑕ 
ᐊᒻᒪ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᑦᑕ 
ᓄᒃᑎᖅᑕᐅᕙᓪᓕᐊᓂᖏᓐᓄᑦ ᑮᓇᐅᔭᑦ ᓅᑕᐅᓪᓗᑎᒃ ᐅᑭᐅᖅᑕᖅᑑᑉ 
ᒐᕙᒪᖏᓐᓄᑦ, ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ ᓄᓇᓕᖕᓂ 
ᓄᓇᓕᕆᔨᑦ ᐃᓕᓐᓂᐊᕈᑎᒃᓴᖏᑦ

.

ᐅᐃᒍᖓ 3: ᐋᖅᑭᒋᐊᕈᑏᑦ

(ᐊᑐᓯᒋᐊᓚᐅᖅᑐᑦ ᓯᑎᐱᕆ 17, 1996)

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ

5.6.25: ᓴᖅᑭᑦᑎᓂᐊᕐᓂᖅ ᐊᖑᔭᐅᔪᓐᓇᖅᑐᑦ ᕿᓚᓗᒐᑦ, 
ᑑᒑᓖᑦ ᐊᒻᒪᓗ ᐊᐃᕖᑦ ᓄᖅᑲᖅᑕᕐᕕᓕᐊᕆᓯᒪᔭᖓᑦ ᒫᔾᔨ 
31, 1997-ᒧᑦ;

8.2.2: ᐅᖓᕙᕆᐊᖅᑕᐅᓪᓗᓂ ᐋᔩᕈᑕᐅᓂᐊᕐᓂᖅ 
ᐱᔭᕇᖅᑕᐅᕝᕕᒃᓴᖓᓗ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑏᑦ ᐊᐅᔪᐃᑦᑑᑉ 
ᒥᕐᖑᐃᖅᓯᕕᖓᓐᓄᑦ ᔪᓚᐃ 9, 1997-ᒧᑦ;

8.2.3: ᐅᖓᕙᕆᐊᖅᑕᐅᓪᓗᓂ ᐋᔩᕈᑕᐅᓂᖓ 
ᐱᔭᕇᖅᑕᕐᕕᒃᓴᓕᐊᕐᓗ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕈᓐᓇᕐᓂᕐᒧᓪᓗ ᐊᖏᕈᑏᑦ ᖁᑦᑎᖕᓂᖅᐹᑉ ᑲᓇᑕᒥ 
ᒥᕐᖑᐃᖅᓯᕕᒃ ᔪᓚᐃ 9, 1997-ᒧᑦ;  ᐊᒻᒪᓗ

35.5.7: ᐅᖓᕙᕆᐊᖅᑕᐅᓪᓗᓂ ᐱᔭᕇᖅᑕᕐᕕᒃᓴᖅ 
ᐊᔪᐃᓐᓈᕐᕕᐅᔪᓐᓇᖅᑐᑦ ᑲᑎᒪᔨᕋᓛᖏᑦᑕ 
ᓈᓛᒋᐊᕐᓂᐊᕐᓂᖓ ᐃᓱᒪᓕᐅᕐᕕᒋᓂᐊᖅᑕᖓᓗ ᔪᓚᐃ 9, 
1996-ᒧᑦ.

ᒪᒃᐱᒐᖅ 8-2 ᐅᐃᒍᖓ 1: "ᐱᔭᕇᖅᑕᕐᕕᒃᓴᖓᑦ" ᑖᔅᓱᒪ ᐃᓗᐊᓃᑦᑐᖅ 
ᐊᓯᔾᔨᖅᑕᐅᓪᓗᓂ, ᐃᓕᔭᐅᖔᖅᖢᓂ ᔪᓚᐃ 9, 1997;

ᒪᒃᐱᒐᖅ 8-3 ᐅᐃᒍᖓ 1: "ᐱᔭᕇᖅᑕᕐᕕᒃᓴᖓᑦ" ᑖᔅᓱᒪ ᐃᓗᐊᓃᑦᑐᖅ 
ᐊᓯᔾᔨᖅᑕᐅᓪᓗᓂ, ᐃᓕᔭᐅᖔᖅᖢᓂ ᔪᓚᐃ 9, 1997;

ᒪᒃᐱᒐᖅ 24-1 ᐅᐃᒍᖓ 1: "ᑕᑯᒋᐊᖅᑕᐅᔪᓐᓇᖅᑐᑦ ᐅᐃᒍᑦ" ᑖᔅᓱᒪ 
ᐃᓗᐊᓃᑦᑐᖅ ᐲᖅᑕᐅᓪᓗᓂ ᐃᓕᔭᐅᖔᖅᖢᓂ 24.2.1;  ᐊᒻᒪᓗ

ᒪᒃᐱᒐᖅ 35-6 ᐅᐃᒍᖓ 1: "ᐱᔭᕇᖅᑕᕐᕕᒃᓴᖓᑦ" ᑖᔅᓱᒪ ᐃᓗᐊᓃᑦᑐᖅ 
ᐊᓯᔾᔨᖅᑕᐅᓪᓗᓂ, ᐃᓕᔭᐅᖔᖅᖢᓂ ᔪᓚᐃ 9, 1996 ᑐᒡᓕᐊᓂ 
ᑲᒪᒋᔭᐅᓂᐊᕐᓂᖏᑦ;


